
M121Y: Kaiserchronik A (V)

IN DES Almachtigen gotes minnen .
so wil ich des liedes beginnen .

daz scult ir gezogenliche u’'nemen .
ia mac ez ivh uil wole gezemen .

z . horen aelliv frumichaeit .

die tumben dunchet iz arebait .
sculn si immer iht gelernen .

od’ ir weistuom gem’en .

die sint unnuzze .

vn- phlegeNT niht guoter wizze .
daz si ungerne horent sagen .
dannen von si mohten haben .
baeidiv wistuom vn- ere .

un- waere iedoch frum der sele .
Ein buoch ist ze divte getihtet .

daz uns romisces riches wol berihtet .
gehaizzen ist iz cronica .

iz chundet uns da .

von den baesten . un- uon den chunigen .
baediv gvoten vn- ubelen .

die uor uns waren .

vn- romisces riches phlagen .

unze an disen hovtegen tach .

so ich allerbeste Mach .

so wil ich iz iv uorzellen .

iz v'neme swer d’ welle .

Nu ist leider in disen ziten .

ein gewoneheit witen

manege erdenchent in luge .

vn- v.gen si zesamen .

mit scophelichen worten .

nv vovreht ich uil harte .

daz div sele dar umbe brinne .

ist iz an gotes minne .

so leret man die luge diu kint .

di nach uns chunftich sint .

die wellent si also behaben .

un- wellent si immer fur war sagen .

luge un- vb’muot .

ist niemen guot .

die wisen horent ungerne der uon sagen .
nu grife wir daz gotes liet an .

Die beuor bei der heiden ziten .

duo ane bette man witen .

abgot div unreinen .

die haeiden allemaeine .

mvosen si eren un- ane beten .

al nach d” chunige gebot .

div wol gezierte Rome .

al nach d’ werlte wart si erhaben scone .
daz taten zwen gebrvod’ riche .

sagent div bvoch waerliche .

d’ aeine hiez Romulus .

d’ and’ Remus .

sit dienten dar vorhtliche .

elliv div riche .

driv hund’t alth’ren .

phlagen ir zuhte . un- iR eren .

swaz si ze rome gerieten .

daz hiezzen si gebeten .

ub’ elliu diu lant .

uil michel wart duo romere giwalt .
Romaere do warehten

wande si den waren got niene uorehten .
abgot subeniv .

ze ware sagen ich iz iv .

ze eren den suben tagen i- d’ wochen .
swer daz gebot mit ihte hiete zebrochen .
in daz wazer si in stiezzen .

liezen in hin fliezzen .

od’ si u’branten in i- dem vivre ze tode .
daz gebot kom duo uon rome .

ub’ alle irdisce diet .

si erchanden des waren gotes niht .
Wwen in chome d’ sunnentach .

so ulizte sich ze rome elliv diu stat .

wie si den got mohten geeren .

man vovrte einez alumbe die stat .

daz was gescafen als ein rat .

mit brinnenden liehten .

owi wie groze si den got zierten .
niemen torste und’ in gegern .

daz er in mit fleisclichin ovgen solte sehen .
da mit erten si den sunnen .

daz er in gaebe scin un- wnne .

An dem maentage dar nach .

so wart in allen uil gach .

ir opher brahten si ze minne .

fur die maeninne .

mit brininden oluazen .

in allen romiscen gazzen .

zunten si ir oluaz .

daz taten romer umbe daz .

daz in diu maenine genedich were .
un- in scone naht gebe .

ze rome in all’ d’ stat .

was degen noch maget .

nach suben iaren .

daz si daz v’baeren .

si ne brehten ir opher dar .

vn- wart man au’ gewar .

daz si wrden beuolhen .

so opferten si in ze apollen .

komen si ovch hin wid’ mere .

da mit scolt man die meninne eren .
Da nach dem maentage .

als ich iu nu sage .

ze rome uber alle die cheftigen stat .
so wefenete sich elliu diu riterscaft .
mit helmen . un- mit halspegen .
da opferten si in uil werde .

scilt . un- swert in den handen .

ir Ros si ze wette ranten .

so sameten sich die frowen .

ir scone spil ze scowen .

daz buten si dem wichgote ze eren .
daz gelovbeten romere .

wer in der got genedich .

si wrden sigeselich .

un- waeren ane zviuel .

daz in an de- leibe .

in dirre werelt iemen geschadete .
die wile si des gotes hulde habeten .
An der mittewochen .

iR marchaet heten si dar gesprochen .
des morgens uil fruo .

daz lantuolch zoch allenthalben zvo .
ovf ainer erenen siwel .

stuont ain abgot ungehur .

daz hiezen si ir chovfman .

romer sit was so getan .

swaz si chaufen solten .

od’ und’ in uerchovfen wolten .

des opferten si fur in einen teil .

daz er in dar zvo gebe heil .

daz er in genedich waere .

un- alles ir chovfes pflege .

AN dem tonerstage .

als ich iv nu sage .

so heten si die allergrozesten hochzit .
dar eilte man un- wip .

da was ein uil herez petehus .

daz golt scein allenthalben dar ovz .
enzwiscen niwen koren .

der regen in den roren .

dar umbe stuonden zehenzech scuzzen .
die waren inbar nuzze .

geheizen was er Tupiter .

d’” was ein got uil heR .

ich wil iv michil wnd’ sagen .

for im wiroch ane fiwer bran .
un- gab rowch un- stanch .

vn- iedoch niemer v’rswant .

wan so sin ze allererste was .
durch grozzev wnd’” worehten ime romere daz .
Ein hovs ze rome gewareht wart .
daz zierte alle die stat .

frowen uen’i ze eren .

ir lop da mit ze meren .

alle die unkusce lebeten .

od” huores da pflegeten .

si waren arm od’ riche .

man enpfie si da wirdichliche .
chom maget od’ degen .

also liep in was daz leben .

si en getorsten niht gebeten .

in ne misseginge an d’ stet .

uon etelichin dingen .

ze den heten si deheine minne .
An dem sameztage sa .

einez heizzet rotunda .

daz waz ein herez petehus .

d’ got hiez Satn-us .

dar nach waz iz aller tieuel ere .
swenne Romere .

dar innen gebetten .

also si wolten .

si ilten uz an daz velt .

uil michel wart ir gelpf .

uone buhurt ioh uan springen .
uone tanzen unde uon singen .
swer duo gewan mere .

lobes un- der eren .

der mahte deste baz .

daz buoch saget uns daz .

der guote sancte Bonefatius .

der wihete sit daz selbe hus .

ain uil heiliger herre .

dem almehtigen gote ze eren .

dar nach sancte MaRIEN .

un- allen gotes heiligen .

Do der uil heilige man .

ze rome an den stuol chom .

der was der vierde babest nach sancte Gregorien .
duo was er in grozzen sorgen ..

daz diu unchusce bi im solde gestan .
duo besante sich der heilige man .
nach allen den gvoten christen .

die er ze Rome inder weste .

si macheten sich wollin un- barefuoz .
sin saminunge wart uil groz .

ze uorderst er an die ture gie .

ze wihen er sa uie .

dem waren gote gemehelte er daz huos .
die tiuel brasten oben ovz .

sumeliche in daz abgrunde .

des ist ze rome noch hivte urchunde .
Nu sculen wir wider grifen .

da wir die rede liezen .

ia heten Romaere .

uil harte groze ere .

wed’ ovf der erde . noch in dem mere .
ne mahte sich ir niemen erweren .

si ne wrden in gehorsam .

unde ze Rome und’tan .

Dvo hiezen Romere .

giezen ovzzer ere .

elliv div lant .

die si heten biduungen in ir gewalt .
dar ubeR hiengen duo die snellen .

ir guldine schellen .

iechlichem lande .

ze Rome man wol erchande .

die liute alle in ir geberen .

als si da heime geboren weren .
swelech lant wider Romere iht tete .
diu scelle lutte sich sa zestete .

an all’ slahte mensces hant .

mit lozze man sciere uant .

ain edelen herren .

Referenzkorpus Mittelhochdeutsch v2.0 (https://linguistics.rub.de/rem)


https://linguistics.rub.de/rem

M121Y: Kaiserchronik A (V)

Modernisierter Lesetext

0,232
0,233

0,234
0,235

0,236
0,237
0,238
0,239
0,240
0,241

0,242
0,243
0,244
0,245
0,246
0,247
0,248
0,249
0,250
0,251

0,252
0,253

0,254
0,255

0,256

0,257
0,258

0,259

0,260
0,261

0,262
0,263

0,264
0,265

0,266
0,267
0,268
0,269
0,270
0,271

0,272
0,273
0,274
0,275

0,276
0,1137
0,1138
0,1139

si bivolhen im die er .

daz er in div lant twnge .

un- i- div wider giwnne .

Aines tages iz gescach .

d’ senatus ze rate gesaz .

sa i- allen gahen .

als si ovf sahen .

ein scelle lutte sich da .

ovf sprungen si sa .

si ilten dar gahen

die buhstab si laren .

si sahen zv einand’ .

si na- sin groz wnd’ .

wol ercha-den si daz .

daz dusce uolch wid’ si vof gestanden was .
Di chuonen Romere .

rewelten einen h’ren .

ain v’'mezen helt .

von de- daz buoch michil tugende zelt .
uil groz lop si im su-gen .

si santen den helt ju-gen .

ze divscen landen .

vil wol si in en erchanden .

er het ain steten muot .

en allen wis was er ein helt gvot .
Do enpfuhlen romare .

iulio dem herren .

drizech tusint sneller helede .
mit gvtem geserewe .

iulius d” herre .

drizec tusent nam er selbe mere .
want er da uor was in tutisken landen .
want er ir ellen wol rekande .
want er in ir haimiliche was .
dov wess er wol . daz iz nehaim frum was .
Tulius was ain guot kneht .

vil sciere was er gerht .

vnt ander sine holden .

di mit in uaren solten .

er kerte engegen swaben .

den tet er michel ungenade .

ze swaben was dov gesezzen .

ain helt vil uermezzen .

genant was er prenne .

er rait im mit her engegene .

er sprac “nu ilt vil drate .

mit gemainem rate .

uzer allen iweren gesinden .

ain edelen riter sult ir mir gewinnen .
uazzet in mit golde unt mit gestaine .
flizet ivh des algemaine .

mit rossechlet unt mit uan .

haizet n also in daz fivr uaraen .

in sol es niemen betwingen .

wan al nah sinen willen .

den wil ih uon iv ze opher nemen .
unt wil iv di grozen sculde uergeben .
ih wolt iv alle han ueilorn .

so gestill ich auer minen zorn .

als mir daz opher wirt braht .

so wirt ez umbe daz fiur govt rat
Romare uersuohten sih alle .

uon manne ze manne .

ir iegilich bisunder .

si manten ainander

swer des wert waere .

den iht des gezaeme .

des si mahten gewinnen .

unt relost er si uon den dingen .

allez si kuonne .

habte sin iemer frum unt wonne .

ze wile unt ze stunde .

woruen si gemainliche dar umbe .

Ze iungest nam sih ainer dar uz
geheizen Iouinus .

ovf ain hohe er trat .

ainer stille er bat .

er sprach “welt ir minen willen tuon .
so bin ich iv frum dar zuo .

ih erledege iuh alle samt .

romere racten ovf ir hant .

swaz sin willie were .

unt waere dehain romaere

der daz mit hihte wideren wolte .

in dem selben fiure er uerbrinnen solte .
“ze rome” sprach er “si nu dehein wip .
weder maget noh gehit .

di ich ze minnen welle haben .

si en si mir undertan

swi ez mir geualle ”

daz gelobeten dov romaere alle .
Iouinus nam ainen swarzen huot .
swar in dov truoc sin mut .

da sazt er in dov uovr di tuor .

so muose der wirt her uovr .

di wile er den huot uovr der tur sah .

so mus er miden sin aigen gemach .
er gebarte swi im lip was .

daz liet kundet uns daz .

er uovrte allen sinen willen .

auer laider diu sele muz iemer dar umbe brinnen .
Alse daz zit eruovllet wart .

des er selbe gebat .

si zirten in mit golde .

swie er selbe wolde .

mit phellel unde mit gestaine .

des flizten si sih algemaeine .

uil herlich er gar was .

ovf ain turlich march er gesaz .
ainen uanen uovrte er an der hende .
dov nahet im sin ende .

er rante hin unde her .

den frowen den naic er .

und kerte uber den hof .

dov enphie in daz luch .

niemen iv gesagen ne kan .

war iemer mer bekom ros unt man .
daz loh wart uertretet .

daz fiur relasc an der stete .

lop si dem gote sagaeten .

daz er si relost habete .

dov kom ain tonerstrale .

unt resluoc den chunic ze ware .
daz er uor dem stule tot lac .

driv iar er des riches phlac .

unt zehen manode mere .

den got uorhten si sere .

Ein buoch saget uns sus .

daz riche besaz faustinianus .
Claudius hiz sin pruder .

er tet im lait genugez .

faustinianus nam ain wip .

div was im sam der lip .

Maehtihilt hiz div frowe .

si leist im groze triwe .

si was ze manigen tugenden rekorn .
ovh was div frowe geborn .

uon kaisirilichem kunne .

si heten groze wnne .

mit ir beider libe .

owol der weile .

daz si ie in dise werlte geborn . wart .
was si gotte wovchers hat braht .
Do stunt iz im lange .

unze diu muter mit kinde wart beuangen .
ZWaier sun si ensant genas .

owi wi fro der uater des was .

ainer wart gehaeizen faustinus .

der ander faustus .

dov wovhsen div chindelin .

alle romaere flizten sih under in .

ir iegelih uovr den anderen .

wi si div kint mahten gehalten .

al nah der fruint ere .

si waeren di allertursten herren .

des hohisten geslehtes .

daz ze rome sin mahte .

si liden in der chintheit .

manige not . unt arbait .

di si wol uberwnden sit .

si uerdienten si den ewigen lip .
Einen bruoder habete der herre .

der mute di frowen sere .

gehaizen was er Claudus .

der tieuel schn-t in alsus .

ke der kuniginne er gie .

mit den armem er si umbeuie .

er dructe si an sin bruste .

siner bosen geluste .

braht er si innen .

er sprach daz er si gerne wolte minnen .
er ne mahte si iz niht langer uerhelen .
er muose uerwandelen daz leben ..

im were gereit der tot .

si ne hulfim uz der not .

sin dinc stuonde an ir gnaden .

daz begunde der froven harte swaren .
Diu frowe sprac im dov zu .

“ih sage dir herre wi du tuo .

rela mih sogetaner worte .

mih dwienget groziu uorhte .

vil liep ist mir min man .

di rede lade du alzoges stan .

si en ist dir nehain guot .

zu dir ne han ih nehainen muot .

ih ne sol mih niht . an dih wenden .
noh mein edele kunne niht gesceden .
unt ureiscet ez min herre .

er gerefset unsih dar umbe uil sere .
Der herre sprac daz er sin niht entwesen wolte .
ob er dar umbe sterben solte .

oder swaz sin wrde .

er truoge sogetane burde .

er ne mahte mit nihte uerlazen .
er begie so groz unmaze .

nah der frowen minne .

daz er gezwiuelte ain tail an sinem sinne .

Dov nam ir div frowe guot .
ein uil tugentlichen muot .
daz si nie niemen sagete .

di not di si uon im habete .
underwilen si im drote .

vil dike si in ulegete .

si sprac “ureisce-t iz unser mage .
des leben werden wir anae .
und ander romaere .

iz wirt in uil swaere .

si heizent uns lihte stainen ”
si begunde haize wainen .

Ie dannoh ne wolte sih der herre .

der rede niht bekeren .

si sprac “geswiege min uil geute .
nu tuo als ih dir rate .

wart du der zite .

so der wirte gerite .

unt hie ze houe werde stille .

ih han zu dir guoten willen .

daz gestet ovh unlange .

mit chinde bin ih nu bevangen .

sin ne mac ze disen ziten niht sin .

uil liber geswie min .

gib mir guotliche ain frist .

ih laiste gerne al daz dir liep ist >
Der herre gewerte si der bette .
sin gemuote stilte er da zestete .

diu frovwe gedahte maniger liste .

wi si ir ere gefriste .

wi si den wotgrimmen .

uon der rede maehte bringen .
dov si des kindelines genas .
dannen si geburdet was .

des gefroveten sih ze ware .
fruint unt mage .

si wonden in den allerensconisten namen .

dannen si ie gehorten sagen .
er wart gezeizen Clemens .
sit wart er ze rome babes

er ist ain martere here .

er sol uns wegen hie an dem libe . unt dort an der sele .
Dov div frovwe kom wider zu ir craft .

0,1332
0,1333
0,1334
0,1335
0,1336
0,1337
0,1338
0,1339
0,1340
0,1341
0,1342
0,1343
0,1344
0,1345
0,1346
0,1347
0,1348
0,1349
0,1350
0,1351
0,1352
0,1353
0,1354
0,1355
0,1356
0,1357
0,1358
0,1359
0,1360
0,1361
0,1362
0,1363
0,1364
0,1365
0,1366
0,1367
0,1368
0,1369
0,1370
0,1371
0,1372
0,1373
0,1374
0,1375
0,1376
0,1377
0,1378
0,1379

unt si des nahtes bi dem chunige gelac .
alse der herre entslief

wi lute in div frovwe an rif .

“hilf du mir herre enzit .

e ih posliche uerliese den lip ”

der chunich harte erscrihte .

er spranc ovf algerihte .

er sprac “elliu min wonne

daz mir din got gunne .

waz ist dir gescehen .

gerner uerwandelt ih daz leben .

e dir iemer iht ze laide gescehe .

waz ist daz du in dinem trovme seahe
Div frovwe antwrte im do .

si sprac “herre ih en mac niemer werden fro .
ih han sogetaniv dinc gesehen .

ioh en mac niht lange leben .

ovh sagen ih dir uovr war .

unser kint gelebent niemer ain iar .
du ne haizes si diu buch leren ”

wol troste si der herre .

“liebe” sprac er “din trovm . rege dir ze laide .
nu underwint dih der kinde baider .
unt reuar under den holden min .

wa di guoten maister sin .

uertige selbe diniv kint .

da di allerwisten sint .

si tugentent also fruo .

ih uersihe mih aller eren dar zu .

si werdent uns ze frumechait .

ich en clage niht wan din arbeit .
dines rates uolge ih dir gerne

sprac der turliche herre .

Diu frowe hiez div scef zieren .
beraiten vil schiere .

dov ez allez gar was .

die lute hoten sagen daz .

daz man wolte uersenten .

uerre in ellende .

di iuncheren baide .

si begunden haize wainen .

di sine uordersten man .

di wolten ez gerne widerwendet han .
dov sprac der chuninc herre .

“nu uernemet e min lere .

swer dem besem entlibet .

den sun hazzet unt nidet

zuht unt uorhte ist guot .

0,1380
0,1381
0,1382
0,1383
0,1384
0,1385
0,1386
0,1387
0,1388
0,1389
0,1390
0,1391
0,1392
0,1393
0,1394
0,1395
0,1396
0,1397
0,1398
0,1399
0,1400
0,1401
0,1402
0,1403
0,1404
0,1405
0,1406
0,1407
0,1408
0,1409
0,1410
0,1411
0,1412
0,1413
0,1414
0,1415
0,1416
0,1417
0,1418
0,1419
0,1420
0,1421
0,1422
0,1423
0,1424
0,1425
0,1426
0,1427

swer auer des niht en tuot

daz er in zarte wil haben .

der zuhet allerdichest den zagen .
swenn er kumet ze den wizzen .
daz er daz erbe sol besizzen .

so ne kan er ze mazen .

tuon noh uerlazen .

so uertreit in sin chintheit .
dike in groz arbait .

unt kan di selbe niht getragen .
ia hort ih min uater sagen .

daz der sun . un der chnet .
haben alle geliche aine reht .
swen er gewachset ze manne .
daz erbe gesizzet er denne .

hat er denne wistuom .

der lert in ere unt ruom .

miniv kint muzen werden bedwngen .
mit froste ioh mit hunger .

mit note unt arbeit .
uberwindent si di kintheit .

der wistuom eret wol daz rihe .
so megen si uroliche

leben . iemer mit eren .

dov sprachen alle di herren

daz ir wille were .

nu iz im wol gezeme .

Dov iz allez gerait wart .

diu kint huben sih an di uart .
ovf daz mer uil brait .

si chomen in groz arbait .

der masptuom wagete .

di marnere uerzageten .

dov kom groze winde .

daz scef sanc ze grunde .

da ertranc al daz dar an was .
daz da nihtesniht genas .

wan di iungherren baide .

daz gap in got ze haile .

di unden sluogen si an ain stainwant .
da si ain viskere uant .

der zoh si mit ainem nezze . uz .
er uovrte si haim in sin hus .
diu kint sih berieten .

daz si niemen sageten .

wannen si komen waeren .

des nam si groz hele .

alse listicliche redeten si da .

0,1428
0,1429
0,1430
0,1431
0,1432
0,1433
0,1434
0,1435
0,1436
0,1437
0,1438
0,1439
0,1440
0,1441
0,1442
0,1443
0,1444
0,1445
0,1446
0,1447
0,1448
0,1449
0,1450
0,1451
0,1452
0,1453
0,1454
0,1455
0,1456
0,1457
0,1458
0,1459
0,1460
0,1461
0,1462
0,1463
0,1464
0,1465
0,1466
0,1467
0,1468
0,1469
0,1470
0,1471
0,1472
0,1473
0,1474
0,1475

der ain solt haizen . Niceta .

der ander solte haizen Aquila .

Dov geuiel iz an ain tac .

ain groz market da bi gelac .

der viskere nam diu kint bi der hant .
zu ainem steken er si bant .

er bot si da ueile .

alle di gemeine .

di in der burc waren .

di ilten dar gahen .

daz si si gesehen .

si wonderte harte wannen . si komen waeren .
oder wannen si waeren geborn .

daz en mahte niemen uzer in reuarn .
In der selben burc was

queda- matrona .

der was ir eniger sun tot .

dannen hete si michel clage unt not .
der sagete man ze maere .

daz an dem market uaile waeren .

div allersconisten kindelin .

di in der werlte mohten sin .

si kovfte di iunkeren .

durh willen ir sunes sele

si legete si an wat wizze .

si zoh si mit michelem flize .

Diu frovwe handelte div kindelin .
sam si ir sune solten sin .

muoter spracen si ir zu .

si truotte si spate unt frov .

sam si si under ir brusten hete getragen .
den einen si sunterliche nam .

also uerre si in beswr .

unze si ain tail uz im eruovr .

si uuonste ir ze kinden .

ir erbes hiz si sih underwinden .

alse noh der sit ze chrichen ist .
“muoter nehein lange frist ”
sprachen div wenigen kindelin .

“ne megen wir so fri sin .

du hast selbe wol uernomen .

wir birn durh div buoch uz komen ”
Diu muoter wart uil fro .

si sante si dem herren zacheo .

want er der zacheus was .

der unseren herren uof de-n bowme sprac .
sancte Peter der gotes wigant .

het in dar gesant .

0,1476
0,1477
0,1478
0,1479
0,1480
0,1481
0,1482
0,1483
0,1484
0,1485
0,1486
0,1487
0,1488
0,1489
0,1490
0,1491
0,1492
0,1493
0,1494
0,1495
0,1496
0,1497
0,1498
0,1499
0,1500
0,1501
0,1502
0,1503
0,1504
0,1505
0,1506
0,1507
0,1508
0,1509
0,1510
0,1511
0,1512
0,1513
0,1514
0,1515
0,1516
0,1517
0,1518
0,1519
0,1520
0,1521
0,1522
0,1523

der christenheit ze troste .

da rihte er ain chloster .

den\m hailigen geiste ze eren .

da waren trizec herren .

der bruoder ne wart nie minre noh mere .
da lerte man diu kint here .

Duo di boten niene komen .

wider hin ze rome .

unt diu muter lange uerwarte .

si rec\hom uil harte .

si gestuont dike aine .

si begunde haize wainen .

si clagete uil sere .

si sprac “min uil lieber herre .

min leben daz en tovc .

du ne gebes mir urlovop .

la mih selbe sehen .

ob miniv kint in der werlte iender leben .”
der chunic rebalc sih harte duo .

er sprac “frowe wi redes tu so .

ih han uil manigen man .

di mir wol kunnen reuaren .

wa si sint gelendet .

du ne solt dih niht schenden .

noh din edel kunne .

ia ne han ih noh wonne .

wan din aine .

swaz mir ze laide .

an den kinden ist gescehen .

daz muz also wesen .

gescehe dir deheint not .

so waere mir gerait der tot .

ze ware ne solt ih dih nih haben .

man muose mih in di erde begraben .”
“Also duo herre gebiutest .” sprac div chunigene .
“so muoz ez uon rehte sin .

owe mir wenigem wibe .

nu gedenche ih niemer mer ze libe .

mir ist der lip unmare .

owe romaere .

ze iw lat ir mih leben .

mir ist so laide gescehen .

ih ne mach laider nu niht langer uertragen .
herre wan haizist du mich in de erde begraben
si sluoc ze den prusten .

den purpur also uesten .

den zarte si uon ainander .

daz har mit den handen .

0,1524
0,1525
0,1526
0,1527
0,1528
0,1529
0,1530
0,1531
0,1532
0,1533
0,1534
0,1535
0,1536
0,1537
0,1538
0,1539
0,1540
0,1541
0,1542
0,1543
0,1544
0,1545
0,1546
0,1547
0,1548
0,1549
0,1550
0,1551
0,1552
0,1553
0,1554
0,1555
0,1556
0,1557
0,1558
0,1559
0,1560
0,1561
0,1562
0,1563
0,1564
0,1565
0,1566
0,1567
0,1568
0,1569
0,1570
0,1571

uz der swart si brac .

div wort dike si dar nah sprac .
“owe daz ich ie in dise werlt kint getruoc .
ir ungebaerde wart genuoc .

Der kunc trulicliche sprac .

“frowe ia ne mac ih din ungemahc .
niht langer so gesehen .

nu mir laide sule gescehen .

unt du gerne welles wallen .

nu dir wel uzer minen mannen .

di dih behuten unt bewaren .

unt sanmt dir uarn .

kom dir din dinc iht geraite .

so ne la mih din niht lange baiten .
kumest du mir niht sciere .

ih ne wirde niemer mere wibe ze libe
Ain scef si mit flize worhten .

so si baz ne dorften .

ez wart wol bevangen .

mit siden unbehangen .

beidiv golt unt wat .

vnt ander slahte rat .

so iz der edelen kuniginne wol gezam .
dar zu uil manic herlic man .

div frowe ilte an daz uruar .

ia dient ir dar .

manic edel frowe .

mit micheln riwen .

si sich da scieden .

ia gehorte nie nimmen .

alse grozliche clage .

unt en solten si ir niht haben .

si ne wolten si niemer uerclagen .
SO sprac wip unt man .

si redent algemaeine

daz ir tuorer nehaine .

ne worde nie ze rome geborn .

ir tugent beguonden si harte loben .
Diu frovwe huop sih an daz mer .
uon rome ain michel her .

baide wip und man .

Scieden alle weininde dan .

si zugen ovf diu segelsail .

si gewonnen groz unhail .

uon des meres flute .

brast du segelrute .

dov retranc al daz da was .

daz da nihtesniht genas .

0,1572
0,1573
0,1574
0,1575
0,1576
0,1577
0,1578
0,1579
0,1580
0,1581
0,1582
0,1583
0,1584
0,1585
0,1586
0,1587
0,1588
0,1589
0,1590
0,1591
0,1592
0,1593
0,1594
0,1595
0,1596
0,1597
0,1598
0,1599
0,1600
0,1601
0,1602
0,1603
0,1604
0,1605
0,1606
0,1607
0,1608
0,1609
0,1610
0,1611
0,1612
0,1613
0,1614
0,1615
0,1616
0,1617
0,1618
0,1619

wan diu frovwe aine .

daz gab ir got ze haile .

di unden worfen si an den sant .
dannoh ernerte si der hailant .

si wonete da uber naht .

uil dike wart si in unmaht .

Des anderen morgenes uil frov .

diu frowe hup sih dov .

ze tale an des meres sant .

aine uil gute burc si uant .

si kom ze einer armen witewen .

der herberge begunde si bitten .

daz wip si gerne behilte .

doh si armuote wilte .

si ne maht ir anders nehain frum sin .
duo sprac diu edele kuniginne .

“du hast an dem libe michel unchraft .
swaz ih mit den handen uerdien mac .
ode umbe di lantlute erbitten .

da hilf ih dir uil gerne mit ”

duo sprac daz siche wip .

“du hast ain uil herlichen lip .

pis tu ganz an den uovzzen unt an den handen .
dunket iz dih denne niht wende .

daz du gerne mit mir wil sin .

so beuilh ih dir min dingelin .

unt sich mir guotlichen zu ”

diz frovwe sprac si wolt ez uil gerne tuon .
Dem wibe diente dov diu frovwe .
mit micheln triwen .

ze ware sagen ih iz iu .

sam si waere ir aigen div .

si worhte des si ungewon was .

si geuiel ir ie baz . unt baz .

si was ir wol undertan .

swas si mit ir arbeiten gewan .

da diente si ir mit .

si hete tugentliche site .

si was kuske unt raine .

ir geliche ne uvart ne nehaine .

div mit sogetaner geuovge .

ir lait truoge .

daz sin niemen innen wart .

ia diente diu frovwe in der stat .

mer denne driuzehen iar .

daz saget daz buch uovr war .

Der herre warte ie ze rome .

wenne dehain bote kovme .

0,1620
0,1621
0,1622
0,1623
0,1624
0,1625
0,1626
0,1627
0,1628
0,1629
0,1630
0,1631
0,1632
0,1633
0,1634
0,1635
0,1636
0,1637
0,1638
0,1639
0,1640
0,1641
0,1642
0,1643
0,1644
0,1645
0,1646
0,1647
0,1648
0,1649
0,1650
0,1651
0,1652
0,1653
0,1654
0,1655
0,1656
0,1657
0,1658
0,1659
0,1660
0,1661
0,1662
0,1663
0,1664
0,1665
0,1666
0,1667

uon wibe ode uon kinden .

ode uon anderen den gesinden .
di er uz sante .

unt si da uor rekante .

der iamer tet im uil we .

sin herze was im uil ser .

ia gehorte nie nehain man .
clage also fraissam .

daz gestuont lange wil .

der kunic beguonde harte zewiuelen .
er hiz im gewinnen sine man .
er sprac “iwer urlovp vuil ih han .
nah wibe unt nah kinden .

ob ih si inder lebemdic mac uinden .
mir ist daz wip also liep .

unt uinde ih ir nih .

so wil ich iemer wallere sin .
clementem daz kindelin .

den minen luzelen sun .

den biuilh ih ze iweren triwen
haizet in diu buoch leren

zehet in iu selben z eren .

di wile daz er kint si .

lazet ir in niht gen fri .

muoze unt tracheit .

wirt dike in alter lait .

wishait tugent ubet .

unzuht si getrub& .

swenne der junge man .

mit zuhten wol sprechen kan .
unt swigen da er sol .

so stat sin dinc wol .

zuht unt triwe .

sovln samt puwen .

swa sih di gesceident .

ih waen iz scaden zaiget .

er bedarf grozer wizze .

swer ze rome so gesizzen .
mitten in dem senate .

unt daz beste so raten .

dar zu berihten manic riche .
sprichet min sun da wisliche .
des habet ir groz ere .

so gezimet er iuh wol ze herren .
Clementem den iungelinch .
dar nah elliu miniu dinc .

biulh ih zu iuveren genadaen ”
da wart ain michel iamer .

0,1668
0,1669
0,1670
0,1671
0,1672
0,1673
0,1674
0,1675
0,1676
0,1677
0,1678
0,1679
0,1680
0,1681
0,1682
0,1683
0,1684
0,1685
0,1686
0,1687
0,1688
0,1689
0,1690
0,1691
0,1692
0,1693
0,1694
0,1695
0,1696
0,1697
0,1698
0,1699
0,1700
0,1701
0,1702
0,1703
0,1704
0,1705
0,1706
0,1707
0,1708
0,1709
0,1710
0,1711
0,1712
0,1713
0,1714
0,1715

Ie dannoh tet der herre .

uil manige suze lere .

er nam daz kindelin bi der hant .
er beualh in in ir aller gewalt .
daz si sin wol wilten .

ir ere dar an wol behilten .

wol gehiezen im alle sine man .
er kerte an daz mer fram .

er uovr durh syciliam .

dar nah durh kalabriam .

duo er da niht en uant .

duo kert er in affricaniskiu lant .
duo uovr er durh alexandriam .
dannen in die wstene romanie- .
iz geshah in ainer mitternaht .
duo hop sih der gotes slac .

daz scef allez zeprast .

daz da nihtesniht genas .

wan der herre tiure .

der kom an die stiure .

ain holz begraf er mit den handen .
di unden worfen in ze lande .

im wart uil manic groz slac .

ie dannoh nerte in diu gotes chraft .
Der herre beguonde an dem libe .
harte gezwiuelen .

daz sine niemer mer worde rat .
naket stun er ane wat .

rihtuom was im fromede .

wan in sinem nazzen hemede .
der e des riches herre was .

ze ware sagen ich iv daz .

dem was so gar zerunnen .

uon diu ne darf sih niemen uergunnen .
des ubelen . noh des guoten .
wan als im got wil behuten .

ia rief dem tode .

dem e diente rome .

dem e dienten elliv lant .

frost unt hunger in dov dwaanc .
walt unt steine .

lief er algemeine .

dri tage unt drie naht .

daz er mazzes niene phlac .

Ie dannoh wolt in got neren .
dov sah er ovf bi dem mere .
ainer eseler uaren .

uil lute begunde er im haren .

0,1716
0,1717
0,1718
0,1719
0,1720
0,1721
0,1722
0,1723
0,1724
0,1725
0,1726
0,1727
0,1728
0,1729
0,1730
0,1731
0,1732
0,1733
0,1734
0,1735
0,1736
0,1737
0,1738
0,1739
0,1740
0,1741
0,1742
0,1743
0,1744
0,1745
0,1746
0,1747
0,1748
0,1749
0,1750
0,1751
0,1752
0,1753
0,1754
0,1755
0,1756
0,1757
0,1758
0,1759
0,1760
0,1761
0,1762
0,1763

der eselaere wart sin gewar .

er kerte nah im dar .

dov fracte der eselere .

waz im gescehen ware .

daz er sih so missehabete .

ain tail er z im sagete .

er sprac “ih unt ander kovfman .
wolten ze marcte sin geuaren .
daz scef ist uersunken .

dar an sint ertrunken .

alle di geuerten min .

nu sage mir ob iender hi nahe gebuode sin .
z ware ih dir z sage .

ez ist an dem uierden tage .

daz ih az noh en tranc niht .

mir waere der tot allezan liep .”
Der eselaere sprac dov .

“guot man wi redest du nu so .
du maht sin iemer got loben .
daz du uz dem mer bist komen .
daz guot la dir wesen unmaere .
daz was ain ubel wilsaelde .

swi naket du nu stast .

nu du den lip hast .

din wirt noh guot rat .

ain gut burc hi bi stat .

da sint riche herren inne gesezzen .
da maht du alles dines laides wol uergezzen ”
er zoh uz sin gewendelin .

den herren sloft er dar in .

er gab im win unt prot .

er sprac “sogetan not .

han ih dike reliten .

dir ne ist kunt ze sogetanen siten .
handelest du z mit sinne .

du maht noh genuoc gewinnen .
Des anderen morgenes uil urov .
di geuerten huben sih duo .

in laoditiam .

da bestunt der edele man .

da laid er arbait gnuoc .

den wit er da uaile truoc .

er diente arm unt richen .

di kurne zoh er taegeliche .

er behilt gerne die warheit .

er hazzet luge unt bosheit .

da mit u'diente er daz .

daz er in allen liep was .

0,1764
0,1765
0,1766
0,1767
0,1768
0,1769
0,1770
0,1771
0,1772
0,1773
0,1774
0,1775
0,1776
0,1777
0,1778
0,1779
0,1780
0,1781
0,1782
0,1783
0,1784
0,1785
0,1786
0,1787
0,1788
0,1789
0,1790
0,1791
0,1791a
0,1792
0,1793
0,1794
0,1795
0,1796
0,1797
0,1798
0,1799
0,1800
0,1801
0,1802
0,1803
0,1804
0,1805
0,1806
0,1807
0,1808
0,1809
0,1810

luzzel was sin habe .

er het wisliche rede .

er was so wartspehe .

si sprachen daz sin wiser . da ninder waere .
Nv horen diu buoch sagen .

und’ diu chomen ze hierl-em geuaren .
kovfluite uon rome .

mane enpfie si uile scone .

mit michilem ulize .

in aller slahte riche .

wie wol man si erte .

sva si hin cherten .

duo si ze ierlem waren .

wi diche si v’namen .

wie ein kint in die werlt waere chomen .
von einer magede geborn .

siniu grozen wnder .

div saget man besund’ .

daz er uon dem wazer machte win .
die miselsuht hiez er heil sin .

die plinten hiez er gesehen .

di toten hiez er lebende ovf sten .

Die kovfluite sprachen si ne wolten ez niemer gelovben .

si ne sehen sin etelichin teil mit den ovgen .
ein plinter was duo in d’ stat .
dem unser h're sin licht wid’r gab .
den schovweten si da .

durich wnd’ fuorin si ze bethania .
Lazarum suochten si da

do si den funden

sa ze den selben stunden .

lert er si uon des gotes guote .

er uestente in ir gemvote .

daz die kovfluit iemer mere .
minneten alle goteliche lere .

Dvo di reiche kovfman .

wid’ ze rome solten uaren .

ain gotes trut da was .

gehaeizen was er barnabas .

sancte Peter d’ bote frone .

hiez in uaren ze rome .

mit den kovfluiten in die stat .

daz er da worde wocherhaft .

daz hailige eugl-m .

hiez er in da chunt tuon .

der herre tet durich not .

daz im sin maister gebot .

er ne uorhte nehain weriltlich wizze .

0,1811
0,1812
0,1813
0,1814
0,1815
0,1816
0,1817
0,1818
0,1819
0,1820
0,1821
0,1822
0,1823
0,1824
0,1825
0,1826
0,1827
0,1828
0,1829
0,1830
0,1831
0,1832
0,1833
0,1834
0,1835
0,1836
0,1837
0,1838
0,1839
0,1840
0,1841
0,1842
0,1843
0,1844
0,1845
0,1846
0,1847
0,1848
0,1849
0,1850
0,1851
0,1852
0,1853
0,1854
0,1855
0,1856
0,1857
0,1858

er gedaht in daz gotes rich .

Do si chomen an daz uruar .

ain wazzersuhteg’ wart ir gewar .
er chlaget in sine not .

siner hant er dar bot .

“wil du gelovben an got .

d’ din urloser ist .

un- ie an anegenge was .’

sprach der guot sancte barnabas .
“so wirs tu an de- libe . un- an d’ sele gesunt
d’ sieche sprach an d’ stunt .

“daz gelovbe ich uil gerne ”

do segent in d’ hailige herre .

als daz cruce wart getan .

gesunt wart der sieche man .

duo sprachen Romere .

daz er in ein lieber geuerte waere .
Dvo die kovfliute chomen

in die stat ze Rome .

si giengen in daz dinchus .

duo uolgot in d” heilige apls- .

ir gabe si fuor brahteN .

die furstin si alle urageten .

ob in ierl-m . waere .

iht seltsener maere .

die si v’nome- habeten .

daz si ovch in sageten .

dvo sprachen die kovfman .

“wir wellen iv groz wnd’ sagen .
daz uon d’” werlt ist unuernomen .
ain kint ist uon ainer maide geboren .
duo sprachen die Romere .

daz iz niht niewan ain getroch waere .
dov sprachen aue die kovfman .
“wir wellen mere von im sagen .
halz un- chrumbe .

die werdent alle uon im gesunde .
dehain siche ne wart nie sogetan .
er ne haiz in hail hine gan .

d’ plinter uon d’ muoter geboren wart .
den liezen wir ze ierlm in d’ stat .
dem gab er lihtu ovgen .

ir scult uns wol gelovben .

wande wir in taegeliche sahen .

di wile wir da waren ”

do sprachen Romere .

daz er ein guot arzat ware .

do sprachen auer die kovfman .

0,1859
0,1860
0,1861
0,1862
0,1863
0,1864
0,1865
0,1866
0,1867
0,1868
0,1869
0,1870
0,1871
0,1872
0,1873
0,1874
0,1875
0,1876
0,1877
0,1878
0,1879
0,1880
0,1881
0,1882
0,1883
0,1884
0,1885
0,1886
0,1887
0,1888
0,1889
0,1890
0,1891
0,1892
0,1893
0,1894
0,1895
0,1896
0,1897
0,1898
0,1899
0,1900
0,1901
0,1902
0,1903
0,1904
0,1905
0,1906

“wir megen groz wnd’ uon im sagen .
wie moht er gewaltiger sin .

uon de- wazzer macht er den win .
d’ drie tage lach begraben .

den hiez er an de- uierden ovf stan .
wande wir nie wid’'wnden .

vnze wier den selben man funden .
di bi im sazen . un- stuonden .

d’ warhaeit si im alle iahen ”

do sprachen Romere .

daz einem ir gote geliche were .

un- het er z an si geuord’ot .

si heten in inpfangen als einen and’en got .
Dvo sancte Barnabas u’nam .

daz in diu rede wart gehugesam .
ovf stunt er da zestunt .

er tet in den gotes sun kunt .

er sprac “wol ir romaere .

rechent uiueren scepfere .

lat disiu bosev getroc .

petet an ainen waren got .

d’ iuch von d’ helle erloset hat .

lat ivch an minen rat .

ich chunde iv den ewigen lip .

uil churz ist daz zit .

da wir hie innen scinen .

ia muoz div sele von dem libe .
iedoch ze iungeste sceiden ”

duo antwrt im d’ Romaere ainer .
“du dunchest mich ain wiser man .
chanst du mir rehte gesagen .

war umbe der hovvscrech

springe ovf . un- nider diech .

un- iewed’halp uetech hat .

un- iedoch an sehs paeinen gat .
un- der helpfant daz u'maerte tier .
habet sich ovf mit fieren .

d’ bedorffte d’ uedere michels baz
duo sprach d’ guot Barnabas .
“unser herre ih-s xp-c .

sant uns niht uz .

durich uogel noch durich uihe .
sunter daz wir den tieuel uertriben .
un- wocheren im die sele

do zuorenden romaere .

si hiezen in rumen ir dinchus

mit spote wrfen si in dar uz .
Clemens d’ iuncherre .

0,1907
0,1908
0,1909
0,1910
0,1911
0,1912
0,1913
0,1914
0,1915
0,1916
0,1917
0,1918
0,1919
0,1920
0,1921
0,1922
0,1923
0,1924
0,1925
0,1926
0,1927
0,1928
0,1929
0,1930
0,1931
0,1932
0,1933
0,1934
0,1935
0,1936
0,1937
0,1938
0,1939
0,1940
0,1941
0,1942
0,1943
0,1944
0,1945
0,1946
0,1947
0,1948
0,1949
0,1950
0,1951
0,1952
0,1953
0,1954

d’ behilt wol sin lere .

wande er da uor was gewesen .

so wir an den buchen horen lesen .
drige tage un- drie naht .

daz er mazzes niene pflac .

er sorget allez umbbe die sele .
mere den umbe werltlich ere .

des ne moht er nehain ende han .
di rede zelost im d’ haeilige man .
Swaz d” herre uon gote gesprach .
daz wart dem kinde liep un- gemach .
duo sprac d’ guote sancte Barnabas .
“ze ware sage ich dir daz .

ich han ainen maister

gehaizen . ist er Peter .

hetes tu den uernomen .

so weres tu allererste uolchomen .
alles dinis willen .

er sprac “uil lieber geselle .

wa uinde ich den guoten man ”
“chumes tu in iudeam .

da gemach ich dir in chunt

er gab im sa zestunt .

sine triwe an sine hant .

er chome nah im in daz lant .
Danne sciet duo barnabas .

ze ware sagen ich iv daz .

Clemens luzzl wil erbeitte .

wan als er sich bereite .

er vor tovgenlichen danen .

uon allen sinen mannen .

er chom ad cesaream .

duo erfrovwet sich d” hailige man .
der guote sancte barnabas .

d’ da uor ze rome mit ime was .
als in sancte barnabas an sach .

sin gebete er ze himele sprac .
“owol du got ammirabilis .

wie wnderlich du bist .

in allen dinen werchen .

ruoch disen man ze sterken .

ze dinem lobe . un- ze dinen eren .
wol enphie er den herren .

er braht in zuo sinem maister .
alsus gruozt in sancte Peter .
“haeil si unser wirt guot .

d’ mit ainualtigem mvote .

enpfie den boteN frone .

0,1955
0,1956
0,1957
0,1958
0,1959
0,1960
0,1961
0,1962
0,1963
0,1964
0,1965
0,1966
0,1967
0,1968
0,1969
0,1970
0,1971
0,1972
0,1973
0,1974
0,1975
0,1976
0,1977
0,1978
0,1979
0,1980
0,1981
0,1982
0,1983
0,1984
0,1985
0,1986
0,1987
0,1988
0,1989
0,1990
0,1991
0,1992
0,1993
0,1994
0,1995
0,1996
0,1997
0,1998
0,1999
0,2000
0,2001
0,2002

nu gebe dir got ze lone .

daz du in d’ martaerere kore .
enphahest di himelichen krone .

wande duo in dirre werlte fvorste bist .
nu lade dich d” hailige christ .

mit d’ marter in sin rich .

mit den engeln wonist duo ewechliche .”
Clemens huop sine rede an .

er sprac “magist’ nu scolt du mir sagen .
wes tores tu mich .

ist div sele totlich .

sol si ersterben .

un- and’stuNT lebentech werden .

od’ sol si in dem fiwer v’brinen .

so si uert hinnen .

od’ sol si ewechlichen leben .

od’ wirt si ze gerihte gegeben .

od” w’andelt si sich etewene .

in dihene bezzerunge .

od’ sol si gar zergen .

od’ ewechlichen besten .

od’ sol si zu dem lichnamen wid’ chomen .
so ich uon manegen han w'nomen .
sogetane tovgen .

mach ich inbor wol gelovben .

so iz ofte hore sagen .

hie ze dir wil es ich gerrene ein ende han .
ez waiz luzzel dehain man .

daz ich her zu dir bin geuaren .

ist ez ovch mit dinen mi-nen .

so ne kum ich nimmer vo- hinnen .

du ne zelosest mir die rede .

ich bin gerne in diner phlege

Dvo antwrt im sus .

d” haeilige apls .

“gotwaeiz iungelinch .

dvo v'stest grozziwe di-ch .

div rede ist niht d’ tu-ben .

nv flege wir got dar umbe .

daz er uns ettewie . eroffen die sache .
ze wiv er den mensch habe gescaffen .
wie getanen lon div sele enphahe .

so si sceidet uon de- lichnam-

er sprac “cleme-s lieber frivnt min .

nu ne la dir daz niht laeit sin

eine wile solt u fur daz gadem treten .
wir getvrren noch mit dir niht gebeten ”
hin ze himele er sach .

0,2003
0,2004
0,2005
0,2006
0,2007
0,2008
0,2009
0,2010
0,2011
0,2012
0,2013
0,2014
0,2015
0,2016
0,2017
0,2018
0,2019
0,2020
0,2021
0,2022
0,2023
0,2024
0,2025
0,2026
0,2027
0,2028
0,2029
0,2030
0,2031
0,2032
0,2033
0,2034
0,2035
0,2036
0,2037
0,2038
0,2039
0,2040
0,2041
0,2042
0,2043
0,2044
0,2045
0,2046
0,2047
0,2048
0,2049
0,2050

ze sinen ivng’en er sprac .

“bruoder min uil lieben .

nv schul wir got flegen .

d’ ivngelinch ist uon rome geboren .
er ist durech grozziv dinc her komen .
er ist nahen deme gelovben .
gesihet er dehaine tovgen .

so wirt er got gehorsam

da waren sehese und drizec man .
Sancte Peter uiel drie uenie .

mit ander der menige .

bi daz er daz wort uolsprac .

ainen engele er gesah .

gesendet uon himele .

in meniskem pilde .

petrum unt clementen .

di zuht er uon den anderen .

daz si ir niene sahen .

noh en wessen war si chomen waren .
In dem selben zit .

ze letsaemani uerscetdt ain wip .
gehaizen was si Rachel .

di tieuel namen ir sele .

si heten sih gesament dar

mit ainer so michelen schar .

die menisken niemer gezeln ne mahten .
ioh niemens sin betrahten .

wi uil der tieuel waren .

di di sele namen .

si uovrten si da zestunt .

in der tiefen helle grunt .

ir wicliet si sungen .

sam da ain burc ist gewnnen .
Dannen scienden si sih alle dri .
uber zehen mile da bi .

Vedastus hiz ain hailiger man .

ain ewarte got gehorsam .

in der selben wile . er uersciet .

diu sele ist iemer gote liep .

di engele komen dar engegene .

mi uil grozer menige .

di sele namen si in rihte .

ze der herren gesihte .

mit lobe unt mit sange .

uovrten si si dannen .

di himel sahen si offen stan .

der engel sprach zu dem iungen man .
“clemens lieber friunt min .

0,2051
0,2052
0,2053
0,2054
0,2055
0,2056
0,2057
0,2058
0,2059
0,2060
0,2061
0,2062
0,2063
0,2064
0,2065
0,2066
0,2067
0,2068
0,2069
0,2070
0,2071
0,2072
0,2073
0,2074
0,2075
0,2076
0,2077
0,2078
0,2079
0,2080
0,2081
0,2082
0,2083
0,2084
0,2085
0,2086
0,2087
0,2088
0,2089
0,2090
0,2091
0,2092
0,2093
0,2094
0,2095
0,2096
0,2097
0,2098

hi solt du iemer ewiclichen sin .

mit marter enphaehest du di crone .
di himelisken haimovt nah dem tode .
Der engel uovr ze himele .

di herren komen widere .

da si der engel da uor nam .

got hete wol zu in getan .

du froveten si sih baide .

ia uovnden si da haime .

ain uil groz maere .

ia was ain govkelaere .

wider got dar komen .

gehaizen was er symon .

der daz allez uercherte .

svvaz si uon got lerten .

Niceta und sin bruoder Aquila .
komen ovh zu in da .

si sprachen “willekomen sis du herre Peter .
der unser liebe maister .

zu dir frow& sih unser muot .

alse den kinden zu dem uater tovt .
daz wir dih gesehen haben .

unser lait wellen wir gote clagen .

ain kovkelare hat uns betrogen .

dem muose wir gehorsam loben
Dov sprac der heilige man .

“der gehorsam wil ih iuh ledic sagen .
uppik antheize .

sin guot ze lazen .

nu en uolg& im niht mere ”

duo sprachen di bruoder baide .
“maister er hat ain ungemailtez kint erslagen .
unt hat iz unter sinem pete begraben .
da mit zovbert er swaz er wil .

siner wonder ist also uil .

er sprichet wellen wir im uolgen .

den plien machen wir ze golde .

er sprichet welle in iemen uahen .

der ne mege im niemer genahen .
swenne er sih welle helen .

in en mege nimen gesehen .

svvenne er welle resterben

unt auer lebendich werden .

swanne im geualle .

so si er in der helle .

swenne er welle ze himele .

unt auer hi nidere .

bindet man im di uovze unt di hende .

0,2099
0,2100
0,2101
0,2102
0,2103
0,2104
0,2105
0,2106
0,2107
0,2108
0,2109
0,2110
0,2111

0,2112
0,2113

0,2114
0,2115

0,2116

0,2117

0,2118

0,2119

0,2120
0,2121
0,2122
0,2123
0,2124
0,2125
0,2126
0,2127
0,2128
0,2129
0,2130
0,2131
0,2132
0,2133
0,2134
0,2135
0,2136
0,2137
0,2138
0,2139
0,2140
0,2141
0,2142
0,2143
0,2144
0,2145
0,2146

sciere lost er diu gebende .

diu sloz haizet er ovf gan .

nehain isen mac uor im bestan .

in hulzinen sulen .

machet er di sel .

daz di lute weanent daz si leben .
alte ronen hiez er beren .

swenn er wil so ist er ain kindelin .
swenn er auer wil so mag er alt sin .
sin uater haizet Antonius .

ze getsaemani hiez sin hus .

div muoter haizet Rachel .

div hat ez in gelert .

swenne si in hiez sniden gan .

sin hant kom nie dar an .

sin sichel sneit sciere .

mer denne ander uiere .

wil er durh ainen berc uarn .

der stet iemer mer ingegen im ovf getan ”
Dov antvvrte im alsus .

der hailige apls- .

“nu min vil liebe .

niemen ne mac zwain herren gedienen .
Symon ist dar zu geborn .

irritum sol uon im kovmen .

wir suolen pilliche eahtesal doln .
ich getrue minen maister uil wol .
daz nehain zovberlich list

wider in nehain frum ist .”

Duo fraget der bote maere .

wa der guokelaere waere .

si sprachen er waere in daz dinchus .
dar kerte der hailig apls- .

duo uolg& im zacheus .

unt der guote Nichodemus .

do was ovh Tosephus .

unt der guote Lazarus .

da was Helyseus .

unt was ovh Onesimus .

da was Sophonias .

unt der gvote Micheas .

da was Eliosdros .

da was Clemens . und Arinthos .
da was Niceta .

unt sin pruder Aquila .

sce- Peter hin ze himele sah .

Zu sinen iungeren er sprac .

wol ir lieben pruder min .

0,2147
0,2148
0,2149
0,2150
0,2151
0,2152
0,2153
0,2154
0,2155
0,2156
0,2157
0,2158
0,2159
0,2160
0,2161
0,2162
0,2163
0,2164
0,2165
0,2166
0,2167
0,2168
0,2169
0,2170
0,2171
0,2172
0,2173
0,2174
0,2175
0,2176
0,2177
0,2178
0,2179
0,2180
0,2181
0,2182
0,2183
0,2184
0,2185
0,2186
0,2187
0,2188
0,2189
0,2190
0,2191
0,2192
0,2193
0,2194

ne fleg& min trehtin .

daz di lute werden innen .

daz wir di warheit minnen .

unt daz ih hiute gerede .

so iz sinem namen wol gezem .

als daz gebete ergie .

si uielen nider an diu chnie .

hin ze himele si sahen .

si sprchen alle amen .

Sancte Peter dar in gie .

di rede er an uie .

“fride si hinne .

allen den di got minnen .

svvem fride lip ist .

den minnent der heilige christ .

daz nu sie allerherst .

daz rede wir ze allererist .

uil harte gedulticliche .

uon dem gotes riche .

suln wir rede han

also sprach der heilige man .

Do sprac Symon

“waere wir durh fride uz kovmen .
so ne kunden di lute uon uns niht gesagen .
scahaere unt diube suln fride haben .
un allez daz der ubel ist .

wir zwene bedurfen niht frides .

daz liut sol allez ainander slahen .
unt gerne strit under ainander haben .
ain lant sol dem anderen an gesigen .
iz ist pezzer uehten denne friden .
daz ih wol berwaeren wil .

der lute worde anders ze uil .

unt worden ovh ze here .

peter wil du anders iht reden mere .”
Dov sprac der bote meare .

daz wil ih hiute wol bewaeren .

daz in der helle gotweiz .

nehain sunde ist so haiz

so div grimme manslaht ist .

so man sing& unt liset .

wande si got selbe uerboten hat .
unt iz in der e gescriben stat .
“niemen du en slahe .

du wirst suldic an dem urtalichem tage .
Symon sprac duo .

“Peter wi gahest du nu so .

du wil e reden .

0,2238
0,2239
0,2240
0,2241
0,2242

unt wil dir selben antwovrte geben .”
duo sprac der gotes truot .

“nu sag uberluot .

wil du gotes frides iehen .

so wil ih dih gerne lazen reden ”
Duo wart dem kovkelaere .

daz wart uil swaere .

daz er so dike fride sprach .

ia was der fride sin ungemach .

Er sprach Peter du bist ain wnderlich man .
daz du daz niht chanst uerstan .

daz dir daz wort widerwertich ist .

ia sprichet din maister christ .

“ih en kom umbe daz niht an di erde .
daz fride sule werden .

sunder daz swert sol gesigen ”

wi wil du daz befriden .

daz din maister hat gelaert .

daz hast du uerkeret

daz er daz swert uz sendet .

daz has tu ze fride gewendet .

diz zwei wort gehellent niht zesamene .
nu rede du da engegene .

swaz du wellest .

ob du iht kunnest .

Dov antworte im sus .

der heilige apls- .

du hast diu buoch unrehte uernomen .
din wistuom hat dih da betrogen .
daz wertliche swert wil du gehaben .
daz dem libe mag gescaden .

unt wil daz uerswigen .

daz da gehoret ze dem ewigen lib ..
ih zeige dir gescriben da bi .

“beati pacifici 7

wi saelichliche si lebent .

di fride machent unt berent .

wande si gehizent sint .

des lebendigen gottes kint .

Dov sprac Symon .

“ih han daz worte wol uernomen .

ze ware sagen ih dir peter .

daz ist widre dinen maister .

nu du ruogest den maister din .

so wil ih uber in sin .

ia sprich& din maister daz .

wirt der iunger sam der maister was .
da mit sol iz in genuogen .

du wil dih uber dinen maister uben .
nu sprich ob di zwo rede .

iemen ze ainer bringen mege .

Duo sprach der bot raine .

“di rede wil ih dir baz underscheiden .
unser herre der heilant .

hat sine iungere in die werlt gesant .
ze tovfen unt ze leren .

di heidne ze becheren .

in swelhez hus wir gen .

da suolen wir fride in geben .

ist iemen dar inne .

der got uovrht& unt minnet .

dem ist der gotes fride gekund& .
mit dem hailigen gaiste en kund& .
uon dannen werdent gesceiden .

der sweher uon dem eidem .

der uater uon dem sinen sunne .

diu swiger uon ir snure .

bruoder uon dem bruoder .

tohter uon der muter .

Dov sprac Symon .

“Peter . din meister . ne was niht uolkomen .
er en hete niht uolle sinne .

ih refse in in manigen dingen .

ich en wil sin niht gehaben .

ze ainem warem wissagen .

swer daz wip sceidet uon dem man .
der hat unrehte getan .

waz mac man dar an govtes getuon .
daz man den uater sceid& uon dem sun .
bruoder uon dem pruder .

tohter uon der muoter .

der di scidungen tuot .

der ist gewisliche niht guot .

wande si muz wider der e sin .

Peter nu antworte du der rede min .
Dov antworte im sus .

der haeilige apls- .

“diu scidunge ist guot .

swer si durh govt tovt .

wir suoln kunden den sinen namen .
den gelovben uesten unt tragen .
uber alle dise erde .

swer des geruoche unt gere .
uersmahet iz ainem pruder .

so emphach& iz der ander .
enphahet iz der sun .

0,2336

so ne wil iz der uater niht tuon .
enphachet iz diu tohter .

so hazzet iz diu muoter .
enphach& iz der aidem .

der sweher wil sih uon im sceiden .
da gestet daz gotes wort ewiclihe .
unt geuell& des tieuels riche .
swer hi in siner zit .

uerlaet kint ode wip .

aigen . ode lehen .

durh willen unsers herren .

ode iht des er hat .

dem uergilt iz got hie zehenzecualt .
unt dort sin himelriche .

da wonet er iemer ewicliche .
Symon nu sezze in dinen muot .
ist diu scidunge ubel oder guot .
wil du dar wider iht reden .

daz wil ih gerne uernemen ”
Dov sprac Symon .

“din rede ne wil ih niht langer doln .
ih wil dir uovr legen .

daz alle di wol gehen .

di hie sizzen unt stan .

daz ih di warheit han .

diu oren must du uerscieben .
den ruke keren ze flihen .

daz du schantliche stast .

so du antworte niene hast .

unt denne di lute niemer mere .
uernement nehain din lere .

so si mih gehorent .

so ist din irretum gar zestor&
Dov sprac der gotes truot .
“Symon nu rede uberluot .

swaz so dir geualle .

la di horaere iehen alle .

ob ih diner rede .

geantwrten kunne oder mege
Dov sprac der govkelaere .
“Peter ih wil hiute hi bewaeren .
daz manic got si .

unt spriche da bi .

si sint ainem got undertan .

des du dih niht maht uerstan .
er ist uon dir unrekant .

er ist got uber si alle sant ..

er ist aller gotter herre .

den wil ih dih leren .

er ist unkunt den goten allen .

nu antworte ob dir geualle

Dov sprac der bote maere .

“diu rede ist gewisse seltsaene .

sage mir wannen du den got erkennes .
den du uns so unkunden uovr nennes .
der uber alle gote si .

unt sage uns da bi .

wi wil du bewaeren .

ainen got so maeren .

hast du in uon hebreisker scrifte .
oder uon der orthaben crefte .

ode uon scriphte . der chrichen .
oder uon welher slahte buochen .

ode kundent in uns di wissagen .
oder megen wir dehaine gewisheit uon im haben .
daz er also lange frist .

alle dise werlt uerswig& ist

Dov sprac Symon .

peter war ist din wistuom komen .

nu en kast du niht mere .

ih wil dih wol leren .

du vindest ovh gescriben stan .

daz di gote sprachen . “machen wir ain man
in der selben linea .

vindest du gescriben da .

“nu ist adam .

alse unser ainer getan .”

der rede kan ich dir genuoc cellen .
duo ilten di iuden uz wellen .

ainen got in israhel .

der ne hat gewaltes niht mer .

er ist aller gotte herre .

peter waz kanst u nu mere .

Der gotes bote liebe .

begunde ain tail smilen .

er sprac . Symon symon .

wir ne han sogetanes niht uernomen .
daz wir diu oren durfen uerscieben .
noh den ruke keren ze flihen .

noh nehain sogetan rede .

da wir den vovz durfen umbe wegen .
du hast ain rede rehaben .

di ich dir baz kan gesagen .

denne du si kunnest uersten .

lazen wir di horare des iehen .

got riches& ain .

uber alle di werlt gemaine .

er gib& lip an tot .

er gib& genade an not .

iz ist allez in siner gewalt .

niemen nimet ez uz siner hant .
moyses der pph-a .

scribet uon im da .

“ds- deorum .

dn-s dn-orum .

du bist herre unt warer got .

allez daz der ist . daz eruovllet din gebot .”
David pph-a

rufitinansa.

“herre got du bist wonderlich .

dir en wart nie niht gelich .

in dinen gnaden stat .

allez daz iemer wirt . oder ie wart .
du bist ain warer got .

daz ander ist allez ain getroc ”

Dov sprac auer der ware gotes truot .
“symon wi getorstes du uerden luot .
daz dehein got waere .

wan in isrl- .

der engele sprac . er wolte got sin .
des erbalc sih min trehtin .

uon diu muz er mit sere .

di helle buowen iemer mere .

daz der slange gesprac .

waist u wi z got an im rach .

uon diu muoz er ovf der erde .

an den brusten cresen . iemer mere .
got hiez uon nihte werden di engele .
daz si in loben unt erkennen .

den mennisken scovf er uon der erde .
da muoz er auer zu werden .

der engele ist bewegilich .

der meniske ist totlich .

nu spric waz mac gote gelih sin .
antworte du der rede min

Dov sprac symon .

“peter du ne waist wi daz kom .

ih waiz iz micheles paz .

want ih da mit was .

daz du menniske pist .

unt dih der himele underwindest .

ia ne kans tu der erde noh niht gemezzen .
der fiunf sinne bis tu besezzen .

in flunf sinnen stat .

allez daz ie wart .

bediu kunst unt uernunft .

unt aller mennisken tugent .”

Dov sprac sancte peter .

“ubele lerte dih din maister .

doh er si ain got here .

ih wil dih daz leren .

di herren wissagen .

di muosen den sehten sin haben .
di der haeilige gaist so enzunte .
daz si uor kiinten .

daz in di werlt kunftic was .

symon wan sagest du mir daz .

wie suln wir dinem got dienen .

nu erchennet in niemen .

wie suln wir in erkennen .

maht u uns in NENNEN

Dov sprac Symon .

“peter so wiars tu sciere uerloren .
nehaines mennisken oren .

ne suln sinen namen iemer gehoren .
ez en wart nie nehain engel so her .
der in rekenne mer .

wan ih aine .

unt dem ih in wil zeigen .

der got der himele unt erden gescafen hat .
der ne waiz niht wi iz umbe in stat .
ih sage dir Peter .

mih lerte in diu e .

doh si mih in gelert hat .

si ne waiz selbe wie s umbe in stat ”
Gruontueste der christenheit .
antwovrte im gerait .

“symon bis tu uon mennisken geboren .
ode wannen pis tu in di werl& kovmen .
daz du da mit waere .

da unser scephaere .

himel unt erde gesafen hat .

nam dih got an sinem rat .

unt daz dih diu e geleret hat .

ain got den si selbe nit uerstat .

wi daz iemer mahte gescehen .

daz la di horaere iehen

Dov sprac des tieuels man

“peter daz wil ih dir rehte sagen .
ich en pin niht menniskilich .

doh ih rede wider dich .

ich en han wazzer noh erde .

ich en sol niemer resterben .

uon flure unt uon lufte .

nam ih mir crefte .

ih waiz wol waz da zi himele ist .

ih en pin niht menniske also du bist .
mir ist wol kunt .

in des tiefen meres grunt .

walt unt staine .

di waiz ich algemeine .

iz nen wart nie nehain sele .

noh en wirt niemer mere .

ich ne wizze ir angenge unt ir ente .
war si suol gewenden .”

Dov sprac der bote here .

“nu sage mir uon diner muoter Rachele .
war ir sele si geuaren .

des wolt ich gerne ain ende haben
duo sprac symon .

“wi sol iz umbe di sele komen .

diu noh in dem lihnamen ist .

du ne- waist wes du uragest .

Dov sprac der heilige apl- .

“din uater hiz antonius .

din muoter hiez Rachel .

die tieuel namen ir sele .

des ist hivte der dritte tach .

wi kuomt iz daz du ir gehelfen ne- maht .
siist in der helle begraben .

da soltes tu si reloes& haben .

Dov sprac des ualaendes man .

“uater noh muter ih nie gwan .

doh ich heize symon .

uon mennisken bin ih niht geborn .
himel unt erde ne megen mih niht gehaben .
die engele sulen mih under den handen tragen .
ih pin aller gote herre .

peter nu en frage mih niht mere .
wolt ih dih haben uerloren .

ih hete scierre gerochen minen zorn .”
Dov sprac der gotes truot .

“du redest e uberluot .

daz menniske unt engel .

suoln dinen got nimer genennen .

unt nu anderstuont gihist .

daz du selbe got sist .

daz du so grozen gewalt hast .

unt so ungerne hi bi mir stast .

wan uers tu uon uns hin ze himele ”

dov relachete alle div menige .
Sancte Peter der hailige man .
hiez im ain prot tovgenliche tragen .

er segent ez in dem namen des uateres unt des sunnes .

unt des heiligen gaistes .

di hant er ovf bot .

“symon bis tu der ware got .

nu sprich du here wissage .

waz ih in der hant habe .

ode wes gedenche ih mir alzan .

nen kans tu mir niht rehte gesagen .

so bist du ein unwerder got .

uon rehte bis tu der lute spot .

got hat din uergezzen .

mit denm tieuel bis tu besezzen .

daz du din ie ze gote gehaeize .

du bist ain guokelaere .

die tieuel helfent dir da zuo .

so du zovber wil tuon .

di lutte da mit triegen

du sprichest du wellest fliegen .

du en heizest den plinden niht gesehen .
den toten niht ovf sten ..

der miselsuhtige ne- wirt da niht gereinet .
uor gote bis tu uertailet .”

Dov sprac symon .

“Peter war ist din fride nu komen .

uon dinem fride nen maht e niemen genesen .
wil du nu uehter wesen .

du hebest dih engegen mir so groze .

ih wene du dih mir wil genozen .

du bist ze wortspache .

nu waere du aine armer wischaere .
Dov antwrte im sus .

der hailige apl-

“nu wel dir uz der menige .

der wisten zweleue .

gen wir haim in din hus .

nim dinen toten her uz .

ain kint ungemaeiligot .

da du mit hast gezovberot .

daz has tu under dinem pette begraben .
da suln wir der rede ain ende haben
Der gotes widerwarte .

der rede erkom er harte .

elliv sine varwe .

uerwandelte sih garwe .

er gewan manigen angestilichen gedanch .

uil kume er gesaz . ovf die panch .
er uorhte ob er lovgenote .

daz si den toten .

in sime hus uovnden .

daz si in sa zestunden .

hiengen ode branten .

mit michelen scanden .

rumt er daz dinchus .

diu menige ilte nah im dar uz .

si komen des inaein .

si wolten in gerne stainen .

dov weget im der hailige man .

wi kume er in nahtes entran .
Dov wihet er zacheum .

er beualh im daz bistuom .

duo sprac wip unt man .

got hete wol zu im getan .

si worden alle uil fro .

got lobeten si duo .

al daz in der stete was .

si sprachen alle “do- gracias .

Nu saget uns div scrift da .

in dem mere was ain insula .
Arantu- haizet diu stat .

da diu frovwe almusenes pat .
uon rome diu edele kuniginne .
da waren sule glesine .

dannen sagete man michel wonder .
di iungere wonsceten alle bisunder .
daz si di sule musen . sehen

si baten in urlovp dar geben .

dov sprac der hailige man .

“ih wil selbe mit iv dar varen .”
Die herren worden uil fro .

ze sceffe giengen . si dov .

si daz werk ersahen .

ih waiz si alle iahen .

daz si nie gesachen .

nehain werc so spache .

uon mennisken hant .

iz waere wol maere uber elliu lant .
di iungere beguonden scowen .
sancte peter kerte in ainen winkel tovgen .
uzerhalp der maenige .

suocht er sine uenie .

er uil an sin bariu knie .

ein frovwe dar zu im gie .

si sprac “herre durh dine guvte .

warte Zu miner note .

di ih uil arme han .

si redent alle du sist ain guot man .
spise ist mir tuier .

nu bedarf ih diner stiure .

beruoche mih hiute disen tac .
want dir z got wol uergelten mac .
Dov der herre uernam ir bete .

uof stunt er da zestete .

er begunde di urovwen .

ain wile an scowen .

er sprac “sage mir guot wip .

has tu noh ganzen lip .

zi weiv treis tu den gemeiten .
mehtes du arbeiten .

uerleh dir got ganzen hende .

so has tu des groze sunde .

wil du di muozec tragen .

wanne horest du den wisagen .

wi salic der lebe .

der der hende arbaite phlege .”
“waere ih” sprac diu frowe “an dem libe gesunt .
so waer ih gewisse tump .

hete ih ganze hente .

so duht ez mih selbe missewende .
ih en han . gesunt noh gesihene .
ih pin ein lamiv durftiginne .
bebuzest du mir dehaine min not .
daz uergilt& dir der gewaltige got .
Dov sprac der heilige man .

“nu solt du billiche helfe han .

nu du an dem libe bist uerscertet .
ich ne wize dir z niht harte .

woltes du mir ueriehen .

wannen iz dir si gescehen .

wi ob ih dir ettielichen rat getuon .
der dir guot ist der zuo .

“Tuo herre gehalten” sprac daz wip “di rede din .
mir ne mac niemen frum sin .

owi dov mir allererist ubele gesach .
daz ih mih selben niht erstach .
noh mih niht ertrancte enzit .

e sh sus uerkolte dem lip .

daz daz arme gebeine geruwet waere .
ih waene ie wibe so laide gescehe
Dov antworte ir sus .

der hailige apls- .

“arovwe nu enthabe din muot .

di gedanche sint ze nihte guot .
swer im selben tuot den tot .

der hat der mit erarnot .

daz diu arme sele .

brinnet in der helle iemer mere ”
“owi” sprac si “lieber herre .

wan solte min sele .

in der helle brinnen .

maht ih da mit wider gewinnen .
daz ih ze ain mal gesache miniv kint .
div so lange uon mir sint .

daz ih ir gebaine solte begraben .
dar umbe ih den lip uerkovlt han ”
Dov troste si wol der herre .

er sprac “frovwe nu ne clage du niht sere
allez wainen ist uerboten .

uon dem almaehtigen gote .

wan di sunde aine .

di zeher di sint raine .

eroffen mir di sache .

di dir daz lait habent gemachet .
daz dir an dem libe si missescehen .
din kunne solt du mir uovr legen .
ich wil dir guot sin .

gelovbes tu minen trehtin .

dir dih gescaften hat .

so wirt din noh guot rat .”

“mines kunnes” sprac si “herre des ge%oswige .
daz ich angeste an dem libe .

also lange reliten han .

des wil ich dir ain tail sagen .

Min uater unt min muoter .

heten kunne guotez .

si waren genuoc riche .

si zugen mih mit flize .

si gaben mih einem edelen man .

bi dem ieh zewene sune ensamt gewan .
ainen bruoder habete min herre .
mir ze michelem sere .

der was ain fraislih man .

unkuske sucht er mih an .

er gerte miner minne .

duo plahc ih guoter sinne .

unt enthilt in al mit listen .

daz ih mih uor im gefriste .

daz ih min kunne niht enterte .
min gemute mih lerte .

daz ih im entrunne .

so ih den dritten suon gewn-ne .
da mit ih was beuangen .

duo klagete ih minem manne .

ih hete in minen trovme gesehen .
miniv kint en solten daz iar niemer geleben .
noh en worden uns niemer ze eren .
ih en hieze si diu buoch leren .

duo nam ih phelle unt scaz .

ze ware sagen ih iv daz .

ih sante si ze scule .

ih ne waiz war si uovren .

mir nen kom nie dehain man .

der mir uon in iht kunde gesagen .
Herre dannoh” sprac si “was ih haime .
mit michelem laide .

gedanke het ih genuge .

wi ih des mailes uber wrde .

ich clagete min not .

ih sprac mir waere gerait der tot .
ih en muose miniv kint gesehen .
ih pat mir urlovp geben .

ungern €z min man tet .

iedoh gewert er mih der bette .

er enphalh mih sinen mannen .
duo huoben wir uns dannen .

dov retranc allez daz da was .

laider herre daz ih genas .

ze minem unhaile .

kom ih zvo einem staine .

einer armen witwen chom ih zvo .
der diente ih sit spate unde frvo .
die wile ih an dem libe ganz was .
nu ist iz chom- an daz .

daz mih daz giht zebrochen hat .
uil luzel ist der unser rat .

swaz wir rerbettelen baide .

daz ist algemeine .

herre du hast wol uernomen

wi mir min sache ist komen .

nu en solt du niht twalen .

tu mir ettiliche gnade .

beschere mir ettelichen rat .

min dinc uerre an dinen gnaden stat ”
Dov si alzan an der rede waren .
unt er si wolte mer fragen .

dvv kom clemens der iungelicnh .
“maister” sprac er “sogetaniv dinc .
so ich hi han rersehen .

so muoz ih uon warheit iehen .

daz in allem riche .

disem wnder niht mac gelichen ”
dov sprac der hailige man .

“nu solt du ze sceffe gan .

ile du uovr liebe .

ich kom nah dir sciere

Der gotes pote here .

uracte di frowen mere .

“wi hiezen diniv kint .

di so lange uon dir sint .”

div frovwe sagete iz im ungerne .
ain wile betrovc si den herren .

si sprach “ainer hiez sisinnius .

der ander eliosdros .

“owi” sprac der hainlige man .

ih wande daz wir frovde solten han .
ain iungelinc ist uon rome her kom- .
uon dem han ich uernomen .

wi sine bruoder uovren ze scule

wi div muoter nah uovre .

wi si ane meil entran .

ze iungest bewegete si der man .
dvo si lange waren in wege .

der kint sagete mir selbe di rede .
den si liezen haime .

ienoh hiute sint si gesceiden .

daz si niemer mer wovrden vovnden .
daz wip wart understunden

rot sam daz pluot .

si erzuonte sam daz fiur tovt .
unterstunden wart si blaich .

der lip ir gar entweich .

duo segente si der hailige man .

er hiz si wol . gesunt ovf stan .

Alse div frovwe daz uerstuont .

daz si an dem libe was gesunt .

si uil im ze uovzen .

“herre” sprac si “daz ih den kint sehen muze .
er ist waerlich der sun min .

nu kunde du mir e sprac er den namen sin .
owi liber herre .

ih sage dr iz ungerne .

min iungester sun clemens hiz .

den ih ze rome liz

“nu gehabe dih wol” sprac er “liebe .
den zeige ih dir sciere ”

er nam div frowe bi der hant .

er wiste si da si clementem uant .
Clemens sah sin maister .

die frovwen zu laiten .

er enphie iz uovr spot .

er sprach “maister waz ist dizze durh got ”
div frowe zu dem chinde gie .
mit den armen si umbeuie .
clemens uon ir wancte .

nehainer minne er ir gehancte .
er betrahte si ze unsinne .

er wolt ir gerne entrinnen .

Dov sprac der hailege man .

“sun du solt si liep han .

si ist din edeliv muoter guot .

du dich ze dirre werlte getruoc .”
der iuncherre wart duo balt .

ir wonne wart dov manicualt .

di si habeten under in .

daz uovcte wol min trehtin .

ovh half sin wol sin maister

der guote sante peter .

duo iz di purgaere uernamen .

si ilten alle dar gahen .

si worden alle uil fro .

got lobeten si duo .

Duo sprac diu guote .

sante clementis muoter .

“owol du lieber maister min .
maht ez mit dinen hulden sin .
nu ih hin sol uaren .

ich wolt gerne urlovp han .

zu ainem guoten wibe .

diu lange sih ist an dem libe .

ir dinc ir notlichen stat .

hai wi wol si ze mir getan hat ”
Duo sprac der heilicge man .
“wir suln ir gerne kunde han .

e wir sceiden hinnen .

haiz si uns uovr bringen .

alse man die frovwen uovr truoc .
duo sprac der fronebote guote .
“gelovbest du an got den guoten .
mit herzen unt mit muote .

dov sprac diu frowe .

“wi gerne ih an in gelovbe .
“gelovbes tu daz sin sun christ .
unser urlosaer ist ”

“daz gelovb ih” sbrach si “gerne .

duo segente si der herre .

er huop uof sin hant .

duo bescetwet si der hailant .

diu frowe wart gesunt .

er hiez ir geben goldes zehen phunt .
er beualh si ainim guoten man .
dov worden gote gehorsam .

alle di da waren .

unt si diu grozen zeaichen sahen .
Dannen sciet der hailige man .

di frovwen hiez er mit im varen .
Niceta . unt sin pruoder Aquila .
di komen im gegen da .

dov si di frovwen resahen .

si begunden under in fragen .
wer diu frowe waere .

di si unkunde sachen .

der hailige apls- .

di rede huob er alsus .

ih wil iv sagen wizze christ .

wer div selbe frowe ist .

unt wi ir dinc ist . komen

si ist uon rome geborn .

ze ware sagen ih iv daz .

des pesten kunnes des da was .

ir friunt gaben si ainem man .

bi dem si zewene sune insamt gewan .
ain pruoder habete der herre .

der muote di frovwen sere .
unkuske gert er da zu ir .

so si selbe sagete mir .

daz was der frovwen lait .

dannen kom si in arbait .

dem kunige si sagete .

daz si trovm ersehen habete .

div kint uvorden ir nie-mer ze eren .
si ne hieze si div buoch leren .

ir man erlovbete ir daz .

div kint sante si ze Athenas .

du woren si ze scule .

ia tet ir lait genuoge .

des ualandes man .

vof daz mer si entran .

alle di an dem sceffe waren .

di retrunken unt ertwalen .

di unden worfen di frowen uz .
duo kom si in ainer armen witiwen hus
da uand ih sie clagende .

michel not habunde .

ze allen ziten rief si sus .

“lieber sun faustinus . liber sun faustus .
war sol ih sinnen .

nah minnen liben kinden .

Niceta unt sin bruder aquila .

ovf sprungen si sa .

aeinander si an sahen .

dov si die rede uernamen .

si sprachen “wol du herre trehtin .
waz so dise rede sin .

wol du herre peter .

der unser lieber maister .

weder muoent uns trovme .

oder suln wir die rede gelauben
Duo sprach sant peter .

der ir guote maister .

“ez en si daz wir unwizzen .

also wir hie sizzen

ir solt ez uovr war han .

al daz ih iv gesaget han

si sprachen “wir birn iz faustinus unde faustus .”
der hailige apls- .

der uil sine uenie .

also pett er hin ze himele .

“wol duo christ herre .

drie kunige brahten dir uerre .

ir opfer uon ir lanten .

di din da uor niht rekanten .

wan so si nach aim strenen muosen uarn .
also woldes du bewarn .

diu kint in dem ellende .

du bist angenge . und der ende .

al des der ist .

div erde dine barmvnge erwllet ist .”
er sprach zvo den kinden .

gruolet iwer gesinden .

clemens ist iwer pruder .

diu frovwe ist iwer muoter .

hie meget ir wol uerstan .

got hat iz durch wnder getan .

daz man z wol scriben mach .

unz an den jungisten tach .

Die gebruder zesamen giengen .
haei wi si aeinander ender enphiengen .
in got frovten si sih duo

si sprachen “gla- ti do-

diu muoter was muode .

ia wolten si die pruoder .

uor frovde reweket haben .

duo sprach der heilige man .

“si ist brovde an dem libe .

nu bitet ir ain wile .

ih wil iv den wech machen .

ih en tuon iz nieht an sache

Also div frove uvf sach .

sanct peter ir Zuo sprac .

“wil du an got uolekomen .

so solt du die tuofe loben .

wil du an dem gelouben denne wollestan .
so maht du zu dem fronen tiske mit uns gan .”
Duo sprac diu frowe .

“wi gerne ih geloube .

daz mih ain warer got .

von niehte hat gebildot .

ih glovbe daz sin sun christ .

min urlosaer ist .

in sinem nam . taete du mih gesunt .
ie ne wart ich nie so tump .

mir ne waeren unmaere .

div bosen getroch div ze rome waren ”
Duo sprac der bote frone

“wande du uerlieze die stat ze rome .
und din edele . chunne .

dar zu alle uverltwonne .

durch dine kvske . und durh dine raine .
und du dih behilte an maile .

nu gebe dir got sin riche .

iemer untotliche .

durh din hailigez leben .

dine sun laz ih dih sehen .

hie ist faustinus

unt sin bruoder faustus .

die hat dir got gehalten .

nv solt du an dine- alter .

mit mihchelem frovden sin .

daz gebivtet dir selbe min trehtin .”
Also der hailige apls- .

volsprac . faustinus unt faustus .

div frove ernew& sih an der stunt .
daz alter kerte sih in die iugent .
nehaines mennisken zunge .

ne mahte iv div michel wvnne .
niemer wor bringen .

gesagen noh gesingen .

die si under in habeten .

der muoter si duo sageten .

waz in ze laide geschahe .

wie si uersunken waeren .

wie si ze ainem steken gebunden waren .
wie si aine- govkelaere .

waeren allererist zu komen .

wie siv der hiete betrogen .

unze siv der ware ppha .

dannen erloset hiete .

wi siv got erkante .

mit uf erhaben handen .

lobten si ir maister sanct peteren .
der siu gesamenet hiete .

Duo sprac der haeilige man .

“iz hat got selbe getan .

der heilige crist .

der ain samenare ist .

des libes unde der sele .

dem geben wir lop unt ere

Des andern morgenes uil fruo .
sanct peter gie ze de- mer dov .
sine iungere die hende twovgen .
ir gebet si uof huoben .

si sahen hin ze himele .

si uielen ir uenie .

zi uil manigen stunden .

mantent si got siner wunden .
Ein armer wart ir gewar .

er slaeich in nah an daz uruar .
aein armer tragaere .

doch er e kunich ze rome waere .
er wolt an sin werh gan .

duo resach er den haeiligen man .
mit listen enthilt er sih allen den tac .
daz er werkes niene phlac .

ze iungiste rebalte der alte man .
die redde huob er alsus an .

“ir birt herren also riche .

duht iz iuh nih uersmaelich .

so gruozt ih iuh gerne .

nu uovrht ih uil sere .

want ih pin aein armer man .

daz ir ih ze unzuhten wellet han
Duo antworte im sus .

der heilige apls- .

“dien gruozzen ist uns uil liep .
durh din armuot uersmahen wir dih nieht .
uns gebittet min trehtin .

daz wir gerne durh in arm sin .

swer im wil dienen .

im uersmaehet niemen .

arm und riche .

er enphaehet siv alle geliche .

Duo sprach der alt man .

“peter ain rede wolt ih gerne mit dir han .
hetet ir under iv uverren dehain .

des wolt ih ivh uil wol bescaiden .

ih pin ain wol gelerter man .

in mangen guoten listen ih mich uerstan .
hete . auer ih dehain werren .

nu hort ih uil gerne

wie du mih des bescaeiden woltest .

want du z uon rehte tuon soltest .

ob dir min rede waere liep .

n ist auer des niht .

ist dir min rede lait .

so gan ih wider an min arbait .

und rede mit dir niht mere .

ih worhte auer daz iz dih geriwe uil sere ”
Duo sprac der hailige man .

“unser urlovp solt du han .

hast du iht gehoret oder gesachen .

daz dich tunke uon dem wege .

dar umbe refse uns alle .

swi so dir geualle .

redes du iht des nuzze ist .

wie willekomen du uns pist .

ist iz ioh niht nuzze .

dannoh skonen wir diner wizze .

und suln din guote friunt sin .

habe uns rehte sam die sun din .

Duo sprac der alt man .

“peter daz ih allen disen tach muozech gan .
daz wil ih dir rehte sagen .

war umbe ih daz getan han .

du erbarmest mir harte .

du ih des gewarte .

daz ir so hie bietet .

hie ne si-t gotte noh stete .

noh ne ist nehain geuobede here .

gerst du denne nihtes mere

danne du uon der wilsaelde math han .

so bist du aein wnderlich man .

waenes tu waz dir iemer iht mege gescehen .
wan also dir diu wilsaelde wil geben .

des uerstan ih alle wile .

0,3149
0,3150

an min selbes libe .

daz gebot nehain frum ist .

noh underuert niemer mennisken list .
diu wilsaelde muoz ie regan .

daz wil ih wol bewaeren” sprach der alt man .
Clemens sprach duo

“nu sprichet der herre plato .

“swaz uon guote ist ensprungen .

des ist selten zerunnen .”

uater getorst ih dih fragen .

wa din haimode waeren .

oder wannen du warest geborn .

du hast din alter her wol rezogen ”
Duo sprach der alt man .

“was solt ich dir uon miner haimode sagen .
oder uon dehainer miner gebovrte .
miner rede sol man e antwovrtun .
werde uns her nach diu stunde .

so sagen ainander ze kunde ”

Der gotes bote frone .

antwovrt im scone .

“wir suln dih wol enphahen .

genc her naher .

duo bist in guoten wizzen .

zuo mir solt du sizzen .

du bist ain wol gelert man”

alsus uie er die rede an .

“swer die warhait leret .

braitet unde meret .

und wovchert der mennisken sele .

der luhtet iemer mere .

sam der skime des sunnen .

er hat got gewovchert unde gewunnen .
daz er untotliche .

wovnet iemer in de- gotes riche .

des wir urkunde haben .

ia scribent uns di wissagen .

“Swer ain grozze stat .

uf ain hohen berch gezimpert hat .

die ne sol man niht uerbergen .
sunder uerre geschen werden .

noh enzundet nieht sin liethuaz .

daz er iz under den mutte besturze umbe daz .
sunder sezze uf daz kerzenstal .

daz iz luhte uberal

Duo sprach der alt herre .

“diu rede ist mir uerre .

diner wissagen uerstan ih niht .

0,3172

0,3174

0,3176

0,3182
0,3183

0,3193

0,3197
0,3198

0,3200
0,3201

ain ander rede waere mir liep .

in den puochen da ih inne geflizzen han .
die ih uon miner maisterscefte uerstan .
die wil ih dir uur legen .

peter kans tu zerlosen min rede .

oder wil du mir iht uur legen .

ih wil dir gerne antworte geben .

Duo sprac der gotes trut .

“rede du ubelut

swaz so dir geualle .

man antwrtet dir gerne danne .

“Peter ih spriche .

daz nehain got die werlt rihte .

noh sie nih antraite .

unt daz der uppik arbhaite .

der in der werlt ihtes gere .

wan also ime div wilsaelde gebe .

in swelher wile der menniske wirt geborn .
div muoz iemer uber in komen .

er muoz iemer dir nne bern .

also lange er scol leben .

er ne mach niht uurbaz .

unt widerredes tu daz .

so antwort ih dir denne .

also ih di rede erkenne

Niceta dar uur trat .

den maister er urlovbes pat .

“maister” sprac er “liebe .

daz wil ih iemer gerne dienen .

div rede div ist suozze .

daz ih ir antworten muzze

Duo sprach der hailige man .

“wi wol ih dir sin gan .

antworte du im zestunden .

also dir der hailige keist sende ze munde ”
Duo kerte er sich zuo dem alte man .

er sprac “vater du en solt iz niht ze unzuhten han .
daz ain tumper ivngelinch .

uersvochet alsus grozziv dinch .

ze ainem altheren .

iz en mach dir niht gewerren .

uor fraeuele ih iz niht en tun

wan also hin ze dem uater ain sun .
uberwindes tu mih mit rede .

ih pin gerne in diner phlege .

Duo sprac der alte man .

“kint in swiv du kunnest fuor gan .

wel du dir uzer siben listen frien .

0,3245
0,3246
0,3247
0,3248
0,3249

daz dir allerbeste kunde ist .

daz ist mir liep .

gezvvifelest auer du an dir selbem iht .
has tu dehaine gesellen .

die dir dar zuo helfen wellen .

die vindent mih gerehten .

wider der warheite ne wil ih niht uehten .
wan in der besten maze .

aine mittel suln wir dar under lazen .
daz man unser rede .

baidenhalp wol gehengen mege ”
Duo sprach niceta .

“vater ih eroffene dir nu sa .

daz mih Epicurus gezogen hat .

unt ainen minen bruoder der hie stat .
den dritten zoch gewis .

plato unt Aristotilis .

nu wel du dir uz den allen .

swaz so dir geualle .

dar dih din sun laite .

hie uindest du uns graite .

des soln die horare iehen .

ob wir dir iht geantworten megen .
wir ne durfen sin nehain laster haben .
uberredet uns ain so alter man ”

Duo sprach sancte peter der hailige man .
“uon der wilsaelde hup er die rede an .
daz tunket mih guot .

dannen er die rede erhuop .

daz wir des ze ende komen

die luote begunden alle sancte peteren loben .
Also si erkanten den gotes trut .

si riefen alle uberlut .

“willekomen sist du herre .

lop unde ere .

muos tu iemer mer han .

daz du komest in iudeam .

Niceta

huop die rede sa .

“svvaz eweclihen stat .

daz ist allez ainualt .

swaz menige scol han .

daz muz allez zegan .

swaz mit menige scol gesten .

daz muz allez zegen .

al daz man getailen mach .

daz en hat nehain evchliche chraft .
swaz ainualt ist . unde aine .

0,3294

0,3296
0,3297

daz en mach niemen getailen .

noh en mach niemen uerwenden .
iz en hat angenge . noh ende .
welles tu guot maister sin .

so nim in den muot din .

al daz ainualt ist .

daz en beweget niemer mennisken list .
wi solt man daz uerweden .

des niemen waiz ende .

noh anegenges niene hat .

unt an orthaben stat .

daz ist urmaere .

hat iz auer skephaere .

so muz iz wol zergan .

sol iz shephaere han .

uon dannen ist der engel ewegelih .
uon dannen ist der menniske totlich .
al daz ewechlichen stat .

niehein angenge iz hat .

noh en hat endes nieth .

uater swenne dir nu si liep .

so solt du mir antwovrte geben .
ob du iz wellest wederreden .

Duo sprach der alt man .

“sun du bist maisterlichen uovr geuarn .
also lange so ih lebe .

so gehort ih nie bezzer rede .

uon dihainem iungelinde .

du phlegest guoter sinne .

der ainualt ih niht uersten kan .
uon der wilsaelde wil ih rede han
“wil du von der wilsaelde rede han
sprach der iunge man .

“diu rede ist underskaeiden .

die muoz wir entriwen tailen .
weder si ie waere .

ode si habe schepfaere .

ode wi si si gescaffen .

uater daz kan ih die wol geoffen ”
Duo sprah der alt man .

“sun die rede la fuor gan

Duo spras der junge man .

“ih wil dir werlichen sagen .

div werlt hat ain orthaben .

der zweier wil ih unze gedagen .
uon dem si anegenge hat .

in des beruochunge si stat .

er ist schaepfaere der tugende .

alle dinc megende .

er ist uater aller guote .

er hat in siner huote .

al daz in dirre werlt ist .

nu antwovrte ob du wellist .”

Duo sprah der alt .

“die rede maht du ain wol gehalten .
hete div werlt schaepfaere .

unde weste ih wer er waere .

so wolt ih noh zu im komen .

din rede ist unuernomen .

daz si schepfaere habe .

Fur war ih dir sage .

ih en laze mih des niemen uberreden .
swaz dem mennisken sol geschehen .
er ne mach sih es mit niht bewaren .
daz wil ih bewaeren unde behaben .

ih uersten an mir selbem so magev dinch .
div unrehte geordenet sin .

div niemer maehten geschehen .

scolte schepfaere wesen .

solte mih schephaere bewaren .

waz mihte mir denne gescaden .

mih en mach behuoten .

div ubel joh div guote .

wan also div wilsaelde wil .

lutte eruallent sih vil .

ertrinkent unde werdent erslagen .

der dinge maeht ich dir menigiv sagen .
ob din rede waere waer .

die der niemer geschachen .

wande so uerhancte sin der orthaber niht .
wil du iht reden . daz ist mir liep
Duo sprah Niceta .

“daz bewaere ih nu sa .

ist daz ih uor dinen hulden getar .

dine rede ualsk ih gar .

daz si alle noh hiute iehent hie bi .

daz du sprichest daz wilsaelde si .

iz en hat nenhainer slahte craft .
sunder elliu disiu werlt stat .

under aim skaephaere .

daz wil ih behaben und bewaeren .
duo sprah der alt herre .

“di rede hoer ih gerne

“Uater du bist des wol ze ende komen .
div mennisken werdent elliu winigiv geborn .
di wil iz ist kindelin .

so ne- mach da sinnes niht sin .

so zuhet man iz tanne .

unz iz sih piledet ze manne .

wil man iz wol beruochen .

so sezzet man z zu den buochen .

oder leret iz swaz man wil .

der antraite ist vil .

uersinnet iz sih wol in der kinthait .

iz grifet an die frumchait

wil iz auer boslichen fri gan .

du sprichest iz habe diu wilsaelde getan .
man leret diu kint durch daz guote list .
daz si sih in dem alter der mit fristen .
der man tugendet sih umbe daz .

daz er mege deste baz .

ist er den luiten nuzze . und guote .

daz man im danne sam tuot .

grifet er auer an die ubele .

so mizzet man im hin widere .

al di selben maze .

dem mennisken hi ist uerlazen .

daz er sine-n scephaere .

wider antwovrte die sele .

wil der menniske sih selben niht erkennen .
so muz div helle brennen .

die sele iemer dar inne .

daz sint allez mennisken sinne .

war ist din wilsaelde da komen

div ist waerlichen gar uerkorn .

nu spriches tu iz sul sin .

nu antwovrt ovh du der rede min .
Duo sprach der alt herre .

“sun du hast u scone lere .

din rede ist genuoch suoze .

doh si hi ze mir luzzel buoze .

si ne mac dir nehain frum sin .

ih geualske gar di rede din .

ia hort ih dih ichen e .

daz elliu dise welrt ste .

under aim orthaben .

kint nu solt du mir sagen .

ob din orthabe ist reht unde guot .

daz dehain menniske dem andern iht ubeles getuot .
daz solt er bewarn .

daz iemen den andern maehte erslahen .
noh an nihte maehte misseschehen .
waz guotes machte ih uon ime ichem .
waz orthaben ist er denne .

0,3438

0,3440
0,3441

so er dir ubele muoz uerhengen .
het ih under mir ainen chneht .
der mir dienstes waere gereht .
swaz ih in tuon hiezze .

wie getorst er daz uerlazen .

du sagest redespahe .

diu werlt habe ain scephaere .
hat er di werlt gescafen .

so solt er si ovh machen

daz di liute waeren gelich .

alle ebenrich .

etelicher hat armuot .

so ist der ubele . so ist der guot .
ir iegelich zuhet sin lip .

also im diu wilsaelde git .

du ne wellest ain ander rede han .
diu wilsaelde mac noh wol ganz bestan .
Duo sprach niceta .

“daz besceide ih dir nu sa .

got der ist scephaere .

himeles unde erde .

und al daz daz beuangen hat .
nihtesniht an in ne stat .

wi er z auer habe besceiden .

daz wil ih dir hie zestete zeigen .
elliv mennisken kint .

in ainer frihait sint .

er hat in lazen ain selpkure .
ainer nimet sih mit guote uder .
grifet zu maniger guote .

mit hercen und mit muote .

hat got uor ovgen .

rekennet sine tovgen .

frovet sih guoter dinge .

der hat di besten sinne .

want er scephaer rehter rihtaere ist .
den behalte er in siner mitewist .
der wirt den engelen gelich .
frovet sih evveclich .

ainer ander dar engegene .

flizet sih auer der ubele .

wi er unchusclichen gelebe .

wi er ubermuote gephlege .

wie er den reslahe .

wi er dem beneme sine habe .
uuir er den uerrate .

frovet sih ubeltaete .

uobet ze allen stunden .

huobethafte sunde .

wir haben under uns ware wissagen .

di luken muozen wir ovh haben .

under den haiden sint rehte philosophi .
di luken sint dez da bi

under die waren gotes boten .

sint trugenare komen .

under die gotes leraere .

di luken trugenare .

in der toufe here .

sint gelihsnare .

ainer wil di luge behaben .

der ander wil an der warhaite bestan .
nu tuo du uater sam ain wise man .

der di underschidunge wol kunne uerstan .
wel dir daz pest tail .

gewin dir wider din hail .

ile an den rehten wek .

mache dir bruke unde stek .

so nahet dir daz gotes riche .

da frowest du dih iemer ewechliche .
Der rede wil ih ze dir urlovp han

vil scone neic er dem alt man .

Aquila dar uuor gie

die rede er alsus an vie .

“vater” sprach er “ne waer iz dir niht swaere .
ih berihte dih der wilsaelde .

Duo sprah der alt herre

“ih pin gevarn verre .

so mir nie nehain man .

niht bezzers der uon kunde gesagen .
wan also ih an den buochen gelesen han .
daz diu wilsaelde ie muoz ergan .

maht auer du mit dinen sinnen .

mih in aine bezzer rede bringen .

unt ist daz ih die warhait erkenne .

so uolge ih dir gerne ”

“Uater” sprac er “du solt min rede rehte uernemen .
Daz ist dikke an der erde geschehen .
daz zwene riche kunige .

lebeten samt ubele .

daz si gerne ainander scanten .

mit rovbe unt mit brante .

ze ivngest samenten si sich mit menige .
si komen ainander engegene .

si uahten ir uolcwic .

da uerlos manic man den lip .

da wovrden lihte zehen tusent erslagen .

wi maht daz ain wile getragen .

daz si in ainer wil wovrden geborn .

und in ainer wile doch den lip hant uerlorn .
nu min uil lieber herre .

nu uernimm ovh mere .

swa ist ain offen ovruar .

daz luit samet sih dar .

dar komt maniger slahte . wip unt man .
unde movzzen an ain schef gan .

die witen gesamet sint .

so heuet sih ain ungemacher wint .

unde ertrinket al daz dar inne ist .

herre so wol so du geleret pist .

daz du daz niene wil uersten .

wie daz uon ainer wile maehte geschehen .
wie si in ainer wile maehten geborn weden .
unde iedoch in ainer wile muozen sant ersterben .
getorst ih dih es ermannen .

ih mahte dir manigiu dinch sagen .

di diner wilsaelde .

alle widerwaertic waern .

und woltes du mir s denne iehen .

so ne mahtes du mit der waerhaite . dar wider niht gereden

Duo sprac der alt man .

“liebe ih kan dir z allez paz gesagen .
denne du iz selbe kunnest uersten .
diu wilsaelde muoz ie regen .

du bist noh ain iungez kint .

der vvile uiere unde zuenzech sint .
under tage . unde under naht .

ir iegelich hat ir chraft .

ir ne wirt mere noh minre .

si ne verwandelent sich nie mere

si sint alle gelihc lanch .

sun nim in dinen gedanch .

wi mahte menniske uon sinnen listen .
ir lauf dar under gefristen .

daz bewart dir pytagoras . diu

wile diu uor tuesent iaren was .

wil du dar nah arbaiten .

ienoh uindes tu sie geraite .

ze ware sagen ih dir daz .

hetes tu ain tail geflizen baz .

so waere dir astronomya uil kunde .
du sprichest ovh daz alt und iunge .
ze aim uolcwige sin komen .

nu la zehenzech tusent den lip haben uerlorn .
swelher ie da tot lac .

2

daz was sine wile und sin tac .

er ne maht es niht uber werden .
swelhes todes er solt ersterben .

er retrinke . oder werde rerslagen .
diu wile muoz in dar tragen .

also iz dar inne geste .

daz maisterent allez septe- planete .
di di himele rihtent .

unde die wile dihtent .

unde ir iegelich bisunder .

walzet allumbe .

unde muoz ir zit durh gan .

da ne kanst du mir niht uon gesagen .
in den puochen pin ih gezogen .

ze uvar div wilsaelde muoz ie dem mennisken komen .

swaz im der uon solt geskchen .

kint wil du iht anders mit mir reden ”
Der junge sah den alten an .

er sprah “wi ob ih dih man .

ettelicher dinge .

ist iz mit dinen minnen .

daz du der wilsaelde ab gest .

da du huite so uaste an stest .

do sprah der alt herre .

“die rede hor ih gerne .

Vnser altherren .

flizen sih hie uor uerre .

daz si ettelih wovnder uovr breten .

da nam ir iemer bi gedehte .
phylosophi gwisse uovnden .

wile unde stunde .

duo der herre pytagoras .

in di hohe der himele maz .

daz waren groze sinne .

so menniske niht bezzers mahte uinden .
si waren alle weise genuoch .

der auer den wistuom truoc .

daz himel unde erde gescaffen wart .
und alle di werlt in sine- tenre beslozen hat .
den di engel lobent in dem himele .
und elliu sin gescaft hi nidere .
uovrhtet unt eret .

unde di er selbe denne hat geleret .

unt in eroffenet hat sine tovugen .

dem sculn wir mer gelovben .

ir lere schuln wir uesten . unde tragen .
uon der wilsaelde wil ih noh rede haben .
dannen du erst begundest reden .

dannen wil ih dir gerne ain ende geben .
Uater wil du mir sagen .

mac ain wip zuov burde samt getragen .
has tu daz iender gelesen .

mac si zwaier kinde insamt genesen .
Duo sprac der alte man .

“siben burde mac si tragen .

da uur ne mac si niht komen .

oder uns habent dai buch gelogen
Der junge sprac duo .

“der rede pin ih fro .

daz du mir selbe gihest .

daz div warheit da ist .

so denne daz wip .

get unze an ir zit .

so gewinnet si zwai kindelin .

iz pruoder oder swester sin .

der aine wirt ain guot man .

dem livte liep unt lobesam .

der ander wirt ain schachaere oder ain diep .
daz en ist doh der weil scult niht .

der durh maintat wirt erhangen .

daz ist durh sin ubel ergangen .

so wirt der ander kuske und raine .
uater wie wil du nu ertailen .

dz daz uon der weile si komen .

unde doch in ainer weile sin geborn .
wil du s minen rat han .

der rede maht du wol abe gan .

du hast den unrehten wech begrefen .
mit dinem glouben pis tu beswichen ”
Duo sprah der alt man .

“der rede ih wol genantwrten chan .
Scol ain wip zwaier kinde genesen .
da muoz wile under wesen .

so si aines kintdes enpristet .

wie ob div wile gar erlisket .

e daz ander werde geborn .

iz mac uil lihte so komen .

daz sih div wile uerwandelen mach .
bidaz dir daz ovge git den widerslach .
die rede sculn wir den lazen .

die di himele hie uor mazzen .

die waren wise phylosophi .

ih en waiz ob nu iemen lebendich si .
der uon sinem sinne .

sogetannes iht uur bringe .

so si uns an habent praht .

du hast dih es unrehte bedaht .

daz du div buch wil widerreden .

du ne kanst der rede nehain ende gegeben
Duo sprah der iunge .

“owi uater wi wol ih dir gunde .
woldes du die amualde gehaben .
unde gelovptest an ain waren wissagen .
wile unde stunde

waelzem allumbe .

si megen uns lihte entrinnen

woltest du diner sele gewinnen

ain ewige haimuot .

diu dir waere nuzze und guot .
erweltest dir daz beste .

gewnnest ain gruntfeste .

div dir niemer maehte entwichen .

so taetes tu weislichen

Duo sprah der alt man .

mit fivrunden ougen sah er in an .
“wie maehte ih uon minen sinnen .
mir daz beste tail gewinnen .

has tu ain muot .

der dunchet mih niht guot .

sam dunket dich lihte der min .

daz muoz uber elliv mennisken sin .
diu werlt ienoh hivte stat .

so si uon allererste wart .

si ne wirt niemer wirs noh paz .

wan so si allererste was .

da muoz der menniske inne leben .
swaz im diu weilsaelde wil geben .
des ne mach er niemer uber werden .
in telern noh in pergen .

mit dehainer slahte were .

flueht er uf daz mere .

ist iz ie diu becerunge .

so retrenket in diu unde

diu wilsaelde muoz ie uber in regan .
daz wil ih ienoh bewaeren” sprac der alt man .
Vof stuont duo Clemens .

den maister bat er urlobes .

daz er rede muse han .

er kerte sih zuo dem alte man .

er sprah “uater ne waere iz dir niht svvaere .
ih wolte dih gerne ain luzzel fragen
“ze ware” sprac er “sun .

daz mahte du uil wol tuon .
erkennest auer du under den haiden .

ir maniger gote dehainen .

“der erkenne ih” sprac er “manige .
dannen ih dir genuoch han ze sagene ”
Clemens sprac “gescah dir daz noh ie .
daz du din oppfer braehtest uur si ”
Duo sprah der alte man .

“daz han ih dikke getan .

swa iz div wilsaelde uersument hat .
wirt min iemer mer dehain rat .

ih eruoll ez vil gerne .

ih getruwe in vil uerre

Duo sprac clemens .

“harte wunderet mih des .

daz du uur dine gote gienge .

unde uor in nider fiele .

din oppfer bracht du in ir hus .

wer got wie schide du dar uz .

taten si dir iht genaden .

getar ih dih des gefragen ”
“Ettewenne” sprac der alt man .
“hant si ubel ze mir getan .

ettwenne wol .

also iz ie denne kom .

uns gebiutet unser e .

daz wir opfern lune .

beidiu ol unt uin .

dar umbe wil si uns di naht uor sin .
ad te-plum martis .

der ist ain grozer got uil gewis .

dem opfern wir skilte . und swert .
grozer eren ist er wert .

swen er wil bewaren .

dem ne mac menniske niemer gescaden .
Mercurius der maere .

der ist ain got seltsaene .

er wil daz in die chauflute .

uor andern goten truoten .

iovi dem herren .

dem gezimt grozz ere .

dem oppfern wir ze ware .

mit bogen unt mit stralen .

laet er sinen zorn uur gan .

niht lemtiges mac da uor gestan .
veneri der frowen .

der suln wir aller eren wol getruwen .
der oppfern wir pluom- unde vingerlin .
in ir hulden wil ih gerne sin .

unser dinch uerre an ir gnaden stat .

si gebutet uns umbe die hirat .
Saturno dem wilden .

oppfern wir mit kochsilber .

alle gote ne megen uns niht bewarn .
wil er aine uns scaden .

der herre wil daz im mit golde .
opfern sine holden .

dar umbe git er uns sunnen .
unde maniger slahte wunne .

der ander gote der ist vil .

der ih nu nennen niene wil .

die wir ze rome emphangen han .

in aimme iare ne mahte ih dir ir tugent niht gesagen ”

Duo sprac clemens der iungelinch .
“dizze sint wunderlichiv dink .

uzer din selbes munde .

so uberrede ih dich hie zestunden .
diner wunderlicher site .

waz erworue duo der mite .

daz du uovr dine- gote gienge .

und uor in nider uiele .

wes mahten dih dine gote gewaren .
so dir diu wilsaelde scol gescehen .
diu wilsaelde muoz liegen .

oder di gote triegen .

muotest du ihtes da z in .

daz muz wider di wilsaelde sin .

wil du auer die wilsaelde gehaben .

so muos tu die gote lazen varn .

in iewederen taile bis tu betrogen .

nu ne- maht du in newederem taile uolkom
Duo geswiget der alt herre .

er ne antwurte im niht mere .

uor zorne wolt er dane gan .

du behabet in sante peter der hailige man .
er sprah “nu scone diner wizze

ain weile scol tu sizzen .

ne habe nehain ungebaere .

ih uerende dir umbe die wilsaelde .
Duo sprah der alte man .

“der rede wolt ih gern ain ende han .
doh en mac ih niht fro sin .

mir hat geswichen . der sin min .

daz ih scol sin uberwnden .

uon ainem kinde sus tumpem .

ih en mege mih des erhaln .

ih en wil mich niemer mer wol gehaben .
Duo sprah sce- peter der heilige man .

“ih wil dir waerlichen sagen .

swer sich an die wilsaelde uerlaet .

daz im dikke missegat .

unde wil dir z hie zestete bewaeren
sprac der bote mere .

“Liebe nu tuo also ih dih lere .

wel dir der allerbesten maistere zwene .
di der nu sin in allem riche .

unde nim den andern tovgenliche .

in dine geswashait .

unde sprich dir sin so grozze herzelait .
in der weile geschehen .

daz du gerne uerwandeltest din leben .
dir si der lip unmaere .

frage in ob iz der weile scult waere .

du welles sin gerne da ze im ain ende haben .
so haiztet er im sin buch uur tragen .

er zaiget dir uil manigen wunderlichen sternen .
unde machet uil grozzen werrren .

er laitet dir den sternen hin unde here .
sin hovbet daz weget er .

er spriechet daz div weile waere .

in so grozzen unsaelden .

daz si mennisken niemer machte getragen .
mit rehte muost u lait haben .

Liebe nu ist daz getan .

nu la den sinen wec gan .

sa bihanden .

so frage auer den andern .

mit frolichem antluzze .

sprich dir waere div selbe weile so nuzze .
dir gesaehe in dirre werlte nie so liebe .
so haizzet er im uil skiere .

sin buoh dar bringen .

so zeiget er dar inne .

di sternen also werlich

uil tiure uermizet er sih .

daz diu weile waere .

in so grozen saelden .

daz si menniske niemer gebaere . gehain scaden .
uon rehte muses tu frovde danne haben .
so hant dir di maister baide gelogen .

so hat dih diu uvilsaelde betrogen .”

Duo sprah der alt man .

Peter nu muoz ih dir durh not sagen .
waz mir uon der wilsaelde ist bekomen .
si ovh ih iemer ze aller eren uerkorn .

nu was doh ih ze rome ain rihe man .

ih nam ain wip diu mir da wol gezam .
uil skiere gewan ih da bi .

erlicher sune dri .

zuwene sant ih zu atthenas

uil unlange tuont daz .

unz ih di muter uant riwege .

an di brust bliwende .

wainunde und clagende .

michel not habende .

si rief ze allen zeten sus .

“lieber sun faustinus . lieber sun faustus .
diu muoter uovr nah den kinden in daz lant .
ih ne frascte noh en uant .

war ir dehainez ie bekome .

ze libe oder ze tode .

minem iungesten sune .

gab ih allen minen rihtuom

ih uovr nah wibe . und nah kinden .

ih nen maht ir nehainez niemer mer uinden .
also uar ih noh daz ist war .

mer denne uirzehen iar .

daz ih den luten kochete unde buch .
den wite ih hie uaile truoch .

di kuorn ih taegelichen zoch .

peter gelovbest du an di wilsaelde noh .
diu kint erhorten daz .

daz der herre ir uater was .

si wolten sih im eroffenet haben .

daz uerbot in der heilige man .

er hiez si wesen stille .

unze iz wovrde sin wille .

Duo Sprah der hailige man .

“nu sage mir denes iungen sunes namen .”
duo sprah der alt herre .

“den sage ih dir uil gerne .

wande in der werlt nie nehain man .
lieber kint im gewan .

also lange iz diu weile dulte .

daz ih si haben scolt .

der eltiste hiez faustinus .

der da nah hiez faustus .

clemens min jungister sun hiez .

dem ih allez min erbe liez ”

Duo antwovrte im sus

der heilige apls- .

“nu ob daz so mach komen .

daz ih dir zeige dine ekonen .

mit dinen drin suonen .

daz wil du denne umbe die wilsaelde tuon .
vil kuske unde uil raine .

an alle bose maile ”

Duo sprah der alte .

“peter tuo di rede gehalten .

also uil mag ih kint oder wip iemer mer gesehen .
sam uzerhalp der wilsaelde iemer ih mac gesehen
Duo antwovrte im sus .

der hailige apl’s .

“wil duo an ain waren got gelaube haben .
der wilsaelde widersagen .

ih antwovrte dir hie zestet din wip .

der duo gedarbet hast manigiv zit ”
Duo sprah der alt man .

ih wil der wilsaelde widersagen .

maht du daz getuon .

daz ih ersehe dehain minen sun .

mahte ih denne daz wip gesehen .

peter so wolt ich dir der warhaite ichen .
Der ware gotes wigant .

er nam di frowen bi der hant .

sinen ivngisten sun clemente- .

den hiez er ze allererist uur gen .

sancte peter inalmitten du gestuont .
den livte tet er offenliche kunt .

der herre den sin arm- sachen .

wie groz richtaer er da ze rome waere .
er eroffente elliv siniv dinc .

umbe wip unde umbe kint .

er sagete uon allen ir noten .

di si erliten heten .

Duo sprah der haeilige apls- .

“hie ist faustinus unde faustus .”

div kint hiz er dar uur gan .

duo erblaichete der alte man .

er begunde nider sigen .

des lebenes gezwiuelen .

des atmen im zeran .

duo segent in der hailige man .

er hiez in gesunt uf rihten .

er kom wider ze sinen chreften .

e was er uerwandelot .

daz in genuoge wanten tot .

sin lip was im swaere .

sam er in ainem grozzen trovme laege .
also im sancte peter zuo sprah .

wie frolichen er allentehalben sin sach .
an wibe unde an kinden .

unde an andern den gesinden .
zesamene si duo giengen .

amander enphiengen .

mit sogetaner wunne .

die mennisken zunge .

niemer gesagen ne- mach .

daz was der allerfrolicheste tach .
den si ie da uor gewunnen .

des wolt in got gunnen .

Duo si in allergrozzisten frovden waeren .
unde des gelovben ueriahen .

die christenhait an uergiengen .
unde die tovfe enphiengen .

symoni dem gaukelaere .

was ir frovde vil swaere .

er nam siner iungere zuene .

er sante siv dar bede .

ainer hiez Agon .

der ander anubion .

die komen zu dem alten faustiniano .
si sprachen zu im duo

“Cornelius ist uon rome komen .

er hat din frovde wol uernomen .

wie dir din dinch komen ist .

nu lobet er uerre den hailigen christ .
er sprichet dich gerne hie bi .

nu uerhil iz dine sune dri

Duo sprah der alt herre .

“daz laist ih allez gerne .

uil tovgenlichen ilt e duo .

er sprah zu dem hailigen aplo- .
“maister du solt mir urlovp geben .
ih wolte gerne ainen minen frivnt sehen .
Cornelius ist chomen in daz lant .
unt hat mir sinen poten gesant .

mih en gerre sin des libes unchraft .
ih kome dir noh her wider uor naht
Duo sprac der heilige man .

“wi wol ih dir sin gan .

guoten frivnt alten .

sol man wol gehalten .

nu uar daz din got phlege .

unde en kere niender uz dem wege .
sunder du dih uersinnest unde uerstast .
waz du an uergangen hast

Also der alt herre dar kom .

wol enphiench in symon .

er wande allez ze ware .

daz iz Cornelius waere .

er bat in zu im sizzen .

er uerwandelot im sin antluzze .
Duo si duo geredeten .

al daz si wolten .

der gaukelaere urlovp nam .

fro schiet der herre dan .

also was er betrogen .

du er ham under die sine kom .
unde er an sine stat gesaz .

also er da uor gewon was .

div frowe in an sach .

vil zornlihen si zu im sprah .
“Disses gesideles ih dir niene gan .
ia han ih ainen vil liebem man .

wie getars tu zu mir gesizzen .

du phlegest unwizze .

want ih unchuske nie niht gephlac .
vil schiere ruome du die stat

alle di duo iahen .

die symonem ie gesahen .

daz er waere

symon der gaukelaere .

unt swer auer symonem ie gesah .
daz der uovr war iah .

daz er waere .

faustinianus der romaere .

Duo sprach sancte peter der hailige man .
“iz, ist waerlichen frowe din man .
du erkenne in an der stimme .

ih pin wol warden innen .

er was ze dem koukelaere komen .
er hat im sin antluzze genomen .
daz er wande daz cornelius waere .
daz was symon der govkelaere .
maht er iz gefugen .

er wolte unser frovde gerne getrovben .”
Div kint erhorten daz .

wi der uater betrogen was .

fielen ir maister ze fuozen .

si baten in daz si geniezen muosen .
daz daz er ovh des gedachte .

wi er si zesamene braehte .
wainende unde chlagente .

michel not habende .

ovf stunt der heilige man .

er hiez den alt herren dar uovr gan .
daz cruce er uber in tet .

gesunt wart er an der stet .

daz antluzze uerwandelte sih widere .
er wiset in an sin alt gesidele .

er gab in der frowen bi der hant .
duo lobeten den hailant .

alle di da waeren .

wande si diu grozen zaichen sahen .
Faustinianu- und sin wip .

di duhte duo michel zit .

daz si ir maister ladeten .

uon dem si habeten .

frovde unde ere .

si baten den herren .

daz er uovre ze rome .

der bote frone

er gewerte siu duo .

des worden si allesamt uil fro .

si uovren ze rome in di stat .
allesamt uil fro .

si uovren ze rome in di stat .

allez sin erbe er im gab .

si lebeten gaistliche .

Claudius richte daz riche .

Symon der kovkelaere wart des gewar .
vil schiere hub er sih nah in dar .
er gehaimlichte sich dem kunige .
iz ergie in sit baiden ubele .

Sce- peter huop die gotes lere .

daz zornde dem kaiser sere .

vil manigen er gelerte .

daz er sich ze gote kerte .

die toten hiez er uf sten .

di miselsuhte ab gen .

die da lagen an der gihte .

mit gevvalt er si uf rihte .

die lute worden sce- sc-e peteres gewar .
also uerre so sin scate bar .

die worden alle an den stunt .

uon allem ir sichtovm gesunt .
Symon der gotes widerwarte .
sancte petern muot er dikke harte .
den herren er dikke an lovk .

den kunic er ofte betrovc .

er floch ingegen dem himele .

er uerwandelte sin pilede .

unt lie daz den kunic sehen .

daz livt begunde im allez ichen .
daz si niene gesachen .

nehainen got so maeren .

der in so wol geviele .

daz uerwandelte got selbe schiere .
Duo der herre faustinianus verschiet .
symon der gaukelaere geriet .

dem kaiser Claudio .

daz er dem hailigen aplo- .

uerbute ze rome die stat .

want er im nie holt wart .

Du zurnden romaere .

daz der kaiser dem gaukelaere .
geuolget also uerre .

in war an im ovh mere .

er behurte in diu wip .

si rieten in an den lip .

daz riche het er uovr war

rehte drivzehen iar .

und ahte manode mere .

mit aiter uergaben si dem herren .
Daz buch kundet uns mer .

daz riche besaz duo nero .

der was der allerwirste man .

der uon muter in dise uerlte ie bekom .
rome hiez er ze ainen stunden .
zuelfen enden zunden .

daz duht in ain scone spil .

er hiez riter wafen uil .

er hiez si mitten in daz fiur gan .

si muosen alle ainander slahen .

ir wize waren herte .

mit flure . unt mit swerte .

der kunic sprach er wolte sehen maere .
wie den chuonen troianaern waere .
duo siv die chriechen kolten .

mit fivre unt mit swerten .

swelher uz dem fiure entran .

den hiez er uovr die hunde slahen .
Du flizte sih der kunic Ner .

waz er mer unt mer .

ubeles gefrumete .

daz man iemer uon im sagete .
Aines tages iz gesach .

vil manic fuorste uor im saz .

er hiez in allen gahen .

sine muoter uor in allen uahen .

er hiez ir den puoch uof sniden .

er sprah er wolte sehen an zwefel . wi
er in ir wambe laege .

daz waren seltsaeniv maere .

Nu uernemet mere .

uon dem ubelen kunige Nere .

er iez im gewinnen drate .

wise arzate .

er sprah er ne- vvolt es nehain rat haben .
er wolte selbe kint tragen .

er gebot in daz si sich es niemer gelovpten .
er hieze siv marteren unt hovpten .

si ne machten in swanger .

mit kinde beuangen .

Duo antwort im lise .

ain arzat vil wise .

“herre wir laisten din gebot .

wir furhten aller du habest etteliche not .
du muost arbait toln .

wie sol iemer kint uon dir komen
Duo sprah Nere .

der grimmige herre .

“geskihet mir dehain not .

daz ist iwer aller tot .

in dem fivre uerbrinnet ir ze tote .

da mit haiz ih iv des allen lonen
Die arzate heten manigen angestlichen gedanch .
vil wonderlihiv tranch .

die arzat under in erdahten .

uovr den kunic si siv brahten .

der kunic uon in div tranch nam .

in im wasen began .

wider der manne nature .

ain wrm ungehure .

also daz zit kom .

daz er ze kemenaten solte gan .

er gebot sine wirtscaft .

siben tage unt siben naht .

also der kaiser uber den tisk gesaz
durh sinen hals obene brast .

ain chrote uil brattiv .

ze ware sagen ih iz iv

die walhe sprungen uf sa .

si riefen alle lata rana .

dannen gewan si den namen .

daz si hivte haizzet lateran .

Dar nah stunt iz unlange .

unze sancte Paulus wart geuangen .
man fuort in gebunden ze rome .
sancte peter der gotes bote frone .

der enphienc in mit michechelr liebe .

0,4207

daz maere kom ze houe schiere .
Symon der gaukelaere

sprah zu dem kunige Nere .

“hie sint zwene irraere .

daz ist mir vil swaere .

suln si hie ze rome bestan .

so ne- maht du min niht mer han .
ih uare hin ze himele .

du gesihest mih hie nidere .
hinnen uovr niemer mere .”

Duo zurnte der kunic Nere .

mit michelm grimme .

hiez er im die herren gewinne .

Si waren gotes holden .

erwinden si niene wolden .

si ne- forhten daz fiur noh den tot .
noh dehain wertlich not .

si giengen uovr den kunich Neren .
er sprah zu den herren .

“ir birt irraere .

daz ist mir uil sware .

ih han mir erwelt ainen got .

der git lip unt tot .

er tuot wunders vil .

swenne so er wil .

so ist er ovf dem himele .

unt komt mir auer her widere .

er ist gemaedich unt guot .

er erkennet aller mennisken muot .
dar umbe gib ih iv frist dri tage .

z ware ih iv daz sage .

nen werdet ir im niht gehorsam .
iwern lip muzet ir baide uerlorn han .
Sancte peter antwvort im daz .

Des waeren wir iemer mer fro .
wurden wir an dem galgen erhangen .
so waere unser wille wol ergangen .
wande der waltunde got .

durh uns lait den swaeren tot .
selbe truoc er sinen galgen .

wir suln in gerne nah uolgen .

zu der marter suln wir gereht sin .
nu haiez du den got din .

ze unser gesihte ze himele varn .
meg er den gewalt uor uns gehaben .
haiz uns koln denne .

swie so dir geualle .

An dem dritten tage uil fruo .

daz lantfolc zoch allenthalben zu .
riter unt frowen .

div wnder wolten si gerne scowen .
der romaere ain vil michel scar .
Symon der gaukelaere kom ovh dar .
uf ain erin sul er staich .

daz lantfolch im allez naich .

die tieuele woorten in uf zu den luften .
mit michelen chraften .

sanct paulus viel zu der erde .

er bette in suzze unt werde .

sanct peter stuont ufwert .

ze der marter waren si baide gereht .
mit herzen ioh mit muote .
manenten si got der guoten .

waz er sinen iungeren gehiez .

duo er siv vil trurige liez .

swes si in sime namen gebaeten .

daz er z allez taete

daz er dem tieuel iht uerhancte .

daz er die christenhait gescante .

Duo die herren gebetten . so si solten .
si taten also si wolten .

sanct peter huop uf sine hant .

er bescainte mines threhtines gewalt .
er sprah “ih gebivte iv tieueln swarzen .
bi des almaehtigen gotes warten .

in dem namen des hailigen christes .
daz ir in niht langer en fristet .

ir lat in wider nider uallen .

zeichen disem liut allem .

daz got richset aine .

uber alle dise werlt gemaine .

uber erde unt uber mer .

unt uber allez himelischez her

Also sanct peter daz cruce uoltet .

die tieuel fluhen sa zestet .

den gaukelaere si uerliezen .

zu der erde si in stiezen .

er viel daz er aller zebrast .

wie truric der kaiser duo wart .

Duo zovrnte der kunic Nere .

er hiez die herren baede .

an der stete uahen .

ainen hiez er an den galgen hahen\&l
dem andern hiez er daz houbet abe slahen\&1
die himele waren ovf getan\&1

duo komen die engele frone .

si enphiengen ir crone .

die got sanct peter gehiez\&I1

duo er im den gewalt der zu uerliez\&1
daz uon sinen worten .

ensluzzen sih alle himeliske porten .

den gewalt habeten si baide\&1

die christenhait suln si rihten unt retailin .
uon ir gewalte unt uon ir genaden .
muozen wir alle daz gotes riche enphahen .
Nero rihte daz riche ze war .

rehte drivzehen iar\&1

ainlef manode dar ubere .

sin dinc ergienc im ubele .

nah dirre marter here .

begund er sichen sere .

ze allererist uon podagra .

so stat gescriben da .

dar nach uon der uergihte .

dar nah uon miselsuhte .

ze ivngist begund er ze winnen .

er hiez im gewinnen .

in sine kemenaten .

uzer dem senate .

der heristen romaere zehenzich unde dri .
ih sage iu waerliche da bi .

ir hovbet hiez er in abe slahen .

daz swert hiez er im dar tragen .

er sprah “nah minem tode .

frowet sih elliv div stat ze rome .

ze ware si begrabent mih morgen niht ainen
ir iegelich movz sinen friunt clagen . unde wainen .”
Also er daz wort uolspah\&1

daz swert er in sich stach .

In dem selbem zit .

hovb sih ze rome michel strit\&1

di lute wolten in uz tragen .

bi den fuozen zoh man in in den brucgraben\&1
die tieuel komen dar .

mit ainer micheln scar .

in swarzer uogele pilede .

in ainem michelem genibele .

namen si die sele .

die helle buowet si iemer mere\&1

der lichnam was unraine .

die wolfe frazen sin gebaine .

Daz Buch kundet uns sus .

daz riche besaz duo tarquinius .

der was der ubermutigest man .

der ie uon muter in dise werlt bekom .
Ain furste was bi den ziten ze triere .
der gewan michel liebe .

ze tarquinio dem kunige .

iz erginc in baiden ubele .

er was ain riter uil gemait .

trieraere taten im so groziv lait .

daz der helt vil guot

ainen fuorsten da ze triere ersluoch .
der hiez Conlatinus .

duo mus er lazen daz hus .

er vazte sih scone .

in die stat ze rome .

Romaere emphiengen wol den heren .
mit vil grozen eren .

swar si riten uf div lant .

da diente im ie der helt palt .

unz er mit sinem swarte .

also grozen rovm beherte

daz si den ellenthaften man .

ze grozen eren wolten han .

unde daz in die snellen .

erwelten in selben ze gesellen .

In dem senate .

komen die herren des ze rate .

swa man dehain uovrmechait wolte tuon .
da uorderte man ie disen herren zu .
duo geuovct iz sih alsus .

daz im gebot der senatus .

daz er aine frowen uon rome naeme .
div siner edelkait wol gezaeme .
Ainer frowen er duo bat .

wie schiere man im sie gab .

div hiez Lucretia .

si stat in ouidio gescriben da .

do wart im daz wip

rehte also der lip .

duo minnet ovh in div frowe .

mit aller slahte triwen .

mit zuhten unde mit guote .

mit aller deumuote

minnete si den helt palt .

si heten grozer wunne gewalt .

Vil dikke saget man dem herren ze maere .
daz ze biterne waere .

guoter knehte also vil .

manic riterlich spil .

vil manic houesc frowe .

swer di gerne wolt scowen .

der sin selbe wert waere .

waz er guoter tugende da ersache .
Ze allerivngest nam er z im ze ainer emzechait .
daz er dikke ze biterne rait .

daz iz im harte begunde lieben .

daz fraiscten di herren uon triere .
daz er da haimlich was .

trieraere gaben ir scaz .

daz man in da scolte haben erslahen .
wi kume er dannen entran .

in wibes gewaete .

daz er an legete .

mus er uzer der stat entrinnen .

in nerten guote gesinden .

Duo der helt uil balt .

floh ze rome in die stat .

duo claget er den altherren .

wi iz im ergangen ware .

si luten ir scellen .

duo samenten sih die snellen .

si sprachen alle dar zuo .

wi iz piternaere ie getorsten tuon .

si redeten daz iz groz laster waere .
daz iz ie dehaimme romaere gescache .
Die buorc si besazen .

romaere sih uermazen

div burc muose brinnen .

si ne wolten nehainer slahte gedinge .
wan guot unde lip .

romaere huoben dar zu den strit .
piternaere waren ovh guot cnehte .
si sprahen uon ir altem rehte

wolten si niemer getriben werden .
si solten allesamt e sterben .

Uil schiere gerehte sih maenneclich .
mit stahel besluzen si sih .

si wrfen uf diu burgetor .

ia uovnden si da uor .

di allerbesten wigande .

die in allem lande .

gewohsen ie mere .

Romaere beherten ie wol ir ere .

in manigem grozzem volcwige .
romaere habeten iz ze nide .

daz piternaere . guote cnehte waren .
unde si siv ingegen in ufreht sahen .
mit maniger lihten scar .

mit manigem helde wol gar .

so iz gvoten chnehten wol gezam .
da wart ein sturm vreissam .
Collatinus na- Romare uan .

er cherte an den bruchgraben .
helede di iungen .

vil vaste si her uz trungen .

da flove ger wider ger .

da wart vil manic helt uerhser .
manic swertegen ivnc .

lac da tot unde wunt .

da wart vil manic helm scart .
unze si div uinster naht .

muose dannen scheiden .

den scaden tailten si gemaine .
Aines tages kom iz so .

romaere wrden vil fro .

an den stunden

reden si begunden .

uon vil guoten knehten .

di in dem riche wol getorsten uehten .
sumeliche begunden si auer schelten .
di ir zagehait muosen engelten .
an den selben stunden .

redeten si uon sconen rossen . unde uon guoten hunden .

si redeten uon uederspil .

uon ander kurzewile vil .

si redeten uon sconen frowen .
daz si die gerne wolten scowen .
an den niene waere .

nehainer slahte wandelbaere .

Duo sprah der romaere ettelicher .
“so muozze mir got geswichen .
swi ih uon minem wibe wovrde gesceiden .
ih en wolte si niemer geclagen . noh gewainen ”
Duo sprah auer ettelicher .

“sam mir got der riche .

ih han ain frumec wip .

si ist mir also der lip .

si ist piderbe unde guot .

fro machet si dikke minen muot .
Duo sprah der ellende man .

der uon triere dar kom

“sam mir min lip .

ih han daz allerfrumigiste wip .

di der ie dehain man .

ovf romisker erde gewan .”

Duo sprah der kunic herre .

“du uermizzest dih alzoges ze uerre .
unde ubersprichest dih in allem zit .
ia ne scoltest u din wip .

uor mir so harte niht loben .

miniv ist baz geborn .

unde ist ovh uil baz getan .

daz erzivge ih mit manigem frumen man .
Duo sprah der rekke .

“Nu hort ih sagen dikke .

daz man dem richen .

pilliche solt entwichen .

waeres tu auer niht alles riches herre .
so beredet ih iz noh vil verre ”

“Waz wil du des maere .

sprah der kunic here .

“min wette ih dir bivte .

uovr allem disem liute .

ist div dine . paz getan danne div mine .
so genade mir min threhtin .
pringest du sin di warhait .

so en ist iz mir niht lait .

noh gezurn iz niemer mere .

daz uerwetten si duo bede .

helede also uermezzen .

uon dem gesezze

riten si zwene .

si ne wolten . niemen mit in mere .
si komen ze rome in di stat .
ettewaz uor mitternaht .

der trierar pozzet an sin tor .

man fragete wer da waere uor .

duo man sine stimme uernam .
schiere wart im uf getan .

der frowen kom ze meare .

daz der wirt komen waere .

uzer dem pette si spranc .

duo lief si des houes lanc .
“willekomen sis tu lieber herre .

ia uorht ih din vir sere .

sam mir got der riche .

du hast getan vil frumeclihe .

daz du her zu mir komen pist .

elliv min angest nu uon mir ist .”
Duo sprah der herre .

“frowe waz wil du daz min werde .
ih en az hivte bi disem tage niht ”
“entriwen” sprah si “herre daz ist mir lip .
so lazze mih got leben .

wir suln dir genuoc geben

Sie hiez ir tiske rihten .

si diente da mit michelen zuhten .

si scahncte in div goltfaz . den uvin .
si bat den gast fro sin .

also div frowe ain trinken vovr truoc .
der wirt den kopf uf huop .

den win er ir under div ovgen goz .
daz trinken an ir gewaete floz .

si stuont naic im gezongeliche .

duo ersmilte der cunic riche .

Div frowe ilte drate

wider in ir kemenaten .

si zierte sih mit micheln flize .

in ander wat wize .

si schancte dem wirte den win .

si bat den gast fro sin .

si enphie im daz goltfaz .

daz tet div frowe umbe daz .

daz der wirt fro waere .

unde des gastes mit eren phlaege .
Also die diske wrden erhaben .

unde si ze bette solten gan .

div frowe ne wolte den gast nie uerlazen .
unz er an daz bette kom slafen .

si stuont neic im gezongenliche .

duo sprah der kunic riche .

“nu lone dir got frowe .

man mac dir aller eren wol getruwen .
dine site sint guot .

du hast aller tungende genuoc
Also si eruovlten den rat .

der under in gelobet wart .

duo in div ander naht kom .

duo ilten si zu des cuniges houe .

der cuniginne kom ze maere .

daz der kunic komen waere .

“des muoz er” sprah si “haben undanch .
der tac was noh hivte so lanc .

daz er hat gemachet .

daz ih also unsamfte bin erwachet ”
div frowe lac stille .

si ne wolte durh sinen wellen .

nie uon dem bette komen .

der gast hete die rede wol uernomen .
Der kunic an daz bette zu ir gesaz .
“frowe” sprah er “wi clagest du daz .
wir birn geuaren verre .

unde . aezen noh gerne ”

“woltest iz herre” sprah si “bedenken .
ih en pin weder truhsaeze noh schenke .
kamerare noh koch .

uber allen disen hof .

ih en waiz waz du mir wizest .

ih en ruch ob du iemer ihtes enbizest .
Di helede also uermezzen .

riten wider . zu dem gesezze .

du di uovrsten den kunic ersahen .

si begunden in alle fragen .

wer daz wette hete gewnnen .

“ih wil im der eren wol gunnen .”
sprah der kunic riche .

“ih sage iv herren waerliche .

daz ih e noh sit .

nie gesach nehain so frumic wip

an allen ir gebaeren .

si zeaeme wol ze ainer kuniginne allen romaeren .
Aines tages gevovct es sih so .

daz der kunic wart vil fro .

romaere heten groze ritersaft .

daz maere kom ze biterne in di stat .
duo ilten alle di houesken frowen .
oben an di zinnen scowen .

duo romaere di frowen ersahen .

si ilten ie baz unde baz dar zu gahen .
daz di frowen gesahen .

welhe guote riter uon rome waeren .
Romaere aines frides gerten .

unze si sih mit den frowen erredeten .
Duo der fride wart getan .

manic frovve lussam

stunt da ze redene .

mit manigem helede edele .

ain paltsprahiv was da .

gehaizen almenia .

si sprach “Totila ain edel man .

du maht wol naher zu den frowen gan .
du bist kuone genuoc .

des libes alzoges ain helt guot .

wer got sage mir des ih dih frage .
weder dir lieber waere .

an dine triwe .

ob dih an sconiv frowe .

wolte minnen alle dise naht .

obe du morgen den tac .

in dinem gewaefen soltest gan .

uehten mit ainem also kunem man .

so du waenest daz du sist .

waz du tuon woltest .

ob div wal din waere .

wederz dirh baz gezaeme

Der helt totila .

der antworte ir sa .

“ih en waz ob ih diner rede .

wol geantwrten mege .

ih wil dir waerlichen sagen .

nehain frum man sol niemer uerzagen .
Swa er mit sinem swerte .

dehain sin ere sol beherten .

selbe ne sol er sih niht uor ruomen der frumechait .
daz iz im dar nah iht werde lait .

umbe di minne ist iz auer so getan .

da ne mac niht lebentiges uor gestan .
swer rehte wirt innen .

frumer wibe minne .

ist er siech er wirt gesunt .

ist er alt er wir ivnc .

di frowen machent in genuge

hofesch unde kuone .

im ne mac niht gewerren .

du fragest mih ze uerre .

ih pin ain tump man .

diner rede ih niht wol antwrten kan .
Duo sprah almenia .

“helt ih wil dir clagen sa .

iwer gast conlatinus .

der rait dike in unser hus .

durh romaere ere .

wir enphiengen wol den herren .

di frowen nerten in hie uon dem tode .
welt ir uns des so lonen

suln wir des hungeres ertvveln hinne .
oder ze tode uerbrinnen .

da sol man ivh romaere iemer umbe scelten .
lat es di suldigen engelten .

uber di sol iz billichen ergan .

waz habent iv di sconen frowen ze laide getan ”
In dem senate

komen romaere des ze rate .

durh der froven willen .

si namen ir gedingen .

mit den allersuldigesten drin .

di da waren under in .

di den scaz uon trieraeren enphiengen .

uber die burch si di hiengen .

di mure si zebraechen .

ir zorn si also rachen .

da mit iz allez besunet wart .

romaere kerten wider in ir stat .

Der kunic lac des nahtes an sinem bette .
er gedahte an sin altez wette .

daz im div kuniginge hete uerlorn .

der antvanc wart im ovh zorn .

er begunde ir z harte uerwizen .

Du fracte si mit flize .

wes da gewettet waere .

wi gerne si daz uernaeme .

Der kunic ir rehte sagete .

also er gewettet habete .

div kuniginne uerstunte daz .

daz iz ir ze uare getan was .

si lac dem kunige an .

si tet im manicualte mane .

er gewnne ir wider ir ere .

ir gescache nie nehain herzelait so grozez mere .
ode si gewunne niemer guot gemute .

Der kunic ir antworte .

“du tuost im ze vvare unreht .

er ist des libes ain gut kneht .

div frowe ist ain frumec wip .

ze wiv solt ih ir uerderben den lip

Div kuniginne waainen bbegunde .

si sprah “der triwen sin wir iemer mer gescaiden .
du hast mih uerlon .

ih en wil niemer mer in din bette komen ”
Der kunic sprach ir uber lanc zu .

“waz ratest du daz ih dar umbe tuo

si sprach “herre wil du behalten minen list .
ih rate dir daz du daz selbe wip erwiruest .”
“entriwen” sprah der kunic here .

“des rates uolge ih dir vil gerne

Div kuniginne sprah im auer zu .

“ih sage dir herre waz du tu .

warte du der zite .

so der wirt uz dem lante gerite .

unde kume du dar .

nim vil wol war .

so div frowe slafen welle gan .

so solt u uovr di tur stan .

pit si flizecliche des libes .

unde ob si dir es uerzihe .

so gebivt ainem guten kenehte .

er ste bi dir gerehte .

unde stoz in dar in zu ir .

entriwen vil wol lon ih es dir .

sprich du habest in bi ir uovnden .

du wellest iz dem livte offenliche kunden .
alse liep so du mir herre pist .

du erwiruest der mit al daz dir lip ist ”
Der kunic niht langer ne bait .

vil frolich er dar rait .

si enphienc in herliche .

si dient im mit grozen flize .

Duo di tiske wovrdent erhaben

unde si ze bette solten gan .

zu der slafkamere der kunic trat .

des libes er si flizeclichen bat .

div frowe erkom harte .

si sprah “herre erla mih sogetaner worte .
der mir alle dise werlt gaebe .

wi ungerne ih di naeme .

uor minen vil lieben man .

min dienest solt u iemer sus han .”
Der kunic tet also man in hiez .

ainen riter er dar in stiez

er swovr bi sinem hovbete .

daz er ir z dem livte offenliche kunte .
daz er in bi ir hete uovnden .

also si des wovrden uberwunden .

uon rehte urtaile .

“so haizet man dih stainen .

Div frowe eruorht ir den tot .

si sprah “nu muoz ih liden durh not .
al daz du uber mih gebivtest .

nu du mines libes so geweltic bist .”
Der kunic frumete sinen willen .

er sagete wider der kuniginne .

wi iz im ergangen was .

vil trivre gehiez si im daz .

si lonet es im iemer mit guoten minen .
er hete wol gefrumet ir willen .
Lucretia en twaelte niht mere .

si sante nah dem trieraere .

ob er si iemer lebentic gesehen wolte .
daz er haim komen solte .

Duo er di botescaft uernam .

vil harte er gahen began .

si enphienc in herlichen .

si umbevie in flizeclihen .

si sprah “willekomen sist u mir lieber herre .

ih pitte dih durh din selbes ere .

la mih ain wirtscaft machen .

ih en tuon iz niht an sache .

durh dine tungentliche site .

so gewer mih des ih dih bitte .

min frivnt wil ih gerne ze hus laden .
herre des sol ih din urlovp haben

“Also du wellest” sprah er “frowe so tuo .
wes uorderest du mih dar zuo .

du machtes iz allez an mih han getan

si sprah “herre ioh scol ih dich ze alleruorderst da han

Also urd’mt div frowe di wirtscaft .
mit vil grozer chraft .

dar komen ze ware .

frivnt unde mage .

Du div frovde allermaist was .

div frow nam ir goltfaz .

si sahnct alumbe .

si bat di fursten alle bisunder .

daz si fro waeren .

mit sconen gebaeren .

mit lachenden ovgen .

ia ne maehte niemen getruowen .

daz iz also bosen ende nam .

di frowen lobete manic frum man .
Also daz wazzer wart gegeben .

daz man di tiske solte heuen .

si bat romaere .

daz si ir ain luzel uernaemen .

si hiezen ir aine stille tuon .

vil willecliche horten si dar zu .

vil offenlichen sagete si romaeren allen .
wi iz ir mit dem kunige was ergangen .
Also si daz iungiste wart uolsprah .
mit dem mezzer si durh sich selben stach .
div frowe viel nider tot .

da wart michel clage unde not .

uovr war wizzet daz .

al daz in der wirtscaft was .

di begunden alle clagen . und wainen .
dem . wirt gesach nie so laide .

er brach daz har uz der swarte .

er greif nah dem swerte .

unde waer er niht geuangen .

iz ware schiere uber in ergangen .

er sprah “owe mir wenigem man .

daz ih din ie kunde gewan .

der mir alle dise werlt gaebe .

wie ungerne ih di naeme .

daz ih hie uovr dih laege .

daz ih dinen tot niene sache”

er sprah “owe mir ellendem man .

daz ih ze rome ie hus gewan .

wande waere ih under minen vianden ze triere .
so uerluor ich den lip uon in schiere .

so waere ih ovh uz den sorgen .

di mir noh da uor sint uerborgen ”

Daz maere wovhs ze rome in die stat .
vil groz der jamer da wart .

in dem senate .

komen si des ze rate

daz tarquinius niemer mere .

ne wevrde ir kunic noh ir rihtaere .

er waere uon grozen sulden uz genovmen .
daz er niemer mer z ir rate solte komen .
Conlatincon was ain ellender man .

sin lait muos er aine tragen .

er gestuonte dikke aine .

er bugunde haizze wainen .

mit grozen angesten was er bevangen .
iedoh stunt iz niht lange .

unze Tarquinicon muse dannen entwichen uon der stat .

also des Conlatincon gewar wart .
er nam geburlich gevant .

er straich nah im in daz lant .

also er den kunic rehte ersach .

daz wart er wider sich selbem sprah .
“owe mir meines liben wibes .

owe dir dines libes .

swaz min ze rate sule werden .

du muost ie dar umbe ersterben ”
Daz ros nam er mit den sporn .

vil harte rach er sinen zorn .

mit grimme huop er sih dar

des en wart niemen gewar .

unz er durh in stach .

daz er niemer mer wart ersprach .
Der kunic viel nider tot .

di sine heten alle michel not .

in wart zu dem herren so gah .

in ne kerte niemen nah .

der reke floh . in daz lant .

ze rome man ne fraiscte noh en uant .
war er iemer mer bekome .

ze libe oder ze tode .

Tarquinius het daz riche uovr war .

rehte uierdehalp iar .

unde zuwaier manode mere .

also resluoc in der herre .

Daz riche besaz duo .

Galba unde Piso .

bi ir zit .

huop sih ze rome urluge unt strit .
daz was der uoorsten rat .

daz galba were ze rome in der stat .
Piso rite in dem lande umbe .

duo stipht er pise ze den selben stunden .
Galba der stifte cappua- .

da si baide samt wovrden erslagen .
daz tet Otto waerliche .

siben manode rihten si daz riche .
Daz kiche besaz duo .

der uerwarfen Otto

den sluoc der helt vitellus

daz buoch kundet uns sus

also er daz riche besaz .

dri manode er dar an was .

duo clageten romaere .

daz iz in ze laster gesehen waere .
si wolten in gerochen haben .
flunfzech tusent war ir reslagen .
in dem capitolio .

vitellu- lobeten si duo

ze rihtaere unde ze herren .

iz gerove si allesamt sere .

Also uitellus daz riche besaz .

daz buoch kundet uns daz .

otto habet ain groz kunne .

si ne wolten im des riches niht gunnen .
si wolten in gerne han reslagen .
uil kume er nahtes uz entran .

Der kunic hete groze arbait .

sine vil inneriz herzelait .

claget er sinen manen .

di frivnt rieten im alle .

er rite ze rome uovr di stat .

vil schiere daz getan wart .

er gewan vil manigen helt uermezzen .
rome wart besezzen .

mit vil michelr chraft .

si heten groze riterscaft .

di burc si wol werten .

mit geren unde mit swerten .

da was inne manic wigant .

der man wol da uant .

des im der lip gerte .

wolt er mit dem swerte .

bot er im daz sper .

dem romaere was dar zu ger .

swi er sih wolte uoben .

er uant sin da genuge .

owi welh mort da gefrumet wart .
da wart manic helm scart .

da vielen di uaigen .

der kunic sah im laide .

Romaere werten sih mit grimme .
unze siv der hunger begunde dwingen .
di du niht en habeten .

unde sih notlichen trageten .

di giengen zu dem senate .

vil tivre si des paten .

man gaebe di burc dem kunige .
den richen gewiel iz ubele .

so sprahen auer di richen .

si ne wolten im nimer entwichen .
si heten vil guter knehte .

si wolten gerne vehten .

der kunic muse entrinnen .

welch ere er ze rome solte gewinnen .
Ze ivngist nam sih ainer uz .
gehaizen odnatus .

er bat ainer stille .

er sprah “ist iz iwer wille .

unde welt ir mir s wol lonen .

ih erledege dise stat ze rome .

des uermiz ih mih .

neweder slac noh stich .

bedurfet ir dar umbe nih mere .
ih behert iv wol alle iwer ere .

daz di viande muozen entrinnen ”
si sprachen swelher slahte gedinge .
er dar umbe wolte .

wi gerne si daz frumen wolten .
also liep in wip unde kint waren .
also sprachen romaere .

Er sprah “nu ilte mir uz wellen .
zwelfe mir ze gesellen .

di mir dar zu frume sin .

so ergat wol der wille min ”

Also di si rede uernamen .

si ilten alle wider ainander gahen .
so sprach ettelich .

“aller triwen man ich .

want ich din kunne bin .

uon rehte sol ih mit dir sin .”

so sprah auer der man .

“du solt mih pilliche mit dir han .
du maht sin an angest .

swa du mih hin gestellest .”

Duo begund er uz wellen .

zwelfe im ze gesellen .

di swovren gewisliche .

si ne wolten im niemer geswichen .
ze allen sinen sachen .

swa er siv hin wolte scaffen .

Der helte odnatus .

der beschiet in di rede sus .

“ih wil iv minen willen sagen .

ir sult gutiv mezzer tragen .
baidenthalp sin div wasse .

unde sniden also ain scarsahs
bezzer ist daz wir zewelfe ersterben .
e disiv stat ze rome uovr werde .
nu merket ir wol di rede min .

ih wil der allererste sin .

min lip ist dar umbe uaile .

ih sage iv herren algemaeine .

ih wil den kunic erslahen .

so horet ir schiere wol hinne sagen .
wie iz mir dar uze ergangen ist .
enthaltet ivh wol hinne di frist .
ir ne solt ivh uon ainander niender scheiden .”
daz lobeten si du alle gemaine .
Der helt Odnatus .

zu den zwelfen redet er auer sus .
“Nu eruovrht ez iv niht ze sere .
ia ne ger ih ze lebene niht mere .
ir . meget iz laisten deste baz .

ze ware sagen ih iv daz .

gefrum ich minen willen .

so sizzet ir hi haime vil stille .
weset ledic der aide .

ob ih wol dannen scheide .

werde auer ih geuangen .
bestumpelt oder erhangen .

so ne lat iv niht wesen ze gach .
uber vier tage dar nah .

so frume auer du dinen willen .
also gab er den gesellen .

ir iegelichem ain zit .

si uerlurn allesamt den lip .

e ir aide wovrden maine .

des uermazen si sih vil tivre alle gemaine .
Iz gescah an ainem morgen .

odnatus ne hete umbe den lip nehain sorgen .
du kert er uber uelt .

rehte ingengen des kuniges gezelt .

ain herzoge hiez Riomus .

daz puoch nennet in uns sus .

unde der furste uon kappua .

di giengen scowende da .

der herzoge an des kuniges stul gesaz .

vil harte gescadet im daz .

Odnatus kerte ingengen im dar .

niemen tet sin dehain war .

den herzogen er durh den buch stach .
daz er niemer mer nehain wart en resprach .
Duo ne was des nehain rat .

uovr den kunic wart er braht .

der kunic hiez duo mit flize .

gerehten maniger slahte wizze .

Also man in marteren wolte .

er sprah daz er leben ne solte .

niemer nehain tac mere .

so sprachen ovh alle di herren .

Odnatus beswor den kunic tivre .

daz er in zu ainem fivre .

e komen lieze .

unde in dar nah hieze .

wizen swi er wolte .

er sprah daz er uon rehte solte .

mit fiver sih e gerainen .

des wnderet di fursten algemaine .
Vitellus was ain listiger man .

den sculdigen er fragen began .

“nu waz hast u an dem herren gerochen .
war umbe hast u in ane sache erstochen
Der suldige Odnatus .

der antvvovrte dem kunige sus .

“ih sage dir z wol her nach .

mir ist zu dem fivre nu so gach .

ih en wil dir z niemer gesagen .

unz ih mich mit dem fivre gerainet haben .”
Di fursten hiezen ain fivr machen .

“iz en ist niwet an sache .

sprachen alle di herren .

“wir ersehen vil schiere .

allen sinen willen .

er ne mag uns doh mit nihte entrinnen ”
Nu uernemet wnderlichiv dinch .

dar gie der iungelinch .

di hant er in daz fivr stiez .

uon der stete er sie niene liez .

er ne sprah nie oh noh we .

daz en fraiset ir niemer .

uon dehainm werltlich man .

unze div hant gar her ab uerbran .
Odnatus hiez sich vovr den kunic vovren .
vil tivre si in underwegen beswovren .
daz er in sagete .

war umb er div uvnder gefrumt habete .
vil manic frurste in dar umbe pat .
niemen er dar umbe nehain antwovrte gap .
noh nie wart er sprah .

der kunic in lange an sach .

wider sich selben er betrahte .

waz er dar umbe tuon maehte .

“ih wil dich” sprah er “lazen leben .

iz ne ist ane groze sache niht gescehen .
nu solt du mir rehte sagen .

war umbe hast du den herzogen erslagen
oder war umbe hast du dine hant .

in dem fivre so gar uerbrant .

ih uernaeme gerne div nivmaere .

si dunkent mih harte selsaene .

Der helt odnatus .

der antwovrte den kunic sus .

“ih sage dir kunic entriwen .

min hant ne darf ich niemer gerivven .
ich solte dich der mit haben erslagen .
nu han ich unrehte geuarn .

min hant hat mir gelogen .

da mit bin ich betrogen .

min hant div ist mir warden mainaide .
uon rehte wart iz ir ze laide .

ih sage dir chunich daz war ist .

dich en bescirmet nehain mennisken list .
noh selbe iuppiter der waltunde got .

dir ist vil nahen der tot .

alle minnisken ne kunnen dich niht bewarn .
in kurzer frist wirs tu erslagen .

Der kunic sant in duo wider in di stat .
sin ubermuot im du harte gelac .
Odnatus sagete romaeren .

wie iz im da uze ergangen waere .

sinen stumpf er uf pot .

er sprah “sus getane not .

han ih durh ivh alle erliten ”

mit sogetanen siten .

sprachen romaere .

daz si nie gesachen .

nehainen man so wunderlichen .
Duo sprachen arm und riche .

er solt uon in iemer mere .

baide lop . unde ere .

uon rehte da ze rome haben .

si hiezen in dar uovr gan .

si gaben im ain guot palas .

als iz pruten da uovr was .
uovrnamenes in aigen .

er wart der allerrichesten ainer .

di ze rome waren sedelhaft .

sines laides er wol ergezzet wart .
Der kunic vitellus sante in die stat .
aines frides er duo pat .

er bestunt si mit micheln minnen .
des frovten si sih dar inne .

daz riche het er nivn manode .
romaere marcten vil genote .
wenne der fride ende nam .

zwelfe vespasiani man .

nahtes in uz der burc trugen .

also lebentic si in in di erde begruoben .
Daz Bvch kundet uns sus .

daz riche besaz Verspasianus .

also si in gelobeten .

ze rome ze ainem uogete .

ir boten si schiere santen .

ze hierusalemisken lanten .

also Uespasianus uernam .

daz vitellus lebentic was begraben .
mit nehainer slahte dingen .

ne mahten si in an daz riche bringen .
er sprah daz er sin niht haben solte .
unde daz er uon rehte bovwen wolte .
daz lant daz er hete . bedwngen
mit sine- herscilte gewnnen .
dannen kovm ovh er niemer mere .
daz enbot er den herren .

Also si di botescaft uernamen .

si ilten zesamene gahen .

ia sprachen romaere .

daz er iemer uerworfen waere .
uzer allem romiskem rehte .

si gebovten Arimespe .

der siner swester sun was .

daz er im nider prach sin palas .
und sih alles sines erbes unterwant .
beide burge unt lant .

mahten si im allez untertan .

also uerwovrfen si den edelen man .
Uespasianus uernam daz .

daz im ze rome uertailet was .

duo gienc er ze rate .

mit den libesten di er hete .

er claget in sin ungemah .

want im nie so laide gescah .

der edel titus .

der antuvovrte im der rede sus .
“vater ih was in dem rate .

da dich der senate .

mit allen romaeren .

erwelten ze ainem laitaere

daz du ir heres phlaegest .

und die rache an ir vianden naemest .
du wolten si dich ze eren .

nu en kan ih geraten mere .

wil du nu wider romaere streben .
wa megen wir uor in genesen .

si suochent uns mit here .

so ne megen wir uns ir niht erweren .
vater daz en rede ih umbe daz niht .
din ere sint mir also lip .

ih pin gereht unde gar .

iz wol oder ubel uar .

durh dich ersterben .

oder swaz min da sule werden .

wir ne werden auer in gehorsam .

ir wille muoz uber uns ergan .”
Vespasianus hiez ilen .

sine briue sa scriben .

er enbot romaeren .

wi gerait er in waere .

allem ir willen .

iemer gerne z eruollen .

er ne het iz wider in niht getan .

er hete uerlorn sine man .

er hiez in daz clagen .

uon babylonie waren si im erslagen .
er ne maehte niemer wider gekeren .
er ne geraech iz nah ir eren .

er wolt e den lip da uerliesen .

0,5168
0,5169
0,5170
0,5171

0,5172
0,5173
0,5174
0,5175

0,5176
0,5177
0,5178
0,5179
0,5180
0,5181

0,5182
0,5183
0,5184
0,5185
0,5186
0,5187
0,5188
0,5189
0,5190
0,5191

0,5192
0,5193
0,5194
0,5195
0,5196
0,5197
0,5198
0,5199
0,5200
0,5201
0,5202
0,5203
0,5204
0,5205
0,5206
0,5207
0,5208
0,5209
0,5210
0,5211

0,5212
0,5213
0,5214
0,5215

e romaere ir er solten uerkiesen .
Du sprachen romaere .

wil willic si im des waere- .

Also der edel Uespanian .

di burc ze hierl’'m gewan .

di ivden er uerkaufen hiez .

unde niht da des uerliez .

des der nuzze . oder frum was .
daz liet saget uovr war daz .

wil schiere er sih beraite .

daz her hiez er laiten .

engengen babylonie .

ze dem allerwirsten kunic .

der in dirre werlte .

under disem himele iender lebete .
Der kunic Milian .

hiez sin her ingegen in uz uarn .
er uovr in ingegene .

mit michelr menige .

er hete manigen helt kuonen .
manigen uanen gruonen .
manigen wiz unde rot .

si komen in groze not .

da maehte man sehen glizen
manige halsperge wize .

manigen guldinen schiltes rant .
da was manich tivrlich wigant .
manch lihtiv scar .

manich helt wol gar .

Tytus nam romaere uan .

vil schiere rant er den an .

der den uanen da uor laite .

den braht er ze grozen arbaiten .
daz sper er durh in stach .

daz wart er uermezzenlichen sprah .
“ledic sint diniv lehen .

du ne maht dinem herren .
niemer nehain mere der uon gesagen .
iz ist mit dir unsamft erhaben
den schilt er uf ruhte .

den uanen er uz zuhte .

der was harte blutuar .

er kerte ingegen des kuniges Milianis scar .
helde die iungen .

vil vaste si zesamene drungen .
wil wol si div sper uerstachen .
wie wol si die scar durchprachen .
da wart manic wiz uan rot .

0,5216
0,5217
0,5218
0,5219
0,5220
0,5221
0,5222
0,5223
0,5224
0,5225
0,5226
0,5227
0,5228
0,5229
0,5230
0,5231
0,5232
0,5233
0,5234
0,5235
0,5236
0,5237
0,5238
0,5239
0,5240
0,5241
0,5242
0,5243
0,5244
0,5245
0,5246
0,5247
0,5248
0,5249
0,5250
0,5251
0,5252
0,5253
0,5254
0,5255
0,5256
0,5257
0,5258
0,5259
0,5260
0,5261
0,5262
0,5263

da lac manic helt tot .

romaere frumeten manige wonden .
di brunne si zetranten .

di herten stales ringe .

ne mahten niht gescirmen .

si durhhiwen daz wal .

der viande wart ain michel teil erslagen
owi welch mort da gefrumet wart .
da wart manic ehlm scart .

si ne mahten in niht uor gehaben .
da wart der kunic Milian erslagen .
da gelagen die uaigen .

dannen fluhen di haiden .

wider ze babylonie .

si waren in grozen sorgen .
Vespasianus .

und sin sun Titus .

di manten alle ir man .

so iv daz niemen gesagen en kan .
Titus in den satel trat .

ze sinen helden er sprah .

“Owol ir Romare .

gedenket an di grozen ere .

di unser uordern uns habent an braht .
sin ist nehainer . slahte rat .

wir ne suchen siv da haime .

iz wirt in noh ze laide .

si slugen . uns unser mage .

duo wir ze hierl’m waren .

dar umbe wil ovh ih ersterben .
ode si muozen gerochen werden .
an wiben unde an kinden .

wir sulen in ze hus bringen .

di vil laiden geste .

nu weset notueste .

geeret elliv romisken lant

di helde rahten ovh ir hant .

swer in da entrunne .

daz er niemer mere gewunne .
lehen noh aigen .

er solt ovh sin gescheiden .

uon allen romisken eren .

daz geuestent alle di herren .

Also Titus ir willen uernam .

duo frovte sih der iunge man .

duo fuo der helt milte .

uor der scar spilende .

er vovrt ainen grunen uanen .

0,5264
0,5265
0,5266
0,5267
0,5268
0,5269
0,5270
0,5271
0,5272
0,5273
0,5274
0,5275
0,5276
0,5277
0,5278
0,5279
0,5280
0,5281
0,5282
0,5283
0,5284
0,5285
0,5286
0,5287
0,5288
0,5289
0,5290
0,5291
0,5292
0,5293
0,5294
0,5295
0,5296
0,5297
0,5298
0,5299
0,5300
0,5301
0,5302
0,5303
0,5304
0,5305
0,5306
0,5307
0,5308
0,5309
0,5310
0,5311

mit golde was gewarht dar an .

ain eber wilde .

in wunderlichem pilde .

der selbe eber zehen horn truoc .
mit den er sine viande nider sluoc .
wol bezaichenet uns daz eberswin .
daz daz riche ze rome sol uor den andern sin .
D helde alle wol gar .

iegelicher in siner scar .
vespaniano dem kunige

uolgeten si ze babylonie .

duo funden si uor den burcgraben .
daz iv niemer zunge mac gesagen .
uns ne wellen div buoc liegen .
nehain uogel mahte gefliegen .
durh den maeren chradem .

si heten also getanen magen .
unde waeren mit der crefte .

daz ir eschine schephte .

nehaines mennisken auogen .

ne mahten durhscowen .

Tytus nam romaere uanen .

er kerte an den purcgraben .

daz sper’wehsel wart also groz .
daz bluot allenthalben uon in floz .
ir wart also vil erslagen .

mit toten fulten si di graben .

da wart der swerte ain michel clanc .
Duo Tytus in daz buorgetor dranc .
da gefrumte der helt tite .

vil manige wunden uvite .

mit manigen blutigen sciltes rant .
da belac inne manic wigant .
manic helte guter .

betroret mit dem blute .

di sih doch wol werten .

di wile daz si lebeten .
Uespasianus .

unt sin sun titus .

di burc si gewunnen .

ir wicliet si su-gen .

si hiezen slahen ir gezelt .

ze babylonie an daz uelt .

si besazen di wicstat .

siben tage unde siben naht .

ir zorn si du rahen .

di mure si nider brachen .

si wanten ir uanen

0,5312
0,5313
0,5314
0,5315
0,5316
0,5317
0,5318
0,5319
0,5320
0,5321
0,5322
0,5323
0,5324
0,5325
0,5326
0,5327
0,5328
0,5329
0,5330
0,5331
0,5332
0,5333
0,5334
0,5335
0,5336
0,5337
0,5338
0,5339
0,5340
0,5341
0,5342
0,5343
0,5344
0,5345
0,5346
0,5347
0,5348
0,5349
0,5350
0,5351
0,5352
0,5353
0,5354
0,5355
0,5356
0,5357
0,5358
0,5359

mit micheln frovden fuoren si dane .
Nv Horen wir daz buc sagen .

ain kunic was ad affrica- .

gehaizen was er Hylas .

want er Milianis bruder was .

dem saget man laidiv nivmaere .

daz im der bruder erslagen waere .
uil sciere er sih besante .

in allem sinem lante .

der kunic was unstaetic .

sine man ne wren im niht willic .
iedoch gewan er schiere .

zeweinzec scar . unde viere .

Di kuonen romaere fraiscten daz .
daz der kunic mit samenunge was .
si gerieten ain halscar .

mit michelr frovvde huoben si sich dar .
Also si komen so nahen .

daz si ainander an sahen .

romaere mit nide ersprancten .

allen vierhalben si siv an ranten .
harte uermezzenlichen .

mit slegen unde mit stichen .

ze fluohte si siv duungen .

die scar si durhtrungen .

der kunic wart geuangen .

mit sinen allertuorsten mannen .

si tratten unde viengen .

swaz si ir begiengen .

sluogen unde schanten .

div lant si in elliv branten .

si fuoren uermezenliche .

wider in romiske riche .

Also di heren komen .

wider hin ze rome

romare uz der stat riten unde giengen .
owi wie wol si den kunic enphiengen .
alte unde iunge .

groz lop si im sungen .

ze waere sagen ih iv daz .

duo wart der kunic hylas .

gewarfen in den karchaere .

si sprachen daz er des todes dar umbe sculdic ware .
er hete wider romiskem rehte getan .
Du weget im der vil edel man .
Tytus nert in uon dem tote .

er sant in uzer rome .

haim in sin riche .

0,5360
0,5361
0,5362
0,5363
0,5364
0,5365
0,5366
0,5367
0,5368
0,5369
0,5370
0,5371
0,5372
0,5373
0,5374
0,5375
0,5376
0,5377
0,5378
0,5379
0,5380
0,5381
0,5382
0,5383
0,5384
0,5385
0,5386
0,5387
0,5388
0,5389
0,5390
0,5391
0,5392
0,5393
0,5394
0,5395
0,5396
0,5397
0,5398
0,5399
0,5400
0,5401
0,5402
0,5403
0,5404
0,5405
0,5406
0,5407

vespasianus lebete du kunicliche .
daz saget daz buch uovr war .

dar nah ahte iar .

unde zehen manode mere .

an dem blute uerschiet duo der herre .
Daz Riche was duo laere .

si sprahen daz Titus waere .

milte unde kuone .

edel genuge .

unde daz er wol gezeaeme .

ze uogete unde ze rihtaere .
Romaere niht langer en twelten .
titum si eruvelten .

duo wolten si ir willen bi im haben .
du hiez er di phaht uor tragen .

er ne wolte nie niht gerihten .

wan also im gebot div phahte .

Duo waren ze rome tumpe herren .
di dem kunic an sin ere .
tovgenliche rieten .

daz si wider dem kunic taeten .

si wolten in gerne haben erslagen .
du ne mahten si der state niht haben .
Der cunic wart gewarnot .

si komen alle in groze not .

Titus der riche .

der gewarf harte wisliche .

er besant ir ainen vil drate .

er kome ze siner kemenaten .

also er in an sah .

vil guotlichen er im zu sprah .

“Duo ih daz riche allererst gewan .
du wurde du bihanden min man .
waz getet ih ie wider dich .

oder wes sculdigest du mih .

nu sage mir uf dine triwe .

iz en scol dih niemer geriwen .

waz uovltest u haben getan .
maehtest u min sam guoten gewalt han .
also du in miner gewalt bist .

sage mir dinen list .

woltest u mih lazen leben .

du solt der warihaite iechen .

Du antuvovrte im sus .

der suldige ariolus .

“ih wil dir waerlichen sagen .
machte ih din guoten gewalt haben .
waerest du mir also haimlichen komen .

0,5408
0,5409
0,5410
0,5411
0,5412
0,5413
0,5414
0,5415
0,5416
0,5417
0,5418
0,5419
0,5420
0,5421
0,5422
0,5423
0,5424
0,5425
0,5426
0,5427
0,5428
0,5429
0,5430
0,5431
0,5432
0,5433
0,5434
0,5435
0,5436
0,5437
0,5438
0,5439
0,5440
0,5441
0,5442
0,5443
0,5444
0,5445
0,5446
0,5447
0,5448
0,5449
0,5450
0,5451
0,5452
0,5453
0,5454
0,5455

so hetest du den lip uerlorn .

du ne maehtest sin niemer uber werden .
uon minen handen muosest u ersterben .
dines gerihtes pist u grimmae .

wir ne haben zu dir nehaine minne .

dar umbe wellen wir dich erslahen .

daz hast u uns ze laide getan

Duo sprac titus der riche .

harte wisliche .

“ob ich nach der phahte .

daz livt rehte rihte .

daz du mih dar umbe slahen wil .

der sculde ist niht vil .

wil du mir den lip nemen .

so wil ih dir min golt geben ”

er hiez im gewinnen .

vil sciere rotes goldes geben .

so er allermaist mahte getragen .

er hiez in rovmen daz gadem .

er hiez in belaiten wider uz .

er gahete haim wider in sin hus .

Daz stuonte duo unlangen .

du besant er den andern .

so tet er den aitgenozen allen samt .

unz er di warhait eruant .

sin golt er in allen gap .

sunderliche er siv alle bat .

daz si in da welten .

swederz si da zi im haben wolten .

daz si viande oder frivnte waeren .
swederz si baz gezaeme .

Die aitgenoze zwelfe .

di komen wider zesamene .

si sprachen daz si groze gelasteret waeren .
daz ir uordern nie gesache .

iz en maehte niht beliben ungerochen .
der kunic hete sich harte ubersprochen .
si frumten ir mezzer .

so si ne dorften bezzer .

dai waeren baidenthalben was .

si sniten sam ain scarsahs .

ob si sich offenlichen niene maehten gerchen .
si wolten in auer toaugenlichen stechen .
Tytus der milte .

gelac aines nahtes an sinem bette .

ainen trovm er gesach .

da laid er inne ungemach .

wi er rite ze ainem walde .

0,5456
0,5457
0,5458
0,5459
0,5460
0,5461
0,5462
0,5463
0,5464
0,5465
0,5466
0,5467
0,5468
0,5469
0,5470
0,5471
0,5472
0,5473
0,5474
0,5475
0,5476
0,5477
0,5478
0,5479
0,5480
0,5481
0,5482
0,5483
0,5484
0,5485
0,5486
0,5487
0,5488
0,5489
0,5490
0,5491
0,5492
0,5493
0,5494
0,5495
0,5496
0,5497
0,5498
0,5499
0,5500
0,5501
0,5502
0,5503

da sah er lewen wilde .

si wolten in nider zihen .

der herre begunde uor in flihen .
er kom uil kume .

zu ainem durren bovme .

dov ne heten sin est .

nehainer slahte ueste .

an swelhen ast er trat .

wi sciere der inzwai brast .

so begreif er ain anderen .

der uerswant im uz den hanten .
der herre in grozen sorgen was .
unlange stunt daz .

ain andern bovme kos er im da bi .
der hete gruonev zwi .

den wipfel naict er an di erde .
duo rehalte sih der herre .

er swanc sich ovf in rihte .

der kunich uz dem slafe rescricte .
Also der kunic erwachte .

den trovm er selbe betrahte .

also er ovh sit ergie .

uil wislichen er z an uie .

der kunic guote .

scuof sin huote .

di in wol bewahten .

ze tage unt ze nahten .

daz si im niene mahten gescaden .
neweder erstechen noh erslahen .
Bi den zeten was ze rome ain spilhus .
gehaizen was iz asilus .

der herren site was sogetan .

da wolten si iemer ze none in gan .
ainander si da sageten .

waz si n uernomen habeten .

uon waerlichen eren .

des flizten sih alle di herren .
Titus der riche .

der gewarf duo harte lisecliche .

er hiez sine spachaere .

uber alle di stat ze rome sagen maere .
daz er mit sinen haimlichen mannen .
hin ze dem spilhus waere gegangen .
ainhalp gienc er in daz spilhus
anderhalp stal er sich dar uz .

er hiez waffen alle sine man .

er ne wolte nehainem sagen .

waz er frumen wolte .

0,5504
0,5505
0,5506
0,5507
0,5508
0,5509
0,5510
0,5511
0,5512
0,5513
0,5514
0,5515
0,5516
0,5517
0,5518
0,5519
0,5520
0,5521
0,5522
0,5523
0,5524
0,5525
0,5526
0,5527
0,5528
0,5529
0,5530
0,5531
0,5532
0,5533
0,5534
0,5535
0,5536
0,5537
0,5538
0,5539
0,5540
0,5541
0,5542
0,5543
0,5544
0,5545
0,5546
0,5547
0,5548
0,5549
0,5550
0,5551

er sprac daz er si heaben solte .

ze michelre note .

die helede . gerehten sih trate .

Duo sagete man uber alle die burc ze ware .
daz der kunic in dem spilhus waere .

di uiande waren des uil fro .

uil sciere samenten si sih do .

diu mezzer waeren gereht und gar .
mit frovde huoben si sih dar .

duo suochten di gesinden .

des si niene mahten uinden .

si resuochten daz spilhus allenthalben .
der kunic kom mit sinen mannen .

mit listen er in nach slaich .

unz er si alle samt begraeif .

er hiez umbehaben daz spilhus .

man ne lie niemen dar in noh dar uz .
er hiez di aitgenozze uahen .

unt alle di an dem rate mit in waren .
er hiez si uovren uvf den hof .

daz urkunc ist ze rome ienoh .

mit rehter urtaile .

romaere algemaine

hiez er in div bovbet ab slahen .

die boteche hiez er werfen in dem burcgraben .
ze ase den uogelen . unde den hunden .
also zuhtiget er di tumpen .

Duo hiez der kunic meare .

sine listwchaere .

geizen ain sul erin .

so hivte ze rome ist an scin .

di zwelf herren hiez er dar an ergraben .
mit golde screip man ir namen .

so man hivte da lesen mac .

ze aninem urkunde unz an den ivngisten tac .
Titus der tivre .

der stet ze allerobrist an der sule .

ain swert hat er in der hant .

div sul scinet uerre in di lant .

daz wart umbe daz getan .

so wir daz buoch horen sagen .

swer daz zaichen iemer da ersache .

daz er bilde der bi neme .

Duo wart der kunic uorhtlich .

in allem rich .

si lobeten sine guote .

er was milte . unde diemute .

er was ain helt state .

0,5552
0,5553
0,5554
0,5555
0,5556
0,5557
0,5558
0,5559
0,5560
0,5561
0,5562
0,5563
0,5564
0,5565
0,5566
0,5567
0,5568
0,5569
0,5570
0,5571
0,5572
0,5573
0,5574
0,5575
0,5576
0,5577
0,5578
0,5579
0,5580
0,5581
0,5582
0,5583
0,5584
0,5585
0,5586
0,5587
0,5588
0,5589
0,5590
0,5591
0,5592
0,5593
0,5594
0,5595
0,5596
0,5597
0,5598
0,5599

zu aller slahte note .

uns saget daz buoch uovr war .

do lebet er nih wan ain iar .

und fiunfzehen tage mere .

uon der werlte uersciet der herre .
Daz buoch kundet uns sus .

daz riche besaz sin bruder domitianus .
der was ain gotes widerwarte .

di cristen muot er harte .

er was ain aehter der cristenhaite .
hin ze beneuente er mit herre raite .
di burc er zestorte .

di cristenhait er zeuovrte .

er hiez alle di martern . und hovbeten .
di an den waren got glovpten .

Nu kundet uns daz buoch da .

Iohs euglista .

der kom under diu ze rome .

der ware gotes pote frone .

den gotes sun er in kunte .

daz livte er offenliche shunte .

daz si sih ze gote kerten .

uil mange er gelerte .

daz si gote wrden undertan .

daz ueraiscte der grimmige man .
daz sanct Ioh-s ze rome was .

uil harte zovrnt er daz .

den herren er uovr sih uorderote .
er fleget unt drote .

der herre wolt sin niht tuon .

er kunt im den uater und den sun .
und daz der heilige gaist .

waere der zuwaier uollaist .

und daz er di dri namen

ze aine- waren got solte haben .
Duo zuornte der kunic sere .

der siner suzen lere .

ne wolt er niht horen .

er hiez in uon im uovren .

er hiez ole wellen .

ain botigen uil uolle .

er wolt in gerne scenden .

man pant im uovz und hende .

er hiez in in daz brinnent ole werfen .
daz en maht im niht gehelfen .

er ne mahte im nehain scade sin .
do sant min trehtin .

ain sinen engel here .

0,5600
0,5601
0,5602
0,5603
0,5604
0,5605
0,5606
0,5607
0,5608
0,5609
0,5610
0,5611

0,5612
0,5613
0,5614
0,5615

0,5616
0,5617
0,5618
0,5619
0,5620
0,5621
0,5622
0,5623
0,5624
0,5625
0,5626
0,5627
0,5628
0,5629
0,5630
0,5631
0,5632
0,5633
0,5634
0,5635
0,5636
0,5637
0,5638
0,5639
0,5640
0,5641
0,5642
0,5643
0,5644
0,5645
0,5646
0,5647

er lost in uon dem sere .

do sciet der herre magetraine .

an aller slahte maile .

uon des oles flammen .

do saget er romaeren allen .

daz im anderes nith ne ware .

wan sam er uof ainem getoveten cle lege .
Idoch swie der kunic saehe diu grozen zaichen .
si ne mahten in elliu niht gewaichen .
er zech den haeiligen man .

er het iz mit zuober getan .

swi iz romaere alle heten gesehen .

im ne maht doh niemen gewegen .
noh en getorste niemen gehelfen .

er hiez in an aein scef werfen .

er hiez in uersenden .

uerre in ellende .

Sciere was daz getan .

des cuniges gebot muos ergan .

si uiengen den hailigen man .

si uovrten in des mers in ain insulam .
daz lant heizet pathmos .

da laid er arbaite groz .

da screip er Apokalypsis .

da liseth man inne gewis .

uil manige gotes tovgen .

di er in da ze himele liez scowen .

iz ist der herre Ioh-s apl-s .

dem unsere herre ih-c xp-c .

dov er in da ze der marter scah .

dem er sine muter da enphalh .

iz ist der Ioh-s eugli-sta .

der uon unserem herren ih-u xp-o .
screip daz eugl-m .

in principio erat uerbum .

daz screip der herre umbe daz .

want ain strit under sinen iungeren was .
da mit sciet iz der herre .

daz si ne zwiuelten niht mere .

iz ist der ioh-s apl-s .

daer da heizet di- electus .

iz ist der herre magetraine .

der uns an dem iungisten sol retailen .
da helf er uns ze den ewigen genaden .
des sprachet alle am- .

Nu suln wir wider grifen .

da wir di rede liezen .

Domicianus der uerwovrthe .

0,5648
0,5649
0,5650
0,5651
0,5652
0,5653
0,5654
0,5655
0,5656
0,5657
0,5658
0,5659
0,5660
0,5661
0,5662
0,5663
0,5664
0,5665
0,5666
0,5667
0,5668
0,5669
0,5670
0,5671
0,5672
0,5673
0,5674
0,5675
0,5676
0,5677
0,5678
0,5679
0,5680
0,5681
0,5682
0,5683
0,5684
0,5685
0,5686
0,5687
0,5688
0,5689
0,5690
0,5691
0,5692
0,5693
0,5694
0,5695

der got niene vorhte .

der wart so harte uerfluochet .

daz sin got niene ruohte .

er wart an dem libe uncreftic .

harte miselsuhtic .

do was der sit ze rome sogetan .

daz ze rome ne kom nehain so ersam man .
wart man der suhte an im inne .

so ne half in nehainer slahte gedinge .
er muos in ruomen di stat .

also in dem senatu gelobet wart .

Also der kunic domicianus wart innen .
uon sinem michelem grimme .

ne wolt er niht entwichen .

si swovren alle gemainlichen .

daz si in ze tode sluogen .

oder also lebendic in di erde begruben .
Also der kunic Domicianus uernam .
daz in romaere wolten reslahen .

do muos er entrinnen .

er hiez im ain ros gewinnen .

er kerte engegen der burc .

also er kom inalmitten .

daz liet saget uns ane zwiuel .

daz ros sluog in in di tiuer .

in gesah nie niemen mere .

di tieuel wizent sin sele .

Daz riche riht er uovr war .

zewene manode unde zwai iar .

uon dem tieuel was er in komen .

di tieuel heten in wider ze sich genomen .
uon div suln alle kunic .

bi im iemer nemen pilde .

behuoten ir sele .

behalten ovh werltlich here .

Daz buch kundet uns da .

daz riche besaz duo Nerua .

der wart ain kunic maere .

zu im kom ain listwrchaere .

er sprah . “herre ain kunic so gewaltic so du bist .
ih kan ainen wunderlichen list .

wil du es haben minen rat .

also lange so disiv werlt stat .

ist iz herre der wille din .

din gehuge muz iemer mer ze rome sin ”
Duo sprac der kunic herre .

“daz sihe ih vil gerne .

unde gefrumest du minen willen .

0,5696
0,5697
0,5698
0,5699
0,5700
0,5701
0,5702
0,5703
0,5704
0,5705
0,5706
0,5707
0,5708
0,5709
0,5710
0,5711
0,5712
0,5713
0,5714
0,5715
0,5716
0,5717
0,5718
0,5719
0,5720
0,5721
0,5722
0,5723
0,5724
0,5725
0,5726
0,5727
0,5728
0,5729
0,5730
0,5731
0,5732
0,5733
0,5734
0,5735
0,5736
0,5737
0,5738
0,5739
0,5740
0,5741
0,5742
0,5743

du hast min iemer minne ”

Der listwrchaere sprah im zu .
“herre nu haiz mir di staete tuon .
des ih ze noturfte sule han .

so mac din wille wol ergan .

ih underscheid iz also .

und gemache ih dich niht vil fro .
und alle di mit dir sin .

herre so rihte du uber den lip min ”
Du sprah der kunic here .

“nu uolge ih dines rates gerne .

er gebot sinen kameraeren .

daz si im al daz gaeben .

daz er selbe wolte .

ode dar zu haben solte .

swaz er da z in uorderte .

daz si im hulfen genote .

ze frumen sinen willen .

si waeren es alle willec z erfullen .
Er sprah zu den kameraeren .

dz man im er gaebe .

er zaiget in ain unmazen michel gadem .
er sprah daz solt er uollez der zu haben .
al daz in gebot der listige man .

daz was allez schiere getan .

der kunic man in ze allen ziten .

er sprah “owi wie kume ih des erbite .
nu min vil liebe .

nu ile auer du des werches schiere .
ih lone dir s mit guote

des wart du fromuote .

der vil uaige man .

er hiez di werchlute in gan .

er rechos ain tougen stat .

der listwrchaere du bat .

daz in niemen da irrete .

unz er daz werch beraite .

Duo ilt er naht unt tac .

luzel rove er phlac .

er goz immitten ovf des kuniges hof .
daz was gescafen sam ain ros .

so alle di iahaen .

di iz noh ie gesahen .

daz under disem himele .

ne wrde nie nehain rosses pilede .
des si so wol gezaeme .

des iahen alle romaere .

Also der maister du geworhte .

0,5744
0,5745
0,5746
0,5747
0,5748
0,5749
0,5750
0,5751
0,5752
0,5753
0,5754
0,5755
0,5756
0,5757
0,5758
0,5759
0,5760
0,5761
0,5762
0,5763
0,5764
0,5765
0,5766
0,5767
0,5768
0,5769
0,5770
0,5771
0,5772
0,5773
0,5774
0,5775
0,5776
0,5777
0,5778
0,5779
0,5780
0,5781
0,5782
0,5783
0,5784
0,5785
0,5786
0,5787
0,5788
0,5789
0,5790
0,5791

al des er in dem pilde bedorfte .

unt iz allez gar was .

dem kunic saget er daz .

er bat in dar in gan .

du sprah der vaige man .

“den list wil ih dir herre zeaigen .

ih wil iz auer so bescheiden .

ih pitte dich durch dine kuniclich ere .
daz disen list niemer mere .

ne fraiske nehain werltlich man .

daz scol an dinen genaden stan .

Der edel kunic Nerua .

der antwrte im sa .

“der list ist mit dir rehaben .

ih wil dir waerlichen sagen .

want du des listes maister bist .

mit dir wirt ovh uerendet der list .

in gelirnet hinne uovr niemer nehain man .
er muz hiute dizses tages ende han ”
Daz buch kundet uns daz .

al daz ze rome frumes oder nuzes was .
riter und froven .

di komen alle scoven .

uf des kuniges hof .

da uovnden si ain ros .

in ainem lussam pilede .

des wndert alle di menige .

“Owol du cunic riche und her

sprah des pildes maister .

“wil du nu herre uoleuarn .

so gewin mir ain starken man .

der sol ze tode brinnen .

so muz din ros springen .

also wit so dirre hof ist .

so gesihest du wol daz min list war ist
Der edel cunich Nerua .

der antwrte im sa .

ze gehorde aller der menige .

so iz wol gezam siner edele .

“mir widerratent iz mine man .

iz en wil dir so harte niht uolgen .

wer solt dir des hengen .

woltes du di lute so ze tote uerbrennen .
uuelles du guot maister sin .

so genc du ze allererist dar in .

wil du wol dine maisterscaft behaben .
so ne mag iz dir niht gesaden ”

Der maister viel im ze fuozen .

Referenzkorpus Mittelhochdeutsch v2.0 (https://linguistics.rub.de/rem)

103


https://linguistics.rub.de/rem

M121Y: Kaiserchronik A (V)

Modernisierter Lesetext

0,5792
0,5793
0,5794
0,5795
0,579
0,5797
0,5798
0,5799
0,5800
0,5801
0,5802
0,5803
0,5804
0,5805
0,5806
0,5807
0,5808
0,5809
0,5810
0,5811

0,5812
0,5813
0,5814
0,5815
0,5816
0,5817
0,5818
0,5819
0,5820
0,5821
0,5822
0,5823
0,5824
0,5825
0,5826
0,5827
0,5828
0,5829
0,5830
0,5831
0,5832
0,5833
0,5834
0,5835
0,5836
0,5837
0,5838
0,5839

er sprah . “des solt u mih herre erlazen .
durh dine kuniclich ere .

nu riuuet mih min dienest sere ”
Duo antwrte im sa .

der edel cunic Nerua .

“her ist livtes komen vil .

du muost in zaeigen din spil .

du erkennest wol sinen site .

da ne kan niemen so wol mite .

ze tote . oder ze libe .

du muost dar in ane zwiuel .

er hiez di genoze .

den maister dar in stozen .

daz turlin uzen .

vil uast zu sliezen .

an den stunden .

daz fivr dar under zunden .

owi wie daz ros spranc .

duo daz fivr den maister duanc .
uil lute rief der maister .

daz ros spranc hin unt her .

daz en was nehain frum .

im ne hiahte niemen ze hilfe komen .
uber allen hof witen .

getorste niemen gebiten .

di sprunge waren also egeslich .

da nerte sich maenneclich .
dannen floh wip unde man .

unze der maister ze tode uerbran .
Also der man erstarp .

unde daz ros gestilte sine uart .
der kunic hiez sine man .

daz antwerch uz dem rosse tragen .
er hiez daz werch tivre .

brennen in dem fivr .

daz der urmaere list .

noh hivte unrefunden ist .

noh nie mennisk kunde eruarn .
wi im der maister hete getan .

da erlasc div groze arbait .

si lobeten alle des kuniges wishait .
Duo richte der cunic Nerua .

unz in du sluoc podagra .

er ne rihte niwan ain iar .

du uersciet der cunic daz ist war .
er was ain kunic tivre unde maere .
in clageten alle romaere .

Daz buch kundet uns sus .

0,5840
0,5841
0,5842
0,5843
0,5844
0,5845
0,5846
0,5847
0,5848
0,5849
0,5850
0,5851
0,5852
0,5853
0,5854
0,5855
0,5856
0,5857
0,5858
0,5859
0,5860
0,5861
0,5862
0,5863
0,5864
0,5865
0,5866
0,5867
0,5868
0,5869
0,5870
0,5871
0,5872
0,5873
0,5874
0,5875
0,5876
0,5877
0,5878
0,5879
0,5880
0,5881
0,5882
0,5883
0,5884
0,5885
0,5886
0,5887

daz riche besaz duo Traianus .

der enthilt wol mit wizzen .

sin kuniclih gerihte .

mit allen wertlichen eren .
romaere muosen in alle flegen .

er rihte vil rehte .

dem herren unde dem cnehte .
uon der armen diete .

nam er nehain miete .

der man gewan nie nehain so grozen richtuom .
daz er wider in ware dehain frum .
di uerworhten unde uertanen .

di man solte stumbelen unde hahen .
di ne half daz silber noh daz golt rot .
im was ie gerait der tot .

im getorste niemen gebieten .
nehainer slahte mieten .

den suldigen getorste niemen gewegen .
er hete ain kunilich leben .
Traianus was ain helt kuone .
milte genuoge .

fursten di herren .

di het er mit grozen eren .

alles ir rehtes .

wol gund er in des .

der man ne was nie so smache .
daz er im dehain sin reht naeme .
unde behilt iedoh sin gerihte .

so iz dem livte wol geriste .

er was bescheiden in allen dingen .
des begunden in romaere minnen .
er wart ain kunic uorhtlich .

im diente manic rich .

Aines tages iz gescah .

du der kunic in wirtschefte was .
du komen boten schiere .

si sageten im laidiv nivmaere .

daz di laidige nortman .

im sine lute heten erslagen .

daz si im in sin lant .

stiften rovb unde brant .

mit sceffen waeren an dem se .

si taeten dem livte vil we .

si viengen im sin gehunde .

den rovp vovrten si ze lande .

Der kunic hiez samenen sin her .
er uazte sich uber mer .

Also daz her gesamenet wart .

0,5888
0,5889
0,5890
0,5891
0,5892
0,5893
0,5894
0,5895
0,5896
0,5897
0,5898
0,5899
0,5900
0,5901
0,5902
0,5903
0,5904
0,5905
0,5906
0,5907
0,5908
0,5909
0,5910
0,5911

0,5912
0,5913
0,5914
0,5915
0,5916
0,5917
0,5918
0,5919
0,5920
0,5921
0,5922
0,5923
0,5924
0,5925
0,5926
0,5927
0,5928
0,5929
0,5930
0,5931
0,5932
0,5933
0,5934
0,5935

und er mit dem fuoze in den stegeraif trat .
ain witwe zu im lief .

vil lute si in an rief .

“Owol du kunic guot .

nu uernim min ungemuote .

miniv lait wil ih dir clagen .

min sun ist mir an dirre wile erslagen .
min herze hat groz arbait .

nu rihte herre nah diner alten gewonhait .
Duo sprach der kaiser traian .

“frove ih der muoze nu niene han .
daz ih dir gerihten mege .

ih pin allezan in wege .

witvven unt waisen .

wil ih losen uon ir fraisen .

di sint mir in minnen riche geuangen .
den wil ih gerne helfen dannen .

so ih her wider kom .

so rihte ih dir gerne wol ”

Div frove sah in ubellichen an .

“nu sage du mir kaiser trajan .

sprah daz guote wip .

“wer hat dir gehaizen daz zit .

daz du iemer lebest .

und des riches hi ze rome phlegest .
du ne bist nie so riche .

du ne sterbest also werliche .

sam der der alleraermist ze rome ist .
ze wiv gist u mir so lange frist .

unze du komest widere .

wi ob du tot gelist da nidere .

so hast u mih gar betrogen .

so bist auer du ewechliche uerlorn
Duo sprah der cunic traian .

“frove din rede diu ist fraissam .

ih sterbe oder werde erslagen .
romaere muozen ain rihtere haben .
swer des gerihtes nah mir phlege .
dem clage die selben rede .

der rihtet dir denen gerne .

nu muoz ih riten uerre .

min baitet uil manic man .

frove mit dinem urlovbe la mih uaren ”
Diu frove mit baiden handen .

gevienc in bi dem gewande .

“herre rihtet mir dehain ander man .
welh lon soltest u des uon got han .
war ist din guot gerihte nu komen .

0,5979
0,5980
0,5981
0,5982

dinen wistovm ne wil ovh ih niemer mer geloben .
und werliche sceidest du uon mir so hinnen .
du bist iemer an gotes minne .

“Owi” sprah der kaiser traian .

“siht ih allererist ze lebene began .

so gehorte ih nie so wisliche rede .

also gerne so ih lebe .

so richte ih din herzelait .”

uon dem rosse er wider nider scrait .

er rebaizte an di erde .

mit zeherten ovgen sprah der herre .

“frowe ich en scaide ivch nu nie-mer mer hinnen .
ich en gerichte dir nah dinen minnen .”

Duo hiez der kaiser traian .

im suochen den suldigen man .

Duo ilten boten frone

in di stat ze rome .

si ersuochten baide rome und lateran .

ze ivngest funden si den man .

si fuorten in uovr den kaiser .

in grozen sinen fraisen .

Also in der kaiser an sah .

vil zornlichen er im zu sprah .

“nu sage du mir uaige .

waz tet dir der ze laide .

waz het er wider dinen hulden getan .

den du da hast erslagen .”

Er sprach . “herre er hete mir vil ze laide getan .
des ich guoten gezivch han .

ich ermane dich herre wol .

er was min rehter gesol .

er sluoc mir den bruoder min .

mit dinen hulden sol iz uon rehte ane gerihte sin ”
Duo sprah . der kaiser Traian .

“div rede ist niwet sogetan .

Duo dir der bruoder wart erslagen .

duo soltes du mir z geclaget haben .

wande mich romare .

lobeten ze rihtaere .

mines gerihtes hast u dich underwunden
an den selben stunden .

mit rehter urtaile .

der fuorsten algemaine .

hiez er im daz hovbet ab slahen .

der frowen hiez er z tragen .

Also div frowe daz hovbet ersah .

ze dem kunic si sprach .

“Ta du kaiser traian .

0,5988

0,5990
0,5991
0,5992
0,5993
0,5994
0,5995
0,5996

0,6004
0,6005
0,6006

0,6022

0,6024
0,6025
0,6026
0,6027
0,6028
0,6029
0,6030
0,6031

nu hast u herlichen getan .

nu gemere got alle dine tugent .
unde gebe dir sigenumft .

alle dine viande .

leben iemer mit scanden .

sit rome dise stat .

allererist erhaben wart .

SO gewunnen romaere .

nie naehainen so tiveren rihtaere .
noh ovh niemer mer wirdet .

unze mennisken kunne erstirbet .
du hast wol gerochen den sun min .
nu uar unde phlege din min trehtin ”
Der kaiser unde sin her .

huoben sih mit flize uber mer .

an di widerwertigen nortmann .

da er michel ere gewan

di burc er in zestorte .

daz liut er dannen uovrte .

si sluogen unde uiengen .

al daz si ir begiengen .

der kunic wart geuangen .

si uovrten in mitsamt in dannen .
Duo uovr der kaiser Traian .
froliche ze laterean .

sin antuanc wart scone .

man enphie in da ze rome .

lute rief wip unde man .

“lob und ere muost duo herre iemer mer han ”
Duo rihte der kaiser wisliche .

in allem sinem riche .

grozen fride er worhte .

so er baz ne dorfte .

swer sinen fride brach .

wi hart er z an im rach .

des er sit groze genade gewan .

ain vil hailiger man .

gehaizen sancte Gregorie .

der lost in uzer sorgen .

daz saget daz buoch uovr war .

daz gesach sit uber zwai hunderet iar .
duo er sanct Peters stuol besaz .
und er di frumchait uon im las .

do erbamt er im sere .

daz der tiurliche herre .

daz hellewize dolte .

daz wie harte er sih dar umbe kolte .
Aines nahtes do er zu sinem gebete geuie .

0,6032
0,6033
0,6034
0,6035
0,6036
0,6037
0,6038
0,6039
0,6040
0,6041
0,6042
0,6043
0,6044
0,6045
0,6046
0,6047
0,6048
0,6049
0,6050
0,6051
0,6052
0,6053
0,6054
0,6055
0,6056
0,6057
0,6058
0,6059
0,6060
0,6061
0,6062
0,6063
0,6064
0,6065
0,6066
0,6067
0,6068
0,6069
0,6070
0,6071
0,6072
0,6073
0,6074
0,6075
0,6076
0,6077
0,6078
0,6079

unde er uovr sin grap gie .

duo gedaht er an sin guot gerihte .
hin ze himele er blihte .

er gesaz nider an di erde .

er gedahte ob er iemer erloset solte werden
er viel sine uenie .

Duo kom uon himele .

der gotes engel erscein im duo .

er sprach ze sancto Gregorio .

“iz solte da mit genuoc sin .

daz dich erhorte min trehtin .

ob du di cristen .

mit dinem gebete maehtes gefristen .
ia sint di haiden .

uon den christen gesceiden .

du hast unrehte getan .”

Duo rewainte der hailige man .

Der engel Sprah im auer zu .

“ich sage dir Gregori waz du tuo .

du bist ain warer gotes scalch .

nu habe uon gote den gewalt .

daz du den haiden . lazest liden .

daz er gearnet habe mit dem libe .
oder daz du der sele iemer phlegest .
und siben suhte dar zu nemest .

daz dir der niemer buoz ne mege werden .
unze du doh sulst ersterben .

ist daz din wille .

so nim di sele uz der helle .

und bewar si unz an den iungisten tac ”
duo entlovch sich daz grap .

div sele kom wider zu dem lihnamen .
di engel si do namen .

si enphulhen sie dem hailigen man .
der tieuel muose dane uarn .

uil lute screi er we .

neweder siht noh e .

gehortet ir nie solh ungemach .

di tiure er alle zebrach .

div liht elliv relascen .

die scindelen zebrasten .

der tieuel uovr in gotes haz .

der engel sagete sancto Gregorio daz .
daz er suben suhte wielte .

und di sele dar zu behielte .

unze dem ivngisten urtaile .

dar diu werlt kuomet algemaine .

da sol er si uovr bringen .

0,6080
0,6081
0,6082
0,6083
0,6084
0,6085
0,6086
0,6087
0,6088
0,6089
0,6090
0,6091
0,6092
0,6093
0,6094
0,6095
0,6096
0,6097
0,6098
0,6099
0,6100
0,6101

0,6102
0,6103
0,6104
0,6105
0,6106
0,6107
0,6108
0,6109
0,6110

0,6111

0,6112

0,6113

0,6114

0,6115

0,6116

0,6117

0,618

0,6119

0,6120
0,6121

0,6122
0,6123
0,6124
0,6125
0,6126
0,6127

nu haben wir alle ze gote gedingen .

ir werde ze ivngest guot rat .

nu er sih ir underwnden hat .

Nu suln alle werltkunige .

da bi nemen pilede .

wi der edel kaiser traian .

dise genade umbe got gewan .

wa-t er rehtes gerihtes phlegete .

di wil er an dirre werlte lelete .

der selben genaden suoln si gewis sin .
behaltent si an ir gerithe minn trachtin .
Der kaiser lebete in dirre werlte guotlichen .
dem liute rith er uorhtlichen .

uns saget daz buoch uovr war .

reht nivnzehen iar .

unde zwene manode mere .

romaere clageten sinen tot sere .

Daz buoch kundet uns sus .

daz riche besaz duo Phylippus .

der was der allererste herre .

der den gewalt unt di ere .

in dirre cristenhait ie gewan .

er wart ain kunic lobesam .

Der kunic gewan . ainen sun der hiez Phylippus
den tovphte der guot sanct Syxtus .
Duo flizten si sih baide .

swaz si der haiden .

maehten bekeren .

getovfen unde geleren .

des waeren si vil flizec ze frumene .
der pabes mit dem kunige .

ze gote stuont aller ir sin .

baidiv scaz unde gewin .

liezen si in beslifen .

durh daz gotes riche .

Decius was ain fraislich man .

alse sciere er daz uernam .

daz der kunic Phylippus christen was .
vil harte uersamhet im daz .

daz dehainer slahte cristen .

daz riche solte rihten .

er hiez im gewinnen sine man .

er begund iz in vil haifdichen clagen .
er hiez des kuniges uaren .

ze allen ziten lagen .

wa si in begriffen .

haimlichen erslichen .

Aines tages komen spehaere .

0,6128
0,6129
0,6130
0,6131
0,6132
0,6133
0,6134
0,6135
0,6136
0,6137
0,6138
0,6139
0,6140
0,6141
0,6142
0,6143
0,6144
0,6145
0,6146
0,6147
0,6148
0,6149
0,6150
0,6151
0,6152
0,6153
0,6154
0,6155
0,6156
0,6157
0,6158
0,6159
0,6160
0,6161
0,6162
0,6163
0,6164
0,6165
0,6166
0,6167
0,6168
0,6169
0,6170
0,6171
0,6172
0,6173
0,6174
0,6175

si sprachen daz der cunic haimelichen waere .
des wart Decius vil fro .

vil harte gahet er duo .

er kom vf daz palas .

da der cunic phylippus was .

Decius mit menige .

der cunic phylippus mit uenie .
Decius mit gewaefen .

der cunic mit almus .

Decius mit gewalt .

der cunic mit ainualt .

Decius mit grimme .

der cunic mit guoter minne .
Decius mit sere .

der cunic wegete mit siner sele .
den cunic er mit guoten glovben eruant .
Decius mit sin selbes hant .

den uater mit dem kinde .

und ander daz gesinde .

frumet er algemainliche .

in daz gotes riche .

ze den mannicfalten eren .
sibenhalp iar waren sin herren .
Decius der grimmige man .

durh daz er den kunic hete erslagen .
sprrah div haidenscaft algemaine .
si volten im ertailen .

daz er ze dem riche wol gezaeme .
want er guot rihtere waere .

Also decius daz riche besaz .

daz buoch kundet uns daz .

duo ne wolt er ze rome nehain cristen .
bi im niht langer fristen .

er gebot uber siu sin achte .

daz man siv schiere fuor in braehte .
unde swer siv uor im uerhaele .

daz er des todes suldic waere .

Uil sciere uernam duo Decius .

daz der guote sanct Sixtus .

di haiden lerte .

tovfte . unde bekerte .

er waere der christenhaite leraere .
unde daz er sih des niene haele .
Der vil grimme decius .

furore repletus .

er hiez in allen gahen .

den guoten sc-m Sixtu- uahen .

an sancti petri stuole .

0,6176
0,6177
0,6178
0,6179
0,6180
0,6181
0,6182
0,6183
0,6184
0,6185
0,6186
0,6187
0,6188
0,6189
0,6190
0,6191
0,6192
0,6193
0,6194
0,6195
0,6196
0,6197
0,6198
0,6199
0,6200
0,6201
0,6202
0,6203
0,6204
0,6205
0,6206
0,6207
0,6208
0,6209
0,6210
0,6211
0,6212
0,6213
0,6214
0,6215
0,6216
0,6217
0,6218
0,6219
0,6220
0,6221
0,6222
0,6223

er hiez in schiere vovr sich fuoren .

er sprach “du trugenare alte .

wi getarst u mit solhem gewalte .

ih ze rome uor mir sin .

vil schere bete an di gote min .

oder du uerlusest den lip 7

Duo antwrte im an der zit .

der guote sanct Sixtus .

er sprach . “unser herre ih-c xp-c .

wart durch daz uon ainer magede geborn .
daz er den mennisken hete uerlorn .

den er mit sinem heren tode wider gewan .
des ware ih ein fro man .

ob ih des wert ware .

daz ich hieze ain marteraere .

so lebet ich iemer scone .

unde emphienge mine gehaizen corone .
iz ist billich unde rehte .

daz dem herren sin cneht .

uolge in siner scar .

ich pin willic unde gar .

durh minen lieben herren ersterben .
daz ih des hellewizzes dort muoze uber werden ”
Sa an dem worte .

der cunic erzovrnde harte .

er hiez den herren uahen .

mit zwain sinen kappelanen .

ainer hiez felicissimus .

der ander agapitus .

div hovbet schiere ab slahen .

Duo si ze der marter solten gan .

sancte Laurentius daz ersach .

wi lute er rief unde sprah .

“owol du uater here .

nu en la mich hinder dir ni mere .

waz han ih wider dinen hulden getan .
nu was ih din haimilich kapelan .

unde was des wol gewon .

swa wir ze gotes dieneste solten komen .
da waren wir ie gemainlichen .

wil du mir nu so geswichen .

la mich diner heren marter geniezen .
want du mir selbe gehieze .

daz ich uon dir niemer wurde gescheiden .
dinen scaz han ich getailet .

under witwen . unde under waisen .

nu en la mich herre niht in den fraisen .
la mich mitsamt dir uarn

0,6224
0,6225
0,6226
0,6227
0,6228
0,6229
0,6230
0,6231
0,6232
0,6233
0,6234
0,6235
0,6236
0,6237
0,6238
0,6239
0,6240
0,6241
0,6242
0,6243
0,6244
0,6245
0,6246
0,6247
0,6248
0,6249
0,6250
0,6251
0,6252
0,6253
0,6254
0,6255
0,6256
0,6257
0,6258
0,6259
0,6260
0,6261
0,6262
0,6263
0,6264
0,6265
0,6266
0,6267
0,6268
0,6269
0,6270
0,6271

Duo antwrte im der hailige man .
“vil lieber sun min .

niene uerlaz ich din .

uernim waz ich dir sage .

uon hivte uber tri tage .

so lonet dir unser herre .

mit so manicfalten eren .

di flaisclichen ovgen .

niemer maehten gescowen .

noh mennisken oren .

niemer megen gehoren .

ich pin ain alt man .

man hat mich schiere erslagen .

iz ist lihte uber mich ergangen .

man kolt vil lange .

din flaisc unde din gebaine .

din sele ist hailich unde raine .

nah disen drin tagen .

solt u nach mir uarn .

elliv himeliske tugent .

frowet sich alzan uber dine ivgent .”
Uil schiere waren di herren erslagen .
ze houe rugte man den kapelan .

si sprachen daz er kamerare waere .
unde allez sines scazzes phlaege .

der cunic grimme .

hiez in im schiere fuor bringen .

Als er in an sach .

uil griscrimmente er sprah .

“Bewise mich des scazzes .

unde alles des dinges .

des din maister phlac .

oder du en uberwindest niemer disen tac .”
Duo antwrte im sus .

der guote sanct Laurentius .

“Min maister ist mir hivte erslagen .
ich en mach dir nu nht dar umbe gesagen .
gib mir uber dri tage frist .

ih sage dir daz war ist .

al daz ih des scazzes denne han .

ih haize dir in allen her uovr tragen ”
Der kunic tet als er in pat .

sanct Laurentius sant uber alle di stat .
er hiez im di armen bringen .

in des waren gotes minne .

tailet er under siv den scaz .

unz in der kamere iht mer was .

er waere nakket oder siech

0,6272
0,6273
0,6274
0,6275
0,6276
0,6277
0,6278
0,6279
0,6280
0,6281
0,6282
0,6283
0,6284
0,6285
0,6286
0,6287
0,6288
0,6289
0,6290
0,6291
0,6292
0,6293
0,6294
0,6295
0,6296
0,6297
0,6298
0,6299
0,6300
0,6301
0,6302
0,6303
0,6304
0,6305
0,6306
0,6307
0,6308
0,6309
0,6310
0,6311
0,6312
0,6313
0,6314
0,6315
0,6316
0,6317
0,6318
0,6319

er uerlie daz niht .

er ne hulf in uzer den note- .

mit wette .

er dwovc in di fuoze

er chuste dar an suoze .

durh willen unseres herren .

er enphalh in allen sine sele .

daz si fruo und spate .

minen threhtin beten .

daz er sinem maister genaedic waere .
unde ovh im sine sulde uergaebe .

er gerehte sih trate .

ze siner langer heruerte .

Nah dem dritten morgen vil fruo .
der cunic sprah im uortliche zuo .

ob er mit dem libe wolte gedingen .
er hieze den scaz uovr bringen .

do sprah der hailige man .

“du ne math scazzes uon mir niht han .
ih han in gegeben .

umde daz ewige leben .

er sol nah disen arbaiten .

mih uovr got laiten .

in daz himelriche .

dar gedinge ih gewisliche .

mir ist komen daz zit .

ich scol uerwandelen disen lip .

dem flaiske maht du wol darn .

der sele ne maht du uovrnamens niht gescaden .
div scol wider zu ir scepfaere .

dine werltliche wizze . sint mir unmaere .
Der kunic erzovrnde harte .

sa an dem worte .

er hiez in brennen uof ainem roste .
der christenhait ze troste .

der rost der was isaerin .

duo lobet er minen trehten .

siner marter vil swaere .

Duo si alle wanden daz er tot waere .
di engel er uon himele sach .

zu den wizzenaren er du sprah .
“Owol ir tumben .

wan kert ir mich umbe .

ir birt also uergeben . hie gesezzen .
ir meget mih ainhalbe wol ezzen .

da bin ich gar sam ain fisc .

den man sezzet uof des kuniges tisc .
disiv wizze ne tuont mir niht we .

0,6320
0,6321
0,6322
0,6323
0,6324
0,6325
0,6326
0,6327
0,6328
0,6329
0,6330
0,6331
0,6332
0,6333
0,6334
0,6335
0,6336
0,6337
0,6338
0,6339
0,6340
0,6341
0,6342
0,6343
0,6344
0,6345
0,6346
0,6347
0,6348
0,6349
0,6350
0,6351
0,6352
0,6353
0,6354
0,6355
0,6356
0,6357
0,6358
0,6359
0,6360
0,6361
0,6362
0,6363
0,6364
0,6365
0,6366
0,6367

ich lige uf ainem tovgem cle .

daz habent di engel gaetan ”

duo bekerte sich manic wip unde man .
Du sprach er zu dem grauen yppolito .
der in da martern solte .

“yppolite . glovbe an den got .

der di marter unde den tot .

an dem cruce durh unser sunde dolte .
also er selbe wolte .

des engel mih behuotent .

daz mir uon dirre gluote .

niht gewerren ne mac .

ze wiv uorderst du an mich scaz .

ich han in gegeben .

umbe daz ewige leben .

ich getruwe gote vil wol .

du sist ovch der rehte scol .

du ne maht sin niht uber werden .
durh got solt du ersterben .

din marter wirt also groz .

du bist der rehten husgenoz .

ich sage dir waerliche .

mit grozer marter besizzest du daz himelriche .
Duo tovfte sich der guote sanct yppolitus .
duo hiez der cunic Decius .

valerianen

der was romaere burcgraue .

daz er des erdaehte .

daz er in mit wizzen uovr brahte .
Duo hiez der graue valerian .
zesamene kovmen sine man .

er beriet sich mit den kargen .

di rieten im dei argen .

er hieze di gesinden .

sanct yppolitum pinden .

wilden rossen zu den zagelen .

durch dorne unde durh hagene .
fuorten si den gotes trut .

si zarten im abe flaisc unde hut .

in der grozen marter er got erbat .

daz allez sin hibisc bekert wart .

baide wip unde man .

di hiez der graue Ualerian .

ze des herren antwovrte .

kolen mit dem swerte .

Duo der kunic Decius daz ersach .

daz iz frume niene was .

daz sich div gotes lere .

0,6368
0,6369
0,6370
0,6371
0,6372
0,6373
0,6374
0,6375
0,6376
0,6377
0,6378
0,6379
0,6380
0,6381
0,6382
0,6383
0,6384
0,6385
0,6386
0,6387
0,6388
0,6389
0,6390
0,6391
0,6392
0,6393
0,6394
0,6395
0,6396
0,6397
0,6398
0,6399
0,6400
0,6401
0,6402
0,6403
0,6404
0,6405
0,6406
0,6407
0,6408
0,6409
0,6410
0,6411
0,6412
0,6413
0,6414
0,6415

bi im harte begunde meren .

er gebot sinen kameraeren .

also liep so im daz leben waere .

si braehten in alle di cristen .

di si in sinem riche westen .

er swovr uof siner corone .

nehain furste waere ze rome .

so riche noh so maehtic .

so here noh creftic .

der si uor im bihilte .

al des er wilte .

lehen unt aigen .

er ne gaeb iz allez den haiden .
unde raech iz an sin selbes libe .

er solt ovh uon rehte liden .

div wize der cristen .

Duo getorste si langer niemen gefristen .
Duo braitte sich des kuniges achtesal .
si flovch uberal .

Duo waert div suochunge vil wit .
man vienc man unde wip .

der kunic hiez gahen .

sumeliche erhahen .

sumeliche uersenken .

in dem wage ertrenken .
sumelichen di huot ab rizen .
sumeliche in den karchaere stozen .
sumeliche in der mangen slingen uerwerfen .
niemen getorste in duo helfen .
sumeliche gotes scalche .

mit wallundem kalche .

marterte man in den lichnamen .
alle di an got iahen .

der marter wart vil groz .

daz bluot uon in floz .

ze rome uber alle di stat .

owi wie groz der iamer duo da wart
div heige scrift wart da reuollet .
dannen der herre dauid cellet .

an dem salter stat gescriben da .
“mors sco-rrum p-ciosa .”

was in der tot duo swaere .

nu sint si der werlte rihtaere .

liten si duo di kole .

nu habent si auer ir corone .

nu haizent si alle kunige .

iz ergienc in auer ubele .

di siv da marteroten .

0,6416
0,6417
0,6418
0,6419
0,6420
0,6421
0,6422
0,6423
0,6424
0,6425
0,6426
0,6427
0,6428
0,6429
0,6430
0,6431
0,6432
0,6433
0,6434
0,6435
0,6436
0,6437
0,6438
0,6439
0,6440
0,6441
0,6442
0,6443
0,6444
0,6445
0,6446
0,6447
0,6448
0,6449
0,6450
0,6451
0,6452
0,6453
0,6454
0,6455
0,6456
0,6457
0,6458
0,6459
0,6460
0,6461
0,6462
0,6463

di sint iemer mit wizzen unt mit noten .
Decius huop sich duo .

hin ze der burh ze effeso .

alle di an got da gelovpten .

di hiez er alle martern und hovpten .
siben bruoder waren da cristen .

di wolten den lip uon im fristen .

si fluhen in aine stainwant .

da siv der kunic mit muore inne gebant .
da wonten si inne daz ist war .

zwai hundert iar .

zwaier min-er denne fivnfzec mere .
unze Theodosivs der herre .

wart ze rome rihtaere .

ain cunic tivre unde maere .

unde ain grozer sent gelobet wart .
hin zu effeso in die stat .

dar komen irraere .

si sprachen daz unser urstende niene ware .
noh der lichname undi div sele .
gesamenten sich niemer mere .

Ia haete div christenhait .

vil michel not unde arbait .

unze min trehtin .

eroffente di vil liebe scalche sin .

di wurden daz war urkunde .

der heren urstende .

Decius hiez der christenhaite slahen .
daz wir ir nehain zale ne megen haben .
di tieuel in zebrachen .

die heren marterare si rachen .

daz riche het er vovr war .

niwan ain iar .

unde zwene manode mere .

die tieuel wizzent sin sele .

Daz RicHE besaz duo diocletianus .
unde sin geselle Maximianus .

di ubelen wovtgrimmen .

si kerten alle ir sinne .

wi si des erdaehten .

daz si uovr braehten .

di trut unsers herren .

iedoch begunden si sich meren .

ir achte flovc in div lant .

swa man dehain christen uant .

der des gelovben ueriach .

der hete michel ungemach .

si marterten bi ir ziten .

0,6464
0,6465
0,6466
0,6467
0,6468
0,6469
0,6470
0,6471
0,6472
0,6473
0,6474
0,6475
0,6476
0,6477
0,6478
0,6479
0,6480
0,6481
0,6482
0,6483
0,6484
0,6485
0,6486
0,6487
0,6488
0,6489
0,6490
0,6491
0,6492
0,6493
0,6494
0,6495
0,6496
0,6497
0,6498
0,6499
0,6500
0,6501
0,6502
0,6503
0,6504
0,6505
0,6506
0,6507
0,6508
0,6509
0,6510
0,6511

den guoten sanct Viten .

si marterten sanct Pancratium .

unde den guoten sc-m MavRicivM .
Nu suln wir ovch sagen .

welhen trost wir zu den herren haben .
sanct Uit was ain wenigiz kindelin .
an siner marter bat er minen trehtin .
swem wirret div uallende suht .

di habent alle zu im fluht .

daz gehiez im selbe unser herre .

daz di iemer mere .

ze ainer iares friste .

sculn haben reste .

Nu horen wir auer sagen .

sanct Pancratius der hailige man .

di tugent wir uon im haben .

swer uf sinem hailigem gebaine .
swert aide maine .

der lebet hie iemer mere .

mit laide unde mit sere .

unde wil er ane buoze resterben .

so ne mac si dort niemer rat werden .
Daz dritte wil ich iv sagen .

dannen div christenhait grozen trost mac haben .
sanctus Mavricius di tieuel uertribet .
den plinden er uerlihet .

ir gesihen wol widere .

den gewalt hat er uon himele .

den uerlich im unser herre .

ovch sage ih iv uon im mere .

di suontigen er gehailet .

di miselsuhtigen er gerainet .

er ist ain tivrer marteraere .

alle suntaere .

suln in uaeterlichen lieben .

si megen gerne zu im flichen .

Nu sagen wir iv uon dem tivren herzogen .
wi er zu der marter kom .

er was ze ware .

herzoge der more .

Duo hort er sagen maere .

wi die christen waeren .

in des kuniges achte getan .

daz erbarmet dem hailigen man .
Duo manet er sine holden .

di den lip durch got arbaiten wolten .
si komen im drate .

er bedorfte ir ze grozer note .

0,6512
0,6513
0,6514
0,6515
0,6516
0,6517
0,6518
0,6519
0,6520
0,6521
0,6522
0,6523
0,6524
0,6525
0,6526
0,6527
0,6528
0,6529
0,6530
0,6531
0,6532
0,6533
0,6534
0,6535
0,6536
0,6537
0,6538
0,6539
0,6540
0,6541
0,6542
0,6543
0,6544
0,6544a
0,6545
0,6546
0,6547
0,6548
0,6549
0,6550
0,6551
0,6552
0,6553
0,6554
0,6555
0,6556
0,6557
0,6558

In ainer luzzeln stunt .

gewan der herre sehs tusunt .

sehs hundert . unde sehszec unde sehs man .
di horten alle zu ainer kuniges scar .
der herzoge saget in sinen willen .
er wolte durh got wallen .

si sprachen alle si waren im gerehte .
si wolten gerne durh got uehten .
Nu horen wir daz buoch sagen daz .
swa ain kuniclich scar was .

da ne gebrast niemer dirre zal .

swa si riten an daz wal .

div sehs hundert

huoten sehs tusent .

sehzec denne der gesellen .

hvoten sehs hundert denne .

sehs vzerwelte man .

den waren si alle untertan .

sanctus MavRicivS huop sih dannen .
mit sinen lieben mannen .

si fuoren scone .

engegen der burc ze rome .

Under deiv gebot der cunic Maximianus sine heruart .

duo sancte MavRiciuS kom ze rome in di stat .
der cunic enphie siv herliche .

er sprac daz er si mit flize .

in siner haimeliche wolte han .

ir geserwe duhte si harte lussam .
Sanctus MavRicivS unde di sine .
di ne wolten da niht beliben .

si huoben sih allez mite .

si heten tugentliche site .

si uobten christenlich ewe .

si wolten haben christenlich leben .
si wolten got flegen .

man sanc in gewisse .

di mettin unde die misse .

ir almuosen si gaben .

guoter werke si phlagen .

si vielen ir uenie .

si beteten hin ze himele .

ir herze begunde got minnen .

des wurden schiere innen .

di da bi in geherberget waren .

daz si der christenhaite phlaegen .
Duo ilten si ze dem kunige .

si sprachen “herre unser geuerte daz ist ubel .
nu wil du ze kerlingen .

0,6559
0,6560
0,6561
0,6562
0,6563
0,6564
0,6565
0,6566
0,6567
0,6568
0,6569
0,6570
0,6571
0,6572
0,6573
0,6574
0,6575
0,6576
0,6577
0,6578
0,6579
0,6580
0,6581
0,6582
0,6583
0,6584
0,6585
0,6586
0,6587
0,6588
0,6589
0,6590
0,6591
0,6592
0,6593
0,6594
0,6595
0,6596
0,6597
0,6598
0,6599
0,6600
0,6601
0,6602
0,6603
0,6604
0,6605
0,6606

di cristenheit da dwingen .

daz sint wnderlichiv dinc .

unt di cristen under uns sint .

uon den swarzen moren .

wir ne megen anders niht gehoren .

si nennent allez ain got .

der ze hierlm wart gemarterot .

si gerovwent naht noh tac .

niemer dir gesagen ne mac .

ir michel ungehirme .

herre nu la dich erbarmen .

uber unsih haiden .

daz wir mit den christen iht gemailen ”
Duo zovrnde der kunich . Maximian .
er hiez ie iedem zehenden man .

div hovbet sciere ab slahen .

daz si da uorhten zu solten han .

ob er si da mite mahte bekeren .

si flizten sih ie mer . unde mere .

in des gotes dieneste .

mit trovn noh mit listen .

ne maht er si nie uberwinden .

dvo hiez er di gesinden .

mit swerten kolten ze tode .

dvo enphiengen si ir crone .

in dem gotes riche .

da wonent si iemer ewichliche .

sehs tusent . sehs hundert . sehs unt sehzich man .
di worden alle aines tages durh got erslagen .
Dvo frowete sih der cunich . Maximian .
daz er daz mort hete getan .

der ubele ne maht in niht genuogen .
div abgot wolt er andersstunt uben .
div e waren zebrochen .

div worden anderstunt gegozzen .
geniw& unt geeret .

der tieuel in daz lerte .

der babes worden cehene .

unt elliv div menige .

div under in was .

uil luzel ir genas .

si ne dolten in allem riche .

nehainer slahte kirchen .

si zestorten si mit pranten

den cristen ze scanten .

man suohte si understunden .

da ze walde mit den hunden .

in den lochen unt in den pergen .

0,6607
0,6608
0,6609
0,6610
0,6611
0,6612
0,6613
0,6614
0,6615
0,6616
0,6617
0,6618
0,6619
0,6620
0,6621
0,6622
0,6623
0,6624
0,6625
0,6626
0,6627
0,6628
0,6629
0,6630
0,6631
0,6632
0,6633
0,6634
0,6635
0,6636
0,6637
0,6638
0,6639
0,6640
0,6641
0,6642
0,6643
0,6644
0,6645
0,6646
0,6647
0,6648
0,6649
0,6650
0,6651
0,6652
0,6653
0,6654

si musen alle resterben .

div cristenhait harte zergie

div haidenscaft wider an vie .
Diocletianus

unt sin geselle Maximianus

di grimmigen wovteriche .

di rihten harte gewalticliche .

in allem disem mergarten

uorhte . man si harte .

si rihten saget daz buoch uovr war .
sehse wochen unt zwaenzech iar .
Diocletianus wart erslagen .
Maximianus uon dem riche entran .
got daz unpilde an im rach .

in engellanden er sich selben restach .
Daz buch chundet uns sus .

daz riche besaz do seuerus .

Bi sinen ziten was ze baieren ain herzoge .
der was in grozem lobe .

gehaizen was er adelger .

uil dike getet er

wider romische riche .

daz begunde in harte misselichen .
Dem chunic kom ze maere .

daz in sinem riche ne waere .
nehainer slahte werletlich man .

der so dike wider sine hulde hete getan .
unt uertruge er z im iht mere .

iz gienge im an sin ere .

do chomen boten frone .

si gebovten im ze rome .

der cunic wolte mit im rede han .

er hete wider sin hulden getan .

Der herzoge hete ainen man .

den er dike ze sinem rate nam .

er uordert in zu siner chemenaten .
er sprach “nu solt du mir allereriste raten .
dine gedanche sint ofte guote .

ich han groz ungemuote .

romaere hant nach mir gesendet .
ich uovrhte daz si mich scenden .

iz ist ain grimmigiv diet

min gemuote ne trait mich dar niht .
maht ich sin uber werden .

ich kovm dar harte ungerne ”

Dov sprah der alte ratgebe .

“alse gerne so ich lebe .

so rat ich dir din ere .

0,6655
0,6656
0,6657
0,6658
0,6659
0,6660
0,6661
0,6662
0,6663
0,6664
0,6665
0,6666
0,6667
0,6668
0,6669
0,6670
0,6671
0,6672
0,6673
0,6674
0,6675
0,6676
0,6677
0,6678
0,6679
0,6680
0,6681
0,6682
0,6683
0,6684
0,6685
0,6686
0,6687
0,6688
0,6689
0,6690
0,6691
0,6692
0,6693
0,6694
0,6695
0,6696
0,6697
0,6698
0,6699
0,6700
0,6701
0,6702

reuovrhte dir z niht sere .

wil du mir uolgen .

besende du dine holden .

haiz si uazzen mit dem alrebesten gewande .
daz man uinde in allem lande .

du ne maht niht geuehten .

wider romischem rehte .

uar du hin ze rome .

geere du die crone .

wette dem cunic sin harmscar .

alles rehtes wis im gar .

wil er iht dar ubere .

daz erget im lihte ubele

Dov uazte sich der herzoge .

in des kuniges hof .

als er ze houue kom .

man enphie in laider nie wol .

do in der cunich an sach .

vil zornliche er sprah .

“wi getarst du uovr mich komen .
dinen lip hast du uon rehte uerlorn .
du hast mir uil ze laide getan .

di rache wil ich hivte an dir han ”
Dov sprah der herzoge Adelger .
“din pote belaite mich her .

mit rehter urtaile .

romaere aller gemaine .

wil ich dine hulde gewinnen .

cunic al nach dinen genaden dingen ”
Dov sprah der kunic Seuer .

“ich en waiz der genaden niemer .
daz hovbet sol man dir ab slahen .
din lant sol ain anderen herren haben
Dov wegeten im romare .

si sprahen daz in dem riche ne waere .
nehain milterre man .

der chunic solte sin minne han .

In dem Senate .

berieten si sih trate .

si sniten im ab sin gewant .

daz iz im an den cnien widerwant .
da wolten si in gescenden mite .

daz har si im uor uz sniten .

also wolten s enteen .

den allertivristen herren .

der ze baieren ie lant gewan .

iz wart auer siht allez wol widertan .
Dov der tivrliche herzoge .

0,6703
0,6704
0,6705
0,6706
0,6707
0,6708
0,6709
0,6710
0,6711
0,6712
0,6713
0,6714
0,6715
0,6716
0,6717
0,6718
0,6719
0,6720
0,6721
0,6722
0,6723
0,6724
0,6725
0,6726
0,6727
0,6728
0,6729
0,6730
0,6731
0,6732
0,6733
0,6734
0,6735
0,6736
0,6737
0,6738
0,6739
0,6740
0,6741
0,6742
0,6743
0,6744
0,6745
0,6746
0,6747
0,6748
0,6749
0,6750

wider zu den herberge chom .

sines mutes was er harte erbolen .

dov truorten alle sine holden .

Dov sprah der alte ratgebe .

“herre daz din got phlege .

nu la dinen truoren sin .

geuolgest du noh dem rate min .

iz ergart . al nach dinen eren .

dich muzen elliv romisse hus flegen .”
Dov sprah der herzoge Adelger .

“din raete brahten mih her .

maht du mich mit dinen guten sinen .
mich iemer wider bringen .

an di stat . da ich e was .

ich getruwe dir iemer deste baz .

ich en behabe ovch hie min ere .

ich en kovme anders ze baieren niemer mere .”
Der alte sprah im auer zu .

“herre nu haiz mir sam tuon .

alsam dir si getan .

dar zu besende alle dine man .

du solt in allen lihen . unt geben .

daz si sich alle samt lazen besceren .
nu waz wil du des mere .

ich beherte dir herre alle din ere .
oder ich uerlivse den lip min .

la mich herre des todes dar umbe sin
Der herzoge uorderote sine man .

in suntersprah er si nam .

er sprah “swer mir nu ze miner note uollestat .
wirt min iemer mer dehain rat .

dem wil ich lichen unde geben .

der sich durch mich nu lat bescern .
alse mir ist gescehen .

ia sprahen alle sine man .

si waren im gerait . unz an den tot .

si geswichen im niemer ze hainer slahte not .
allen sinen willen

wolten si iemer gerne eruollen .

Uil sciere si sich alle bescaren .

di mit im uz komen waren .

si sniten abe ir gewant .

daz iz in an den chnien widerwant .

di helede waren lanch gewahsen .

alse herliche gescaffen .

si waren also zierliche

iz ne wart nie nehain kunich so rich .
si gezemen im wol in siner scar .

0,6751
0,6752
0,6753
0,6754
0,6755
0,6756
0,6757
0,6758
0,6759
0,6760
0,6761
0,6762
0,6763
0,6764
0,6765
0,6766
0,6767
0,6768
0,6769
0,6770
0,6771
0,6772
0,6773
0,6774
0,6775
0,6776
0,6777
0,6778
0,6779
0,6780
0,6781
0,6782
0,6783
0,6784
0,6785
0,6786
0,6787
0,6788
0,6789
0,6790
0,6791
0,6792
0,6793
0,6794
0,6795
0,679
0,6797
0,6798

di helede waren wol uar .

si waren tugentlich unt lussam .
daz sin alle di wovnder nam .

di si ie gesahen .

daz si alle samt iahen .

si gebarten so uermezzenliche .

si gezaemen wol dem riche .

zZe minnen unt ze eren .

so sprahen alle di tivrsten herren .
Des anderen morgenes uil fruo .
der herzoge chom ze houe do .

als in der chaiser an sach .

mit semphte- mute er zu im sprah .
“waz sagest du mir lieber man .

wer hat dir disen rat getan

do sprah der herzoge Adelger .

“ich worte samt mir her .

ainen minen dienestman .

der mir dike liebe hat getan .

ovch ist unser gewonhait da haime .
swaz ainem gescihet ze laide .

daz muozen wir alle samt doln .

alse wir her sin chomen .

er si arm oder riche .

daz tragen wir alle geliche .

unser sit ist alsus >

do sprah der kunic Seuerus .

“nu gim mir den selben man .

den wil ich in minen hofe haben .
so du nu sceidest hinnen .

des hast du mine minne .

hinnen vovr iemer mer .

mit allem guote lone ich dir sin gerne
Uil ungerne iz der herzoge tete .
iedoch muos er in gewrn der bete .
er nam den dienestman bi der hant .
er enphalh in dem kunige in sinen gewalt .
der herzoge unt sine man .

ze dem kunige er urlop nam .

du sprachen alle romaere .

wi willich si im waren .

Dannen sciet der herzoge .

er stunt in dem allerhohistem- lobe .
so nie nehain tutisk man .

suolh ere an romaeren gewan .

do si chomen underwegen .

do rieten auer di ratgeben .

er sante ze baiern in daz lant .

Referenzkorpus Mittelhochdeutsch v2.0 (https://linguistics.rub.de/rem)

124


https://linguistics.rub.de/rem

M121Y: Kaiserchronik A (V)

Modernisierter Lesetext

0,6799
0,6800
0,6801
0,6802
0,6803
0,6804
0,6805
0,6806
0,6807
0,6808
0,6809
0,6810
0,6811
0,6812
0,6813
0,6814
0,6815
0,6816
0,6817
0,6818
0,6819
0,6820
0,6821
0,6822
0,6823
0,6824
0,6825
0,6826
0,6827
0,6828
0,6829
0,6830
0,6831
0,6832
0,6833
0,6834
0,6835
0,6836
0,6837
0,6838
0,6839
0,6840
0,6841
0,6842
0,6843
0,6844
0,6845
0,6846

er gebot in allen . bi der zeswen hant .
swelhe lehenreht wolten haben .

oder ritteres namen .

si erten den herzogen da mite .

daz si daz gewant ab sniten .

unt swelhe ovch daz uerbaeren .

daz si daz har niht uor uz en scaeren .
di heten di hant uerlorn .

alse daz maere do uz chom .

daz sich di baiere besniten

do geliebet in der site .

daz sich alle di nach in bescaren .

di in tutischem riche waren .

Dar nach stunt ez unlange .

unze div frivntsaft was zergangen .

zwischem dem romischem chunige . unt dem herzogen .

man rucht in auer da ze houe .
Romare sprahen alle ubelichen dar zu .
wi er z ie getorste getun .

man gebot dem herzogen adelgere .
alse liep im waere lip und ere .

er chome sciere ze lateran .

der chaiser wolte mit im rede han .
Der herzoge guote .

wart ettewaz unmuote .

ain boten er tovgenliche sante .

ze waelhiskem lande

ze sinem alten dienestman .

er hiez in der alten triwen mannen .
daz er im stille

enbute des chuniges willen .

waz er sin wolte .

ob er ze houe solte .

oder da haime solte bestan .

da wolt er sinen rat zu han .

Dov sprah der alte man .

“du ne hast niht rehte her zu mir geuarn .
hi uor do ich des herzogen was .

do riet ich im al deste baz .

er gab mich hin dem chunige .

do gewarf er laider ubele .

riet ich nu an daz riche .

so taet ich ungetruweliche .

iedoch wil ich dem chunige ain spel sagen .
maht du z wol behaben .

unt sagest du z rehte dinem herren .
iz gezimt im wol zu sinen eren .
Des anderen morgenes uil fruo

0,6890
0,6891

der alte gie ze houe dov .

er sprah “horest du z lieber herre .
ich gedenche an alte dinch uerre .
wil du z herre uernemen .

ich sage dir ain scone spel .

do sprach der chunich Seuer .

“daz hore ich vil gerne

Ain man hie uor was .

min uater sagete mir daz .

der zoch im ain guten garten .

des flizt er sich vil harte .

dar inne zoch er wovrzen unt chrut .
der carte wart im inneclichen trut .
ain hierz wart sin gewar .

nahtes slaich er dar .

uber aine stigelen nidere .

da spranch er allez ubere .

dise uil gute wovrze .

di duhten in suoze .

unze der garte aller wovste gelach .
daz traip er uil manigen tach .

der gartenaere wart sin gewar .

vil sciere geriht er sich dar .

als er wider uz solte uarn .

do rach der arm man sinen scaden .
daz ain ore er im ab sluch .

diu snelle in dane truch .

der man uarte sin auer .

er erreichet im den zagel .

er sluch in im halben abe .

er sprah “diz zaichen du trage .
smirzet iz dich iht sere .

du ne chumest her wider niht mere ”
Iz gescach in luzel stunden

dem hierze gehailten sine wovnden .
er streich hin widere .

an sin alte stigelen .

crut unt wovrze .

leget er im allez wovste .

der man wart sin inne .

mit vil guten sinnen .

ilt er mit nezzen .

den garten allumbe sezzen .

alse der hirz wolte widere .

uber sin alte stigelen .

der man begreif sinen spiz .

den hirz er do an lief .

durch den puch er in stach .

daz wart er dar nah sprac .

div suoze wirt dir ze sure .

min wovrze- arnest du vil tivre .

sinen hirz er do entworhte .

so er uon rehte solte .

ain uohe charge .

lac da bi in ainer uovrhe

alse der man her dane entwaich .

div uohe dar zu slaich .

daz herze si im enzucte .

ir wec si da mit ructe .

Alse der man wider chom .

sin geiaget geuil im aller uil wol .

do er des herzen niene uant .

er sluoch zesamene mit der hant .

er ilte an zwiuel .

er saget ez sinem wibe .

“ich wil dir ain groze maere sagen .
der hirz den ich eruellet han .

der was michel unt guot .

wan daz er nehain herze in im en truoch ”
Dov antwovrte im daz wip .

“daz west ich e wol uor maniger . zit .
want der hierz lait e den smerzen .
unt het er dehain herze .

do er daz ore unt den zagel hete uerlorn .
er ne ware niemer mer . in dinen garten chom .
Elliv dise rede waehe .

was dem boten ze nihte maere .
wande er si ainvaltecliche uernam .
mit zorne chert er dan .

wider in baierlant .

da er sinen herren uant .

als er sinen herren den herzogen an sach .
daz wort er uberlut sprach

“ich michel arbait habe reliten .

ich en han niht erwovruen da mitte .
daz dir gulte ain bone .

waz woltest du min hin ze rome .

er ne butet dir niht mere .

wan ain spel saget er sinem herren .

er hiez mich mit im ze houe gen .

unt hiez mich daz spel rehte vernemen
unt hiez mich dir z hie haime sagen .
daz er iemer ubel iar muoze haben .
Dov der herzoge daz spel uernam .

er hiez im gewinnen sinen man .

er sprah “owol ir helde uil snel

ich wil iv besceiden diz spel .

romaere wellent mit nezzen .

mir minen lip uersezzen .

nu wizzet auer wol ze ware .

si ne dovrften min ze rome an der stigelen niht uaren .
unt gesuchent auer si ze baieren .

ich wil iv di rede besaeiden .

ist daz ich selbe herze han .

unt wellent danne min liebe man .

si uindent hi ainen bosen chovf .

si gewinnent hi durchelen puoch .

daz selbe der chunich Seuer .
gewinnet sin niemer fruom noch ere .
Do saget man auer in romiscem houe
daz der herzoge niene wolte uovr chomen .
do zornde der chunic Seuer .

ie mer unt mer .

daz der herzoge sinen hof niene wolte suochen .
er sprach er wolte auer selbe des ruchen
daz er besaehe .

in welchem lande adelger waere .

Mit gemainem rate .

der kunich besamete sich drate .

in ainer luzzelen stunt .

gewan er drizec tusunt .

allez guter cnehte .

di waren wol gerehte .

mit helmen unt mit halspergen .

si cherten uovr bernen .

daz here uolget im uberal .

si riten durch trienttal .

do froveten sih di uaigen .

ovf daz lant ze baieren .

Dem herzogen chom ze maere .

daz in di romaere .

suchten mit so getanem her .

er ne mahte sich ir niht wol rewern .
do nam im der helt guot .

ainen uil tugentlichen muot .

er ladete ze ware .

frivnt unt mage .

beidiv chunne unt man .

helfe sucht er si an .

ain wazzer haizet in .

da chomen si alle zu im .

manic helt snelle . unt iunge .
chomen ze der samenunge .

Der herzoge ovf ain hohe trat .

0,7007

0,7035

0,7037

ze den baieren er sprach .
“owol ir helde uil uermezzen .
nu en solt ir niht uergezzen .
daz ir mir diche wol habet gehaizen .
nu sult ir z ovch laisten .

man tuot mir groz unreht .

ze rome stunt ich gereht .

da mich der cunic shante .

mit hare unt mit gewande .

da gewan ich sine hulde

nu suchet er mich ane sculde .
daz en waere nehain groz not .
laege der man sciere tot .

uns troent romaere .

in ir charchaere .

so cholent si uns den lip .

si gehonent uns div wip .

di in so liep sint .

si retotent uns div chint .

si stiphten rovp unt prant .

so gewinnet baierlant .

hinnen uovr niemer mere .

di tugent unt di ere .

unt iz bi mir gewovn was .

nu wert helde deste baz .
baidiv lip unt lant ”

si racten alle ovf ir hant .

swer in da entrunne .

daz er niemer mer gewovnne .
an baierisker erde

neweder aigen noch lehen .
Herolten den marcgrauen

den sant er ingegen den swaben .
daz er in di marche werte .

di in dov starche herten .

mit den er ainen sturm uaht .
da tet in got sigehaft .

den herzogen prennen . er uie .
an ainen galgen er in hie .
Den grauen Rovdoluen .

unt ander sine holden .

mit sinen prudern zwain .

den sant er ingegen behaim .
der kunic uon behaim was ze salre
mit micheln magene:

da hert er in baierlant .

als in der graue Rovololf uant .
er nam selbe sinen uan .

0,7083
0,7084
0,7085

er rant in uermezzenlichen an .

er resluch den kunich . Osmingen .
do entrunnen im di sine .

den rovb er wol wider gewan .

da ze kampach want er sinen uan .
Wirnt hiez der burgraue .

den sant er ze ware .

ingegen der hune magen .

daz en chan iv niemen rehte gesagen .
wi uil der hune da tot lac .

si iageten si allen ainen sumerlangen tach .
unz an ain wazzer haizet trune .

si genaren da uor den baieren chovme .
Der edel herzoge Adelger .

der laite sin her .

ze brichsen an daz uelt .

da sluogen si ovf ir gezelt .

daz sahen romar wartman .

si rihten ovfir uan .

si riten engegen den baieren .

da uielen di uaigen .

da brast manich eschiner scaft .
Volcwin . mit michelre craft .
stach des chuniges uenre .

daz dem snellen helde .

daz ort hin durch prach .

daz wort er uermezenliche sprah .
“den cins brinch dinem herren
unt sage dem kunic Seueren .

ob er min herren . scante

mit hare unt mit gewande .

iz ist chomen an di stat .

daz er z im wol uergelten mach ”
er zucte wider ovf den uan .

daz ros er mit den sporn nam .

er durchprach in di scar .

si beliben . alle da gar .

uze iewederem riche .

ne wolten si niht entwichen .

wi luzel der genaren .

di nuzze oder frum waren .

Der strit was unregangen .

den tach so sumerlangen .
Romaere helde di uil chunen .

di ir uannen grunen .

wovrden alle bluotuar .

di ir uil wizen lihte scar .

di trorten alle daz walbluot .

0,7127

0,7130
0,7131
0,7132
0,7133
0,7134

daz nie so manich helt guot .

an ainem uelde gelac .

niemen iv gesagen ne mach .

di uil micheln grimme .

di snellen iungelinge .

maht man da scowen .

harte uerhowen .

da uiel man uber man .

daz walbluot uon in ran .

mer denne uber ain mile .

da maht man horen scrien .
niewan oh unt we .

daz gehortet ir e niemer .

daz helde so chune .

alle ainander slugen .

si ne wolten durch den tot .

noch durch dehaine werletliche not .
uon der walstat cheren .

noch uerlazen ir herren .

si ne brachten in mit eren danne .
daz was ir aller bane .

Der tac begunde sigen .

Romare begunden zewiueln .

si waren verhowen harte .
volcwin des gewarte .

den uannen begund er cheren .
ingegen dem kunic Seueren .
baier di herten

mit ir scarpfen swerten .

ingegen dem kunic si drungen .
ir wicliet si sungen .

di walhe do en tohten .

ze slihen noch ze uehten

Seuerus ersach daz

ez frum niene was .

daz di sine wovrden wovnt unt erslagen .
unt den wal niht langer ne mahte gehaben .
daz swert warf er uz der hant .

er sprah “rom dich hat baierlant .
gescendet also sere .

nu en ruche ich ze lebene mere
volcwin sluoc in waerliche .
sibendehalp iar . riht er daz riche .
Alse der kunic erslagen wart .
der herzoge stachte sinen scaft .
ze dem heselinen brunnen .

“daz lant han ih gewovnnen .

den baieren ze eren .

0,7178

die marke dine ich im iemer mere .
Daz buoch chundet uns daz

Helius pertinax .

der besaz do daz riche .

iz chom dar zu wovnderliche .

der site was so getan .

ze rome was luzel dehain edel man .
er ne worht im ain hantgemaele .
daz man iemer uon im sagete ze maere .
Do chom iz alsus .

daz der kunic Helius

ain spilhus . worhte .

so er baz ne dorfte .

uon guoten marmelstaine .

mit golde gezieret claine .

als ich iv nu sage .

dar chomen si alle samztage .

si ubeten da ain site .

da was den froven uil wol mite .
naket giengen si ane wat .

alse der man geborn wart .

so samenten si sich dar inne
niewan di edelinge .

mit ovl si sich bestrichen .

so si ainander an grifen .

div hant im danne ab slaif .

div hut was im also waich .

daz er in niender mahte geuahen .
so lacheten alle di da waren .
swelher denne was so starch .

daz er den anderen nider warf .

der hete di ere gewovnnen .

daz im di froven ain lop sungen .
Aines tages chom iz sus .

daz der kunic Helius .

ranc ovh dar inne .

do phlach er guter sinne .

unt was an dem libe so fraeuele . unt so starch .
daz er di romaere alle nidere warf .
daz im niemen mahte widersten .
als ez im selbem ze laide solte regen .
Nu horen wir daz buoch sagen .

ain uovrste hiez Iulian .

der het daz lop behalten .

unz an sin alter .

daz ze rome was nehain man .

der in wol getorste bestan .

do dem kunige do so wol gescach .

hai wi ungerne er daz sach .

er tete sin gewant uz

er spranch ovch in daz spilhus .

er begunde ringen .

si wande alle dar inne .

er hete den kunic sciere uberwovnden .
in ainer luzelen stunden .

der chunich geuie in bi der bruste .
er dructe in so uaste .

daz im daz plut uz den ovgen spranch .
uil fraeuelliche er in swanch .
nider zu der erde .

tot lach der herre .

Ainen pruder habete do iulian .

vil tovgenliche besant er sine man .
im chom uil sciere .

funf tusent unt mere .

der chunic sin niene weste .

unz di laiden geste .

ze den turn in drungen .

ir wiclit si sungen .

Der kunic Helius werte sich so lange .
unze di sine geuielen alle .

daz en was nehain frum .

er ne mahte der wider niht getun .
daz hovbet slugen si im abe .
romaere truogen in ze dem grabe .
siben manode rihte der herre .

dar uber fiunf tage mere .

Helius Adrianus .

der rihte do romiske hus .
hierusalem div maere .

div stuont wovste . unt laere .

di haiden habeten si zestoret .

di mure gar zeuovret .

daz tet der kunic Cosdras .

daz Eraclius an im wol rach .

Der kunich Helius Adrianus .

do gewarf er alsus .

er begunde di stat ze lieben .

harte wol ze zieren .

er acuerte wider die stat .

alse man hivte wol chiesen mach .
er uerwandelt ir den namen .

er wolte si uovr aigen haben .

si solte do haizen Helia .

daz rach got sciere da .

ze damasco wart er reslagen .

hierusalem behabet auer ir namen .
alse si da uor gehaizen was .
ainlef manode er daz riche besaz .
damaske engalt sin sere .

romaere rachen ir herren .

si huben sich uber mere .

si suchten si mit her .

iz wart in al ze laide .

div lantscaft algemaine .

wart so urbove .

daz si harte muose riwen .

daz der kunic ie da reslagen wart .
si riten ze hierusalem in di stat .
Mit gemainen rate .

romaere lobeten do drate .
Lucium Accomodum .

si sprahen daz des rihtaeres stul .
stunde ubel laere .

si namen in ze rihtaere .

also wonete der strit

uil manige wile unt zit .

Alaricus unt sine man .

so wir daz buoch horen sagen .

di hugeten haim ze lande .

do duht ez si ain michel scande
daz iz wider in getan was .

si rieten dem chunige daz .

er rite ze appulie .

dar was ovch sin wille .

unze si an ir frivnden uernaemen .
waz ir wille dar umbe waere .

di uzer wolten Alaricum haben .
des en wolten di innen niht staten .
Lucius accommodus .

rihte romiske hus .

daz wart in sit ze laide .

do wart ir uil uaige .

do Alaricus sich rach .

di gruntueste er in siht uz der erde brach .
Dov di herren chomen .

wider in di stat . ze rome .

si enphiengen wol ze ware

frivnt unt mage .

alt unt iunge .

ir lop si in sungen .

si froveten sich ir chunfte .

si dancheten in der sigenunfte .
wande si wol den sig namen .

da si ze damasche geuarn waren .
Alse di herren wovrden enphangen .
do gestunt iz unlange .

der senatus uorderote si do .

man hiez si swern . Lucio accommodo .
di herren begunden sich sunderen .
sumeliche waren dar under .

si sprahen si solten e resterben .

e si mainnaide wolten werden .

si gefristen ez unz an den anderen tac .
als in chom div naht .

si entrunnen mit listen dar uz .

si liezen wip unt hus .

Alse di helde chomen .

zu alarico . ir herren .

unt si im geclageten ir note .

di si reliten heten .

do sucht er groze hilfe .

uzer maniger slahte riche .

di chunen medi .

ich waen ez so gescriben si .

di brahten im an der stunt .

guoter cnehte . sehzec tusunt .

di serzen unt di more .

di brahten sciere .

zehenzec tusent unt mere .

ze helfe . dem herren .

der chunich uon parthe

der gahete harte .

er brahte im fiunzich tusent helede .
mit guotem geserwe .

der chunich uon iacobite .

der braht im in den ziten .

fivnfzec tusent manne .

mit brunne beuangen .

der kunic uon crichen .

der braht im gewislichen .

ahtzec tusent . man .

der herzoge uon polan .

sibenzec tusent . mit hornporgen .
uon ruzen im do chom .

cehenzec tusent auer sa .

der chunich uon arabia .

dar sant im an der stunt .

siner helde trizec tusent .

di uon kalabria

unt uon siciliae .

di uovrten im ahtzec tusent mit guten willen .

sam taten di uon appulia .

di uovrten zewelf tusent guter cnehte .
ze wige wol gerehte .

der uovrste der hiez willehalm .
dem enphalhc der kunic sinen uan .
Romaere uraiscten daz .

daz der kunic mit samenunge was .
ir boten si dov santen .

uon lande ze lande .

den kunic uon britten .

hiezen si manen unt bitten .

waz si da uor durh in heten getan .
er braht in manigen herlichen man .
der kunic uon italia .

ioh der uon purgundia .

si samenten sich mit flize .

si uovrten manige halsp’ge wize .

di uon lantparten . unt uon tuskan .
di uovrten manigen helt lussam .
der herzoge uon meran .

unt sclauus sin man .

di uovrten manigen helt guoten .

si komen alle mit ainem muote .

in di stat ze rome .

man zalte dvo des chuniges crone .
driv hundert tusent geste .

iedoh stunt elliv ir notueste .

an den chunen romaere .

ich waene in ie so laide gesache .
Alaricus unt sin here .

di huoben sich uon dem mere .

ze rome uovr di stat .

ich waene e noh sit en wart .

sturm also fraissam .

Willehalm uovrte des kuniges uan .
uaste unz an daz burgetor .

pius Antonius habete da uor .

mit aime guldinem ebere .

mit manigem helde edele .

di des uanen huoten .

mit erbuolgem muote .

da gestiez scar wider scar .

di helde uahten also gar .

unze si sich gemiskten .

Alaricus warf mit listen .

er hiez zwelue siner scar .

mit roten zaichen al bigar .

di si sih wol erchanten .

di des niene uerhancten .

daz si niemen underdrunge .

di waren helde iunge .

di behabeten ir herren daz wal .

da wart ain so michel ual .

daz man iz iemer ze maere mac sagen .
mit toten uovlten si di geraben .
diu tieuer uaste uz goz .

da daz pluot hine floz .

da maht man mit sceffen hine uarn .
ir wart also uil erslagen .

daz ir daz buch nehein zal hat .

wol werten si ze rome ir stat .

Also div sunne ze abende uerscein .
dov ne was manne nehein .

der dem anderem gehelfen mahte .
Willehalm den uanen begrifte .

den eber er dov nider stach .

der romaere scar er dov durhprach .
alse si daz ersahen .

di da gezaichen& waren .

si huoben sih mit ellem .

iv en kan niemen gezellen .

welh mort da gefrumt wart .

Alrich dranc in di stat .

mit sinere ganzen scaren .

romaere ne mahten sich do niht erhaln .
si muosen dar uz flihen .

da genas luzel iemen .

Daz waren wnderlichiv dinch .

si sluogen wip unt kint .

an den stunden .

daz fiur si dar inzunten .

Wichus unt turne .

zeuovrten si dar inne .

di mure si nider brachen .

hai wi si ir anden . rachen .

daz in da uor ze leide gescehen was .
uil dike gedahten si an daz .

ir kunne rachen si da .

uon kalabria . unt uon affrica .

di in da uor waren reslagen .

da gewan rome den scaden .

daz man z ze maere sagen mac .

unz an den jungisten tach .

Lucius accommodus wart erslagen .
uil scone hiz in Alrich begraben .
also gewan er an romaeren di ere .

fiunftehalp iar was er dov herre .
di sin ingeside waren .

mit eiter si im uergaben .

Daz buoch kund& uns sus .

daz riche besaz dov Achilleus .
der zirte rome mit flize .

mit marmelstainen wizen .
worht er div tiurlichen palas .
dem lantliute gebot er daz .

si gaeben ir stiure .

graben unt mure .

wart dov wol gauerrot .

also iz der edel kunich gebot .

Ze ainer zit kom iz so .

romaere besanten sih dov .

nah den allertursten herren .

di in haimlich waren .
Posthumus kom ovh drate .

zu dem selben rate .

als er den rat uernam .

want er im sinen uater heter reslagen .
daz er uil uermezzenliche rach .
durh den kunic er stach .
Posthumus ovh da tot lac .

nivn manode er des riches phlac .
di sine worden alle geuangen .
bestumbel& unt erhangen .

mit wizze unt mit sere .

romaere rachen ir herren .

Daz Buch kundet uns sus .

daz riche besaz Gallienus .

der was der wiste arzat .

der ze rome ie geborn wart .
durh sine michel wishait .

so laid er dike arbait .

di cristen hazz& er sere .

der was ain grimmiger herre .
Swa er dehainen cristen uernam .
daz muose im an daz leben gan .
also im denne uerteil& wart .

so hiez er in uovren uzer der stat .
er uersuohte sin erzenie .

er hiez in allen zesniden .

di uovze unt di hende .

er hiez si in alle wis scenden .
baidiv ader unt lit .

er rehuop alleRerist den site .
daz man di lute stumbelet bi den ovgen .

er ne wolte sih es e niht gelovben .
unz er aller siner erzenie ze ende kom .
di haiden begunden alle sinen wistuom loben .
DeR Cunich Galienus .

der was ein wiser phylosophus .

aines nahtes er an dem sternernen sach .
waz im des tages kunftich was .

daz im di kamerere . uergeben wolten .
der kunic daz uiene dolte .

doh er weste ir willen .

er geswigete uil stille .

unz er des tages uber den tisk gesaz .
da uil manic uovrste bi im was .

dov der truhsaeze daz ezzen uovr truoc .
nihtes er zuo im gewovc .

wand er weste wol daz .

daz er dar an unsculdic was .

er ne az niht in der friste .

unt enthilt sih allez mit listen .

Alse der scenke do uovr gie .

daz huobet er nider hie .

er beguonde aine wile .

harte gezwiueln .

er gewan manigen gedanc .

er rihte sih ovf uberlanc .

er sprah: “trac her naher liebe .

du solt trinchen sciere .

di uovrsten . soln alle wol sehen .

waz du mir da woldest geben .

nu la uns sehen wi ez dir henge .

so trinche ich dar nah denne ”

Der shenke gesah daz .

daz iz frume niene was .

er sprah “ih pitte dih herre .

durh dine kuniclich ere .

nu enthabe din gemuote .

bescein an mir din geute .

DeR kunich Gallienus .

der antwrte im sus .

“sam mir min gesunt .

du trinchest ez uz an den gruont .

du hast mir aine grube gegraben .

du muost selbe den scaden haben
Der shenke tet dvo durh not .

daz im der riche kunic gebot .

als er uz dem kophe getranc .

daz ovge im uz dem hovbete spranc .
er uil tot zu der erde .

“hi ligest du mit werde ”

sprac der kunic riche .

“ich gelovbe dir waerliche .

din engiltet noh uil manic man .
der nie sulde dar an gewan .

Der chunic dov niht langer ne bait .
uzer rome er rait .

di stat er wider an sach .

daz wort er ubellichen sprah .

“we dir rome div uerworhte .

wi harte ih mir uorhte .

di wile ih in dir was .

uil harte arnest du daz

ER sprac “owe iv romaeren .

ia en behiltet ir nie nehain iweren rihtaere .
ir ne brahtet in ie ze dem tode .
man sol iv wol lonen .

mit al der selben maze .

minen zorn wil ih niemer uerlazen .
daz ir mir ze laide habet getan .

daz muoz uber wip unt uber kint gan
Der chunic rait ze boimundes castelle .
do wolt er ovffte tvvellen .

unz er sine wort war lieze .

daz er romaeren da vor gehiez .

daz si iz niemer uberwnden .

an den selben stunden .

hiez er im giezen ain arke .

michel unt starke .

div arke div was erin .

daz aiter hiez er tragen dar in .

er hiez sie aiters wollen .

al nah sinen willen .

di arche hiez er ane zwiuel .

senken in di tiuer .

also des wazzeres stran .

uber daz aiter ran .

swer sin niderhalp enpaiz .

der muse sterben gotewaiz .

si wanden alle ze rome .

ez chome uon dem gahen tode .
under tage unt under naht .
driucehen tusent da tot lagen .

Div arka was oberhalp der stat .

daz sin niemen innen wart .

unz ain wiser arzat kom .

der was gelert uil wol .

als er den smac uerstunt .

dov was . im uil wol kunt .

daz ez uon dem wazzer komen was .
uil sciere uerbot er daz .

allen romaeren .

daz si di tiuer uerbaeren .

Der arzat was ain listiger man .

sine hunde er dov nam .

er kert uof bi der tiuer stat .

als in lerte der smac .

dov er dov kom an di stat .

da div arka uersenket wart .

mit ainem hunde uerstuont er wol daz .
daz daz wazzer obene guot was .
der andere hunt uil sciere restap .
den er niderhalp in daz wazzer warf .
also wovrden si innen .

des cuniges ubele unt siner grimme .
Alse romaere sin worden gewar .
uil sciere huben si sih dar .

si macheten ir antwerc .

bediv groz unde starc .

di arke si uz wagen .

ih waiz si alle iahen .

daz si nie gesahen .

nehain rache so seltsaene .

si waere ain tiuellich rache .

bi ainem worte si alle sprahen .

ez uovre uon dem kunige .

ez ergienge ovh im ubele .

er waere shuldihc des pitteren todes .
alle swovren si des .

ir kunne laege uon im tot .

Der Chunic wart gewarnot .

er entran in syriam .

da wart er sit erslagen .

romaeren ze eren .

uier iar was er herre .

Daz Buoch kundet uns sus .

daz richet besaz Constantius .

daz habet ir vvol uernomen e .

daz bi dem bodemse .

Constanze haiz& ain stat .

div im ze eren geworht wart .

ze trieren nam er ein frovwen .

bi der gewan er entriwen .

ainen turlichen sun .

den cunen constantinum .

di froven wolt er dov kebesen .

dov wart daz kint freuele .

unt gewan ze siner jugende .
maniger slahte tugende .

den hailigen gelovben er geliepte .
di tovfe er gezierte .

mit michelere arbait .

becherte er di cristenhaite .

so nie nehein irdiscer herre .

in dirre werlte mere .

Also c-stantinus daz ersach .

daz der svn also frvom was .

doh er waere ain kindelin .

si muosen alle under im sin .

di im waren gesezzen .

er wart ain helt uermezen .

Der kunic Constantius sine boten dov sante .
hin ze trierere lande .

er enbot der chuniginne .
friuntscafte . unt minne .

unt alle uollichlich ere .

dov sprac div frovwe helene .

daz si e ersterben solte .

e si in iemer gesehen wolte .
Constantinus der guote .

der sprah dov zu der muoter .
“frovwe min div liebe .

bedenke dih sin sciere .

nu dir min uater ere bite .

ob dir z niemen ander riete .

ih pin din aeiniger sun .

nu solt du mir z ze liebe tun .

ez waren aein lasterlichen dinch .
hiezen mih di uovrsten kebselinc .
minem uater dienent uorhtliche .
elliv romisken riche .

so bist u frowe geborn .

uon kunigen . unt uon herzogen .
geboren also edele .

gezimet niht ze kebese .

du solt dih iemer nieten .

in lande ioh in diete .

aller werlt wonnen .

geere din kunne .

unt behalte mir min ere .

daz diene ich gerne iemer mere ”
Dov sprah div frovwe Helene .
“sun durh din ere .

wil ich tuon daz dir lip ist .

want du min aineger sun pist .

nu haiz di boten ir wec uarn .

unt haiz mih romaere hi haln .

nach cuniclichen eren .

dinem rate uolge ich gerne ”

Also der chunic di botscaft uernam .
er hiez ilen sine man .

er hiez im di chuniginne .

mit michelen eren bringen .

in di stat ze rome .

man enphie sie also scone .

so e noh sit .

ne wart nie nehain irdenisk wip .

ze rome so wol enphangen .

mit wiben unt mit mannen .

Dov der chunic in der allermaisten frovde saz .
daz buoch kund& uns daz .

siben wovteriche .

irten im daz riche .

si rieten im an die ere . unt an den lip .
daz stunt unlange zit .

unze si den chunic scanten .

mit rovbe unt mit prande .

Dem chunige begunde sin gemuote harte swaren .
unt romaere daz ersahen .

si gehiezen im alle geliche .

si ne wolten im dar zuo niemer geswichen .
ez solt in an daz leben gan .

daz si mit ovf gerihtem uan .

riten wider sin ere .

si enguolten es uil sere .

Die kuonen romaere .

sante dov spachaere .

ze bulle in daz lant .

da man ir zuvne uant .

der aine hiez Gallus .

der ander Siluanus .

romaere slichen dar .

si scufen ir halscar .

aines morgenes dov ez allererist tagete .
den berch si umbehabeten .

der berch der haiz& gargan .

da worden si baide ovfte erslagen .

wi luzel der genaren .

di mit in uz komen waren .

Die herren riten dov wider ze rome .
dov komen boten frone .

si sageten groziv nivmaere .

0,7714
0,7715

0,7717
0,7718

0,7720

0,7734

0,7736
0,7737

0,7741

0,7749
0,7750

0,7752
0,7753
0,7754
0,7755
0,7756
0,7757
0,7758

daz kapua besezzen waere .

Milius der burcgraue .

manete romaere der genaden .

di si im gelobet heten .

si hulfen im uz den noten .

ez waere dem kunic ze laster getan .
dvo strebete man uovr man .
Constantius der maere .

der manete romaere .

er sprah “owol ir helede uil snelle .
gedenchet an di groz ellen .

di unser uorderen unsih an hant braht .
nu en ist des enhait rat .

wir muozen unsih ettewa erhaln .

ich gelige tot under minem uan .
oder ich beherte min ere ”

dov sprahen romaere .

si ne wolten niemer dannen entrinnen .
si wolten den chunic bringen .

mit eren uon dem wale .

des swovren di helede uberal .

An den stunden .

ir uan si an buonden .

si riten uermezenliche .

dov rait der kunic riche .

ze capua in daz lant .

da er sine uiande uant .

div burch was besezzen .

romaere di uermezzen .

ranten si allenthalben an .

dov geswihen in ir man .

da was flihenes zit .

da nerte menneclich sinen lip .
Magnentius resach daz .

daz ez frume niene was

daz er genesen niene mahte .

daz swert er begrifte .

des chuniges anden er rach .

daz swert er durch sich selben er dvo stach .
dov habete er ainen bruoder
Decentius hiez er .

dov er ersach . wi ez dem pruoder ergie .
an ainen holbovm er sih selben erhie .
der herzoge Ueterion .

zu des kuniges uovzen er kom .
romaere gewovnnen im hulde .

er uergab im di grozen sculde .

unt diente im iemer mere .

0,7798

0,7800

0,7802
0,7803
0,7804
0,7805

also berherten romaere ir ere .
Nepotianus hiez ir dennoh aine .
der dem chunige dike riet laide .
di wile er dohte .

dov er langer ne mahte .

dov ruomt er im daz lant .

ain kuofstat er dvo uant .
magenze di uesten .

div duhte in dov div beste .

daz er gewarheit mahte han .
daz wart sciere kunt getan .
constantino dem iungen .

dvo en twalte er niht langer .

uil tovgenliche er im nah slaich .
da ze maegenzen er in begreif .
er wolt in gerne han erslagen .
ez ne wolten di burgaere niht uertragen .
sine boten er dov sante .

uon lande ze lande .

dov komen im ze ware .

friunt unt mage .

owi welh her daz was .

daz magenze besaz .

div wile duhte si uil lanc .

der hunger si harte twanc .

unze di uaigen gelagen .

di dov under in genaren .

di musen dingen .

sine hulde gewinnen .

al nah sinen genaden .
Nepotianu-m si gaben .

in des iungen kuniges gewalt .
er uovrt in ze rome in daz lant .
Constantinus der maere .

der uovrhte daz er genaere .

ob er kome ze rome in di stat .
alles wistuomes was er sat .

er hiez in werfen an den burcgraben .
ab sniden di nasen .

div ovgen si im uz prachen .

des kindes zoren si rachen .
Constantius het daz riche .

uil harte gewaltecliche .

daz sag& daz buoch uovr war .
rehte sibenzehen iar .

unt fiunf manode mere .
romaere begruoben ir herren .
Div riche stunden laere .

0,7850
0,7851
0,7852
0,7853

di kuonen romaere .

rewelten sancte Elenen sun .

den tivren Constantinu- .

der herre was dannoh haiden .

iedoh was er vil besceiden .

uon gotte z bechom .

der cunich sichen began .

der sihtvom was also fraissam .

nehain waerlich man .

ne maht im frum sin .

di uovrsten entwichen alle uon im .
Ienoch kom ain wise man .

er sprah wil du dinen gesunt wider han .
so solt du mir uolgen .

gebiut dinen haimlichen holden .

si gewinnen mir div kindelin .

di in zwain iaren hi geborn sin .

in ir bluote muz ich dich paden .

so solt du dinen gesunt wider haben .

ne mach ih dih nit gesunt unt hailen .
haiz mih haen oder stainen .

Der chunich hiz im div kindelin gewinnen .
ilende uor sih pringen .

als er der muoter iamer resah .

vil herliche er dov sprah .

“du hast mir ainen ubelen rat getan .

ih en wil div kindelin niht haizen slahen .
ih wil minen lip uerkisen .

e ih welle uerlisen .

also manch kindelin .

nu uerbiete z min trehtin .

bezzer ist daz ih aine resterbe .

e so manich menniske uon minen sculden rewerde
din erzenie ne uorder ih nit mere .”
sprah der tivrliche herre .

Der chunich des nahtes an sinem bette gelach .
uil michel was sin uncraft .

do erscaeinen im di herren .

di gotes boten bede .

sancte Peter . unt sancte Paulus

sancte Siluester hiez do der babes .

uil offenliche er si sach .

sancte Peter in guotliche zu sprac .

“du scihest uil lange .

mit sorgen pist u beuangen .

du suochest gut arzate .

nu uernim waz ich dir rate .

hi bi rome ist ain man .

0,7899

dem solt du werden gehorsam .

der haizet Silueter .

din geistilich uater wir er .

tuo als er dih lere .

uolge dem hailigen herren .

ich sage dir waerliche .

din suhte dir alle entwichent .

daz du in ainer luzzelen stunt .

in allem dinem libe wol wirst gesunt .”
Uil chuome erbait der kunic here .
daz im der tagesterne .

fruo kunte den tach .

dov sant er sine botscaft

dvo der bot den babes an sach .

ih wil iv sagen wi er sprach .

“herre durh minne . unt durh liebe .
chum dvo vil sciere .

ze constantino dem chunige .

er gehabet sih laider ubele .

du en darft dih nehain wile sumen .
er enbitet . din lebendic kovme .
Der babes was gereht unt gar .

uil froliche hub er sih dar .

er wande daz er solte resterben

durh got gemartert werden .

des chuniges wille was so niht getan .
er sprach ze dem hailigem man .
“Siluester lieber man .

du hast vil ubel uvide mih getan .

daz du mih daz haele .

daz du so guot arzat waere .

daz du mir niht . chome enzit .

unt hetest mir wider gehulfen an den lip
Der hailige babes .

sciere antwuorte im des .

“wer hat dir gesaget .

daz ich si arzet .

daz waiz wol uon himel min trehtin .
daz ich arzat niene bin .

noh werltlicher erzenie niene gephlach .
unz an disen hivttigen tach

Dov sprah der cunic constantin .

“div rede ne mach wrnamens niht sin .
ich sach hinat zwene man

erlich . und wolgetan .

di trosten mih wol dar zu .

si sprahen ob du z woltest tuon .

daz ich in ainer luzelen stunt .

Referenzkorpus Mittelhochdeutsch v2.0 (https://linguistics.rub.de/rem)

147


https://linguistics.rub.de/rem

M121Y: Kaiserchronik A (V)

Modernisierter Lesetext

0,7903
0,7904
0,7905
0,7906
0,7907
0,7908
0,7909
0,7910
0,7911

0,7912
0,7913

0,7914
0,7915

0,7916
0,7917
0,7918
0,7919

0,7920
0,7921

0,7922
0,7923
0,7924
0,7925
0,7926
0,7927
0,7928
0,7929
0,7930
0,7931

0,7932
0,7933
0,7934
0,7935
0,7936
0,7937
0,7938
0,7939
0,7940
0,7941
0,7942

0,7946
0,7947
0,7948
0,7949
0,7950

in allem minem libe wovrde wol gesunt .”
Wol uerstunt der hailige man .

daz iz allez uon gotte chom .

er hiez sinen chappelan

sancte peteres unt sancte paulus pilde dar uur tragen .

er bat si den chunic scowen .

er fraget ob er mahte truwen .

daz div pilde den herren gelich waren .
do sprah der kunic maere .

“iz sint di selben zwene man .

als ich si hinaht ersehen han .

wan daz si do lebeten .

und wider mich redeten .

der ain was gra .

als er nu scinet da .

der ander was chal .

ich erchenne si iemer baide wol .
Der babes uil ze gotte sine uenie .
er sprah wider zu dem chunige .
“daz hat dir got ze liebe getan .

nu mache dich ime gehorsam .
uolge der gotes lere .

daz sint di hailigen herren .

di dich an dem liebe machent gesunden .
und di sele losent uon den sunden .
so bin ich der arzaet .

der dir daz gotes wort uor saget .
got hat dir z getan . ze minnen .

er wil dich im selbem ze ainem dienestiman gewinnen ”

Do sprah der kunic constantin .

“an gote muoz allez min dinch sin .
maister ich getruwe dir wol .

al daz ich tuon sol .

ich wil sine gerne beginnen .

al nach dinen willen >

Sancte siluester segende den prunnen .
dov wart div allermaiste wovnne .

div da uor ie ze rome gescach .

den glovben er im uor sprah .

er besovft in drie stunt .

der chunihc wart hail unt wol gesunt .
als er uz der tovphe gie .

div hut im elliv ab viel .

ia wart im der lip sin .

als ain niwe gebornez chindelin

er wart hail und gesunt .

er rief an der stunt .

daz got uon himel waere

ain warer haeilare .

der wolf wart ze scafe .

romare muosen lazen

div uil bosen abgot .

di ze rome waren in der stet .

da wart michel frovde unde lop .
daz uovcte selbe der waltinde got .
Ia minnet der chunich here .

alle goteliche lere .

gote wart er undertan .

siniv werch wovrden lobesam .

di er frumt unde tete .

mit almusen und mit gebete .

den armen wart er uil holt .

er gab in silber und golt .

daz Cunichlich gewate .

er was fru und spaete .

daz lert in sin maister .

der babes sancte Siluester .

An dem anderen tage .

als ich iv nu sage

do garte sich der babes

in dem muonster sancte Peters .
mit allem sinem antraite .

uon der obersten wishaite .

sanch er aine misse .

di got uon himel wol wesse .

der kunic constantinus

der bette alsus .

“owol du waltinder got .

du mich uon der haidenscefte hast erledigot .
nu beuil ich dir herre

baide lip unt sele .”

uil ainualdich was sin muot .

er enphie den gotes lichnamen . unt sin plut .
Dov der segen wart getan .
bihanden nam in der hailige man .
er wist in an daz gerihte .

do sazten si di pfahte .

der chunich gebot sin edicta

alse si ze rome stant gescriben da
daz si der abgote iemer ne phleagen
an ain waren got betten .

der himel und erde

uz nihte hiez werden .

er waere ir rehter scepfaere .

des gefrovete sich manich romare .
An dem dritten tage

0,8042

0,8044
0,8045
0,8046

als ich iv nu sage .

do lobeten . si den hailigen gaist .
dem chunige ze uollaist .

daz er mit in worhte .

alse sin diu christenhait bedorfte .
an des segenes ende .

der babes nam in bi der hende .

an daz gerihte er gesaz .

do gebot er daz

swer an den waren got gelovpte .
daz sich der in dem wazzer tovphte .
in nomine patris & filii & spiritus sc-i
und was dehain armez da bi

dem hiez er geben ze minnen .
cehenzec scillinge .

daz iz sich enthilte deste baz .

ze ware sagen ich iv daz .

uil michel wart ir rovm .

si gelovpten an den waren gotes sun .
und an des hailigen gaistes minne .
wol rechanten si dar inne .

daz si lange waren betrogen .

uil manige begunden got loben .
An dem uierden tage fru .

der babes uie ze dem ambahte dov .
si lobeten . alle gotes engel .

daz si im hulfen rechennen .

di not der christenhait .

suoze was sin arbait .

als er di misse uollesanch .

er uie den babes bi der hant .

er lait in hinwidere .

an si herez gesidele .

der chunic . des tages gobot .
durch der christenhaite note .

daz man div abgothus storte .
sumeliche sparte

do di tieuel des uerhancten .

daz si iz niht mahten geanden .

do begunde sich div gotes lere .

ze rome braiten und meren .

An dem fiunften tage .

der babes uie ze dem ambehte sa .
ain misse sanch der herre .

uon den zwelfboten herren .

an den selben tach was gevallen .
daz di haiden alle begiengen .

ain groz hohgezit .

0,8093

baidiv man und wip .

der chunich saz an sin gerihte .

der babes hiz im scriben uon rehte .
constantinus augustus .

daz was sin titulus .

unt swer der haidenscefte mer phlaege .
daz der des chuniges uiant waere .

und aller romaere

er nam den babes bi der hant .

er leh im ain grozen gewalt .

daz dehainem menniskem iemer so harte misseginge .

an swelhen sculden man in geuienge .
ob in der babes ersache .

daz er denne ledich waere .

alles gerihtes man in relieze .

swi in der babes hieze .

so solt er leben iemer mere .

daz geuestente sancte siluester der herre .
An dem sehsten tage fru .

der babes uie ze dem ambete dov .
aine misse sanch der herre .

dem hailigem cruce ze eren .

da got an gemartert wart .

der babes hiez si uben den tach .

mit almuosen . unt mit uasten .

di christenhait ze uesten .

er rihte dem babes sinen hof .

so stat iz ze rome gescriben . noch .
umbe patriarche . umbe kardenale .
und alle di under im waren .

umbe biscolfe und umbe ewarten .

wi si daz livt bewarten .

umbe allez gaistlich leben .

in welher gehorsam si solten wesen .
umbe widemen und umbe zehenden
und rome ain hovbet waere .

aller der . di der christenhaite iaehen .
An dem sibenden tage .

als ich iv nu sage .

der babes sprach do .

dem kunic zu .

“nu min uil liebe .

hiute sovln wir gote dienen .

mit michelen triwen .

und sancte MaRiEN . unser lieben frovn ”
do sprach der chunic mere .

wi wol in des gezaeme .

er wolt ez gerne eruollen

Referenzkorpus Mittelhochdeutsch v2.0 (https://linguistics.rub.de/rem)

151


https://linguistics.rub.de/rem

M121Y: Kaiserchronik A (V)

Modernisierter Lesetext

0,8095
0,8954
0,8955
0,8956
0,8957
0,8958
0,8959
0,8960
0,8961
0,8962
0,8963
0,8964
0,8965
0,8966
0,8967
0,8968
0,8969
0,8970
0,8971
0,8972
0,8973
0,8974
0,8975
0,8976
0,8977
0,8978
0,8979
0,8980
0,8981
0,8982
0,8983
0,8984
0,8985
0,8986
0,8987
0,8988
0,8989
0,8990
0,8991
0,8992
0,8993
0,8994
0,8995
0,8996
0,8997

0,8999
0,9000

al nach gotes willen .

in dinen buochen

suln wir zwene iz insamt uersuochen .

daz ich niene livge .

ob ich di warhait erzivge .

daz sin allen disen sent genuge .

waz ruoche ich denne umbe din ruogen .
Der iude im di rede entsaz

daz sich der babes ovf di wissagen uermaz .
er sprach zu den rihtaeren .

“dise rede sol iv herren sin widerzaeme .
daz siluester so freuelliche .

stet uor allem disem riche .

und sprichet ain maget habe chint getragen .
man sule ovch in ze gote haben .

nu muget ir wol urtaile uragen .

wi er den got sule bewaeren

Dov antworte im sus .

der rihtare zenophilus .

“mich wovndert harte .

frivnt diner worte .

daz ir iuden ze allen stunden

pirt iwer rede uberwovnden .

solten wir nu an rehte und ane urtaile .
siluestrum hine sceiden .

wand er urchundet ovf di wisagen

mag er da uon behaben .

da iz in iwer buochen gescriben stat .

als er sich uermezzen hat .

so buotet er dir reht .

dise rede horet manich guot cneht .

ovch hort ich den sent so loben .

den gezive sol man uon den wisagen doln .
daz reht habet ir ivden her braht .

ovch ist iz der wisten rat .

daz man den gezivc hore uzer iewederem taile .”
der uolgeten dov ivden und haiden .
Sancte siluerter der hailige man

hiez daz buch dar uovr tragen .

dar brahte man isaiam .

da uovnden si inne gescriben stan .

daz der maere prophete

uon gotte gewissaget hete .

“ain maget sol ain sun tragen .

der engel uon himele chundet uns den namen .
gehaizen wirt er iesus . emmanuel

daz chut got mitsamt uns .

er ist got wonderlich .

0,9001
0,9002
0,9003
0,9004
0,9005
0,9006
0,9007
0,9008
0,9009
0,9010
0,9011
0,9012
0,9013
0,9014
0,9015
0,9016
0,9017
0,9018
0,9019
0,9020
0,9021
0,9022
0,9023
0,9024
0,9025
0,9026
0,9027
0,9028
0,9029
0,9030
0,9031
0,9032
0,9033
0,9034
0,9035
0,9036
0,9037
0,9038
0,9039
0,9040
0,9041
0,9042
0,9043
0,9044
0,9045
0,9046
0,9047
0,9048

siner crefte ne wart nie niht gelich .
er ist ain uovrste . des frides .

bi im ne uovrhtet niemen des lides .
im entwichet elliv sin gescaft .

niht en ist wider siner craft ”

di rihtaere hiezen in ze ware

di rede interpretare

dov si di warhait uernamen .

wi fro di cristen waren .

Dov hiez auer der hailige man
moysen dar uovr tragen .

waz der prophetae

uon im gewisaget hete .

da uovnden si inne gescriben stan .
“got erkuket im selbem ain wissagen .
und sendet in uon himele zu der diete .
behaltet al daz er iv gebiete .

weset im uil gehorsam

unz an in sovlt ir min gebot han
Dov hiez auer der hailige man .
abacuc daz uovr tragen .

di wisen di da waren .

wi sciere si dar inne laeren .

“daz di engele mit aller ir craft .
baidiv tach und naht

lobent . und nennent .

der wirt inzwischen zwain viehen rechennet .
daz ist daz frone chint .

ain esel und ain rint .

sehent in in der crippe”

der gezivch was der dritte .

dov sprachen di rihtare .

daz des gezivges genuch waere .

er en bedorft es dar umbe niht mere .
do frovete sich constantinus der herre .
Doech dar uovr gie

di rede er alsus . an vie

“siluester du redest hi uor dem riche
manige rede unnuzliche .

du sprichest daz got ovf di erde chome
und in mennischen ovgen hi sachen .
ia zaigen wir dir gescriben stan .
moises was gote der allerlibeste man
uil diche bat er minen traehtin .

daz er daz antluze sin .

in der gotehaite muose sehen .

ia ne wolt er sin niht gewern .

noch in flaisclichiv ovgen

0,9049
0,9050
0,9051
0,9052
0,9053
0,9054
0,9055
0,9056
0,9057
0,9058
0,9059
0,9060
0,9061
0,9062
0,9063
0,9064
0,9065
0,9066
0,9067
0,9068
0,9069
0,9070
0,9071
0,9072
0,9073
0,9074
0,9075
0,9076
0,9077
0,9078
0,9079
0,9080
0,9081
0,9082
0,9083
0,9084
0,9085
0,9086
0,9087
0,9088
0,9089
0,9090
0,9091
0,9092
0,9093
0,9094
0,9095
0,9096

in dirre werlte nie maehten gescowen .
nu redest du daz in suntaere .

in dirre werlte sachen .

mit im stuonden unt sazen

trunken und azen .

daz ist ain ungezogenlich rede

daz ne mahte von suntaeren niemer gescehen”
Der babes antwovrte im dov .

“dixit dn-s domino .

bringet her den salter gewis .

da uindet ir inne . sede a dextris .

disiv wort chundet iwer wisage dauid .
und wovrden reuovllet an der zit .

da der gotes sun werde .

hin ze himele uovr uon der erde

hi bescetwet div mennischait .

sine uil here gotehait .

unz er durch mennischen restarb .

und sine botescaft erwarf .

do uovr er auer hin

widere ze sines uater zeswen

im ebengewaltic und ebenriche .

dannen sage ich dir ain geliche .

Nu wart ovf an den sunnen

dannen han wir hizze und wonne .

uber alle di werlt scinet er luter und liht .
und sceidet sich doch an siner stete niht .
der sunne ist niht wan ain gotes gescaft .
der scepfaere hat wol di ubercraft .

daz er an der erde .

durch suntaere menniske wolte werden
menniscliche rescein er hi .

div gothait uerwandelte sich umbe daz nie
er ist so luter und so raine

div gothait ne wart umbe daz nie gescaiden .
gote dem ist niht unmegelich

der ivde waich hinder sich .

er sciet an urlop dan .

des frovet sich manich cristen man .

Uf stunt dov aunan .

er sprac ze dem hailigen man .

“siluester . iz si dir liep oder lait .

ich wil hivte hie . geuesten min warhait ”
Der gotes bote liebe .

beguonde ain dail smilen .

er sprach “geuestenest duo di warhait .
daz en ist mir niht lait .

div warhait ist gote liep .

Referenzkorpus Mittelhochdeutsch v2.0 (https://linguistics.rub.de/rem)

154


https://linguistics.rub.de/rem

M121Y: Kaiserchronik A (V)

Modernisierter Lesetext

0,9097
0,9098
0,9099
0,9100
0,9101
0,9102
0,9103
0,9104
0,9105
0,9106
0,9107
0,9108
0,9109
0,910
0,9111

0,9112
0,9113

0,9114
0,9115

0,9116
0,9117

0,9118

0,9119

0,9120
0,9121
0,9122
0,9123
0,9124
0,9125
0,9126
0,9127
0,9128
0,9129
0,9130
0,9131
0,9132
0,9133
0,9134
0,9135
0,9136
0,9137
0,9138
0,9139
0,9140
0,9141
0,9142
0,9143
0,9144

ze ware di widerrede ich niht .

want unser herre selbe crist .

weg . und warhaite ist .

uon div suoln alle sine holden .

der warhaite gerne nach uolgen .

Der ivde wolt in gerne uberlisten .

er sprah “du redest allez uon criste .

daz sin muoter maget ware .

do si in gebaere .

und sprichest denne da bi .

daz si eweclichen maget si”

do sprah der hailige man .

“di warhait wil ich iemer uesten und tragen ”
Do sprach aunan .

“aine rede maht du wol war han

daz MaRia maget was .

do si ir ersten sunes genas .

daz si auer iemer maget sule sin .

da geualsc ich gar di rede din .

Der gotes bote frone .

antwovrte im do scone .

“geuestenest du z mit der craft .

daz ich der wider gereden niene mach .
so reden auer denne

als uns got uon himele uerhenge ”

Dov sprach aunan .

“ich zeige dir in dinen buohen gescriben stan .
daz du dich hast ubersprochen .

ich wil . allem disem sende offen

do MaRia ir ersten sunes genas .

wi maht ich dir z bevvaeren baz .

daz si dar nach erchante ioseph ir man .
bi dem si siht gewan .

iacoben dines gottes bruder .

und ander sune und tohter .

da mit bewaer ich wol di rede min .

nu iache du si solte iemer maget sin 7
Der babes sprac im zu .

“du dingest an mich di warhait ze fruo .
nu sciere sceidest du ubele hinnen .

so du di warhait niht en maht bringen .
wellest du auer dine rede gehaben .

so zaeige uns ovf den orthaben .

du stest hi uor dem riche .

nenne uns den wissagen offenliche .
oder in welhem buoche iz gescriben si
so bist du der rede billichen fri

Dov sprac der iude aunan .

0,9145
0,9146
0,9147
0,9148
0,9149
0,9150
0,9151
0,9152
0,9153
0,9154
0,9155
0,9156
0,9157
0,9158
0,9159
0,9160
0,9161
0,9162
0,9163
0,9164
0,9165
0,9166
0,9167
0,9168
0,9169
0,9170
0,9171
0,9172
0,9173
0,9174
0,9175
0,9176
0,9177
0,9178
0,9179
0,9180
0,9181
0,9182
0,9183
0,9184
0,9185
0,9186
0,9187
0,9188
0,9189
0,9190
0,9191
0,9192

“wi ob ich des guten gezivch han .

daz min rede war ist .

den du niemer uerwirfest .

Dov sprach der hailige man .

“der sent wart so erhaben .

daz man mit den herren wissagen .

und mit bewaerten buchen der rede sol ende han >
Dov sprah aunan .

“wi mahte man div buch elliv uovr getragen .
swes ich bewaerte luote hore ichen .

da mit mag man . der rede wol ain ende geben
Dov sprach der rihtaere grathon .

“dirre sent ist so zesamene chomen .

daz man dehainer rede hi sol beginnen .

man ne mege si mit bewaerten dingen bringen
Dov zovrnde der iude aunan .

sine sceltwort huob er an

mit hovbte unt mit handen .

uovr er alse man in brande .

er huob michel ungebare .

do rafsten in di rihtare .

Dov sprah sancte siluester . der hailige man .
“liebe wan gelovbest du den wissagen .

di hant dir z uor gescriben .

daz ich der orthabe niene bin .

di wissagen hant ez gechundet und gesaget .
du mahtes der rede wol han gedaget ”

Dov sprach der iude aunan .

“ich en gelas nie nehainen wihsagen

der des iaehe .

daz si ewic maget waere ”

Dov sprah der hailige man .

“des wil ich gezivc ovf div buch han .
Ezechiel scribet uns daz .

der der juden wissage was .”

er hiez im daz buoch uovr bringen .

do zeict er im dar inne

“chuningin der himele .

magetumes insigele .

du bist kusche und raine .

man ne gedachte du nie nehaines .

mit dem gotes worte .

besigelet sint dine porte .

du bist ursprinch aller brunnen

den gotes sun hast u maget gewovnnen .
nach der geburte bist u maget

des hailigen gaeistes bist u sat .

maget wonest u iemer ewecliche”

0,9193
0,9194
0,9195
0,9196
0,9197
0,9198
0,9199
0,9200
0,9201
0,9202
0,9203
0,9204
0,9205
0,9206
0,9207
0,9208
0,9209
0,9210
0,9211

0,9212
0,9213

0,9214
0,9215

0,9216
0,9217
0,9218
0,9219

0,9220
0,9221
0,9222
0,9223
0,9224
0,9225
0,9226
0,9227
0,9228
0,9229
0,9230
0,9231

0,9232
0,9233
0,9234
0,9235
0,9236
0,9237
0,9238
0,9239
0,9240

der iude muse dan entwichen .

Ain biscolf was da bi .

gehaizen was er kusi .

der gie ze den herren

er rehub ainen micheln werren .

er sprach “siluester . iedoch wir z gescriben haben
so solt du mir z sagen .

lucifer ist geuallen

und di sine alle

der babes sprac do .

“div rede ist also

Do sprah der ebreisce man .

“unser uater adam .

der geuil durch ungehorsam .

und uovr zu der helle

unt sin afterchomen alle

Der babes sprac do .

“div rede ist also

Dov sprach der iude kusi .

“nu div rede also si .

daz der mennske ze helle muose biten
unze zu den ziten .

daz din got chom an di erde .

und durch den mennisken wolt ersterben .
daz er den mennsken hin widere .

braehte ze sinem ersten gesidele .

nu sage mir want er den mennisken wider gewan
waz hat der engel sogetanes getan .

daz er den niene wil wider gewinnen

sol er eweclichen brinnen

ist im auer dehain zit gegeben .

daz er widerchomen mege .

so sol din got an der stunt ersterben

in den luften gemartert uverden .

daz lucifer der alte

chome wider ze sinem gewalte

und alle di durch in geuallen sin .

so rihtet rehte der got din .

Do sprah sancte siluester . der hailige man .
“kusi . kanst u mir gesagen .

waz got da ze himel tuo .

welhiv dinch horen dar zu”

Do sprac der ebreiske man .

“so ih uon miner maisterscefte uernomen han
er hat allerdingelichen maze gegeben .

daz iz geliche sol wegen .

selbe rihtet er di wage .

daz er di ubermutigen uersmahe .

0,9241
0,9242
0,9243
0,9244
0,9245
0,9246
0,9247
0,9248
0,9249
0,9250
0,9251
0,9252
0,9253
0,9254
0,9255
0,9256
0,9257
0,9258
0,9259
0,9260
0,9261
0,9262
0,9263
0,9264
0,9265
0,9266
0,9267
0,9268
0,9269
0,9270
0,9271
0,9272
0,9273
0,9274
0,9275
0,9276
0,9277
0,9278
0,9279
0,9280
0,9281
0,9282
0,9283
0,9284
0,9285
0,9286
0,9287
0,9288

und geuallent di so nidere .

daz si niemer choment widere .

di diemvotigen ladet er ze sinem erbe

di besizzent sin rihe .

daz tut got da ze himele tegeliche

Dov sprach sancte siluester der hailige man .
“der rede suln wir zewene nach gan .
Vnder div bedahte sich kusi .

er sprach “nu la mich der rede fri .

ich sage dir siluester .

uil diche fraget ain ivnger sinen maister .
ich han ez allez fragende getan .

der rede wil ich urlop . han ”

Dov sprach der hailige man

“ich wil dir waerliche sagen .

waeres tu unde miner lere .

ich gerafste dich uil sere .

nu du des niene bist .

nu wizze der hailige crist .

der mir alle dise werlt gaebe .

wi ungerne ich di naeme .

ich en antwovrte dir uor dem riche .

din rede lutet ungezogenliche ”

Dov sprach der babes here .

“der engel ne wart nie niht mere .

wan alse si z em erst gescaffen wovrden .
ain tail sich ze der ubermuot huben .

di auer mit gote gestunden .

und genade da ze im suochten .

uil tiemutecliche

den gab er sin riche .

und tet in di ere .

daz si geuallent hinne uovr niemer mere .
ainer rehuop sich in di ubermuot . so groze .
er sprach er wolte sich im genozen .

du hast selbe wol uernomen

niemen mach mit ubermuote hin ze gote chomen .
alle di sich ze der ubermuote gesellent .
den geraitet man di helle .

da suln si iemer brinnen .

und ne megen niemer gotes hulde gewinnen .
wande si noch hivte wider got

frument huoh und spot

ubermuot und maintat .

daz ist der tieuel rat .

al daz mit got ist .

dar wider cherent si ir list .

wi si den megen beswichen .

0,9289
0,9290
0,9291
0,9292
0,9293
0,9294
0,9295
0,9296
0,9297
0,9298
0,9299
0,9300
0,9301
0,9302
0,9303
0,9304
0,9305
0,9306
0,9307
0,9308
0,9309
0,9310
0,9311

0,9312
0,9313
0,9314
0,9315

0,9316
0,9317
0,9318
0,9319
0,9320
0,9321
0,9322
0,9323
0,9324
0,9325
0,9326
0,9327
0,9328
0,9329
0,9330
0,9331

0,9332
0,9333
0,9334
0,9335
0,9336

uon div uallent si ewecliche .

Dov sprah auer der babes here .

“adam und eue .

durch des tieueles rat .

di geuielen in aine missetat .

daz er daz obez nam .

durch di ungehorsam muos er zu der helle uarn .
und al sin chunne . iemer mere .

daz erbarmete uon himele unserem herren .
daz der menniske in der helle was .

bi den heren wisagen chunt er daz .

er wolte an dirre erde .

durch mennisken gemartert werden .

an aller slahte zwiuel .

niht durch den tieuel

sin marter hat uns gemachet fri .

wellen wir gote gehorsam sin .

unserem scepfaere .

dvo sprachen di rihtaere .

div rede waere genuoch wol undersceiden .
des iahen si alle gemaine .

Dannen sciet do kusi

ovf stunt didascali .

er rehuob ain anegenge

uon dem herren abraham .

er waere der allererste man .

der gote ie wovrde gehorsam .

al daz waere an e uerlorn .

daz uon adam und euen waere geborn .
baidiv man und wip .

unz an des herren abrahames zit .

Do sprah der babes raine

“di rede wil ich dir baz undersceiden .

nu lisest du doch uon abele .

der ist ain marteraere here .

sin pruder sluoc in durch nit .

durch reht uerlos der herre sinen lip .

sin opfer was luter und raine .

uon div ist sin sele uor gote wol gehailet .
nu sich wi da gescriben ste .

gehailiget ist unser uater NOE .

wande in got selbe behuotet .

uon der grozen sintflute

Enoch . ist in gotes gewalte

ze einem urchunde behalten .

ze ainer warhaite wirt er ze iungest uovr braht .
du soltest dich der rede baz han bedaht ”

Dov sprah der ebreiske man .

0,9337
0,9338
0,9339
0,9340
0,9341
0,9342
0,9343
0,9344
0,9345
0,9346
0,9347
0,9348
0,9349
0,9350
0,9351
0,9352
0,9353
0,9354
0,9355
0,9356
0,9357
0,9358
0,9359
0,9360
0,9361
0,9362
0,9363
0,9364
0,9365
0,9366
0,9367
0,9368
0,9369
0,9370
0,9371
0,9372
0,9373
0,9374
0,9375
0,9376
0,9377
0,9378
0,9379
0,9380
0,9381
0,9382
0,9383
0,9384

“du solt min rede ovch paz uerstan .
miner rede angenge .

huob ich non abrahame .

er waere der allererste man .

der in der e gote wovrde gehorsam
wande er rehup den site .

daz sich di lute besniten .

ysaac und iacob

behilten alle daz gebot .

moyses der frone bot .

hiez uns alle besniden durch got .

ovch sage ich dir mere .

iesus din here .

der wart selbe besniten .

nach ebreiskem site .

swaz mankunne nu iez uermidet .

daz iz sich nach der e niene besnidet .
so du selbe maht lesen .

daz en sol mit gotte niht genesen .
und ist daz din rat .

daz man gotes gebot ubergat .

uon div bist u uerteleget uzer der genozscaft .
du ne hast mit gotte nehaine craft .
din mach niemer rate werden .

wil du in so grozen sunden resterben .
Dov sprah der hailige man .

“du solt ovch min rede noch paz uerstan .
abraham was gewisse reht . und guot .
div kuske sich da zu im huop .

er ubte gewisse den site .

daz sich di lute uzen besniten

dov whse daz selbe angenge .

in israhelis kunne .

uon manne ze manne .

unze di wisagen alle .

moyses und ysaias .

dauid und ieremias .

und der guote daniel .

und ander manic wisage her .

di kunten iv uovr lange .

als iz ovch ist ergangen

wi der gotes sun . uon himel an di erde chom .
uon aner maigede wart er uns ze troste geborn .
er ist wizer denne der sne .

er braht uns aine niwe e .

di wil er in der alten e was .

ze ware sagen ich dir daz .

do wart er besniten .

0,9385
0,9386
0,9387
0,9388
0,9389
0,9390
0,9391
0,9392
0,9393
0,9394
0,9395
0,9396
0,9397
0,9398
0,9399
0,9400
0,9401
0,9402
0,9403
0,9404
0,9405
0,9406
0,9407
0,9408
0,9409
0,9410
0,9411

0,9412
0,9413
0,9414
0,9415
0,9416
0,9417
0,9418
0,9419
0,9420
0,9421
0,9422
0,9423
0,9424
0,9425
0,9426
0,9427
0,9428
0,9429
0,9430
0,9431

0,9432

nach ebreiskem site .

do er sich niht langer ne wolte tovgen

er ne wolte sinen gotelichen gewalt auogen .
als in der uater her hete gesendet .

da was der alten e ende .

si was chomen an daz trovm .

dov chom uns sanctus scorum .

dov tuvalte iwer salbe same in israhel .

und gesamenet sich hinnen vovr niemer mer .
alle di nu christen sint .

di haizent alle gottes chint .

uon div suln im sine holden .

in der heren tovfe nach uolgen .

swelhe an dem gelovben denne uollestaent .
di besizzent di wovnne div niemer zerget .
Dov sprah der ebreiske man .

“suln wir nu aine niwe e an gan .

und soln denne lazen .

da mit unser uorderen daz gotes riche besazen .
daz ist div here besnidunge .

dannen gehailet wovrden alte und iunge .

di uor uns waren

der babes begunde in dov fragen .

“didascali chanst u mir gesagen .

wart div besnidunge e rehaben .

e isaac dem uater wovrde gechundet .

oder wart si sit uovnden .”

Der iude im antwovrten began .

“div besnidunge wart sich erhaben ”

Dov sprah der hailige man .

“wart div besnidunge siht erhaben .

so was ovch abraham e gote lieb .

so ne chom iz uon der besnidunge niht .

di wisagen di lange waren

uor dem herren abrahame .

Enoch und noe .

sich ob iz iender uon im gescriben ste .

si waren alle gote liep .

und ne wessen doch nehainer besnidunge niht .
ia zaig ich dir gescriben da

circumcidite corda .

besnidet iv uon hovbethaften mailen

iwer herze machet raine

habet ze gote guoten willen .

minnet in uon allen iweren sinnen .
flaisclich besnidunge . ne mac niemer wesen frum .
man ne welle di gaistlichen innen tuon .
mit chuske sol man sich gotte nahen ”

di sentherren im alle iahen .

daz si nie horten gesagen

uon dehainem werletlichem man .
dem got sogetane rede gaebe .

si sprachen daz got selbe mit im ware .
Uf stunt do aroel .

aine groze rede rehuob er

“siluester . han ich rehte uernomen .
ist got uon himele an di erde chomen ”
der babes sprach do .

“div rede ist also

Dov sprac der ebreiske man .

“nu solt du mir me sagen .

dolt er di marter durh daz .

daz der mennisce uerlorn was ”

der babes sprac do .

“div rede ist also

Do sprah der ebreisce man .

“nu solt du mir uollesagen .

di fiunf werlt alle

di lost er wider uon der helle ”

Do sprah der hailige man .

“alle di rechanten sinen namen .
und an in gelovpten .

und in da uor lobeten ”

der iude sprac do .

“nu megen wir iemer wesen fro .
daz paradise ist uns allen ovf getan .
nu megen wir sanfte dar in uarn .
nu en sol niemen mere .

sorgen umbe di sele .

noch nehain arbait liden .

nu wizet ane zwiuel .

wir werden an arbait .

in daz paradise gelait .”

Do sprac der hailige man .

“ich wande wir solten rede han .
uon nuzlichen dingen .

nu bin ieh wovrden innen .

du uerstest daz gotes wort geliche .
sam div nater div in dem grase slichet .
wi si gehekche den man .

du solt got uor ovgen han .

er hat dir fiunf sinne gegeben .

du solt gaistlichen leben .

du solt behalten div zehen gebot .
div unser herre p moysen gebot .
alse du si selbe hast gelesen .

an div ne mac niemen genesen .”

Der iude sprac an der stunt .

“div zehen gebot sint mir wol chunt
du zeigest mir ovf di alten e

waz da inne ste .

maht u mir uon diner niwen e sagen .
waz din got mit siner marter gewovnnen habe .
suln di lute ienoch ze helle uarn .

ze wiv liez er sich dov an den galgen hahen .
und lait di marter alle .

nu sprehet wi iv der got geualle .
dannen . chanst u mir nehainen trost gezaigen .”
der iude wolte dannen sceiden .

Do sprah der hailige man .

“du solt an diner rede uolstan .

di rede wil ich dir besceiden .

ainen grozen trost zeigen .

di fiunf werlte

muosen hart engelten .

adames ungehorsam .

daz si ze der helle muosen uarn .
neweder guot noch ubele .

ir nehain wart des ubere .

si ne muosen da gebiten

unze ze den uolleclichen ziten .

unz in der frone gisel chom .

di rehten lost er der uon .

di ubelen liez er da brinnen .

si ne heten zu im nehain gedingen .
der unser ware hailant .

den tieuel er do gebant .

und besparte di helle

di im dienen wellent .

und im werdent gehorsam

den hat er daz paradise ovf getan .

di auer wider im sint .

di haizent des tieueles chint .

mit peche und mit swebele .

lonet er in der ubele .

den guoten und den rehten .

den lonet selbe min trehtin

und frovent sich mit im iemer mere .
daz hat sin marter here .

uns armen mennischen . gewovnnen .
du waere der rede nach ze fruo entrunnen
Uf stunt do beniamin .

dise rede rehub er an in

“siluester geuestenest du elich hirat .

di moyses geboten hat .

oder wil du in zestoren .

daz wellen wir gerne horen .”

Do sprac der hailige man .

“er sol uil gewisliche bestan .

elich hirat .

als in got geboten hat .

daz baide man und wip .

sin als ain lip .

ane sunde kinden

got uovrhten . und minnen .

so ist div hirat static .

ewic und hailic ”

Der Iude sprac do

“herre wi chom daz so .

so div elich hirat ist reht und guot

daz in ain maget in di werlet truc

daz er uater und muoter niht eliche wolte han .
di rede solt du mir besceidenliche sagen ”
Do sprah der babes here .

“ich uerende dir si uil gerne .

di wissagen . hant alle gesaget .

unser frove haize muoter . und maget .

ir porte ne sule niemer werden ovf getan .
iwer wisage Ezechiel sach si beslozen . stan .
moyses sach den rovch oben an .

daz holz nidene niene bran .

und unser uater adam .

div erde in magetliche gewan .

also wolte der niwe herre .

uon ainer megede geborn werden .

z erlosen unsich uon den sunden .

want iz di wissagen alle maegetnlichen chunten .”
D sprah beniamin .

“waz mach dirre rede gelich sin .

daz adam uon ainer magede geborn waere .
div rede ist der luge gelich und ist seltsane .
Do sprach der hailige man .

“ich wil dir aine groze warhait der uon sagen .
div erde was magetraine .

si genam toten lichnamen nie nehainen .
noch enphie nie mennischen pluot .

unze kain sinen pruder resluch .

daz pluot daz uon im ran .

der erde iz ir magetovm benam .

da mit hup sich mennisken tot .

ze helle muose allez manchunne durch not .
unz uns div maget prahte ze troste .

der unsich her wider uz erloste .

wil du daz urchunde uon den puochen han ”
der iude sciet an urlop dan .

Ain iude hiez thara .

dar uovr gie er sa .

er sprach . “siluester . du bist uon den haiden geborn
uon den ist unuernovmen .

daz si ie gewovnnen dehainen wisagen .
iwer reht sovlt ir uon uns haben .

div e wart uns gegeben .

suln wir nu nach den haiden leben .

di nie e gewovnnen .

sam uns der buche si zerovnnen .

unser e wolt ir uns prechen .

daz solten wir billiche an iv rechen .

an dem heren samztage

ne welt ir nehain rove han .

noch nehaines rehtes niht phlegen .

wir ne solten iv nehain antwovrte geben ”
Des antwovrte im der gotes wigant .
“unser herre wart uon himele niht gesant .
wan aine durch suntaere .

und swa div e uerlazen waere .

daz wir di eruollen .

daz ist der gotes wille .

iob was ain haiden .

wi getarst u den uertailen .

iob was gote ain uil lieber man .

wir suoln in under den rehten han .

ain chunich was hi beuor .

gehaizen . Nabuchodonosor .

in ainem glugenden ouene waren driv chindelin
den chom selbe ze helfe min trehtin .

als er unseren herren resach .

mit govtem gelovben er an in jach .
sibilla . v . balaam .

waren ovch wisagen .

und ander uil manige wisagen .

doch ir ivden si ze nihte wellet haben .
unser e ist uil geistlich .

uor got ist si ewichlich .

din e ist harte zebrochen .

dv hast dich ein tail vob’sprochen .

du uerwizest uns uon unser gebovrte .

ir ne solt uns niht antwovrten .

gote birt ir entrunnen .

gotes hulde haben wir gewovnnen .

got hat uns gehailet .

ir ne wellet ivh becheren . uor gote birt ir uertailet .
des suntages wart unser herre guoter .
gechundet siner muoter

aines suntages wart unser herre geborn .
dannaen uns daz hail ist komen .

an ainem suntage .

restunt unser herre uon dem grabe .

an ainem suntage sant er uns den haligen gaist .
den uoben wir billiche alremaist .

den suntach suoln wir ruwen und eren .
durch willen unsers herren .

ich sage dir waerliche thara .

der suntach ist div reht octaua .

und bezaichenet daz di rehten sele .
suln dannen iemer mere .

daz himelriche boven .

ob wir z an in gedingen und gelovben
Ivbal dar uovr gie .

di rede er alsus an vie .

er sprach ob er warer got waere .

wie im daz gezaeme .

daz er so arm waere .

und naket in ainer chrippe laege .

wan er waere riche .

wan er gewaltecliche .

in dise werlt ware chomen

und hete di uovrsten zu im genomen .
und hete ettelich wovnder getan .

da man an mahte uerstan

gotelicher dinge ettewaz .

im getruwet div werlt deste baz .

Dov sprac der hailige man .

ich wil dir ain groz urchunde uon im sagen .
do unser herre an di werlt wart geborn .
und uon himel her nider chom .

der engele ain uil michel menige .

si uroveten sich dar engegene

di engel iz den hirten chunten .

in der chrippe si in also uvonden .

drie chunige here

ir opfer brahten si uerre .

mirren und wirovch .

di urchunten iz ovch .

golt branhten si im ze eren .

daz bezaichenet daz er ist aller chunige herre .
di alreermisten er do ze sich nam .

daz man da bi mag uerstan .

swer im wil dienen

in uersmahet niemen .

arm und riche .

enphahet er alle geliche .

do uovr der chunich edele

ze hierusalem . ovf ainem esele .

di ivden ingegen im giengen .

mit sange si in enphiengen .

div uil waenigen chindelin .

di reuovlten daz lop sin .

si sungen ingegen im gewis .
“osanna in excelsis

uon aller ordenunge .

hete er groz urchunde .

di maegede lobeten sine craft .

di witwen gerten sin tag und naht .
sam taten di gehiten .

wi chovme si des erbiten .

daz si daz muosen geleben .

daz si in solten gesehen .

sam taten di uoralten .

di da zu waren behalten .

di des wert waren .

daz si in ruorten und sahen .

di toten hiez er ovf sten .

di blinden hiez er gesehen .

dov daz zit eruovllet wart .

daz er an dem cruce durch menniscen restarp .
do uovr er zu der helle .

und erloste di sine alle .

Do sprac Jubal .

“dise rede uernemet ir sentherren uberal .
er sprichet daz sin got ze helle uovre .
wi getorsten in di tieuel geruoren .
nu uernim waz ich dir zelle .

nie niemen chom ze helle .

wan aine di sich uerwovrchent .
daz si got hie niene uovrhtent .

daz si ze helle werdent uertailet .
alse si uon der werlte sceident .

so sint die tieuel gar .

und uovrent di sele dar

muose din got do ze helle uarn .

so wart er dem tieuel gehorsam .
nu sich wi er daz tolte .

daz in di tieuele cholten .

in dem peche . und in dem swebele .
nu rede du dar engegene .

ob er warer got waere .

aller dinge scepfaere .

er ne hete sine dinc noch so gesaffet .
daz er iht prunne in dem peche .

div rede en solte niemer sin rehaben .
uor so manigem gelertem man .

Do sprah der hailige man .

“han ich dehain rede hie erhaben .
der ich niene mach entwingen .

so sceide ich ubel hinnen .

ich urchund ez ovf di wissagen .

da suoln wir der rede ende haben
Der iude wart uil fro .

ze dem babes sprach er do .

“gon dinen niwen buochen

ne han wir iuden nehain ruoche .

wil du mir z in den alten zaigen

di rede wil ich so besceiden .

daz ich min hovbet niemer hinnen .
uon disem sende wil bringen .
uindest du z in dehainem wissagen .”
do sprach der hailige man .

“du bivtest ain groz phant .

dir en nimet niemen den uovz noch di hant
er hiez im dauiden pringen .

do zaict er im dar inne .

“tollite portas principes uestras .”
der iude reblaichet . und gesaz .

Der babes cherte sich . ze dem haiden .
er sprac “dise rede suln wir iv undersceiden .
do daz zit eruovllet wart .

daz unser herre durch mennisken restarp .
und er ze der helle wolte uarn .

do chom mit scarn .

di chore der engel .

si uovren im engegene .

si dienten ir herren

si lobeten . sin ere .

daz was sin wille .

daz si uor im uovren in di helle .

si riefen alle bi ainem worte .

“tvot ovf di porte .

di uovrsten di under iv sin .

hi chommet selbe min trehtin .

di tieuele mit milhelre menige

riefen im engegene .

“wer ist der herre .

den wir suln uovrhten . so sere .

daz wir im di porte ovf tun ”

di engel sprachen in auer zu

“tuot ovf di porte sciere .

er ist aller chunige herre .

er ist der starche got . in dem wige .
er wil hivte . losen di sine .

er ist warer got . er ist warer herre .
ir muozet in uovrhten sere .

Alse di heren wissagen .

dar inne gehorten sinen namen .

mit wainlicher stimme .

hovben si alle samt dar inne
“aduenisti desiderabilis

quem expectabamus in tenebris 7
chovm uns ze hilfe herre .

relose uns uon disem grozen sere .
uon disem charchaere fivrin .

da mit wir gebundin sin .

uon dem scat des ewigen todes

want du unser urlosaere bist .

Do uovr er in di helle .

er reloste di sine alle .

an dem driten tage

restuont er goteliche uz dem grabe .
mit sinen ivngeren er tranch und az .
daz tet er umbe daz .

daz si in erchanten dest baz .

daz er warer menniske und warer got was .
dov uovr er hin ze himele

chunftec ist er her widere .

an dem ivngisten tage .

ze ware ich dir daz sage .

so chovmt er an daz gerihte .

ze der lute gesihte .

di guoten segzent er ze siner zesewen .
daz sint di eweclichen genesenen .

di ubelen uerflovchet er ze siner winsteren .
di bovent die uinstere .

si lebent iemer mit sere .

der ivde redet ovch niht mere .

Vf stunt do zeleon .
umbesceidenliche er dar uovr chom .
er sprah im uil ze laide .

“siluester . waz sol daz mainen .

du bredigest uns uovre iesum .

nu was er doch marien sun .

er hete flaisc und bain .

als an im selbem wol scein .

durch unzuhte wart er geuangen .

an ain galgen rehangen .

in di erde wart er begraben .

waz gotelicher craft mac er gehaben .

sine jungere in nahtes da uz stalen .

des morgenes sa iahen .

daz er uon dem tode restanden . waere .

di selben irrare .

strichen allenthalben in div riche .

und sprachen er waere got warliche .

und machent daz daz daz livt an in gelovpte .
in dem wazzer si sich sovften .

daz erzivge ich mit manigem man .

daz ich di warhait geredet han .

daz er uns des nahtes uz dem grabe uerstolen ist .
und du waerliche siner jungeren ainer bist .”
Do sprac der hailige man .

“aine rede solt u war han .

daz ich sin iunger uil gerne bin .

ich han wol uernovmen dinen sin .

wil du der rede uollecliche iehen .

oder wil du dehain ander noch heuen ”

Dar zu sprac Elena div frove .

“wir wellen di rede bevvaeren . und erzivgen .
daz er nahtes uz dem grabe uerstoln wart .
alse celeon wider dich geredet hat .”

Der tac begovnde sigen .

der babes hiez di rede scriben .

und besigelen uil uaste

daz nehaine bose liste .

dar under iht wovrden gestozen .

uon anderen den genozen .

Div chunigin uovr ze herbergen .

si beguonde grozeliche weruen .

mit wigetanen listen .

si des morgenes gescanten di cristen .

wol gehiez ir elliv ebreisce diet

si geswichen ir an dem gezivge niht .

Do sprah der guote constantinus .

“owi lieber maister wi redest u nu sus .

du uerhengest den iuden ze harte ir willen
megen si den gezivch uber uns bringen .

so birn wir ubele her chomen .

und haben lihte alle unser ere der mit uerlorn
Der babes antwovrte im do .

“nu wis du herre uil fro .

ich sage dir lieber sun min .

uns hilfet selbe min trehtin .

an in ne megen wir niht getuon .

0,9865
0,9866
0,9867
0,9868
0,9869
0,9870
0,9871
0,9872
0,9873
0,9874
0,9875
0,9876
0,9877
0,9878
0,9879
0,9880
0,9881
0,9882
0,9883
0,9884
0,9885
0,9886
0,9887
0,9888
0,9889
0,9890
0,9891
0,9892
0,9893
0,9894
0,9895
0,9896
0,9897
0,9898
0,9899
0,9900
0,9901
0,9902
0,9903
0,9904
0,9905
0,9906
0,9907
0,9908
0,9909
0,9910
0,9911
0,9912

er ne sende uns den hailigen gaist . dar zuo .
mit dem gezivge sint si betrogen .

si habent der chunigin gelogen .

si uerlisent der mit alle ir ere

do relachte der herre .

uil innecliche .

“nu helf uns crist der riche”

sprach der chaiser here .

“daz diene ich iemer gerne ”

Des anderen morgens uil fru .

div chunigen uorderote do .

sancte siluester . den hailigen man .
den gezivc hiez si an den rinch gan .
der gezivc wart genennet

ze rehte uor gestellet .

Do sprach der babes here .

“frowe wir uernaemen e gerne .

waz dise gesellen .

ovf di christenhait erzivgen wellen .
oder wi uil des gezivges uon rehte sul sin .”
do ubersprah sich div chunigin .

“ich wil sehszec bewaerte man .

alle an minem zivge hivte han .

di daz alle horten . unt sahen .

daz in sine jungeren nahtes stalen .”
“den geziuch wil ich enphahen .

oder ich uerwirf in ze ware .

mit urtaeile . und mit rehte

uor allen disen guten cnehten .

und iedoch nach dinen chuniclichen eren .
sprah sante siluester . der hailige herre .
Der babes vie ze dem alreobersten an
uil tivre er in fragen began .

daz er im sagete mere .

welhes alteres er waere .

ob er gezivch uon rehte mahte sin .

der iude sprac “so genade mir min trehtin .
min genoze hant mir gezalt .

ich si wol nivnzec iar alt ”

Sa behanden .

uract er den anderen .

Der iude sprach “ich sage dir uovr war .
ich han wol ahzec iar

Also uraget er di ivden alle samt .

unz er ir aller alter reuant .

Der babes uie ze dem alrobersten an .
uil tivre er in fragen began .

er sprah “ich beswer dich bi des almaehtigen gotes e .

0,9913
0,9914
0,9915
0,9916
0,9917
0,9918
0,9919
0,9920
0,9921
0,9922
0,9923
0,9924
0,9925
0,9926
0,9927
0,9928
0,9929
0,9930
0,9931
0,9932
0,9933
0,9934
0,9935
0,9936
0,9937
0,9938
0,9939
0,9940
0,9941
0,9942
0,9943
0,9944
0,9945
0,9946
0,9947
0,9948
0,9949
0,9950
0,9951
0,9952
0,9953
0,9954
0,9955
0,9956
0,9957
0,9958
0,9959
0,9960

div in dinen buchen gescriben ste .

di moyses uon gote enphie .

do er ab monte sinai gie .

und si iv brahte ze troste .

do iv got uzer egipto reloste .

daz du sagest di rehten warhait .”

da wart gesworn manich mainait .
Der iude wart uil fro

ze dem babes sprach er do .

“ich wil dir z bi der gotes e . sagen .
daz ich daz gehoret und gesehen han
daz in sine iungeren nahtes stalen .
und des morgenes sa iahen .

daz er uon dem tode waer erstanden
iz wart mir harte enplanden

ich wart selbe harte zeuovret .

und allez min geslahte zestoret ”

Der babes sprach dem anderen zu .
“waz sages auer du nu .

Der iude sprah . “daz ich iz horte und sach .
daz iz also gescach ”

Der babes den dritten fragen began .
alle sehszec begunden iz bi der e sagen
si wolten der warhaite iehen .

si heten z alle gehoret . und gesehen .
Do sprach der hailige babes .

“we iv allen disses aides .

nu suln di rihtaere urtaeiles fragen .
nu iz dise guten cnehte alle horten und sahen
wi daz ain divue mege sin .

an dem worte uerstunt sich allererist div chunigin .
daz si mit dem gezivge betrogen was .
wi trurig allez israhelischez uolc saz .
Do sprach der hailige man .

“frove nu haiz daz buch her uovr tragen .
sin sint hiwer daz ist war .

uollecliche zwi hundert iar .

und sehs . und drizec mere .

daz ze himel uovr unser herre .

an dem gezivge ne stat nehain man
der den ait uor dir hat getan .

daz er sich selben habe gezalt .

daz er uolle si zehenzec iar alt .

uon div ist diz luke urchunde .

niwan scande und sunde

Ain ander iude dannoch da was .

der dise rede alle uersaz .

der was sogetan dinc geleret .

0,9961
0,9962
0,9963
0,9964
0,9965
0,9966
0,9967
0,9968
0,9969
0,9970
0,9971
0,9972
0,9973
0,9974
0,9975
0,9976
0,9977
0,9978
0,9979
0,9980
0,9981
0,9982
0,9983
0,9984
0,9985
0,9986
0,9987
0,9988
0,9989
0,9990
0,9991
0,9992
0,9993
0,9994
0,9995
0,9996
0,9997
0,9998
0,9999
0,10000
0,10001
0,10002
0,10003
0,10004
0,10005
0,10006
0,10007
0,10008

daz er sich ze nihte dar an ne cherte .
noch er ain worte .

in dem senatu nie geantwovrte .

iz tuht in allez chintlich .

ia uerwant er sich .

er behabte den ivden ir ere .

er gie ze dem hailigen herren .

Der Iude sprah “siluester du solt mir sagen .
welhe chraft mac iwer got haben .
min got der ist so wovnderliche .

im ne wart nie niht gelich .

sinen namen ne mach niemen gehoren noch gesehen .

daz er aines ovgenpliches langer mege geleben .
alse here ist mines gotes name .

daz wil ich dir waerlichen sagen .

wil du ich laze dich sehen dar zuo .

welh wovnder min got mag getuon .

so ist din lere uerendet .

so wirt din trugehait gescendet .

du soltest den lip pilliche uerlorn han .
siluester . waz zuhest du dich an

Do sprah der hailige man .

“zambri du solt mir sagen .

wi mahtes du den namen gelernen .

den niemen sol sehen . noch horen .

du redest uon wuonderlichen dingen .

maht du din rede uollebringen .

ist din got alse guot .

daz er div zaichen durch dich tuot .

retot er durch dich wip . oder man .

haizet er z ovch denne durch dich wider ovf stan .
lebendich sam iz e was .

dir gelovbet aller dirre sent deste baz .”

Der iude sprach im auer zu .

“siluester waenest du daz got also tu .

daz er des ruoche .

daz man in zwir umbe ein dinch uersvoche .
der ware der werlte widerzame .

swaz menniscen da mit waere .

der ware ain unuertregelich man .

ovch en uindest du z niender gescriben stan ”
“Nu zeige auer ich dir z gescriben stan .
sprach der hailige man .

“Der herzoge Gedeon uersuchte minen trehtin .
nider sprait er ain uellelin .

ze ainem mal wart iz naz .

do diu erde elliv truchen was .

ze dem anderem mal retovete elliv div erde .

0,10010
0,10011
0,10012
0,10013
0,10014
0,10015
0,10016
0,10017
0,10018
0,10019
0,10020
0,10021
0,10022
0,10023
0,10024
0,10025
0,10026
0,10027
0,10028
0,10029
0,10030
0,10031
0,10032
0,10033
0,10034
0,10035
0,10036
0,10037
0,10038
0,10039
0,10040
0,10041
0,10042
0,10043
0,10044
0,10045
0,10046
0,10047
0,10048
0,10049
0,10050
0,10051
0,10052
0,10053
0,10054
0,10055
0,10056

do rebat der gote werde .

daz truchen bestunt daz uel

daz ist dir hi zu ain pose bispel .

sine site sint mir wol chunt .

sibenstunt sibenzec stunt .

sol man got flegen

daz er sinen namen an us gere .

er tovt wovnders uil

er retotet wol swen er wil .

er haizet in ovch wol wider ovf stan .

hat er im iht liebes getan

Do sprach der iude zambri .

“frove haizet ovch uns di rede scriben .
Siluester hat hi offenliche ueriehen .

er gaebe den toten wider daz leben .

daz han wir alle uzer sinem munde wol uernomen .
nu st der cristen trugehait an daz ende chomen ”
Div rede wonete under in zwain .

unze div sunne an dem abende uerscein

ir ieweder hete sin craft .

di rihtaere gefristen di rede an den driten tach .
An dem dritten tage uil fru .

der Tude zambri der hiez do .

cehenzec man . ovf den hof uovren .

an cheten und an snuren .

ain tier wilde .

in wovnderlichem pilde .

ain pfar also lussam .

ze dem sende ne chom nehain man .

der des iaehe .

der sogetanes tieres ie iht gesache .

der phar was so rezogen .

nehain menniske getorste dar zu chomen .
iz en wolte den tot da haln .

dar gie der ebreisce man .

er hiez den phar stille stan .

iz was allez getan .

er hiez im entwichen .

beide arm und riche .

er ne liez iz niemen horen .

er runet im in daz ore .

bi daz er uolsprach ain wort .

der pfar uiel nider tot .

do froveten sich algemaine

di ivden und di haiden

ir gelph wart uil groz

si sprachen dem gote ne wovrde nie nehain genoz .
der div zaichen durch si hete getan .

Referenzkorpus Mittelhochdeutsch v2.0 (https://linguistics.rub.de/rem)

174


https://linguistics.rub.de/rem

M121Y: Kaiserchronik A (V)

Modernisierter Lesetext

0,10057
0,10058
0,10059
0,10060
0,10061
0,10062
0,10063
0,10064
0,10065
0,10066
0,10067
0,10068
0,10069
0,10070
0,10071
0,10072
0,10073
0,10074
0,10075
0,10076
0,10077
0,10078
0,10079
0,10080
0,10081
0,10082
0,10083
0,10084
0,10085
0,10086
0,10087
0,10088
0,10089
0,10090
0,10091
0,10092
0,10093
0,10094
0,10095
0,10096
0,10097
0,10098
0,10099
0,10100
0,10101
0,10102
0,10103
0,10104

den wolten si iemer ze gote han .

Uil michel wart do der haiden scal .
uber berch und uber tal .

si bunden ovf ir gezelt .

ovch huben di ivden ir gelpf .

si bliesen ir wichom .

in wart ze den cristen uil zorn .

si bunden an mit flize

manigen uannen wizen .

manigen grune und rot .

unz iz div chunigin uerbot .

bi dem halse . und bi der wide .

si swovr swer braeche ir fride .

si hiez in in dem sende hovbten .

wie gerne si den haiden vober di christn erlovbte .
so si besaehe

wi div rede ende gename .

Sancte siluester gebot allen den ewarten .
daz si sich sciere garten .

di ze dem sende chomen waren .

daz ir nehain daz uerbaere

er ne sunge uon der gotes urrstende aine misse
den laien enphalch er gewisse .

si spraechen ir bihte und gelovben .

mit wainenden ovgen .

mit uasten und mit uenien .

daz eruovlte elliv div menige .

paruovz und wovllin .

si flacheten minen trehtin .

di haiden giengen ze rate .

di wisen si alle uracten

ob si sich solten gerehten .

si wolten mit den cristen gerne uehten .
di rihtraere sprachen der baide zuo .

“ir ne solt es uovrnamenes niht tovn
baitet der wile und der stunde .

daz siluester werde uberwovnden .

daz man si mit urtaile in iwer gewalt gebe .
wir suln . e horen sine widerrede

An dem fivnften tage .

div chunigin hiez uber al daz her sagen .
daz uolch ne mahte sich niht erneren .
man muose der rede ain ende geben .
Der chaiser lait den babes ovf den hof .
man sach ie dannoch .

den potech ligen toten .

swi in zeuovrten genote

di uogele ioch di hunde .

0,10105
0,10106
0,10107
0,10108
0,10109
0,10110
0,10111
0,10112
0,10113
0,10114
0,10115
0,10116
0,10117
0,10118
0,10119
0,10120
0,10121
0,10122
0,10123
0,10124
0,10125
0,10126
0,10127
0,10128
0,10129
0,10130
0,10131
0,10132
0,10133
0,10134
0,10135
0,10136
0,10137
0,10138
0,10139
0,10140
0,10141
0,10142
0,10143
0,10144
0,10145
0,10146
0,10147
0,10148
0,10149
0,10150
0,10151
0,10152

di ne twalten nehain stunde .

alse dar an wol scein

iz waere huot oder bain

al daz si mahten geniezen .

anders si da nihit uerliezen .

Sancte siluester der hailige man .

wi chuom er ain stille gewan .

“owol ir cristen romani .

waenet ir daz diz uon gote si .

ich wil iv waerliche iehen .

iz ist uon dem tieuel geschehen .

mit zoverlichen listen .

gerne wolt er di cristen

gescenden . und getruben

ob er z also maehte geuovgen .

da mane ich iv cristen mite

di ir rehtes scepfares site .

niht en wizzen noch erchennen

daz si im ze hainer not entrinnen .
der tieuel gewan . nie den gewalt .
swa er ie mit gote uaht .

iz en naeme bose ende .

er wart ie der gescante .

pitet ir den waren gotes sun .

er mach diz uil lihte widertuon .

daz ende suochen wir ze sinen genaden .
di cristen sprachen alle amen .

Der babes sprach auer do ze den haiden .
“nu uernemet ir algemaine .

zambri hat ain dinch mit dem tieuel getan .
da meget ir der rede wol ain ende han
hilfet im der tieuel nu dar zu .

daz er z wol mach widertuon .

so gelovbet ir im deste baz .

z ware sagen ich iv daz .

ne mach er sin niht widertun .

so sehet alle samt dar zuo .

daz wider got ist nehain craft .

daz gelichet sich der manslaht .

sam der ainen man sluge .

und in under di erde begrube

nu uernemt ir algemaine .

wi ich iv di rede besceide

hab ez zambri mit gote getan .

so haiz in ovch mit gote wider ovf stan .
ne mag er der mit niht uollechomen .
so ne darf niemen sine werch loben
do sprachen di rihtare

0,10162
0,10163

0,10169
0,10170

0,10172
0,10173
0,10174
0,10175

0,10177
0,10178
0,10179
0,10180

0,10182
0,10183
0,10184
0,10185
0,10186
0,10187

0,10189
0,10190
0,10191
0,10192
0,10193
0,10194
0,10195
0,10196
0,10197
0,10198
0,10199
0,10200

daz div rede der warhaite gelich waere .
Dar uovr gie do abiathar .

er sprach . “siluester ich sage dir uovr war .
daz iz manch uordirr man sach .

daz zaichn uon zambri gescach .

der warheit mvozen wir nach iehen .
siluester last v mich nu horen und sehen .
daz du z mit gote maht widertuon .

und uorderst du sinen namen . dar zu .
last du mich div wort horen .

ich wil mich nach dir cheren .

rechuochet sich dirre tote .

ich lebe iemer nach dinem rate ”

Do sprach der hailige man .

“uon ivhe wir nehain gehain gewishait han .
nu auer du an guotem gelovben pist .

und iz der christenhaite notturft ist .
uersuochen wir z in inneclichen an”

daz hovbet wante der iude dan .

Vf stuont do Jonas .

dov geuolget im Godolias .

si sprachen “uor aller dirre menige loben wir daz .
rechuchet sich dirre tote .

wir uolgen dinem rate .

und werden dir gehorsam .

gesehen wir den phar gesunt hine gan
Uf stunt dov kusi .

do geuolget im der biscolf didascali .

si sprahen “alse uil sam elliv dise erde .

ze golde mach werden .

oder daz mere uber den himel gegen .
sam ne mach diz tote gebaine ovf gesten
siluester maht auer du uolleuarn .

wir werden dir alle gehorsam .”

Uf stunt do Aroel und beniamin .

alsus redeten si under in .

“siluester uorderst du offenliche den got
der ze ierusalem wart gemarterot .

uor allem disem livte .

und mag er dir gehelfen hivte .

haizet er den toten gesunt sin .

wir reuovllen ovch daz gebot din

Jvbal und thara

dar uovr giengen sisa .

si sprachen “als uil sam di alrehohisten perge .
ze wazzer mege werden .

oder aller der walt ze staine .

sam mag diz durre gebaine .

0,10201
0,10202
0,10203
0,10204
0,10205
0,10206
0,10207
0,10208
0,10209
0,10210
0,10211
0,10212
0,10213
0,10214
0,10215
0,10216
0,10217
0,10218
0,10219
0,10220
0,10221
0,10222
0,10223
0,10224
0,10225
0,10226
0,10227
0,10228
0,10229
0,10230
0,10231
0,10232
0,10233
0,10234
0,10235
0,10236
0,10237
0,10238
0,10239
0,10240
0,10241
0,10242
0,10243
0,10244
0,10245
0,10246
0,10247
0,10248

ovf dirre erde .

niemer lebendich werden .

werden auer wir innen .

daz du di warhait maht pringen .
daz du in mit gote haizest ovf stan .
wir werden dir gerne gehorsam ”
Doech und aunan

sprachen ze dem hailigem man .
“din rede ist senfte und guot .
unsich leret unser muot .

gesehen wir den pfar gesunt gan .
wir wellen dich gerne ze maister han .
wir wellen uns lazen tovfen .

an dinen got gelovben .

al nach dinen willen ”

daz geuestenoten dov di gesellen .
Uf stuont do zeleon .

er sprah “ich pin durch reht uz chomen .
ich en wil des niht ab gan .

daz mine genoze hant getan .

ich sage auer iv waerliche .

iz ne wart nie nehain chunich so her . noch so gewaltich noch so riche .

daz er mit listen oder mit sinnen .
nehainen toten mege wider gewinnen .
er ne habe gotes hulde dar zu

daz er z selbe durch in tuo .

uon du wil ich im gerne wesen gehorsam .
haizet in siluester ovf stan .

Zambri dar uovr trat .

dem babes er uaste zu sprach .
“siluester der pfar liget ienoch hi tot
wa ist nu din grozer got .

dine dri gote alle .

di baitent alze lange .

din got iesus .

wi laet er dich hivte sus .

ich waene din herre christ .

uil uerre uon dir ist .

er ne chovm dir hivte enzit .

mit dir ist uerendet dirr strit .

din leben stet in user gewalt .

der pfar liget so manichualt .

er ist also witen zetailet .

daz in niemer nehain man . gehailet .
so er e was uor drin tagen .

din trugehait muoz hivte ende haben
Do sprach der hailige man .

“lazarus was dri tage in der erde begraben .

got hiez in an dem uierden ovf sten .

algesunt hine gen

er wiste di ivden durch daz rote mer .

daz ir widerwaertige her

besovft er in des meres grunt

die sine behilt er alle wol gesunt .

er gab in vierzec iare sin himelbrot .

danielem den lediget er uon hungeres not .

er lediget susanna-

uon unrehten mannen .

unser saeliger uater abraham .

der sach di dri namen .

di wir beten in ainen waren got .

zambri druoest du mir an den tot .

ich han sin lange umbe got gegert .

owi wovrde ich des iemer gewert .

daz man mich durch in an den galgen hienge .
und ich daz lon denne enphienge .

in dem chore der materare .

wi fro min sele des iemer waere ”

Sancte siluester der hailige herre .

uiel nider zu der erde .

er sprachh “herre got . uater du uernim mich .
aller diner wovnder der man ich dich

du santes gabrielem

ain engel uil heren .

uon himel zu den erden .

durch unser sunde ruchtes du mennische werden .
herre du naeme bain und flaisc .

und enphiench dich der hailige gaist .

an der waren megede

sancte MaRieN

do relachte zambri und ander ebreisce diet .
iedoch en was in daz gebet niht liep .

Der gotes bote here .

uiel anderstunt zu der erde .

er sprach “owol du herre genaedich und guot .
din muter uns ze troste dich in dise werlt getruch .
und ist si iemer ain ewige maget .

als uns di wisagen hant gesaget .

herre du wuorde getovft in dem iordane .

da wovsce du abe z ware

aller dinen getruwen missetat .

daz was dines uater rat .

daz du an dem cruce mennisce sturbe .

z elle du goteliche uovre .

an dem dritten tage .

stunde du wider uz dem grabe .

an dem uirzigesten tage uovre du hin ze himele .
und santest uns her widere .

den dinen hailigen gaist .

der getrost uns hivt allermaist .

und erlose uns uon disen grozen ungenaden .”
di cristen sprachen alle amen .

Der babes uiel di dritten uenie

uovr aller dirre menige .

ovf hub er sine hant .

er besceinte mines trehtines gewalt .

er sprach “ich gebivt dir dier wilde .

in totlichem pilde .

daz du sciere wider lebendich ovf stest .

al gesunt hine gest .

in allen den gebaeren .

so dich ie dehain man . sconest gesache .
noch ovf dirre erde .

mennischen niemer ze scaden megest werden .”
alse sancte siluester daz cruce uolletete .
di hunde ilten sa zestete .

groz und claine .

di uogele algemaine .

z ir aller gesihte

chom iz hin widere . gerihte .

do samente sich daz gebaine .

di ivden gestunden in nie so laide .

ovf spranch der pfar . gesunt.

er rescutte sich an der stunt .

daz der maister zambri selbe iach .

daz er in da uor nie so sconen gesach .

Do di iuden div grozen wovnder gesahen .
owi . wi unfro si allae waren .

under den haiden wart ain michel lop .

si sprachen daz waere ain waltiger got .
der durch sine lute .

so groze zaichen taete .

Der babes uiel in crucestal .

sam taten di cristen uberal

uor michelre urovde rewenden si do .

si huben gl-a in excelsis do- .

Der babes gebot uber allen den sent aine stille .
er sprach “frove waz ist nu din wille .

wil du gote werden gehorsam .

oder waz maht du nu ze worte han .”

Do sprah div chunigin here .

“zambri chanst auer du noch iht mere
Der iude sprach do .

“frove wi redest du nu so .

nu hast du selbe resehen .

waz wovnders hie ist gescehen .
frove sam mir dine hulde .

uil groz sint unser schulde .

wir maehten dich langer triegen .

z ware ich ne wil auer niemer liegen .
so wir alle unze her han getan .

er ilte zu dem hailigen man .

er uiele im diche an di uovze .

er sprach “herre daz ich uon dir di tovphe enphahen muoze .

e mih der geahe tot begrife .

nu waiz ich wol waerliche .

du bist ain gotes dienestman .

ich pin dir iemer gerne gehorsam .
Do tovft in der hailige man .

den zwelfen redenaere tet er alsam .
do tovft er z ware

di zwene edele rihtare .

er sazte si in gelovben .

mit zeherden ovgen .

mit michelre diemute .

do besceinde got sine guote

der haiden wart getovft . an der stunt .
uierdehalp und ahtzec tusent .

die auer da zu niht geordenet waren .
daz si tovfe solten enphahen .

uon manne ze manne .

si entrunnen alle scentlichen dannen .
Alena div frove .

mit uil guotem gelovben

der tovfe si du gerte unt bat .

des heiligen geistes wart si sat .

er tovfte si

in nomine patris & filii & sp-s sci- .
er sazte ir ovf den cresmehuot

er gab ir gotes lichnam und sin pluot .
Dov minnete div chunigen here .

alle gotteliche lere .

wol behielt si di dri namen .

dem babes wart si gehorsam .

si uovr ze hierl-m in daz hailige lanNT .
daz crvce si da uant .

si sant ovch ze eren

trieren den urmaren .

den rok den got selbe ze der marter truch .

und die nagel die man durch sine baide uovze sluch .

und daz hovbet sci- cornelii
scandalia sci- andrei .

sci- petris zant .

und ain cheten . da mit er dolte div bant .
und sancte Mathie gebaine .
und dar zu golt und gestaine .
und ander uil manige herscaft
frumte si ze trieren in di stat .
daz tet div chunigin umbe daz .
wande si uon triere geborn was .
Der hunger wovhs ze rome in dem lande .
daz iar wart harte enblanden .
daz livt hete michel ungemach .
der chaiser iz herlichen an sach .
er sprach ze sco- siluester .
“lieber uater und maister .

daz livt suochet unsich

nu ist uil pillich .

daz ich dir uon entwiche .

ich beuilhe dir min riche .

unz ich wider zu dir chom .
maister ich getruwe dir wol .
der getregede ist dir divre

nu habe dir ze stivre .

alle mines riche gewinne .
durch des waren gotes minne .
und beruche mir wol min livt .”
daz gelobete do . der gotes trut .
Constantinus bat do romare .
daz si mit im uze waeren

ze aines iares friste .

daz tet er durch groze liste .

ia sprachen romare .

wi willich si im waren .

ze allen sinen eren .

uz huben sich di herren .

si belaite der chaiser riche .
durch div lant ze chrichen .
troie wolt er boven .

do rescein im entriwen .

der engel uon himele .

er zeiget im constenobele .

uil turnaehtecliche er si sach .
der engel auer zu im sprah .

“hie wirt du sedelhaft

bove dise hovuestat .

si sol an dem iungisten din urchunde sin .
daz gebivtet dir uon himele min trehtin ”
Der chaiser wart uil fro .

wol rechant er do .

di himelische botescat .

wol gemert er di houestat .

er maz ain ander gruntueste .

wol hulfen im di geste .

e hiez si bisanzia .

den namen uerwandelten si sa .
nach dem edelen chunige

haizet si hivte constantinobele .

Iz gescach aines morgenes uil fru .
romaere manten den chaiser do .
daz er war lieze .

daz er in da uovr gehieze .

in nahte ir iarzit .

si gesachen gerne ir chint unt ir wip .
der chaiser nam sie sunterliche .

er bat di uovrsten uon sienem riche .
di uon rome uz chom waeren .

daz im iegelicher sin uingelin gaebe .
und ir nehain daz en lieze .

er ne saget im . wi sin wip ze rome hieze .
Romaere in do uil gerne gewerten .
al des er da z in gerte .

der chaiser hiez ilen .

sine briue tovgenliche scriben .

ir iegeliches botescaft dar an .

als iz der wirt hete getan .

er sante si romischen froven .

er hiez si manen der triwen .

si chomen dar zu den herren .

si ne wolten . ane si niht mere .

daz ellende boven .

uz huoben sich di froven .

vil willeche uovren si dar .

uil lieht wart ir scar .

wol rezaigete ir iegelichiv daz .

daz ir der man liep was .
Constantinus der maere .

der uorderote sine chamerare .

er hiez si in ainen wert uarn .

und hiez den sciere betragen

mit romischer movlten .

alse si dar nach sweren solten .

daz di helde guote .

ovf romischer erde stunden .

Iz gescach aines samztages fruo .

der chaiser uorderote do .

di chunen romare .

daz si mit im ze aim tegedinge waren .

di herren wanden urlobes .

harte froveten si sich des .

don sprach conftantinus der edelman .
“iz ne mag iv so niht ergan .

iz si iv liep . oder lait .

ih behabe hie mine warhait .

ir stet ovf romischer erde .

rome gesehet ir auer niemer mere .
swaz unser werde .

wir muozen samt hie resterben

Do wart romaeren .

div rede uil swaere .

under div chomen in froven

si grifen froliche ze bove .

Der chaiser stifte do constinobele .
und ander stete manige .

er diente gote mit michelem flize .

er wonete an romischem riche .

rehte drizech iar .

daz saget uns daz buoch uovr war .
und sehs manode mer .

di engele uon himele ladeten sine sele .
Die wile daz sancte siluester ze rome was . babes
daz buoch chundet uns daz

di haidenscaft er becherte .

di cristen er wol lerte .

unze sich ain trach da uobte .

der di cristen harte getruopte .
niemen getorste ze rome uz der stete chomen .
er ne hete an der stete den lip uerlorn .
ain uil groz iamer wart .

ze rome uber alle di stat .

sumeliche cristen

di mit gote niht waren ueste .

di sprachen wa ir grozer gote waere .
wi im daz gezaeme .

und wi er ovch daz uerdolte .

daz si sogetanes todes retweln solten .
Sancte siluester der gotes truot

do hiez er zesamen chomen daz livt .
durch di micheln not .

ain uasten er gebot .

dri tage und dri naht .

und dar zu crucetraht .

er hiez sie almuosen geben .

und hiez si chuscliche leben .

owi wi wol daz eruovllet wart .

ze rome uber alle di stat .

In dem uierden tage .

ze ware ich iv daz sage .

do opferte der herre guot .

gotes lichnamen und sin pluot .

der ware gotes bote here .

uiel uovr sancte peters altaere .

er sprach “herre sancte peter gotes trut .
ze dir ruofet allez diz liut .

nu habent si mich gezalt .

ich habe enphangen . din gewalt .

und si an dinem stul gesezzen .

nu en solt du herre niht uergezzen .

waz dir got selbe gehiez .

do er dich uil trurich liez

nu ist div christenhait mit dinem namen gebraitet .
du solt uns uovr got laiten .

nu geere an uns den namen din

doch wir suntaere des wirdich niene sin .
Des en ist zwiuel nehain .

sancte Peter im do rescein .

uil ovffenliche er in sach .

wi guoteliche er im zu sprach .

“siluester warer gotes scach .

nu hast u uon gote den gewalt .

ze losen und ze binden .

uon suhten ioch uon sunden .

swaz du ovf der erde gebivtest . daz ist getan .
nu auer du min helfe der zu wellest han .
nim disen sluzel in dine hant .

da mit besliuz du den ualant .

du gebivt im alsus .

“hec dicit apls- .

hi mit solt u beslovzen sin .

gebivtet dir sancte peter der maister min .
unz ze dem jungisten tage .”

ze ware ich dir daz sage .

er ne girret mennischen niemer mere ”
uor liebe rewainet der hailige herre .
Sancte siluester der hailige man .

er hiez daz heilictuom mitsamt im tragen .
ze rome was wip noch man .

die mer mit im getorsten gan .

wan zwene sine chappelan .

dar kerte der gotes werde .

ingegen dem mendelberge .

der trache uor im floch .

sancte siluester im nach zoch .

daz loch unz an daz ende .

der trache ne mahte do niht gewenden .
weder hin noch her .

do sprach der guote sc-e siluester .
“du uil unrainer hunt .

nu arnest du hie zestunt .

swaz du mennischen dehainem .

in der werlte ie getaet ze laide

den sluzel raid er umbe .

er sprah “hie mit sist u gebuonden .
unz an den ivngisten tach ”

der trache wart sa da haft .

an ture . und ane fluoz .

div gotes wuonder div sint groz .

daz loch wart uerrigelet .

der trache mit dem hailigen cruce besigelet .
daz er mennischen nimer mer ze scaden ne wart .
sc-e siluester . cherte wider in di stat .
Do di romaere .

ir herren gesunden sahen .

si ilten ingegen im uz gan .

lute rief. wip und man .

si sprachen “lop und ere .

must du han . iemer mer

si lobeten min trehtin .

tanti patroni .

daz si got so rechante .

daz er in ze hus sante .

ain so tovrlichen leraere .

des froveten sich iemer romaere .

Die haiden er becherter

di christenhait er wol lerete .

uns saget daz buoch uovr war .

uier und zwenzec iar .

sehs manode und fivnf tage .

swer daz liet uernomen habe .

der sol einen patern-r singen

in des hailigen gaistes minne .

ze lobe sancte siluester . dem hailigen herren .
und ze wegen siner armen sele .

der des liedes alreerist began .

sancte siluester der hailige man .

der ist im genaedeclichen bi .

ante tronu- di- .

und helfe allen den .

di z gezogenliche uernemen .
lebendigen und tote .

den genade got der gute .

der himelische herre .

hi an dem libe . dort an der sele .

Daz buoch chundet uns sus .

daz riche baesaz Iulianus .

nu suoln wir iv rehte sagen .

wi der gotes widerwarte daz riche gewan
ain frove was in den ziten ze rome .

div tragete sich da scone .

si zoch den selben iulianum .

sam er waere ir sun .

durch gotes ere .

und durch willen ir sele .

Do ir ir man restarp

und dise frove witwe wart .

si nam allen ir scaz .

daz buch chundet uns daz .

si enphalch in juliano . an sine triwe .

daz er in behilte der froven .

und ir in widergaebe .

swenne ir sin turft gescache .

Div frove was ain guot wip .

si ne uersumte nehain tagezit .

metten noch misse .

swa si gotes dienes ueste .

uil guote werch si worhte .

alse si ir scazes bedorfte .

si uorderte wider ir guot .

der tieuel gab . im den mut.

er swor daz er ir guotes nie niht . gesache .
noch si im nie niht enphulhe noch gegaebe .
Do ilte div arme frove .

mit micheln riwen .

si uiel dem babes an dem uovz .

so der arme ie tuon muz .

“herre” sprach si “ich suche dine genade .
rihte mir uber Julianen

ich enphalch im allez min golt .

ich wand er waere mir getruowe und holt .
er behilte mir z mit minnen .

laider laider ich ne mag es niht wider gewinnen .”
iulianus swovr ie mer und mer .

er ne wesse waz div rede waere .

da ze hove was er durch den scaz ain lieber man .
diu frove muse dane gan .

an gerihte und an scaz .

tivre claget . si minem trehtin daz .

Do div frove des gutes niemer en habete .
uil notliche si sich tragete .

ze iungest chom si in di armovt .

daz si durch ir groze not .

den luoten wovsc ir tuch .

si chochete und buoch .

romaren wovsc si ir gewant .

do muose ir edeliv hant .
wovrchen des si ungewovn was .
Julianus behabet ir ungetroveliche ir scaz .
Aines abendes spate .

div frove nam ir gewaete .

si ilte an zwiuel .

waschen hin ze der tiuer .

ain pilde si in dem wazzer uant .
dar ovf hie si ir gewant

daz heten sumeliche haiden . da uerborgen .
und an betten iz alle morgen .
vnde wolden iz ie so gevristen .
daz in z iht zebrachn di christen .
Div frove ir tvoch uof huop .

daz pilde si umbe di oren sluch .
si tet im michel ungemach .

der tieuel uz dem pilde sprah .
“wip durch dine gute .

rela mich sogetaner note .

ne tu du des nih mere .

ich pin ain got uil here .”

Div frove dem pilde zu sprach .
“ze wiv doles tu denne dehain ungemach .
wa ist daz an dir anscin .

daz du got wil sin .

du ne maht dich mit niht erwern .
noch dich selben niht erneren .
du ligest in disem wazzer .

chalter . und nazzer .

waerest du ain got also tivre .

du giengest hin uz . und warmtest dich bi dem fivre .

nu auer dir slege we tunt .

ze ware ich gibe dirre genuch

daz tuoch si wider ovf huop .

daz pilde si umbe di oren sluoch .

si blov iz mit dem gewante .

der tieuel sprach . “nu rela mich dirre scanden .
ich gewinne dir widere allen din scaz .

der din . und dines mannes was ”

Div frove sprach auer do .

mit michelem zorne dem pilde zu .

“waz frum mahtes du mir umbe min scaz wesen .
ia maht du selbe niender genesen .

du bist ain unrainez getroch .

du ligest in dem wazzer sam ain stoch .
Der tieuel sprach do .

“wip ungebare du niht so .

ich pin z der got mercurius .

gench nahtlanch ze dinem hus .

chlage morgen uber julianum .

so retailet man im ze ware .

er rihte dir ovf sinem hailigen .

so zeige du her ze der tiuer .

sprich du wellest daz gerihte uof mir enphahen .
so wellent mich romaere uersmahen .
iulianus swert ovf mir ain aint .

ich gemach im di arbait .

daz er dir allez din golt wider muoz geben .
wip la mich hinaht mit eren leben ”

Div frove auer dem pilde zu sprach .

“ich waene ie iemen dehain ere uon dir gescach .
und sam mir min arme sele .

dir wirt der slege . ienoch mere .

ich waene du mir allez livgest .

und ist auer daz du mich hinat hin betrugest .
ne chomet mir min golt niht uil fru widere .
ich en gelige denne tot da nidere .

du gewinnest uil manigen ubelen tach .

ich getuon dir ettelichen unchunden orslach ”
Des morgenes do man di misse sanch .

div frove hin uovr dranch .

uor aller der menige .

suchte si ir uenie .

dem babes uiel si ze uovzen .

“dine genade” sprach si “herre ich suche .
du rihte mir uber din chapelan .

der mir ungetrueliche min golt nam .

la dich herre rebarmen .

uber mich uil armen .

ia ne han ich alles trostes mere ”

do zovrnden romaere .

si hiezen der froven rehte getuon .

der babes uorderot ez im do zu .

ia retailt im div christenhait .

er swovre der froven ain ait .

div frove sprach do .

“rihte mir ovf dem gote mercurio .

daz ist ain unrainez getroch .

iz liget in dem wazzer sam ain stoch .

da wil ich daz gerihte uon dir enphahen .
unt laze dich denne iemer mit genaden
Der rede spot do . uil manich man .

di uovrsten sprachen alle si wolten mit gan .
do si resahen daz abgot .

do was iz aller romaere spot .

Julianus was gar .

di hant stiz er im in den munt dar .
dar inne ubte sich der ualant .

er clamte im di hant .

und gehabet in so uaste .

daz er sich mit niht relosen mahte .
und romaere mit allem ir sinne .

ne mahten in nie der uon gewinnen .
Uil lute scrai do iulianus “we we .

ze wiv ne bedahte ich mich e .

wol du herre got la mich leben .

ich wil der froven allez ir golt wider geben ”
er galt der froven ir scaz .

al daz ze rome frumes was .

di ilten alle dar besunder .

scoven div micheln wovnder .

da stunt er gebunden

des tages aine michel stunde .

Als iz dem abende begunde nahen .
daz livt muose allez haim gahen .

do iz niemen horte noch ne sach .

der tieuel wider zu im sprach .

“nu hore du mir iulian .

ich han dir ain michel herzelait hivte getan .
du hast disses tages iemer mer scande .
daz du uor mir bist gestanden

du ne maht dich es niemer mer rehaln .
du ne wellest min rat han .

tuo du als ich dich lere .

ich gemache dich ze aim herren .

daz du waerliche .

rihtest elliv romischen riche

Do wart iulian

des laiden ualandes man .

er tet al daz er in lerte .

uon gote er sich cherte .

der tovfe er widersagete .

den tieuel er zu sich ladete .
mercurium chos er im ze herren .

er uerlos sin baide lip und sele .

Nu uernemet waz ich iv sage .

dannen uber uierzehen tage .

do der meraere chaiser uersciet .

der laide tieuel romaeren riet .

er ulovc uon manne ze manne .

er sprac “nu en twalet niht langer .
rewelt iv Julianu- . ze herren .

er chan iv wol geleren .

er gezimt wol romischem riche ”

sie wanden alle waerliche .

iz waer aines engeles stimme .

di rede begovnden si harte minnen .
iz chovem in uon dem hailigen gaiste .
des uersahen si sich alremaiste .
Romaere niht langer ne twelten
Juljanum si rewelten

si churn in ze rihtaere

daz gerou si sit vil sere

Tulianus gebot den chameraren .

daz si daz abgot uz der tieuer naemen .
und gehoheten . iz wider an sine stat .
div bi der haidenscefte in ze eren geworht wart .
er ne li ze rome wip noch man .

si ne muosen alle da hin uor gan .
dem tieuel opfern . und an betten

do wart ze rome in der stet

michel wovft . und not .

der uovrsten wart uil gemarterot .
Zwene riche herzogen . da waren .

di ne mahte der ubel ivlian .

nie des betwingen .

daz si dehain opfer dar uor wolten pringen .
do sant er ainen sinen man .

gehaizen . Therentiam .

ze den zwain herren .

er hiez si biten unt flegen .

daz si mercuriu- an betten .

di wile daz er lebete .

er habete si mit eren .

er gemachete si ze herren .

nach sin selbes chrone .

so lebeten si iemer scone .

gebovten uber lant . und uber scaz .
und uersprechen si auer daz .

er benaeme in lip . und ere .

alse enbot er den herren .

PavLvs und iohannes .

di refroveten sich des .

“wir sagen dir Therentiane

wir ne werden dinem herren iuliane .
niemer undertan .

wir wellen den ze herren han .

der himel und erde enpore hat .

0,10914
0,10915
0,10916
0,10917
0,10918
0,10919
0,10920

in des gewalt nu stat .

baide lip . und tot .

er dolte selbe marter und not

daz er reloste unsich .

uon div ist uil pillich .

daz im sine holden .

mit marter nach uolgen .

mit wizze . und mit getwange .

wolte got waer ez nu uber uns ergangen .”
PavLvs und iohannes .

wol uerstunden si sich des .

daz si ze dem gotes riche scolten uarn .
do hiezen die vil hailigen man

ir guot tailen

under alle die gemaine .

di ez durch got nemen wolten .

und sin zu ir note bedorften .

Der chunich uil grimme .

hiez si im uovr sich gewinnen .

ze dem allerersten beguonde er si flegen .
er sprach zu den herren .

“behaltet iwer ere . und ivveren lip .
lat so bosen strit .

betet an mercuriu- .

ich gib iv michelen richtuom .

ich habe iv iemer mit eren ”

do antwovrten im di herren .

Paulus und iohannes .

si sprachen “michel wovnder nimet uns des .
daz du ubest den ualant .

den mennischen hant .

mach zebrechen . und uerbrennen .
und des muoz uerhengen

wirfet man din got in den mist .

im ne hilfet nehain sin list .

daz er der iemer uz chome .

im ne helfe mennisce der uon

daz hast du dir rewelt ze herren .

waz sol din her nach werden .

so din sele brinnet in der helle .

div da iemer mer wallet .

da git dir der sathnat .

des er dort genuoch hat .

als du im hi wol hast gedienot .

laider du bist eweclichen tot .

wir gelovben an den uater und an den sun .
unt an den hailigen spm- scm- .

daz daz ain wariv gothait ist .

0,10968

din dro ist uns alzoges der minist .”
Sa an dem worte .

der chunich zornde harte .

er hiez di hailige man .

mit hagenen unt mit tornen an slahen .
mit crovelen uil wassen .

hut unt flaisc allez abe crazzen .

ir martir wart uil groz .

si sint da ze himele der engel genoz .
si haizent zvvai kerzestal .

den engelen scinent si uberal .

daz buoch hat uns uon in gezalt .

si hant da ze himele weteres gewalt .

si megen unsich an dem libe unt an der sele wol enbinden .

uon allen unsern sunden .

Dov rach unser trehtin .

di uil liebe scalke sin .

ia gebot der gotes widerwart .

hin ze chrichen ain heruart .

er uazte sich uber mer .

mit aim chreftigem her .

Als er ze chrichen chom in daz lant .
ain closter er bi dem wege uant .

der hunger twanch di romare sere .

der chunich sante ze de- herren .

der des closters maister waere .

daz er im sciere spise gaebe .

Basilius was der hailige herre gehaizen .
er ne mahte niht gelaisten .

alse der chunich dar gebot .

wane fivnf girstiniv brot .

dar uber sprah er sinen segen .

er hiez si ain pruoder nemen .

unt hiez si uovr den chunich tragen .

er gebot im bi der hailigen gehorsam .
daz er niemer rewovnde

unz er den chunich selbe uovnde .

Der bruder tet do durch not .

daz im sin maister gebot .

div prot er ovf huop .

uovr den chunich er si truch .

“enpha herre” sprach er “dise minne

da bi maht du dich uersinnen

dir enbivtet unser maister .

maht er z wol gelaisten .

er diente dir nach din chuniclichen eren .
laider wir ne haben in disem closter spise niemer .
Der chunich hiez den bruder uon im strichen .

er sprah “nu sage dim maister waerliche .
als ih nu wider chere .

ich mach im dise erde .

daz si niemer mer nehain wovcher bringe .
daz habe im dirre minnen .

ich gerich min zorn .

ir habet alle samt den lip uerlorn .

elliv dise lantscaft .

ne wirt niemer mer berhaft ”

daz chorn hiez er allez ab maeigen .

daz salz an den akker saien .

alle sine gebaere waren tobich .

er was der christenhaite wovterich .

Dov der bruoder wider gesagete .

als er uernomen habete .

des chunigis zorn . unt sin trov .

sie wovrden harte unfro .

si rechomen uil harte .

dem tode si do warten .

in allem dem closter .

chomen si ze dem untroste .

si gedahten ze leben niemere .

got uon himele beuovlhen si alle ir sele .
Der guote sancte basilius .

der ilte in unser froven sante MaRiEN hus .
sin gemuote was im swaere .

er uiel nider uovr ir altare .

er sprach “owol du himeliske chunigin .
ze gote ne mag uns niemen baz frum sin .
nu solt du uns suntigen wegen .

unt gefrist uns daz leben .

uor dem gotes widerwarten .

er muot uns alzoges ze harte .

du truoge uns den in dise werlt ze troste .
der uns uon der helle reloste .

er ist suoze unt guot .

er minnet alle diemuot .

er ist starch . unt saelich .

er ist hailich unt genaedich .

allez reht er minnet .

der sundaere in uindet .

als er in suochet .

wi scier er sin ruchet

swi suntliche geuellet der man .

sin genade haiez in wider ovf stan .

er ist daz frone ursprinch .

er ist baide uater unt chint .

er ist der hailige gaist da mitten inne .

er ist div ware gotes minne .

er ist unser zuuersiht . er ist unser gelovbe .
alle di im getrovent .

der ist er angenge . und ende .

himel unt erde ist in siner gewelte .

im ne mach niemen widerstan .

nu relos uns uon dem grimmigen man .

daz er unsich iht zestorte .

din dienest hie iht geirre .

daz dingen wir an dich .

hailige maget nu relose unsich ”

Der selbe chunich Iulian .

hiez ainem uovrsten da uor daz hovbet ab slahen .
der was gote ain lieber man .

als er daz uernam .

daz der chunich was mit menige .

do rait er im engegene .

sine hulde wolt er gewinnen .

mit scazze . oder mit gedinge .

der chunich sprach er ne ruochte sin niht ze man .
er ne wovrde sinem gote undertan .

Der herzoge sprach . daz er des niene wolte tuon .
er gelovpte an den uater unt an den sun

den hailigen gaist wolt er eren .

der chunich hiez den herren .

marteren mit flize .

mit maniger slahte wize .

mit nehainer slahte dingen .

ne mahten si in nie betwingen .

in allen sinen noten .

daz er gotes uerlovnote .

ze allerivngest hiez er im daz hovbet ab slahen .
sante basilius hiez in in dem muonster begraben
want er was uoget ze der selben stete .

mit wainen . unt mit gebete .

manten si got umbe sine sele .

er ist ain marteraer here .

mercu-rius hiez er .

sin scilt . unt sin sper .

wart in dem selben munster behalten .

er was ain uovrste in dem lande .

durch gotes ere .

wart gemartert der hailige herre .

Des en ist zwiuel nehain .

div himelisce maget div rescein .

dem guten sc-o Basilio .

si sprach offenliche zu dem do .

“din gebet ist in dem himel uernomen .

ich bin dir ze troste her chomen .

du maht wol fro sin .

hivte relediget dich selbe min trehtin .
mit angisten pist du beuangen .

got ne wil iz langer .

uerdulten nimere .

uor liebe rewainde der hailige herre .
Sa an den stunden .

unser frove sancte MaRiE cherte sich wider umbe .
si sprach “Mercurie lieber man .

du solt uz dem grabe stan .

rich den gotes anden .

an sinem uiande .

er ist der rehte scol din .

iz wil selbe min trehtin .

unt gebivtet dir z der hailige crist .
wande sin aller der cristenhait notdurft ist >
Alse der reslagen man .

unser froven gebot uernam .

er stunt uz dem sarke .

er ilte uil starche .

er begreif sinen scilt . unt sin sprer .
ovf ain ros gesaz er .

er ilte in daz lant .

da er den chunich iulianu- uant .

als in der chunich alleruerrest an sach .
ze dem romaren er sprach .

“ich sihe mercuriu- dor her uarn .

ze ware er wil ovch mich ze tode slahan ”
di herren al bisunder .

nam michel wovnder .

waz div rede ware .

iz tuhte si harte seltsaene .

ir gewaeften si namen .

siilten . alle ze dem chunige gahen .
der chunich wart hart ubele geuar .
mercurius cherte ingegen im dar .
niemen ne wesse wannen iz gescach .
den chunich er durch den puoch stach .
Iulianus uiel nider tot .

da wart michel wovft unt not .

romare fluohen alle samt gemaine .

si liezen den chunich da ligen aine .
sin lichname .

saget daz buoche ze ware .

waellet ze constenobele

in dem peche . unt in dem svvebele .
da wont er unz an den jungisten tach .

Referenzkorpus Mittelhochdeutsch v2.0 (https://linguistics.rub.de/rem)

196


https://linguistics.rub.de/rem

M121Y: Kaiserchronik A (V)

Modernisierter Lesetext

0,11113
0,11114
0,11115
0,11116
0,11117
0,11118
0,11119
0,11120
0,11121
0,11122
0,11123
0,11124
0,11125
0,11126
0,11127
0,11128
0,11129
0,11130
0,11131
0,11132
0,11133
0,11134
0,11135
0,11136
0,11137
0,11138
0,11139
0,11140
0,11141
0,11142
0,11143
0,11144
0,11145
0,11146
0,11147
0,11148
0,11149
0,11150
0,11151
0,11152
0,11153
0,11154
0,11155
0,11156
0,11157
0,11158
0,11159
0,11160

daz iz niemer uerwandelen ne sol noch ne mach
mercurius cherte wider zu der stat .

er gie wider in sin aigen grap .

daz grap lovch sich wider zu .

des anderen morgenes uil frvo .

dem abte chom ze maere .

daz iulianus reslagen waere .

im ne chovnde auer niemen rehte gesagen .
wannen oder wi er wovrde reslagen .
unz iz im uon gote eroffenet wart .

do giench er scoven daz grap .

daz sper was allez mit pluote berunnen .
michel lop si gote sungen .

daz si reloset waren .

uon dem ubelen iulianen .

si heten uon im not . unt arbait .

sines todes refrovete sich elliv div cristenhait .
Nu wer mahte div wovnder elliv han getan .
wan der den allereristin man .

gescuof uon proder erde .

unt wil daz er auer ze niht werde .
TIulianus hete daz riche uovr war .

rehte zwai iar .

unt fivnf manode mer .

di tieuel wizegent sin sele .

Daz buoch chundet uns sus .

daz rich besaz Heraclius .

der gewan romaeren michel ere .

unt ernerte . iedoch di sele .

di wile er ze rome uoget was .

ain haidenisker chunich hiez kosdras .
dem geriet der ualant .

daz er hiez wovrchen uber sin lant .
ainen himel erin .

uil gerne wolt er got sin .

do hiez er malen dar inne .

den sunnen . unt di maeninne .

uzer den karuovnkeln

uon plien div wolchen .

uzer edelem gestaine .

di sternen uil claine .

inzwischen nivn choren .

den regen in den roren .

Nu sagent uns ovch div buoch daz .

wi gewaltig er under den haiden was .
den cristen tet er michel herzelait .

hin ze hier’m er mit her rait .

daz hailige cruce vovrt er dan .

Referenzkorpus Mittelhochdeutsch v2.0 (https://linguistics.rub.de/rem)

197


https://linguistics.rub.de/rem

M121Y: Kaiserchronik A (V)

Modernisierter Lesetext

0,11161
0,11162
0,11163
0,11164
0,11165
0,11166
0,11167
0,11168
0,11169
0,11170
0,11171

0,11172
0,11173

0,11174
0,11175

0,11176
0,11177
0,11178
0,11179
0,11180
0,11181

0,11182
0,11183
0,11184
0,11185

0,11186
0,11187
0,11188
0,11189
0,11190
0,11191

0,11192
0,11193
0,11194
0,11195

0,11196
0,11197
0,11198
0,11199
0,11200
0,11201
0,11202
0,11203
0,11204
0,11205
0,11206
0,11207
0,11208

da got selbe di marter lait an .

daz hailige grab wolt er ovch zeuovren .
iedoch ne maht er z niht geruoren .
wand ez im der gotes engel selbe werte .
di stat er alle samt uerherte .

uil luzel dar inne genas .

daz nuzze oder frum was .

da gescach uil groz iamer .

di auer da genaren .

di riefen alle hin ze himele .

si clageten daz groz umpilde .

Alse romare fraiseten daz .

daz hierl” uerhert was .

owi welch der iamer do wart .

ze rome uber alle di stat .

Heraclius hete ze gote michel minne .
uon himel ain stimme .

sprach im uorhtliche zu .

“ich sage dir chunich wi du tuo .

ile du dich gerehten .

ain uolcwich must du uehten .
mitsamt dem chunige cosdra .

daz hailige cruce gewin du wider da .
des er got habe berovbet .

daz gebivtet dir uon himel der waltinde got ”
Heraclius der tivrliche herre .

er ne twalte do niht mere .

durch di uil groze not .

ain heruart er sa gebot .

in der haiden lant .

er nam selbe den uannen in di hant
waiten unt gruone .

er was ain helt uil chune .

alse des tages wol wart anscin .

do er di uiande sin .

alreuerrest riten sach .

ze den romaren er sprach .

“nu grifet uaste an di waere .

ich waene der tieuel ain michel her .
hivte samt im welle .

uovren ze der helle .

ir sehet hi lip unt tot .

chovmet iz uns an di not .

der uns dise heruart gebot .

ich wane er uns iht geswichot ”

Der chunich ovf aine hohe trat .
ainer stille er bat .

“owol ir helde snelle .

0,11209
0,11210
0,11211
0,11212
0,11213
0,11214
0,11215
0,11216
0,11217
0,11218
0,11219
0,11220
0,11221
0,11222
0,11223
0,11224
0,11225
0,11226
0,11227
0,11228
0,11229
0,11230
0,11231
0,11232
0,11233
0,11234
0,11235
0,11236
0,11237
0,11238
0,11239
0,11240
0,11241
0,11242
0,11243
0,11244
0,11245
0,11246
0,11247
0,11248
0,11249
0,11250
0,11251
0,11252
0,11253
0,11254
0,11255
0,11256

ich sage iv ze aim bispelle .

ain lute haizet hebrei .

da suolt ir hivte . nemen pilde bi .
den zeicte got ain uil guot lant .

do er si nothaft uant .

unt hiez si ir laides dar inne uergezzen .
want ez sine widerwarten heten besezzen .
des landes di lute niener kanden .
zwene boten si uovr sich santen .

daz si in sageten mere .

welich daz lant innen waere .

di boten chomen wider gegangen .
unt brahten an ainer stangen .

ain uil grozzez winpere

des wovndert allez daz here .

di boten taten in ovch daz chunt .

daz chorn wovhse da in dem iare drie stunt .
daz honich in den roren .

si mahten elliv wovnder da sehen unt horen .
Die boten sageten . ze alleruorderost .
den herren ain micheln trost .

da waere gut spise .

als in dem pardise .

daz livt waere auer fraissam .

michel unt ubel getan .

ir scoz unt ir strale .

uovren durch den stahel ze ware .

alse di boten daz maere uollesageten .
di lute gar uerzageten .

daz lant si uerliezen .

min trehtin gehiez in

nu si an sinen guoten .

so harte gezwiuelt heten .

daz si in sine rawe .

niemer mere . chomen ze ware .

Nu si gotes gebot ubergiengen .
durch ir zagehait geuielen .

nu in so harte missescaehe .

nu gedenchet helede romaere .

daz got selbe des geruochte .

daz er sin dienest an iv suochte .
dienet ir im hivte flizecliche .

er lonet es iv mit sinem riche”
romaere racten ovf ir hant .

unt gelobeten . daz er daz lant .
niemer mer mit in gewovnne .

swer so dannen entrunne .

oder geswiche an ir not .

0,11257
0,11258
0,11259
0,11260
0,11261
0,11262
0,11263
0,11264
0,11265
0,11266
0,11267
0,11268
0,11269
0,11270
0,11271
0,11272
0,11273
0,11274
0,11275
0,11276
0,11277
0,11278
0,11279
0,11280
0,11281
0,11282
0,11283
0,11284
0,11285
0,11286
0,11287
0,11288
0,11289
0,11290
0,11291
0,11292
0,11293
0,11294
0,11295
0,11296
0,11297
0,11298
0,11299
0,11300
0,11301
0,11302
0,11303
0,11304

do gefrovete sich manich helt gut .

Die cristen do renanten .

di haiden si an ranten .

si sluogen si an der wal .

alse di hunde ze tal .

heraclius resach den iungen cosdram .
er was plaich unt ubel getan .

er was mit plute berunnen .

di sine waren im alle reslagen . unt entrunnen .
Ain ainwich wart dov gelobet .

daz der romische uoget .

mit dem haiden solte uehten .

der chunich was gerehte .

daz sin da werden solte .

swes got uber in uerhengen wolte .

ovf ainer bruke . da gesamenten

si sich in almitten .

ir iweder chunte sinen ban .

uber alle sine man .

swer dehainen strit erhuobe .

daz man im an der stet daz hovbet ab sluge .
Heraclius sprach do .

dem haidenischen chunich zu .

“nu ile du dich tovfen .

an den waren got gelovben .

gelovbe uaste des ist dir not .

oder dir ist uil nahen der tot .

tovfest du dich auer mit guoten willen .
so ne chumet din sele niemer zu der helle
Der haiden antwovrte im do .

“ia ne getun ich niemer so .

ich lide e uon dir den tot .

e ich gelovbe an dinen got .

unt laze die sele e im-er in der helle .

e ich mich in dem wazzer tovfen welle
Daz wart dem chunige unwert .

uz zuet er daz swert .

uil sciere sluoc er im ab den hals sin .
des half im selbe min trehtin .

Do der chunich di haiden uberwant .
unt er daz hailige cruce da uant .

do hiez er brechen den sal

nider stozen uberal .

den himel zu der erde .

daz cruce nam er uil werde .

heraclius ain helt uil guot .

den alten cosdram er resluoch .

den sun er ovf dem himel uie .

0,11305
0,11306
0,11307
0,11308
0,11309
0,11310
0,11311
0,11312
0,11313
0,11314
0,11315
0,11316
0,11317
0,11318
0,11319
0,11320
0,11321
0,11322
0,11323
0,11324
0,11325
0,11326
0,11327
0,11328
0,11329
0,11330
0,11331
0,11332
0,11333
0,11334
0,11335
0,11336
0,11337
0,11338
0,11339
0,11340
0,11341
0,11342
0,11343
0,11344
0,11345
0,11346
0,11347
0,11348
0,11349
0,11350
0,11351
0,11352

daz im siht uil wol regie .

want er in ze rome uz der tovfe hup .

er wart ein cristen vil guot .

Cyrillus wart er genennet .

uon dem daz buoch michel tugent saget .
Dov uovr romaere here .

widere spilende zu dem mere .

mit grozer ubermuote .

iz chom in ze micheln noten .

Dov si hierusalem begunden nahen .

daz si daz templu- an sahen .

ir iegelich wolte uovr den anderen uarn
ad speciosam portam .

des en ist zwiuel nehain .

der gotes engel in do rescein .

ovf der lihten porte .

der chunich im z harte eruorhte .

er rehaizte in allen gahen .

den engel begund er fragen .

er sprach “wande mir herre dise heruart .
uon himel her nider geboten wart .

unt ich daz her cruce wieder gewan .
waz han ich nu wider gotes hulden getan .”
do spsrach der engel here .

“uernaeme du auer ie mere .

do got selbe durch sine miltechait .
ainen esel hie durchrait .

durch dise porte .

der chunich im z harte reuorhte .
machete sich parvovz unt wovllin .

uil tivre flebet er minen trehtin .

daz cruce er zu im uie .

uil froliche er durch di porte gie .

er truog ez ze hierusalem in daz te-plum .
daz ist uns armen gesaget ad exemplum .
uon div suoln wir unseren herren .
uovrhten . unt flehen .

mit zuhten unt mit gute .

mit grozer devmuote .

ubermuot ist so getan .

div gescendet ie den man .

Heraclius rihte romisc riche . uovr war
zwai unt drizech iar .

unt dar uber sehzehen tage .

ze ware ich iv daz sage .

an der wazzersuhte er uersciet .

sin sele div ist iemer got liep .

Nu chundent uns div buch sus .

0,11353
0,11354
0,11355
0,11356
0,11357
0,11358
0,11359
0,11360
0,11361
0,11362
0,11363
0,11364
0,11365
0,11366
0,11367
0,11368
0,11369
0,11370
0,11371
0,11372
0,11373
0,11374
0,11375
0,11376
0,11377
0,11378
0,11379
0,11380
0,11381
0,11382
0,11383
0,11384
0,11385
0,11386
0,11387
0,11388
0,11389
0,11390
0,11391
0,11392
0,11393
0,11394
0,11395
0,11396
0,11397
0,11398
0,11399
0,11400

daz rich besaz sin bruder narcissus .
der was ain alt man .

daz er chindes niene gewan .

do er do chom an daz riche .

do hiez er taegeliche .

daz liut got flegen .

daz er durch sin selbes ere .

im ainen erben gaebe .

der des riches nach im phlaege .
Do des di lute waren gerende .
do wart div frove berende .

frove elisabete .

zZwene sune gute .

gebar si in ainer naht .

nach haidinisker phaht .

man nante si geliche .

baide Dieteriche .

In dem sehsten iare .

daz sage ich iv ze ware .

uersciet der kaiser ioch div chunigin .
div riche wovrden under in .

ze michelem strite .

sweder der bruder e gehite .
dem ertailte man daz gerihte .
alse ze rome gebot div pfahte .
Div chint zoch man mit flize .

si wovhsen agelaize .

unze si daz swert mahten laiten .
do was in den selben ziten .

ain chunich ad affricam .

der hete ain thohter lussam .
gehaizen crescentia .

di herren baten ir sa .

baide uovr ainander bisunder .
des nam den chunich wovnder .
er frist ez unz an di uovrsten .

di froven er ne getorste

ir newederem gehaizen .

iz ne wolte im der ander uerwizen .
Do riet der senatus .

“nu sceiden wir den strit sus .
daz man ain rinch stelle .
swederen div frove welle

der habe daz riche dar zuo

alle lobeten si daz so .

Do wart der ain dieterich .

ain helt beuollen herlich .

so er den uovrsten wol mahte gelichen .

0,11401
0,11402
0,11403
0,11404
0,11405
0,11406
0,11407
0,11408
0,11409
0,11410
0,11411
0,11412
0,11413
0,11414
0,11415
0,11416
0,11417
0,11418
0,11419
0,11420
0,11421
0,11422
0,11423
0,11424
0,11425
0,11426
0,11427
0,11428
0,11429
0,11430
0,11431
0,11432
0,11433
0,11434
0,11435
0,11436
0,11437
0,11438
0,11439
0,11440
0,11441
0,11442
0,11443
0,11444
0,11445
0,11446
0,11447
0,11448

man hiez in sconen dieterichen .
do was der sin genanne .

swerzer bi dem manne .

blaicher an der hute .

do nanten in di lute .

uber alle div riche .

den ungetanen dieteriche .

do gienc si an den rinch stan .
der da wirs was getan .

den nam div frove guote .

der geuiel ir baz . in dem muote .
denne der ander taete .

des chom si sit in groze note .
Do wart er richtaere

gewaltich unt maere .

rome unt lateran .

wovrden im baide undertan .

di nortman er twanch .

des sageten im romare danch .
da machet er sich uber mer .

mit uil grozem her .

ain richen chunich wolt er twingen .
dar nach beguond er ringen .

do fract er sine holden .

waz si im raten wolten .

daz er behilte sin scone wip .

si was im alse liep so der lip .
unz er uz dem here chome .

si rieten im daz er si naeme .

unt sante si uber sewe .

ir uater . here .

ir muter guote .

si behilte si mit flize .

da wovrde si wol enphangen .

so ne dorfte si der heruerte niht erlangen .
Den chunich do iameren began .
daz im daz rieten sine man .

sa ze dem selben stunt .

er tet iz der chunigin chunt .

er umbeswif si mit den armen .
er sprach “daz muoz mir wol rebarm- .
daz ich dich sol senden .

haim ze dinem lande .

durch ain michel not .

ich uovrte ob ich underwegen . chiese den tot .
si bestozen dich des riches .

uil michel angest han ich des .
min liebe nu rat du mir dar zu .

0,11449
0,11450
0,11451
0,11452
0,11453
0,11454
0,11455
0,11456
0,11457
0,11458
0,11459
0,11460
0,11461
0,11462
0,11463
0,11464
0,11465
0,11466
0,11467
0,11468
0,11469
0,11470
0,11471
0,11472
0,11473
0,11474
0,11475
0,11476
0,11477
0,11478
0,11479
0,11480
0,11481
0,11482
0,11483
0,11484
0,11485
0,11486
0,11487
0,11488
0,11489
0,11490
0,11491
0,11492
0,11493
0,11494
0,11495
0,11496

daz ich min ere an dir getu .
Des antwovrt im sa .

div frove crescentia .

“solt ich der ratgebe wesen .

unt ne maht ich danne niender genesen .
ovf romischer movlte .

ze minem uater ich niene wolte .
so wanden si mit rehte .

daz ich mit unzuhte .

dich habete bekebesot .

so waere mir lieber der tot .

wil dir z got gebieten .

dir ne sol niemen daz geraten .
daz du mich sendest uber se .
du soltes dich es baz bedenchen e .
“di dine uil suoze lere ”

sprach der chunich here .

“die uernim ich gerne wizze crist .
nu sprich waz du mir ratist .

du min uil liebe .

des uolge ich dir gerne ”

Des antwovrte im sa .

div frove crescentia .

“du hast ain bruder herlich .
gehaizen ist er Dieterich .

dem sint div riche so gelegen .
der sol des gerihtes under div hie phlegen .
den haiz ovch mich behuoten .
ich erchenne in der gute .

er tut ze mir sin ere .

so ne darft du sorgen mere .
Aines morgenes uil fru .

manich uovrste was dar zu .

der chunich beualch di froven .
ze sines bruder triwen .

mit inneclichem muote .

daz er si wol behuote .

er beualich si im bi der hende .
er uovr in ellende .

der chunich unt sine man .

der laide uiant began .

den selben herren scunden .

daz er wolte sunden .

mit sin selbes libe .

an sines bruoder wibe

do z er reden began .

der uil ungetriwe man .

der froven was iz ungemach .

0,11497
0,11498
0,11499
0,11500
0,11501
0,11502
0,11503
0,11504
0,11505
0,11506
0,11507
0,11508
0,11509
0,11510
0,11511
0,11512
0,11513
0,11514
0,11515
0,11516
0,11517
0,11518
0,11519
0,11520
0,11521
0,11522
0,11523
0,11524
0,11525
0,11526
0,11527
0,11528
0,11529
0,11530
0,11531
0,11532
0,11533
0,11534
0,11535
0,11536
0,11537
0,11538
0,11539
0,11540
0,11541
0,11542
0,11543
0,11544

daz wort si wainende sprach .
“war tust du herze dinen sin .

nu waist du wol daz ich pin .
dines pruder winige .

fraiscet ez div menige .

so brin wir di uerlornen .

des wil ich dich e warnen

Do sprach der ungetrove man .
“nu ich ez bereden niene chan .

di triwe wil ich prechen

miniv lait rechen .

mit min selbes libe .

ia ne ruch ich din ze wibe .

want du mich harte scantest .

do du uon mir wanctest .

unt minen bruoder name

doch ich dir baz gezaeme .

mit getaete unt mit frumechait .
daz sol mir iemer wesen lait .

du ne uerwandelest mir die missetat .
du bist div den scaden hat >

Div frove Crescentia .

do gedahte sisa.

uil maniger guten liste .

da si sich mit wolte fristen .

si sprach “ob du mih wellest minnen .
so haiez dir e gewinnen .

daz tivre gestaine .

uernim war ich daz maine .
zimperman so spache .

ain turn uil waehe .

den solt du wovrchen allererist .
so tun ich daz dir lieb ist .

hohen unt witen .

da ovffe suln wir biten .

der werlte dar entrinnen .

SO ne megen si unser niht gewinnen .
swenne romare

div starchen nivmaere .

fraiscent” sprach sie “guot kneht .
si stainent unsich daz ist reht .”
Dov hiez er samenen zimperman .
unz er also manigen gewan .

ze rome warht er ain turn .

daz was den burgaeren zorn .

uzer stainen unt uzer plien .

sine geswien .

bat er dar gan scowen .

0,11545
0,11546
0,11547
0,11548
0,11549
0,11550
0,11551
0,11552
0,11553
0,11554
0,11555
0,11556
0,11557
0,11558
0,11559
0,11560
0,11561
0,11562
0,11563
0,11564
0,11565
0,11566
0,11567
0,11568
0,11569
0,11570
0,11571
0,11572
0,11573
0,11574
0,11575
0,11576
0,11577
0,11578
0,11579
0,11580
0,11581
0,11582
0,11583
0,11584
0,11585
0,11586
0,11587
0,11588
0,11589
0,11590
0,11591
0,11592

do fract er di froven .

wie ir daz werch geuiele .

“ia uovrt man in den chielen .

di marmelstaine uber mere .

nu ist daz hus wol gar .

unz an di obersten zinnen .

nu solt du laisten minen willen .
Si sprach “nu haiz du smide sizzen .
daz hus wol besluzzen .

mit uil uesten slozzen .

so birn wir genozen .

uor unsern uianden .

du ne wellest dir z enplanden .
sprach daz lussam wip .

“du uerlivset uns sele unt lip 7

Do hiez er smide sizzen .

daz hus wol besluzzen .

do daz hus gar was .

der froven chunt er daz .

er sprach “das hus ist wol beslozzen .
nu solt du niht uergezzen .

des du mir hast gehaizen .

nu nahent agelaize

di hermuden helede ”

“e solt du di selede .

wol rusten . mit getregede .

ich en red es niht ungewaide .

des hungers ligen wir dar ovfte tot .
wir ne haben doch win unt prot .”
do hiez er dar uof uovren

unze zwelfe des gesworen .

daz si in driizec nahten

niemer ne mahten

mit nehainen dingen .

ovf daz hus pringen .

flaisces unt protes .

unt anders gutes .

er sprach “ich pin auer gar .

hie ist uns genuch der lipnar .

swi lange wir dar ovfte wellen sin .
wir han prot unt win ”

Di sprach “wes zelest du mir prot unt win .
ia mach dir laider sin .

daz unser got hat uergezzen .
danne umbe trinchen . oder umb ezzen .
haiz din chappelane gan .

in rome unt in lateran .

daz hailctum gewinnen .

0,11593
0,11594
0,11595
0,11596
0,11597
0,11598
0,11599
0,11600
0,11601
0,11602
0,11603
0,11604
0,11605
0,11606
0,11607
0,11608
0,11609
0,11610
0,11611

0,11612
0,11613

0,11614
0,11615

0,11616
0,11617
0,11618
0,11619

0,11620
0,11621
0,11622
0,11623
0,11624
0,11625
0,11626
0,11627
0,11628
0,11629
0,11630
0,11631

0,11632
0,11633
0,11634
0,11635
0,11636
0,11637
0,11638
0,11639
0,11640

e sin di lute werden innen .

di solt du bestiften .

e ich mich an dich hefte .

in ainer chemenate .

so laist ich also drate

herre din willen .

uor den sovln wir nider uallen .
clagen unser missetat .

so mag sin werden guot rat .
unser sunde riezen .

so megen wir ze ivngest daz himelriche niezen .”
Do er mit grozer crefte .

daz hailictu- bestifte .

der abent was so spaete .

div frove nam ir gewaete .

di sluzel si dar in want .

den herren laite si an der hant .
ain frolichen ganch .

der wec ne duht in enbor lanch
der chamere er si alle rewiste .
“liecbe” sprah er “nu laiste .

min willen nu ist sin zit .

hi ist semele unt lit .

daz hailige gebaine .

in dirre chamere aine ”

si sprac “ia laist ich herre dine bete .
in di chamere solt du treten .
allererist uor mir” sprach daz wip .
“ia han ich sele unt lip .

gesezzet starche in arbait

als er in di chemenaten scrait .

der ture tet si ainen zovc

alse lute chot der slach .

den sluzzel rait si umbe mit der hant .
do tet div frove widerwanch .
“Owe mir tru” sprach der herre “des wanches .
hast u dines tanches .

beslozen mich hir inne .

daz haiz ich unminne .

geswie min uil guote .

rela mich dirre note .

ich swer dir zwen aide .

daz ich dir niemer laide .

getun an dinem libe .

ich en ger din nimer ze wibe .
Div frove sprach do drate .

daz si des niene taete .

dem helde ze laide .

0,11641
0,11642
0,11643
0,11644
0,11645
0,11646
0,11647
0,11648
0,11649
0,11650
0,11651
0,11652
0,11653
0,11654
0,11655
0,11656
0,11657
0,11658
0,11659
0,11660
0,11661
0,11662
0,11663
0,11664
0,11665
0,11666
0,11667
0,11668
0,11669
0,11670
0,11671
0,11672
0,11673
0,11674
0,11675
0,11676
0,11677
0,11678
0,11679
0,11680
0,11681
0,11682
0,11683
0,11684
0,11685
0,11686
0,11687
0,11688

daz si niene phienge sin aide .

“nu sich allenthalben din .

du hast semel unt win .

unt ander guot geraite .

scone bette . v . waete .

swenne du beten wellest .

niht langer du en twellest .

di hailigen sint dir nahen

dir ne wirt nie so gahe

du ne muozest mines lieben herren dar inne biten .

ich en mach dir mit eren hi uze niht langer gefristen ”

Bi den selben worten .

div frove besloz di borte .

alle gemaine

si lie den helt aine .

sizzen in der chamere .

di sluzzele nam si alle zesamene .
si warf si in aine kisten .

daz iz niemen ne weste .

den ir gewerf so spachen .

si was des ir haften so haele .
des tages do man sanch di misse .
di lute niene wessen

war der herre chomen was .

alle clageten si daz .

div frove beguonde wainen .
sam si daz solte mainen .

an ir geswien so guot .

harte si erkovlte ir muot .

daz herze in ir libe .

dem uil lussamen wibe .

umbe ir lieben herren .

si enbaite sin mit eren .

an alle werlet scande .

unz ir in got sande ze lande .
Der winter nahen began .

der chunich unt sine man .

di hugeten haim ze lande

der bote uovr rande .

er tet iz der chunigin chunt .
ovf stunt si ze der selben stunt .
uber hof gie si uil brait .
uerholne si dar zu scrait .

do ruorte si di porte .

der helt ir antwovrte .

“wen hor ich da ze den tuorn stan ”
“woltet ir noch uz gan ”

sprach div frove guote .

0,11689
0,11690
0,11691
0,11692
0,11693
0,11694
0,11695
0,11696
0,11697
0,11698
0,11699
0,11700
0,11701
0,11702
0,11703
0,11704
0,11705
0,11706
0,11707
0,11708
0,11709
0,11710
0,11711

0,11712
0,11713

0,11714
0,11715

0,11716
0,11717
0,11718
0,11719

0,11720
0,11721

0,11722
0,11723
0,11724
0,11725
0,11726
0,11727
0,11728
0,11729
0,11730
0,11731

0,11732
0,11733
0,11734
0,11735
0,11736

“oder habet ir iv noch becheret iwers gemuotes .”
Er sprach “uil gerne wolte ich gan .
ob ich dine hulde mahte han .

uil harte scuhet mich div uorhte .
daz ich daz hovbet habe uerworht .
ich en genieze diner guote .

swaz ich dich ie gemuote .

des solt du uergezzen .

ia han ich hie gesezen .

zwali iar betalle .

swi auer dir nu geualle

so gebare mit minem libe .

ich uovrhte daz mich der chaiser iedoch uertribe ”

Vf sloz si daz turlin .

“gotes hulde unt min .

habe du guot geswie .

daz ich dir niene sie .

wan so ich dir e waere .

do du mich rede uerbaere .
gerwe dich uor den luten .
din pruoder chovmet noch hivte .
den solt du wol enphahen
hine suoln wir gahen .
gewinnen gotes hulde .

ich wil wol uerswigen dine sculde .
Dov naich er ir mit zuhten .
div frove in ovf rihte .

si chust in an sinen munt .

si sprach “e du dinen gesunt .
uerlovrest mit minem rate .

e gaebe ih also drate .

daz hovbet zu den uovzen .
du solt der miner triwen geniezen ”
Dov ruomten si di cluse .

v . giengen uon dem huse .
ainen frolichen ganch .

do div leriche sanch .

des morgenes als ez tagete .
der wahtaere sagete .

uber alle di burch maere

daz sin herre chomen ware .
si enphie in uor den luten .

si bat in sa riten .

engegen ir lieben herren .

er ne wolte sich sines gemuotes dannoch niht becheren .

der herre gedaht im ainer rede .
die chunt er under daz here .
ain lugemaere .

0,11737
0,11738
0,11739
0,11740
0,11741
0,11742
0,11743
0,11744
0,11745
0,11746
0,11747
0,11748
0,11749
0,11750
0,11751
0,11752
0,11753
0,11754
0,11755
0,11756
0,11757
0,11758
0,11759
0,11760
0,11761
0,11762
0,11763
0,11764
0,11765
0,11766
0,11767
0,11768
0,11769
0,11770
0,11771
0,11772
0,11773
0,11774
0,11775
0,11776
0,11777
0,11778
0,11779
0,11780
0,11781
0,11782
0,11783
0,11784

daz er geuangen ware .

des nahtes an der owe .

daz riete im div frove .

do er gie durc sin degnhait .

do saz er ovf unt rait .

mit manigem snelle knehte .

got besceide doch ze ivngest daz rehte .
Uf stunt div gote werde .

so in romiscer erde

ne wart nie tivrer lip .

sie nam uil manich wip .

in rome unt in lateran .

si hiez si mit ir gan .

an daz uelt warten .

mit golde ioch mit borten .

waren si gebovnden .

da gie div frove under .

sam div maenin uor den sternen .

si chovnde sich ze den eren . wol gewarnen .
Die herren begunden nahen .

unze si ainander an sahen .
Dietherich der scone .

der pat di helde chune .

aine wile twellen .

do ilt er uz wellen .

zwelfe siner holden .

di im raten solten .

di herren wovrden des inain .

daz ir aller nehain .

ir lip da ne fristen .

da si sinen willen westen .

in dehainen enden

des racten si alle ir hende .

unt lobeten swaz so er si reden paete .
daz si des niene uersprachen .

er bat si daz si in an der chunigin raechen .
Di helde harte erchomen .

do si di rede uernamen .

alle clageten si den rat .

daz man durch sulhe getat .

di froven solte uerliesen .

si sprachen er maht ez mit eren wol uerchiesen .
do sprach der wisiste .

“nu dunchet mich daz peste .

daz ir . di rede uermidet .

die froven niht an nidet .

si warf ez al durch driwe .

ih uovrhte daz iz unsich geriwe .

0,11785
0,11786
0,11787
0,11788
0,11789
0,11790
0,11791
0,11792
0,11793
0,11794
0,11795
0,11796
0,11797
0,11798
0,11799
0,11800
0,11801
0,11802
0,11803
0,11804
0,11805
0,11806
0,11807
0,11808
0,11809
0,11810
0,11811
0,11812
0,11813
0,11814
0,11815
0,11816
0,11817
0,11818
0,11819
0,11820
0,11821
0,11822
0,11823
0,11824
0,11825
0,11826
0,11827
0,11828
0,11829
0,11830
0,11831
0,11832

ze ivngist uil harte .

nu lat iv wesen haele dirre worte .
Do sprach der scone Dieterich .
“nu hat iwer iegelich .

gehaizen mir helfe .

nu wil du daz zewerfen .

des bedenche dich min trut .

ich tuon ez durch aine michel not .
unt hilf minen mannen .

ia lag ich also lange .

daz ich der werlte niene sach

der herre im do zu sprac .

“da riwet mich div frove

doch wil ich di triwe .

laisten als ich gelobet han .

an dem rate wil ich stan .

mit den husgenozen .

wir werden iedoch ze iungest der eren bestozen .
An dem uelde uil brait .

do der chunich zu rait .

unt er sinen pruoder an sach .

daz wort er ilende sprac .

“wi mach bruoder min wip .

mir der allerliebeste lip .

der ie geborn wovrde

ovf dirre erde .

uon chaiserlichem chunne .

daz mir got ir lebenes lange gunne
der bruder im antwovrte .

so er gezalst mahte .

“da hat si sich behalten .

als ir muoze walten .

de laidige hellewarte .

ia mide ich mich der worte .

fraget dise guote knehte .

si underwisent iv der unzuhte rehte .
Er sprac “nu muz ez got erbarmen .
daz ich si uil armen .

uovrte uon ir chunne .

nu mir ir got niene wil gunnen .

ze troste minem riche .

want ich ire ungerne geswiche ”

er sprac auer do .

sinem bruoder zu

“du en solt dich scenden

noch niemer gewenden .

an sie uil unraine .

du solt si haizen hahen . oder stainen .

0,11833
0,11834
0,11835
0,11836
0,11837
0,11838
0,11839
0,11840
0,11841
0,11842
0,11843
0,11844
0,11845
0,11846
0,11847
0,11848
0,11849
0,11850
0,11851
0,11852
0,11853
0,11854
0,11855
0,11856
0,11857
0,11858
0,11859
0,11860
0,11861
0,11862
0,11863
0,11864
0,11865
0,11866
0,11867
0,11868
0,11869
0,11870
0,11871
0,11872
0,11873
0,11874
0,11875
0,11876
0,11877
0,11878
0,11879
0,11880

werfen nu ze stunde .

an des wages grunde .

unt la si hin fliezen .

si en sol der manigen hure niht geniezen .”
er sprah “tuo swaz dir geualle .

ich uerzihe mich ir betalle .

nu en la mich si niemer bescowen .”
sin pruder hiez di frowen .

sine holden pinden .

der raise niht erwinden .

e si in der tiuer swebete .

den selben tach unz abende niemer gelebete .
Div frove giench an ain liten .

si sach di boten riten .

zu ir gahen .

di si solten uahen .

si sprac ze den gesinden .

“ir herren saget mir sciere .

lebet min truotherre .

wi uart ir mit so trurigem mute
saget mir z durch got den guten
do sageten si ir daz inbot .

des gescunte si got .

daz si di froven uvolten neren .
dem chunige manige aeide sweren .
si habeten si retrenchet .

zu des wages grunde uersenchet .
Dov sprach daz lussam wip .

“niene uerlieset ir den lip .

nu iv sin min herre baete .

nu lat mich min gewate .

geben minen wiben .

die mit ir libe .

mir uil diche triwe hant besceinet .
ich uerstan wol waz daz unpilde mainet .”
dov nam si ir gebende .

unt winc mit der hende

ainer ir gesinden .

“hi mit solt du dir binden .

unt gip mir di wat dine .

an lege du di mine .

unt wis wol gesunde .

uzer mines uater lande .

hast u mir geuolgot .

nu sceidet uns der tot .

hinne uovr iemer mere .

ia riwet mich min lieber herre .
Do bunden si ir di hende .

0,11881
0,11882
0,11883
0,11884
0,11885
0,11886
0,11887
0,11888
0,11889
0,11890
0,11891
0,11892
0,11893
0,11894
0,11895
0,11896
0,11897
0,11898
0,11899
0,11900
0,11901
0,11902
0,11903
0,11904
0,11905
0,11906
0,11907
0,11908
0,11909
0,11910
0,11911
0,11912
0,11913
0,11914
0,11915
0,11916
0,11917
0,11918
0,11919
0,11920
0,11921
0,11922
0,11923
0,11924
0,11925
0,11926
0,11927
0,11928

uil haize wainende .

mit siden snuren .

unt ilten si uovren .

ze rome zu der bruke .

do nam si ovf den ruke .

ainer der genoze .

in den wac er si scoz .

do floz si an dem sande .

ain uischaere brahte si auer sit ze lande .
Do rihte got geliche .

uber di zwene Dieteriche .

si wovrden miselsuhtich .

hart uncreftich .

an den selben stunden .

do man di froven warf zu dem grunde .
do gescach ain uil guot maere .
wi ain uischaere

zoch sine segene .

do floz im engegene .

ain maget in allen gahen .

do ilte er si uahen .

er truch si zu der glute .

got besceinde sine gute .

div frove ahtmen began .

uil harte frovete sich der man .

er beualch si sinem wibe .

unze si der froven edele gehulfe wider ze dem libe .
Dov si do wart ze wizzen .

daz si mahte sizzen .

do fracte si der uischaere .
wannen si waere .

oder uon welher gebuorte .

div frove im antwovrte .

“ich pin ain armiv mude .

unt wolte dine genade .

uil gerne uerdienen .

durch daz himilisce lon .

solt u mich bescirmen .

nu la dich mine wenechait erbarmen .
er sprach daz er uil gerne taete .
swes in div frove gebaete .

si sprach “so solt du wesen stille .
daz ist min wille .

daz min niemen werde innen .

so ne chom ich niemer hinnen .
ich diene dir mit triwen

la dih niht reween

din trinchen noch din ezzen .

0,11932
0,11933
0,11934
0,11935
0,11936
0,11937
0,11938
0,11939
0,11940
0,11941
0,11942
0,11943
0,11944
0,11945
0,11946
0,11947
0,11948
0,11949
0,11950
0,11951
0,11952
0,11953
0,11954
0,11955
0,11956
0,11957
0,11958
0,11959
0,11960
0,11961
0,11962
0,11963
0,11964
0,11965
0,11966
0,11967
0,11968
0,11969
0,11970
0,11971
0,11972
0,11973
0,11974
0,11975
0,11976

la mich miner sorgen uergezzen ”
Do der uischaere .

ze houe chom laere .

mit luzzelen uischen .

un man in uor dem tische .

nider solte strechen .

mit den staben reken .

e man in do nider braite .

do saget er waz in irte .

“ich ilte mit den nezzen .

ain maget uersezzen .

div swebete in den unden .

do uovrht ich mir sunden .

ob ich si lieze retrinchen ”

do hiez man im skenchen .

den allerluteristen win .

unt hiez daz magedin .

des anderen tages pringen .

so maeht er ze houe wol gedingen .
Des anderen tages do man enbaiz .
do braht er si gotewaiz .

ze houe uovr sinem maister .

daz wisode laist er .

mit michelen noten .

ir wainen daz movt in .

do troste si div frove .

“ia suln . di dine riwe .

wesen niht so ueste .

daz dunket mich daz peste .

wir birn dir genaedich unt holt .
wil du belleze unt golt

si sprah “waz solte mir gesmide .
ich stan mir diche laide .

den abent ioch den morgen .

mit micheln sorgen .

pellez unt kurzebolt .

ich en wil daz silber noch daz golt .
niemer gewinnen .

wi solt ich dir entrinnen

wil du mich bedenchen

ich ne wil uon dinem dieneste niemer gewenken
Des tages do der amman .

sines herren dienest began .

mit sinem maister zaehen .

do zeran im der wovchen .

aines tages der uische ze fru .

der uizzetovm hup sine dro .

der di uische solte geben .

0,11977
0,11978
0,11979
0,11980
0,11981
0,11982
0,11983
0,11984
0,11985
0,11986
0,11987
0,11988
0,11989
0,11990
0,11991
0,11992
0,11993
0,11994
0,11995
0,11996
0,11997
0,11998
0,11999
0,12000
0,12001
0,12002
0,12003
0,12004
0,12005
0,12006
0,12007
0,12008
0,12009
0,12010
0,12011
0,12012
0,12013
0,12014
0,12015
0,12016
0,12017
0,12018
0,12019
0,12020
0,12021
0,12022
0,12023
0,12024

er sprach “so laze mich got leben .
iz en rihte an dir min herre .

ich en wil mich an diz dienest niht keren .
Des antwovrte im der amman .

“wi wol ich dir gesagen kan .

waz daz hat geirret .

daz dir an dem dienest wirret .

min chneht gie uischen . an den sant
unz er aine maget uant .

geflovzen ze ainer widen .

ia chan si wol mit siden .

wovrchen swaz ir geuallet .

an swelhen borten man si stellet .
da mag man ir tivre wol an kiesen .
wi solten wir den uisere uerliesen .
Der uizzetovm gie so drate .

zu siner froven chemenaten .

mir sagete der amman .

wi unser uisere began .

mit den sinen nezzen

ain maget uersezzen .

er uie si mit dem perre .

geflozen was si uerre .

er lobete si wol ze den handen .

si chunne ir wol daz wehe werch enblanden .
Dov sprach des herzogen wip .
“alse lip so dir si min lip .

ne baite nehain wile .

nach der maegede du ile .

chor si her bringen .

du sagest uon ain wovnderlichen dingen .
Des selben dages do man enbaiz .
do braht er sie gotewaiz .

uovr di herzoginne .

si enphie si wol mit minnen .

sam si ir genozen . solte sin .

si heten si vovr ain maegedin .

in ir chemenaten .

si hiez si wol waeten .

wan golt aine .

unt edele gestaine .

daz mait si iemer mere .

div frove tet ir ere .

uber daz nothaft wip .

do rebarmete si ir lussam lip .

Dov der herzoge uon houe chom .
do getorst in gruozen niemen .

div frove sprac im zu .

0,12025
0,12026
0,12027
0,12028
0,12029
0,12030
0,12031
0,12032
0,12033
0,12034
0,12035
0,12036
0,12037
0,12038
0,12039
0,12040
0,12041
0,12042
0,12043
0,12044
0,12045
0,12046
0,12047
0,12048
0,12049
0,12050
0,12051
0,12052
0,12053
0,12054
0,12055
0,12056
0,12057
0,12058
0,12059
0,12060
0,12061
0,12062
0,12063
0,12064
0,12065
0,12066
0,12067
0,12068
0,12069
0,12070
0,12071
0,12072

“lieber herre wi tuost du so .

dine gebaere sint seltesaene .

du bringest uns laidiv maere .

diner langen houerte .

ich uovrhte miner lieben froven uil harte ”

“Ich mag dir sagen” sprach der herzoge “wizze crist .

ain maere . daz dir lait ist .

ia ligent mine herren govte .

baide uovr tote .

min frove ist ertrunchen .

wen mag daz guot tunchen .

ia clagent si romaere .

siv sint auer div riche wovrden laere ”
do sprach div herzogin dar zu .
“man brahte mir anders tages fru .
ain maget div ist uerwizen .

da mit solt du uergezzen .

diner lieben froven .

ia ne maht du mit den riwen .
dines laides niht gebuozen .

du solt si wol gruozen .

man uant si an dem grieze .

ich en waiz ob si iemen dar werfen hieze .
er sprah “liebe so dir din lip .

nu haiz mir bringen daz wip .

daz ich muoze si gescowen .
durch willen miner froven .

sant uns si got zehanden .

waz ob ir di uischaere so wol nien erchanden ”
Do hiez si bringen daz wip .
reblachet was der ir lip .

in ovgen ioch in hare .

do ne chant er si ze ware .

an nehainer ir gescefte .

swi er di froven ofte .

e gesehen habete .

ia ne maht er nihit getruwen daz si lebete .
Er hiez der froven wichen .

enphie si minnecliche .

er hiez si sizzen ovf di banch .
“liebe” sprach er “habe danch .
daz wip soln wir behalten .

la si diner chemenaten walten .
filia naufragata .

nu solt du mir sagen sa .

wannen du chovmest her in lant .
geflozen an den sant .

da dich der uiskaere uant .

0,12073
0,12074
0,12075
0,12076
0,12077
0,12078
0,12079
0,12080
0,12081
0,12082
0,12083
0,12084
0,12085
0,12086
0,12087
0,12088
0,12089
0,12090
0,12091
0,12092
0,12093
0,12094
0,12095
0,12096
0,12097
0,12098
0,12099
0,12100
0,12101

0,12102
0,12103
0,12104
0,12105
0,12106
0,12107
0,12108
0,12109
0,12110

0,12111

0,12112

0,12113

0,12114

0,12115

0,12116

0,12117

0,12118

0,12119

0,12120

ich sihe wol an dinen gebaeren .

da dine haimovte waren .

da mahtest du wol gebieten .

ich waene dich div chamerwip uerrieten
Si sprah “ia ne ist iz nihit so getan .
so du herre habest wan .

ich unt mine holden

ze rome wir uarn wolten .

daz chom uon min sunden .

daz scef brast uon den unden .

si retrunchen algemaine .

wan ich altersaine .

do mir des grundes zeran .

al des ich ie gewan .

des habet ich mich uerchundet .

mir was des libes uil nach zerunnen ”
er hiez si wol sezen .

ir laides ergezzen .

mit michlen eren .

er bat si sinen sun leren

si hete micheln sin .

der herre hiez si maisterin .

durch des chindes trute .

so nanten si alle des herzogen lute .
div frove was biderbe unt guot .

harte kuske gemuot .

erhaft unt milte .

der herre niene wolte .

in sinem houe zechen .

er ne wolte sich e mit der froven . besprechen .
Des erbovnde ir also harte .

ain gotes widerwarte .

des herzogen vizzetovm .

daz div frove den rovm .

in dem hove habete .

alse gerne so er lebete .

wolt er si behuren .

daz er di froven edele mit minnen horte uovren .
er rekos aine maget dar zu .

div warf ez spate unt fru .

mit der froven scone .

daz si den helt chune .

naeme mit ir willen .

er wolte ir uersellen .

manige huobe braite .

unt gaebe si ir geraite

er uovrte si mit minnen .

so ne dorft ir der eren niemer zerinnen .

Referenzkorpus Mittelhochdeutsch v2.0 (https://linguistics.rub.de/rem)

217


https://linguistics.rub.de/rem

M121Y: Kaiserchronik A (V)

Modernisierter Lesetext

0,12121
0,12122
0,12123
0,12124
0,12125
0,12126
0,12127
0,12128
0,12129
0,12130
0,12131
0,12132
0,12133
0,12134
0,12135
0,12136
0,12137
0,12138
0,12139
0,12140
0,12141
0,12142
0,12143
0,12144
0,12145
0,12146
0,12147
0,12148
0,12149
0,12150
0,12151
0,12152
0,12153
0,12154
0,12155
0,12156
0,12157
0,12158
0,12159
0,12160
0,12161
0,12162
0,12163
0,12164
0,12165
0,12166
0,12167
0,12168

Div frove antworte ir lise .

der botescafte wise .

“waz toch div rede scone .

daz sich der helt honen .

wolt an minem libe .

ia zimet im baz ze wibe .

sin genozin an dem arme .

denne ich dar an rewarme .

ovch waere ovch im ze sunden getan .

ob er mich ze kebese wolte han .

ze kovnnen waer ich im ze smaehe .

ich waene ie dehainem wibe so uil ze laide gescache
si sprach “des ergazt er dich alles mit guote .
ob du dinem muote .

woltes getwingen .

unt liezest mich in pringen .

aines abendes so spate .

zu diner kemenaten .

unt redest iz an ain ende .

daz er dir der botescefte niemer en sende ”
Si sprach “ich han dir gesagtet minen mut .
div rede ist ze nihte guot .

si ne hat nehaine uovge .

froven sint genuge .

di mag er wol gewinnen .

relaze mich es mit minnen .

min dienest mag er sus han .

wil er di rede lazen stan .

bi mit waere ich beswichen .

ia ne solt dir di hilach niemer gemachen ”
Div maget enphie di rede haize .

dov gie si agelaize .

unt saget iz ir gesellen .

“nu sprich waz du sin tun wellest .

daz wip hat uns geswichen .

ia ne mach ich niht gescaffen .

daz si din welle ruchen .

ich en will ez niemer mer besuchen

Der rede er antwovrte .

“waz sprah div uerworhte .

besmahet ir der min lip .

si uil unrainez wip .

wi hohe si nu denchet .

ia wart si durch zovber retrenchet ”

si sprach “si ne sagete mir nie mere .

wan du waerest ir ze here .

ir sorgen di sint manicualt .

si hat mir naehten gezalt .

0,12169
0,12170
0,12171
0,12172
0,12173
0,12174
0,12175
0,12176
0,12177
0,12178
0,12179
0,12180
0,12181
0,12182
0,12183
0,12184
0,12185
0,12186
0,12187
0,12188
0,12189
0,12190
0,12191
0,12192
0,12193
0,12194
0,12195
0,12196
0,12197
0,12198
0,12199
0,12200
0,12201
0,12202
0,12203
0,12204
0,12205
0,12206
0,12207
0,12208
0,12209
0,12210
0,12211
0,12212
0,12213
0,12214
0,12215
0,12216

daz iz mich erbarmet in den lip .

nu la daz nothafte wip .

weruen ir sache .

denne wir uns dehain sunde mer machen .
“Den scaz den wir alle solten han .
den hat si allen uertan .

beslozen in ainer kamere .

nu grife wir alle zesamene .

unt uerliesen ir mines herren hulde .
ia ne wesse er waz er wolte .

der selben unholden .

er ne solte si in sinem houe niemer uerduolten ”
mit zorne gie er in den sal .

da sazen di maegede uberal .

er sprach “waz huotest du dase .
ubeliv hornplase .

du soltest pillicher da ze holz uarn .
danne di maegede hie bewarn .

du bist ain unholde .

unt sizzest hi behangen mit golde .”
Si sprach “gotewaiz her guot kneht .
ir tuot mir michel unreht

want ich iv min dienest enbot

daz ir mich liezet ane not .

got waiz wol di sculde .

ob ich pin ain unholde .

oder ie dehaines zovbers gephlac .
er wolt ir tuon ainen slach .

stozen mit dem uovze .

di maegede in ne liezen .

dannen sciet er unfro .

uil michel was div sin dro .

Do want si ir hende .

si sprach “ach mich ellende .

daz ich des wages genas .

uil luzel hilfet mich daz .

nu mvoz ich mit ittewizzen sin .

daz erbarme dir herre trehtin .
durch dine gute .

ia sint di mine note .

noch uil ungeslizzen .

er hat mir manige honde uerwizen ”
ia rieten ir div maegedin .

daz si ir wainen . lieze sin .

si claget ez ir herren .

“der riht iz nach den eren .

wir megede sprechen alle dar zu .
waz maere ist uns sin dro .

0,12217
0,12218
0,12219
0,12220
0,12221
0,12222
0,12223
0,12224
0,12225
0,12226
0,12227
0,12228
0,12229
0,12230
0,12231
0,12232
0,12233
0,12234
0,12235
0,12236
0,12237
0,12238
0,12239
0,12240
0,12241
0,12242
0,12243
0,12244
0,12245
0,12246
0,12247
0,12248
0,12249
0,12250
0,12251
0,12252
0,12253
0,12254
0,12255
0,12256
0,12257
0,12258
0,12259
0,12260
0,12261
0,12262
0,12263
0,12264

er sol es uil wol engelden .

daz er unser maisterin ie getorste bescelten ”
si sprach “ich en wil in niht trurich gesezzen .
er mach mich es uil wol regezzen .

daz er mir ze laide hat getan .

daz wil ich also lazen stan .

iemer ungerochen .

er hat mir ane sculde uil ze laide gesprochen
Ain smit mit sinem hamere .

der worhte zu der chamere .

ainen sluzzel uil ueste .

daz iz niemen ne weste .

wane der gote laide .

der swovr im zwen aide .

daz er in daz wol hele .

daz er sich in der froven chemenaten uerstaele .
Des abendes so spate .

er gie ze der froven chemenaten .

als er di chemenaten ovf ensloz .

do wart ain michel wintstoz .

in dem selben winde .

do snait er dem chinde .

daz hovbet abe mit dem swerte .

sam ez div frove remurdert hete .

er leget ir z an di scoze .

do tet er scaden grozen .

der gotlaide uizetovm .

der uerlos sin rehtez hertuom .

der uizetovm gie so drate

ze sines herren chemenatem

er sprach herre ir solte ovf stan .

zu der mettinen gan .

ia scinet der tagesterne .

ir gesliefet hie uor nie nehaines morgens so gerne .
Der herre im antwovrte .

mit sus getanen worten .

“der metten du mich uermit .

unz es mine maisterin dunche zit .

iz en ist noch niht ze spaete .

ich waene dehain han noch craete .

hinat bi dirre naht . ich en waiz .

war umbe du mich erwechet hast .

nu reuar waz daz mache .

daz min maisterin selbe niemer wache .

Do gienc er also drate

ze der froven chemenaten .

ovf huop er den uooz

er tet dem tuorn ain stoz .

0,12265
0,12266
0,12267
0,12268
0,12269
0,12270
0,12271
0,12272
0,12273
0,12274
0,12275
0,12276
0,12277
0,12278
0,12279
0,12280
0,12281
0,12282
0,12283
0,12284
0,12285
0,12286
0,12287
0,12288
0,12289
0,12290
0,12291
0,12292
0,12293
0,12294
0,12295
0,12296
0,12297
0,12298
0,12299
0,12300
0,12301
0,12302
0,12303
0,12304
0,12305
0,12306
0,12307
0,12308
0,12309
0,12310
0,12311

0,12312

daz si alle zebrasten inain .

uil lute er ir zu screi .

“ovf ovf alle di der hie sin

ia hat div ualandin .

daz chint ermuorderet . an dem arme .
daz muze got erbarmen .

daz wir si ie gesahen ”

si ilten allenthalben dar gahen .

Dov div frove des plutes enphant .

do greif si dar mit der hant .

unt suchte daz chindelin .
“genaedeclicher trehtin .

waz hat man mir gewizzen .

ze wiv ne heten mich di uische uraezzen .
an dem sande .

e mich der uischare brahte ze lande
do sprah der herzoge mit riwen .

“nu han ich miner triwen

uil luzzel genozzen .

waz hast du mir gewizzen .

daz du mir min chint erslagen hast .
unt also blutigiv hi uor mir stast .

het ich dir niht gelonet .

du mahtest doch mines trehtines han gesconet .
Si sprac “nu bin ich ain ellendez wip .
uerworht han ich minen lip .

ich han daz wol besuochet .

daz min got niene ruocht .

uon div ne uorhte ich den tot .

want ich ane sculde in dise not .
chomen bin . in allen gahen .

welt ir mich haizen hahen .

in daz wazzer werfen .

des ne mach mir niemen gehelfen .

iz en welle bedenchen der hailige crist .
der aller witwen uoget ist .”

Do sprah des herzogen truot .

“wi getar si nu werden lut .

der luge erdenken

ir scult si sciere haizen retrenchen ”
do sprach der herzoge here .

“wer solte sich an wibe rede cheren .
heten wir si erhangen .

so waere iedoch der scade ergangen .
wir ne mahten ez niht gebuzen .

wir suln si gen lazen .

weruen ir sache .

daz si uns nehaine sunde mer ne mache

0,12313
0,12314
0,12315
0,12316
0,12317
0,12318
0,12319
0,12320
0,12321
0,12322
0,12323
0,12324
0,12325
0,12326
0,12327
0,12328
0,12329
0,12330
0,12331
0,12332
0,12333
0,12334
0,12335
0,12336
0,12337
0,12338
0,12339
0,12340
0,12341
0,12342
0,12343
0,12344
0,12345
0,12346
0,12347
0,12348
0,12349
0,12350
0,12351
0,12352
0,12353
0,12354
0,12355
0,12356
0,12357
0,12358
0,12359
0,12360

Dov sprach des herzogen man .

“wol scinet daz dir got nine gan .
diner eren noch dines libes

uon div ne gelovbest du dich des wibes .
wir ne durfen iz niht anden .

ia hat si dich bestanden .

mit zovberlichen dingen .

du wil uon ir groze scaden gewinnen .
Do sprah der herzoge gute .

mit truorigem muote .

“nu tu ir swaz dir geualle .

habe du mine sculde bitalle

er sluch si mit der uovste .

daz ir daz ore susete .

unt ir daz chindelin enslaif .

mit baiden handen er si begreif .

uil uaste bi dem hare .

do uovrt er si ze ware .

uovr di chemenaten .

di lute in alle baten .

daz er si leben lieze .

unt er di froven mit dem uovze niene stieze .
Do tet er ir mit flize .

manig itwize .

des laides ne duht in niht genuch .
mit der uovste er si in den munt sluch .
daz si niene mahte sprechen .

er sprach “ich wil mich so gerechen .
an dir uil unrainen .

daz du niemer nehainen .

bezovberst noch trivges .

daz du den tot uon minen handen chusest .
Er zoch si bi dem baine .

di uil herten staine .

den hohen burcgraben . ze tale .

er sprach “nu han ich di wale .

wil ich dich uerlisen . oder neren .

des en maht du dich niht erwern ”
Alse div frove den tot an sach .

wi si ovf ze gote sprach .

“herre enphach min gaist .

wande du min sculde wol waist >

alse si daz wort uerliez .

bi dem halse er si stiez

in den wac unz an den grunt .

des mordes frovete sich do der hunt .
Do rihte got daz . unreht .

uber den herren unt uber den wovrensenischen chneht .

0,12361
0,12362
0,12363
0,12364
0,12365
0,12366
0,12367
0,12368
0,12369
0,12370
0,12371
0,12372
0,12373
0,12374
0,12375
0,12376
0,12377
0,12378
0,12379
0,12380
0,12381
0,12382
0,12383
0,12384
0,12385
0,12386
0,12387
0,12388
0,12389
0,12390
0,12391
0,12392
0,12393
0,12394
0,12395
0,12396
0,12397
0,12398
0,12399
0,12400
0,12401
0,12402
0,12403
0,12404
0,12405
0,12406
0,12407
0,12408

si wovrden miselsuhtich .

uil harte uncreftich .

an allem ir libe .

si heten iz wol uerdienet an dem wibe .
also floz div frove

zwene tage inovwe .

unz an den tritten tach .

in ainem werde si gelach .

sante petern sach sizu gan .

ob dem wazzer stan .

in alten mannes pilde .

er sprach “frove ze wiv wil du

hi sizzen an dem sande .

war umbe ne gast du niht ze dem lande .
dich muoz wol belangen .

du bist mit starchen sorgen beuangen .”
Si sprac “ia ne getar ich an den wach niht getreten .
so du mir herre hast geboten .

ia uovrht ich mir sunden

ob ich in den unden .

tuo mir selbe den tot .

ia lide ich gerne dise not ”

do sprach der hailige man .

“ich gebiute dir in gotes pan .

daz du ruomest den wert .

dir sint genade bescert .

unt gench hin widere .

ze des herzogen burge .

unt swer dir sine sunde .

offenliche chunde .

den haile an sinem libe

den gewalt uerlech sante peter dem wibe .
Der herre ract ir sine hant .

unt wiste si uz an daz lant .

mit truchen uovzen uber den fluot

daz ir geuerte was so gut .

do zowet ir agelaize .

durch di guoten gehaize .

daz si in zwain tagen dar geswam .

dar wider si chom .

an dem dritten tage ze none .

dar brahte si der herre scone .

Der herre sciet uon der froven .

“wer solte gote missetruwen .

er hat mir an dirre stunt daz leben .
nach sinen genaden gegeben .

do er uber mich uerdulte .

allez daz er wolte .

0,12409
0,12410
0,12411

0,12412
0,12413
0,12414
0,12415
0,12416
0,12417
0,12418
0,12419
0,12420
0,12421
0,12422
0,12423
0,12424
0,12425
0,12426
0,12427
0,12428
0,12429
0,12430
0,12431
0,12432
0,12433
0,12434
0,12435
0,12436
0,12437
0,12438
0,12439
0,12440
0,12441
0,12442
0,12443
0,12444
0,12445
0,12446
0,12447
0,12448
0,12449
0,12450
0,12451

0,12452
0,12453
0,12454
0,12455
0,12456

do gedaht er auer siner diwe .

nu han ich wol genozen miner triwen .”
Div frove in di burch kom .

do rechante si niemen .

ir uarwe was uerwandelot .

durch di micheln not .

do fracten si di burgaere .

wannen si waere .

des herzogen dienestman .

oder war sie wolte wallen .

ob ir iht waere in chunde .

oder si iender dehain arzat uovnde .
in allen den landen

der im daz wolte inblanden .

ob er ir herren . mahte gehailen .
dem wolten si sin riche mit tailen .
“Nu wiset mich” sprach div frove .
“daz ich den herren gescove .

ob ez umbe sine suhte so si getan .
daz iz an arzat mege regan .

do brahten si si drate .

ze frone chemenaten .

uber des herren pette .

si sprah “dirre tach ist der dritte .
daz er ne sah noch en sprac .

daz im disiv not gescach .

nehaines mazzes er enbaiz .

ia ne wizzen wir gotewaiz .

weder er lebet . oder tot ist .

wan daz im der ahtme doch warm ist .
der da get uon sinem munde .

chor uns getrosten ze sinem gesunde .
Div frove sprach im zu .

“lieber herre . wie tust du so .

sich ovf mit den ovgen .

chunde uns dine tovgen .

wil du uns diner sunden uergehen
wi ob dir ettelich gerade mach gescehen
der herre do ovf sach .

er sprach . des ich gehugen mach .
daz wil ich allez gerne sagen .

ich en wil dich sin niht uerdagen .
durch der froven gebot .

di lute baten alle got .

daz er si des gewerte .

unt in ir herren nerte .

Dov div bihte was getan .

div frove hiez in ovf stan .

0,12457
0,12458
0,12459
0,12460
0,12461
0,12462
0,12463
0,12464
0,12465
0,12466
0,12467
0,12468
0,12469
0,12470
0,12471
0,12472
0,12473
0,12474
0,12475
0,12476
0,12477
0,12478
0,12479
0,12480
0,12481
0,12482
0,12483
0,12484
0,12485
0,12486
0,12487
0,12488
0,12489
0,12490
0,12491
0,12492
0,12493
0,12494
0,12495
0,12496
0,12497
0,12498
0,12499
0,12500
0,12501
0,12502
0,12503
0,12504

do gebrast im an der uerte .

si sprach daz in irte .

er wolte da uerdechen .

daz got dannoch uerrer wolt erreken .
er sprach “hailige chunigin .

mir ne geb ez min trehtin . in min sin .
ich en habe dich niht uerdaget .

ich en habe dir z allez gesaget .

swaz ich ie getete mit mim libe .
wan an ainem ellendem wibe .

der tet ain min dienestman den tot .
des uerhancht ich laider durch not .
wande si mir min kint ermuorderote .
daz ich ir ze triwen gewantwovrte .
nu riwet iz mich uil sere .

unt wil iz gerne bovzen iemer mere .”
Do div bihte was getan .

do was gehailet der man .

der suhte an sinem libe .

do uiel er dem wibe .

uil diche ze uovzzen .

“des solt du mich erlazen

sprach div gote werde .

“ich pin stuppe unt erde .

min trehtin ist der arzat .

der dich gehailet hat .

uon allem dinem sere .

nu uerlis du sine hulde nie mere >
Er sprac “nu han ich ainen siehen .
frove woltest du des geruehen .

daz du ovch den gesaehest .

nu du uns ze genaden chomen pist .
unt hulfest im siner suhte .

daz er leben mahte .

ich waege dir in mit golde .

den selben minen holden .

daz iz mich niemer geruwe .

der man was mir getruwe .

Do lie man die froven .

den sichen man gescowen .

si rurte in mit der hende .

er kerte sich uon der wende .

si sprah “sich ovf unt sprich .

diner sunden du uergich .
ovffenliche uor disen luten .

wi ob dir min trehtin hivte .

bovzet diner suhte .

tust du dine bihte mit zuhte

0,12505
0,12506
0,12507
0,12508
0,12509
0,12510
0,12511
0,12512
0,12513
0,12514
0,12515
0,12516
0,12517
0,12518
0,12519
0,12520
0,12521
0,12522
0,12523
0,12524
0,12525
0,12526
0,12527
0,12528
0,12529
0,12530
0,12531
0,12532
0,12533
0,12534
0,12535
0,12536
0,12537
0,12538
0,12539
0,12540
0,12541
0,12542
0,12543
0,12544
0,12545
0,12546
0,12547
0,12548
0,12549
0,12550
0,12551
0,12552

“Hailigiv gotes div .

zwai wort oder driv .

wolt ich dir kunden .

e iz die lute beuovnden .

do antwovrte im div frove .

“iz en hilfet niht entriwen .

iz uerneme wip unt man .

der suhte dir niemen ne kan .

uovr den tode gebovzen .

er sprah “ne welt ir mich des niht erlazen .
si ne horn ez algemaine .

di not lide ich iemer gerne aine ”
Do sprah der herzoge guot .

“nu bekere du dinen muot .

uil piter ist der ende .

hef ovf dine hende .

clage minem traehtin din not .

e dich begrife der tot .

laz unsich uernemen .

ia ne darf dich niemer gezaemen .
der suhte an dem libe .

wis uil gehorsam . dem wibe

des antwovrte im sa .

div frove crescentia .

“du tuost im ainen uaeterlichen rat .
nu uerkivs di missetat .

di er wider dir getete .

want du mich ir e baete .

du ne solt mir niht uerzihen .

er mach dich an der bihte wol scuhen
er sprach “wi solte mich scuhen der man .
want ich niene gewan .

nehainen man so tivren .

der mich so sere riwe .

ich mag iz lihte uerkisen .

mir gezaeme michel gut . durch sinen willen uerliesen .”

Do er do gesagete .

was er getan habete .

unt er des mordes ueriach .
sin herre in do an sach .

ovf stunt do der man gesunt .
“waz wizze du mir hunt
sprac der herzoge here .

“daz du mir so manich ser .
hast getan . in guten triwen .
daz sol dich uil sere geriwen
Des antwovrte im sa .

div frove crescentia .

0,12553
0,12554
0,12555
0,12556
0,12557
0,12558
0,12559
0,12560
0,12561
0,12562
0,12563
0,12564
0,12565
0,12566
0,12567
0,12568
0,12569
0,12570
0,12571
0,12572
0,12573
0,12574
0,12575
0,12576
0,12577
0,12578
0,12579
0,12580
0,12581
0,12582
0,12583
0,12584
0,12585
0,12586
0,12587
0,12588
0,12589
0,12590
0,12591
0,12592
0,12593
0,12594
0,12595
0,12596
0,12597
0,12598
0,12599
0,12600

“iz en sol dir niht wesen zorn .

du hast iz allez uerkorn .

daz er ie getete wider dinen hulden .

du ne solt in niemer mer gesculdigen ”
er sprach “uerkorn han ich mine sculde .
daz er wider gotes hulden .

hat getan an dem ellendem wibe .

daz wil ich an sinem libe .

uil tivre gerechen .

ich en wil mich es niemer uerror besprechen .”
Er hiez in nieder werfen .

des en maht im niemen gehelfen .

do uovrte man in gesailet .

dem man was uertailet .

an dem buoche . unt an dem ruke .

si wovrfen in ab der bruke .

ze des wages grunde .

do ualten in di sunde .

“Nu ist uns laider missegan .

an unserem herren . den wir han .

ze aim rihtaere rekorn .

der uergihtiget ist . unt uerlorn .

sam ich unt der min man .

der suhte im niemen ne kan .

gebuozen noch des sere .

ich en getar dich muogien niht mere”
sprah der herzoge guot

“dir ne sant iz got in dinem muot .
ruchest du goldes . oder silberes .

des nim du uon mir al daz du sin wellest .”
Di sprac “min trehtin ist der medicus .
wi redent ir sus .

ia megen div minen zaichen .

uil unuerre geraichen

ich pin ze airrer suntaerin gezalt .

doch han ich uon minem trehtin den gewalt
swer mir siner sunden wil uergehen .
dem mag genade gescehen .

nu haiz mich dar bringen .

ich en wil nehaine mite an dich gedingen
Do uovrte man also scone .

di froven ze rome .

der herzoge allez mit ir rait .

div ir scar was so brait .

do giengen romaere .

durch div lieben nivmaere .

an daz uelt scowen .

ingegen der froven .

0,12601
0,12602
0,12603
0,12604
0,12605
0,12606
0,12607
0,12608
0,12609
0,12610
0,12611

0,12612
0,12613
0,12614
0,12615

0,12616
0,12617
0,12618
0,12619
0,12620
0,12621
0,12622
0,12623
0,12624
0,12625
0,12626
0,12627
0,12628
0,12629
0,12630
0,12631
0,12632
0,12633
0,12634
0,12635
0,12636
0,12637
0,12638
0,12639
0,12640
0,12641
0,12642
0,12643
0,12644
0,12645
0,12646
0,12647
0,12648

do wart si wol enphangen .

mit geluote ioch mit sange .

do brahte man si drate .

ze frone kemenaten .

alse si ir herren an sach .

daz wort si wainende sprach .

in ir muote .

“genaedeclicher trehtin guote .
wi mich min truot erbarmet .
swie wol er habe garnet .

dise not an minem libe

si hulfen alle wainen dem wibe .
Do sprach div frove guote .

mit trurigem muote .

du hast ain michel uncraft .

waz hilfet nu din herscaft

daz golt rot noch der borte .

nu ne maht du mit aim worte .
gesprechen nehain dinen man .
dir ne slahe min trehtin den pan .
sage uns dine bihte uberluot .
hat min traehtin dehainen truot .
der horet sine zungen .

so wirt dir gotes hulde gewovnnen .
er sprach “lege frove dine hant .
nu dich min trachtin her habe gesant .
an mine barn hut .

ich sage dir mine bihte uberlut .
rovrest du mich so ungesunden .
so wird ich sciere enbovnden

der suhte ioch der sere .

ia uolge ich gerne diner lere .”
Do er di bithte getete .

ovf ne maht er uon der stete .
wand er ainer sculde uergaz

“nu bedenke dich baz ”

sprach div frove gute .

do sant im got ze muote .

daz er der chunigin gedahte .
mit rede er uovr brachte .

wi er si hiez ertrenken .

“ich ne mach niemer gedenken .
des ich wider gotes hulden habe getan ”
div frove hiez in ovf stan .

gesunt sam er e was .

daz der herre genas .

des froveten sich romaere .

si uraiseten in liebiv nivmaere .

0,12649
0,12650
0,12651
0,12652
0,12653
0,12654
0,12655
0,12656
0,12657
0,12658
0,12659
0,12660
0,12661
0,12662
0,12663
0,12664
0,12665
0,12666
0,12667
0,12668
0,12669
0,12670
0,12671
0,12672
0,12673
0,12674
0,12675
0,12676
0,12677
0,12678
0,12679
0,12680
0,12681
0,12682
0,12683
0,12684
0,12685
0,12686
0,12687
0,12688
0,12689
0,12690
0,12691
0,12692
0,12693
0,12694
0,12695
0,12696

“Nu du uns den tot hast benovmen .
nu solt du frove uolkomen .

mit diner suzen lere .

unt tu iz durch gotes ere .

la dich daz erbarmen .

ain pruder han ich armen .

in den selben noten .

du laz en geniezen diner gute .
sam wir ander han getan .

di du uon dem tode hiez ovf stan .
du solt dar umbe arbaiten
“haiz mich” sprac si dar laiten .
div frove alles des uergaz .

des ir ze laide gescehen was .
uon des herren rate .

si gie . ze der kemenaten .

si sprah im genaecliche zu .
lieber herre wi tuost du so .

nu sage uns di bihte uberluot .
so wirst du noch gotes truot .
uergihst du diner note .

“des gewer mich” sprach er “got durch sine guote .
Hailige gotes tiv .

zwei wort . oder driv .

wolt ich dir chunden .

e iz di lute beuovnden

des antwovrte im div frove .

“iz en hilfet niht entriwen

du ne uolekomest mit der bihte .
uerlorn wirst u lihte .

hie mit wil du mich beswichen .
iz muzen horen arm unt riche
Er antwovrte der froven .

“daz sage ich dir entriwen .

ne mag iz ander rat . wesen .
unt solt ich sin iemer genesen .
daz ich in allen sagete min not .
e wolt ich kiesen den tot .

e ich mich so gescante .

gerner dol ich iemer diz gebende
Do sprac der chunich here .
“pruder nu sage uns mere .

wi dine sculde getan sin .
mitsamt dir gen ich in kaerrin .
in allermaisten bovzen .

e ich dich sterben lieze .

waz solte mir denne daz leben .

ne maht ich dich pruder niht haben .

0,12697
0,12698
0,12699
0,12700
0,12701
0,12702
0,12703
0,12704
0,12705
0,12706
0,12707
0,12708
0,12709
0,12710
0,12711
0,12712
0,12713
0,12714
0,12715
0,12716
0,12717
0,12718
0,12719
0,12720
0,12721
0,12722
0,12723
0,12724
0,12725
0,12726
0,12727
0,12728
0,12729
0,12730
0,12731
0,12732
0,12733
0,12734
0,12735
0,12736
0,12737
0,12738
0,12739
0,12740
0,12741
0,12742
0,12743
0,12744

solt ich darben dines libes .

wer solte mich denne getrosten mines sconen wibes .”
Si sprac “din pruder was dir untertan .
du beuovlhe im hie ze lateran .

den stul . unt daz gerihte .

hat er an der pfahte

iht getan wider got . unt wider dem livte .
daz solt du uerkiesen hivte .

mit inneclichem . muote .

do sprah der chunich guote .

wi willich er des waere .

want er in ie alles arges uerbaere .

Do saget er sine sunde

wi er mit lukem urchunde .

di froven frumte uerlorn .

uber zwene aide gesworm .

“si hiez mich wovrchen ain tuorn .

daz was den romaren zorn .

ze rome an der uovre

da mit werte si sich des huores .

da besloz si mich inne .

daz hiez ich unminne .

zwai iar unt zwene manode .

daz tet mir ain uil michel not .

durch daz hiez ich si retrenchen .

ich ne mac niemer gedenken .

des ich wider gotes hulden habe getan ”
div frove hiez in ovf stan .

gesunden unt hailen .

dov wollen in romaere uertailen .

Do der chunich uernam daz herzeser .
er sprah “waz wizze du mir bruoder .
daz du mir benaeme min wip .

si was mir alse liep so der lip .

daz wil ich iemer gote clagen .

solt ich iemer mit raifen gan beslagen .
du en solt sin niht geniezen .

daz du min liep in daz wazzer hieze sciezen ”
Div frove kom in alle zit .

kume gesciet si den strit .

si sprach “daz en haizet niht ere .

daz ain chunich here .

so sciere uerwandelet siniv wort .
gefrumt han ich daz mort .

so engult ich miner triwen .

so mahte mich min dienest wol riwen .
Er sprac “ich wil behalten mine warhait .
daz allermaiste herzelait .

0,12745
0,12746
0,12747
0,12748
0,12749
0,12750
0,12751
0,12752
0,12753
0,12754
0,12755
0,12756
0,12757
0,12758
0,12759
0,12760
0,12761
0,12762
0,12763
0,12764
0,12765
0,12766
0,12767
0,12768
0,12769
0,12770
0,12771
0,12772
0,12773
0,12774
0,12775
0,12776
0,12777
0,12778
0,12779
0,12780
0,12781
0,12782
0,12783
0,12784
0,12785
0,12786
0,12787
0,12788
0,12789
0,12790
0,12791
0,12792

daz der ie manne gescach ”

der chunich do wainende sprach .

“daz uerkius ich durch dinen willen .
nu gewere mich des ich sinne .

an dich” sprac er “guot wip .

oder ich uerlivse min lip .

nu gebuoze mir miner sere .

ich en muogie dich” sprac er “frove niwet mere ”
Si sprac “wi sol div bete getan sin .”

er sprah “daz du mich lazest sniden ain turlin .
an dirre uerte .

inzwisken dinen herten .

si sprac “der bete ich dich gewere .

wil du tuon . des ich gere .

an dich herre wizze crist .

so laist ich daz dir liep ist

Do hiez der chunich mere .

pringen aine scaere .

er bat di froven sich dar haben .

do uersnait er ir den saben .

daz hemede ioch daz roklin .

do uant er aines marches anscin .

daz er wol rekante .

binamen er si nante .

er uiel ir nider an den uovz .

“wol mich” sprac er “daz ich dich haben muz .
aller wibe beste

di froven er halste unt kuste .

Do was div ir mitwist .

uil gezogenlich wizze crist .

ain iar unt ahte wochen .

do wart ain ovffen hof gesprochen .

der chunich saz an daz gerihte .

zu ir aller gesihte .

ovf stunt div frove .

si manet in der triwen .

di er ir hahete gegeben .

daz er uerwandelte daz leben .

also gaistliche

“unt gibe dinem bruoder daz riche .
muneche du dich herre

unt gelovbe dich der werltlichen eren
Der herre rechom so harte .

siner chuneclichen worte .

ne wolt er niht uergezzen .

wand er sich sin uor den uovrsten hete uermezzen .
er sprach “ich mich des wol enstande .
iz wirt mir liebe harte enplanden .

0,12793
0,12794
0,12795
0,12796
0,12797
0,12798
0,12799
0,12800
0,12801
0,12802
0,12803
0,12804
0,12805
0,12806
0,12807
0,12808
0,12809
0,12810
0,12811
0,12812
0,12813
0,12814
0,12815
0,12816
0,12817
0,12818
0,12819
0,12820
0,12821
0,12822
0,12823
0,12824
0,12825
0,12826
0,12827
0,12828
0,12829
0,12830
0,12831
0,12832
0,12833
0,12834
0,12835
0,12836
0,12837
0,12838
0,12839
0,12840

daz mir ie uon dir ze liebe gescach ”
div frove im do zu sprac .

“min herze tut mir sam we .

portio mea dn-e .

sit in terra uiuentium .

div gotes genade hat niender druom .
Do relovpt er ir di close .

mit suzlichem gekose .

sam tet si im den muonichlip .

sit wart hailich daz wip .

do gelovpt er sich der chrone .

do gab im got ze lone .

daz himelriche an ende .

nu heuen wir ovf di hende .

unt piten si daz si unser niht uergezze
wande si daz himelriche hant besezzen .
Daz riche riht er uovr war

rehte ahte jar .

unt uierdehalbes manodes mere .

di engele- ladeten sine sele .

Daz buch kundet uns sus .

daz riche besaz Iustinianus .

doch er waere ain rihtaere guot .

er truch ze hohe sinen muot .

die uovrsten duht er ze here .

alle di ere .

di si alle solten tragen .

di wolte der chunich in aine an behaben .
di uovrsten begvonden uon im flihen .
er rihte alzoges ze uorhtliche .

unze in die uovrsten begunden niden .
niemen mahte bi im beliben .

Aine froven het er da

gehaizen tharsilla .

div was ain also frumec wip .

uil dike renerte si im den lip .

si phlac hart guoter liste .

wi wol si in dike gefriste .

mit geben ioch mit flehen .

di allertivristen herren .

enthilt si mit den sinnen .

daz di uovrsten uon den dingen .

den chunich nie mahten reslahen .
doch begunden si iz alle ainander clagen .
Der chunich . ne wolte niht lazen .

di grozen unmaze .

swenne in der zorn begreif .

der senatus aller uon im entwaich

0,12885
0,12886
0,12887

wande sinem worte .

niemen getorste da antwovrten .

daz gestunt unlange .

der chunich wart beuangen .

mit hazze unt mit nide .

daz waiz er dem wibe .

si muose sin harte engelten .

er beguonde si slahen unt scelten .
iedoch gehalf ir unser hailant .

daz si iz mit grozer diemuote wol uberwant .
Tarsilla div guote .

mit tugentlichem muote .

bi dem chunige si gelach .

wi gutliche er ir zu sprach

“tharsilla liebez wip .

du bist mir alse der lip .

swaz ich dir ze laida han getan .

sol ich daz leben han .

ich ergezze dich es gerne .

waz maht uns nu gewerren .

ia ne hortest du e nie gesagen .

uon dehainem minen uoruarn .

der ie so groz ere gewovnne .

mir dienet al min kunne .

di uovrsten muozen mir alle entwichen .
wa wart ie chunich so riche .

uil groz ist min herscaft .

nehain uovrste hat di craft .

daz er geande minen zorn .

er ne habe den lip uerlorn .

daz guot unt di ere .

daz en fraisctes du uon chunige e niemere .”
Dov sprach div guote tarsilla .

got uon himel waiz wol min willen .
daz mir alzoges lait ist

herre daz du so gewaltich pist .

do sprah der chunich Justinianus .
“frove wi redest du sus .

daz dir werde aller hailigen haz ”

si sprac “herre niene zovrnet umbe daz .
daz wizzen wol alle romaere .

waeret ir mir unmaere .

ich lieze ivh tun . al daz ir woltet .
wande ich mich uon rehte solte .

mit iv herre getragen .

nu wolt ich iv iwer ere gerne behaben .
alse uerre so ich tohte .

oder wip iemer gefrumen mahte .”

0,12932

0,12935

Do sprac der chunich Iustinian .

“der rede wil ich gerne ain ende haben .
daz du sprichest daz ich dir liep si .
vnde gihest denne anderhalp da bi .

dir sin unmaere min ere ”

div chunigin rewainde sere .

si sprach “herre woltest du z besceidenliche uernemen .

ich wolt dir der rede gerne ain ende geben ”
Do sprac der chunich Iustinian .

“du solt sin iemer danch uon mir han .

wil du mir di rede wol besceiden .

waz du wellest der mit mainen .

do sprac div chuniginne .

“ovf dine genade ich dinge .

daz iz mir iht gewerre ”

daz uerlobete der chunich uerre .

Si sprac “herre du bist ain chunich riche .
die uovrsten dienent dir harte uorhtliche
din herscaft . ist also groz .

nu ne wart nie nehain din genoz .

ich wil auer dir waerliche sagen .

iz en mach niht guot ende haben .

div minne ist staetich unt guot .

div uorhte hat misselichen movt .

uorht unt minne .

ne mach niemen zesamene bringen .

swer den anderen uovrhten movz .

er getuot es im lihte bovz .

uon div uovrht ich uil sere .

daz dir div groze uorhte gewerre .

di di uovrsten ze dir muozen han .

daz muoz ich iemer balde wainen . unt clagen
unt waerliche herre du ne bedenkest dich es enzit .
di ungetruwen romaere di benement dir den lip
Der chunich sprach uberlanch .

“nu wil ich dir s iemer sagen danch .

daz du ie gewovnne di govte .

ich gescafte ovch mine huote

daz mir niemen gescaden ne mach .

uovr hiute disen tach

do sprach div chunigin .

“herre di rede la sin .

ich wil dir waerlich sagen .

uor untriwen ne mac sich niemen bewarn .
du hast herre den alremaisten scaz .

nu waz ist dir herre deste baz .

der liget da uerborgen .

unt lebest du mit grozen sorgen .

ist herre daz du nu also restirbest .
oder swelhes todes du uovr wirdest .
mine frivnt wellent sin nehain rat han .
si ne geben mihc ainen man .

ist iz mir lait oder liep .

dar umbe ne lazent si iz niht .

der zeuovret allen dinen scaz .

herre nu gedenke an daz .

du ne gewinnest sin frum noch ere .
neweder ze libe noch ze sele

nu waerest du mir unmaere .

ich en ruchte waz dir gescache .

Do sprac der chunich Iustinian .
“alse lange ich daz leben han .

ich lone dir s iemer getruweliche .
nu gebivt uber al min riche .

in lande ioch in diete .

solt u dich micheler eren nieten .
daz ist der min wille .

nu sprich du guote tarsille .

maht du mit dinen guoten sinen
mich iemer wider bringen .

daz ich behabe min ere .

uil gerne uolge ich diner lere .”

Do sprac div chunigin .

“herre daz sol in dinen hulden sin .
ia hort ich minen uater sagen .

daz unser uoruarn .

swenne chomen hohgezite .

so besanten si sich witen .
wirtscefte si phlegeten .

ir mannen si gebeten .

herre nu nahet der ostertach .

nu gebivt du dine wirtscaft

dinen mannen haiz du wol dinen .
da mit solt du si allererist lieben .
uorder si zu diner kemenaten .

swaz si dir da raten .

des solt du gerne uolgen .

dannen gewinneste du manigen holden .
der dir e uigint was .

unt getrovent dir ie baz . v baz .
Herre swenn ez denne kome ze dem ivngisten tage .
so tuo als ich dir sage .

so di uovrsten urlovp wellen nemen .
so solt du in herlichen geben .

haiz din golt uovr tragen .

des wir gute state haben .

0,13030
0,13031
0,13032

haiz den uovrsten geben allen .

den herren . unt den mannen .

ioch den ir holden .

unt wil du mines rates uolgen .

ich bekere dir alle di uvorsten .

daz si ie wider dich geworhten .

daz behere ih dir ze staetlichn minnen .
so maht dv samfte din e wid’ gewinnen .
div vorhte haizet den man flihn .

div minne haizet in beliben .

div vorhte heizet in enwec gan .

div minne haizet in bistan .

div uovrhte haizet in allez widerstreben .
div minne haizet in mit eren leben .

D uolgete der chunich here .

sines wibes lere .

ze rome in der stat .

gebot er aine groz wirtscaft .

dar komen di uovrsten in dem riche .

er enphic si harte wirdecliche .

er habete si mit grozen eren .

so iz wol gezam den edelen herren .

alse div wirtscaft ende genam .

der chunich hiez di gebe uovr tragen .
manigen bovch roten .

manigen pfellel braiten .

scuzzelen unt naepfe .

di wol gestainten kopfe .

do gebet er in allen .

uon manne ze manne .

unze si alle samt iahen .

di in der wirtscefte waren .

daz si nie gesachen .

gebe also maere .

so sprach der hin ze dem

“alse lange so ich lebe .

so wil ich di gebe iemer dienen”

under in ne was dov niemen .

si ne spraechen alle geliche .

si ne wolten im niemer geswichen .
noch niemer uzer sinem dienste komen .
si begvonden alle den chunich loben .
da uerkerte sich div uovrhte in di minne .
daz gemachete . Tarsilla div chuniginne .
Iustinianus der maere .

der romaere . rihtaere .

der staich uon tugenden ze tugenden .
unz er wart so wol mugende .

0,13077

0,13079
0,13080

daz macheten im sine willige man .
daz im niht ne mahte widerstan .
do riht er dov sin saitspil

unt ander maniger tugende uil .
der der herre phlegete .

di wile daz er lebete

ze alleriungest kom iz sus .

daz der chunich iustinianus .
gehofescet mit ainer froven .

di beslief er tovgen .

ir man der hiez marcellus .

sin pruoder hiez theodosius .

als er uraiscte daz

daz im daz wip gehonet was .

er sprac in sinem muote

“sam mir got der guote .

iz wirt im hivte disses tages ze laide”
dannen slaich er altersaine .

der chunich was mit sinen mannen
an sin gerihte gegangen .

er beguonde dar zu nahen .

da si alle umbe in waren .

daz swert er durch in stach .

daz wort er uermezzenliche sprac .
“dich hat der tieuel betrogen .

du gehondest mir mine kone .

du ne behurest ovch niemer nehaine mere
uil liep waren mir min ere .

di wile ich ir selbe phlach .

iz ist ovch hivte din ivngister tach .
daz riche het er uovr war .

rehte sibendehalp iar .

unt zwelf tage mere .

also resluch in der herre .

Daz buoch chundet uns sus .

daz riche besaz do Theodosius .
uon crichen geborn .

als er ze rihtaere wart erchorn .

got er harte uorhte .

uil gvote werc er worhte .

er kerte alle sine liste .

ze dem hailigen criste .

de gund er innecliche flehen .

des gewan er michel ere .

Do chom iz alsus .

daz der chunich theodosius .
genam im ain site .

da genas er sit mite .

0,13120
0,13121
0,13122
0,13123
0,13124
0,13125
0,13126
0,13127
0,13128

daz er des morgenes nie nehain wort en resprach .
e er daz hailige cruce resach .

so floch er ie di menige .

da vovr sucht er sine uenie .

er manete got siner wovnden .

ze rome waren ze den selben stunden .
zwene gebruder here .

di en ahten niht ovf di sele .

si begunden uaste . ringen .

wi si div abgot mahten gewinnen .
werlich gezierde .

beguonden si harte lieben .

sie nae taten gotes nehaine war .

der chunich sant dike tovgenliche dar .
er hiez si flegen unt bitten .

daz si div abgot miten .

unt sich des bedaehten

daz si div abgot der christenhait uovr brachten .
dem hailigen gelovben ze eren .

daz uersmahete den iuncherren .

Dov geuovct ez got alsus .

daz der aine bruoder astrolabius .

unt ander sin genoze .

spilten mit dem cloze .

den cloz er ovf huop .

in ain altez gemuore er in uersluch .
ich waiz er daz niene uermait .

durch hohfart er dar nach staich .

dov rescach er ain pilde . lussam .

den iungelinch harte gezam .

ob er der bi waere .

daz im nie so wol gescache .

ich waiz er nie rewant .

di hohen stainwant .

er hin ze tal uil .

uovr daz pilde er gie .

dar inne ubte sich der ualant .

iz winct im dar mit der hant .

an den stunden .

der iungelinch wart so harte enzunden .
daz er uerwandelt alle sine sinne .

daz pilde begund er minnen .

daz pilde was gewis .

in honore ueneris .

daz geriet im ovch der ualant .

daz uingerlin zoch er ab der hant .

er gab im sinen gemachelscaz .

uil tivre gehiez er dem pilde daz .

daz er z iemer minnen wolte .

alse lang er leben solte .

Do di lieben husgenoze .

di da warten an der straze .

siner uerte beguonde z erlangen .

si wanden er hete sich eruallen .

si geboten der haiden ewarten .

si ensluzzen in di porte .

di ewarten . antwovrten in alle bi aim munde sus .
“iz uerbot der kaiser constantinus .
dise porte ne sol niemer werden ovf getan
durch nehain cristen man ”

Di ivngelinge erzovrnden harte .

si bluoen di ewarten .

si slugen unt stachen .

unze si di porte nider gebrachen .

si uovnden den iungelinch .

harte notliche stunden siniv dinch .
iedoch uerhal er si daz .

daz im so harte missescehen was .
Do uovrten in di genoze

wider ze dem cloze .

daz en was frume niht .

im wart daz pilde also liep .

mit dem tieuel wart er besezzen .

er ne mahte trinken noch ezzen .

er was naht unt tac .

daz er slafes niene phlach .

er wande daz daz pilde bi im laege .
der lip wart im also swaere .

er wart plaich unt ubel geuar .

ze dem tode wart er wol gar .

daz clageten frivnt unt mage

unt alle di in gesahen .

Aines tages kom ez sus .

daz der kint astrolalius .

gestunt altersaine .

uil haize begund er wainen .

er nam in sinen muot .

er sprac dize dinch en ist mir ze nihte guot .
ich en mag ez aine niht getragen
maceht ich ez ettewem wisem sagen .
min dich en ist langer nehain fruom .
nehain arzat ne kan mir niht geraten noch getuon
west ich nu iemen .

dar ich mahte geflihen .

der mir den lip kuonde gefristen .

ia wovrde ich gerne cristen .

Do het der chaiser ainen kapelan .

uon dem hort er michelen wistovm sagen .
der herre hiez Eusebius

do gedahte astrolabius .

ob er z im gesagete .

unt sine not geclaite .

er gehulf im ettewi der uon .

als er mit im selbem des ze rate kom .
niht langer er ne bait .

uil tovgenliche er zu im slaich .

er uiel im ze uovzen .

“dine genade” sprac er “herre ich suche .
ich pin also lange .

mit grozem laide beuangen .

ich mane dich diner guote .

hilf mir uon miner note .

mir ne kan niemen niht getuon .
dinen rat han ich gerne dar zu .

swaz du mich haizest an uergan .

des pin ich dir gerne gehorsam .

Der selbe ewarte .

der uorhte gote harte .

als er uernam .

wie z umbe den iungelinch was getan .
er erwainte uil sere .

er mante unseren herren

daz er sin selbes ere gedachte .

unt den kint wider zu sinem sinne braehte .
dov behilt do der brister Eusebius
dannen da sprichet der hailig apl’s .
“welt ir gotes hulde behaben .

di burde solt ir mit ainander tragen ”
er behilt in tovgenliche .

er gelobete er ne wolt im niemer geswichen .
er ne gehulf im ob er mahte .

wider zu siner crefte .

unt wider ze sinen sinnen .

ob er z an got wolte gedingen .

Nu chundet uns daz buch sus .

daz der prister der herre Eusebius .

di uvil er iungelinch was .

in den swarzen buchen er las .

da het er sich inne geflizzen .

daz im wol was gewizzen .

dov in der tieuel so uerre enspuom .

iz en mahte anders niemen widertuon .
er ne gewovnne wider sin uingerlin .

iz en taete denne aine min traehtin .

Aines morgenes uil fruo .

den iungelinch nam er dar zu .

an aine- puche er do las

uil unlange stunt daz .

unze der tieuel zu uovr .

alse divre er in beswovr .

er reoffente im di sache .

wer daz hete gemachet .

daz dem kinde missescaehe .

unt ob er der mit waere .

Der tieuel antwovrte im do sus .
“sihem her Eusebius

nu swovre du hie uor ainen ait .
du behiltest dine cristenhait .

nu bist du mainaide .

ia gestunt ich mir nie so laide .
wande mir gotewaiz .

In der helle nie wart nie so haiz .
so mir bi dir ist .

nu gim mir der rede ain frist .
relovbe mir ze uarne hinnen .

ich handel ez nach dinen minnen
Do sprac der gotes dienestman .
ich gebivte dir in gotes pan .

du bringest mir daz uingerlin .

iz en mach nehain ander rat sin .
uil sciere du hin ile .

in ainer halben wile .

kovm du her widere ze mir .

ze ware sagen ich iz dir .

ne komest du niht sciere .

iz wirt dir ze michelem sere .

Der tieuel antwovrte im do .
“siheme wi redest du nu so .

iz duhte dich michel unreht .
swer dir benaeme dine div . oder dinen kenhet .
alse du getan hast

sich wa er bi dir stat .

der ist warlichen min .

daz urkundet ovch daz uingerlin 7
Dov sprac der gotes dienestman .
“div rede ist nivht so getan .

du waere spaete unt fruo .

du uerscuntest in dar zu .

mit dinen bosen raeten .

daz insigele wirt uil unstate .

daz uingerlin muost du mir bringen .
oder du ne komest niemer uon mir hinnen

0,13273
0,13274
0,13275
0,13276
0,13277
0,13278
0,13279
0,13280
0,13281
0,13282
0,13283
0,13284
0,13285
0,13286
0,13287
0,13288
0,13289
0,13290
0,13291
0,13292
0,13293
0,13294
0,13295
0,13296
0,13297
0,13298
0,13299
0,13300
0,13301
0,13302
0,13303
0,13304
0,13305
0,13306
0,13307
0,13308
0,13309
0,13310
0,13311
0,13312
0,13313
0,13314
0,13315
0,13316
0,13317
0,13318
0,13319
0,13320

Dov antwovrte im der tieuel .

“ich sage dir an zwiuel .

sul ovch ich iemer hie brinnen .
daz uingerlin . ne mach ich niemer wider bringen .
daz ne ist mir niht ainem uelazen .
daz ich minen genozen .

iemer geturre genemen .

daz in allen ist ergeben .

miner genoze ist uil manich scar ”
“nu brinch auer du mich dar
sprac der gotes dienestman .

daz gebivt ich dir in gotes pan .

da ich daz uingerlin resehe .

unt uovr mich niender uon dem wege .
dinen genozen

ist niender nehain gewalt uber mich uerlazen .
sin uerhenge min got .

wi laide er im do kot .

“sol ich min leben han .

iz en sol niht langer so uarn .

ich zebrihche iv daz selbe hus .

ich uertriebe ivch dar uz .

da iwer gewalt so groze inne ist .
nu ne han ich langer nehaine frist .
ich muoz haln daz uingerlin .

dar solt du mir hergeselle sin .”
Der tieuel uorht im do harte .

er nam den ewarten .

er uovrte in ainer wil .

driv hundert mile .

in aines tiefen meres grunt .

do grisgrammete der hunt .

uil lut er ingegen dem herren screi .
“der uingerline der sint zwai .
gerurest du daz unrehte uingerlin .
daz du rovbare wil sin .

wil du uns unrehte tvon .

si zebrechent dich als ein huN ”
Dov sprac der gotes dienestman .
“sage mir des staines namen .

der in den uingerline beworht si .
daz gebivte ich dir in uerbo dn-i
“iaspis ist sin name .

du wil daz ich dir allez daz sage .
daz under disem himel ist .

mit dir ist ain ubel mitewist >
Alse der ware gotes dienestman .
daz vingerlin zu sich genam .

0,13321
0,13322
0,13323
0,13324
0,13325
0,13326
0,13327
0,13328
0,13329
0,13330
0,13331
0,13332
0,13333
0,13334
0,13335
0,13336
0,13337
0,13338
0,13339
0,13340
0,13341
0,13342
0,13343
0,13344
0,13345
0,13346
0,13347
0,13348
0,13349
0,13350
0,13351
0,13352
0,13353
0,13354
0,13355
0,13356
0,13357
0,13358
0,13359
0,13360
0,13361
0,13362
0,13363
0,13364
0,13365
0,13366
0,13367
0,13368

daz was dem lieuel swaere .

er sprac “nu brinch mich da du mich naeme ”
er sazte in hin wider ze rome in di stat .
der tieuel urlobes pat .

er sprach “last du mich nu hinnen uarn .
du maht min dienest iemer willeclichen haben .
Do sprach der gotes ewarte .

nu ne gahe du niht so harte .

sam mir min lip .

du bitest hi morgen dirre zit .

du must hi brinnen .

du ne sagest mir e uon welhen dingen .
daz allererist kome .

daz dem iungelinge missescache .

“Nu mvoz ich iz dir durch not sagen .
di haiden worhten aine statuam .

in honore ueneris .

da waren wir mit gewis .

di wovrze die dar under sint begraben .
daz wil ich dir waerlichen sagen .

si hant sogetane craft .

daz des niemen uber werden ne mach .
di wile di wovrze dar umber ligent .
swer daz pilde oben an sihit .

der muoz iz iemer minnen .

da mit erten si di govttinne .

Dov sprac der gotes dinestman .

“du maht wol urlovp han .

nu uar du in gotes haz .

wir gehandelen iz ienoch michel baz .
wir suoln in der gotes minnen .

ain ander hus hie gewinnen ”

daz liut er do offenliche bat

daz div sul uon der stete uerrovket wart .
nivvan ainen uovz .

dem iungelinge wart bvoz .

alle siner note .

an den waren got er gelovpte .

Do rewarf der brister Eusebivs .

daz der babes Ignatius .

wihete di sul ze eren .

dem guoten sante michahele .

si ubertrifet ze rome alle di stat .

alse man hivte wol kiesen mach .

do tovften si den iungen man .

do wovrden gote gehorsam .

di haiden di do da waren

unt si div grozen wovnder uernamen .

0,13369
0,13370
0,13371
0,13372
0,13373
0,13374
0,13375
0,13376
0,13377
0,13378
0,13379
0,13380
0,13381
0,13382
0,13383
0,13384
0,13385
0,13386
0,13387
0,13388
0,13389
0,13390
0,13391
0,13392
0,13393
0,13394
0,13395
0,13396
0,13397
0,13398
0,13399
0,13400
0,13401
0,13402
0,13403
0,13404
0,13405
0,13406
0,13407
0,13408
0,13409
0,13410
0,13411
0,13412
0,13413
0,13414
0,13415
0,13416

do frovete sich der kaiser Theodosius .
daz der brister . Eusebius .
gewovcherte gote so manige sele .
ovch lonet im selbe unser herre .

daz er daz reht erbe hat besezen .

ia ne sol er niht uergezzen .

swer im mit dimuote

enphilet sine note .

Di des kaisers Theodosii ziten

dov hvop sich irretuom witen

ovf stuonden arriani .

ich wain ez noch ze rome gescriben si .
di christenhait wolten si scenden .

si sprachen iz ne ware nehain urstende .
swenne der lichname sturbe .

daz der ahtme ze den luoften uovre .
daz flaisc wovrde ze erde .

der luoft ne mahte niemer rewerden .
di cristenhait getruopten si sere .

mit so getaner ualsclere .

Di der christenhaite do phlagen .

den beguond ez harte swaren .

si clageten iz dem chunige

si sprahen “iz gezimit ubele .

in allen dinen landen .

sint irraere ovf gestanden .

dannen wir gotes hulde muozen uerliesen .
unt ovch werletlich ere uerkiesen .

di unser uorderen unsich an brahten .
unt si mit ir herscilte reuahten .

si storent uns den gelovben .

herre du solt uber si relovben .

unt solt uon diete ze diete .

din aehte uber si gebieten .

Der kaiser tet daz cruce uovr sich .

er sprac “hailiger gaist des bewar mich .
daz ich e zit .

iemen haize benaemen den lip .

ich haize romare uoget .

unt bin durch daz ze rihtaere gelobet .
daz ich rihte rehte .

dem herren unt denm chnete .

nu horen wir div buch sagen .

daz man den sundaere sule laden

mit der uelgen wider in zihen .

mir geraetet daz niemen .

hant si mit der rede misseuarn .

wir ne sovln si niht umbe daz haizen reslahen .

0,13417
0,13418
0,13419
0,13420
0,13421
0,13422
0,13423
0,13424
0,13425
0,13426
0,13427
0,13428
0,13429
0,13430
0,13431
0,13432
0,13433
0,13434
0,13435
0,13436
0,13437
0,13438
0,13439
0,13440
0,13441
0,13442
0,13443
0,13444
0,13445
0,13446
0,13447
0,13448
0,13449
0,13450
0,13451
0,13452
0,13453
0,13454
0,13455
0,13456
0,13457
0,13458
0,13459
0,13460
0,13461
0,13462
0,13463
0,13464

nu horen wir div bvoch sagen .

daz unser uoruarn .

lobeten ir sende .

komen der rede da z ende .

wir suoln den armen unt den richen .
uil harte gedultecliche .

behaben mit guote .

ia uvas got selbe diemovte .

uon div suoln wir in sinnen minnen
di sele gote gewovchern unt gewinnen ”
Dov di biscolfe di rede uernamen .
si gebovten ir untertanen .

daz si alle zesamene komen .

di in dem taile waeren .

si enbovten do .

dem erzebiscolfe arrio .

ain stat haizet effesus

da wolte der kaiser Theodosius .

ir irretovm gerne uernemen .

der cristenhait solt er antwovrte geben .
Arrius sich besante .

uon lande ze lande .

daz buoch tuot uns kunt .

im kom mer denne fiunfzech tuosunt .
di waren alle wider der cristenhait .
si taten ez durch di frihait

michel mere .

denne durch gewarhait der sele .

Ze effeso wart der sent gelobet .

dar kom der romisce uoget .

dar chom manig ellender gast .
allermaist durch daz .

daz si gerne uernaeme- .

waz der irretovm waere .

Arrius unt di sine .

di ne wolten niht uermiden .

si ne komen offenliche dar .

in uolget aein uil michel scar .

der kaiser hiez si herbergen .

di naht waren di cristen mit sorgen .
Des anderen morgenes uil fru .

ze houe samenten si sich do .

alle di uz komen waren .

si ilten uovr ainander gahen .

si warneten sich gemaine .

uz iewedere- taile .

waz si reden wolten .

iedoch si niene dorften .

0,13465
0,13466
0,13467
0,13468
0,13469
0,13470
0,13471
0,13472
0,13473
0,13474
0,13475
0,13476
0,13477
0,13478
0,13479
0,13480
0,13481
0,13482
0,13483
0,13484
0,13485
0,13486
0,13487
0,13488
0,13489
0,13490
0,13491
0,13492
0,13493
0,13494
0,13495
0,13496
0,13497
0,13498
0,13499
0,13500
0,13501
0,13502
0,13503
0,13504
0,13505
0,13506
0,13507
0,13508
0,13509
0,13510
0,13511

0,13512

want der hailige gaist .

was ir trost unt ir uollaist .

Arrius was da haime .

di sine sahen in laide .

si waren in grozen sorgen .

daz gestunt unz an den mitten morgen .
den kaiser duht ez unminne .

er hiez in im sciere uovr bringen .

di boten ilten gahaen .

si wolten in gerne uahen .

da rach got sine cristenhait .

tot saz er in ainer geswashait .

daz gewaide was uon im geuallen .
do was der sent ergangen .

di irrere uernam- daz .

daz der maister tot saz .

dem kaiser vielen si ze vovzen .

si sprachen si wolten iemer gerne bvozen .
swaz si wider der cristenhaite heten getan .
er sprah “im weset gote gehorsam .
habet rehten gelovben .

habet got vor ovgen .

daz ist pezzer denne man ivh ersluoge .
unt div sele dem tieuel wovrde .

unt fraisc ich der rede ich mere .

ich gerefse ivch dar umbe uil sere .
Der sent nam da ende .

si hovben ovf di hende .

si sprahen daz got uon himele waere
ain rehter rihtaere .

er hete wol rezaiget sine craft .

do geuiel an den selben tac .

daz man dem kaiser sagete ze maere .
daz der siben slafaere .

waere ainer in di stat komen .
gehaizen serapion .

er wolte prot kovfen .

si ilten alle rennen . unt lovfen .

daz si in gesaehen .

do fract in der chunich maere .

wes er sich tragete .

oder waz er gewerftes habete .

Dov antwovrte im serapion .

“ich pin durch groze not her komen .
iz ist hivte der uierde tach .

daz sich decius uil tivre uerphlach .
er hiez di cristen alle resterben .

dov flovhen wir zu den bergen .

0,13513
0,13514
0,13515
0,13516
0,13517
0,13518
0,13519
0,13520
0,13521
0,13522
0,13523
0,13524
0,13525
0,13526
0,13527
0,13528
0,13529
0,13530
0,13531
0,13532
0,13533
0,13534
0,13535
0,13536
0,13537
0,13538
0,13539
0,13540
0,13541
0,13542
0,13543
0,13544
0,13545
0,13546
0,13547
0,13548
0,13549
0,13550
0,13551
0,13552
0,13553
0,13554
0,13555
0,13556
0,13557
0,13558
0,13559
0,13560

da waren wir siht inne uerborgen .

ich waene auer ich den tot hi han rewovruen .
ich han daz wol uernomen .

ich pin noch ze fru her uz komen .
Decius ne wil uns noch niht entwichen .
nu hilf du mir crist der riche .

ob ich di marter hivte durch dich lide .
daz ich ze iungest under den rehten beliben
Theodosius der herre .

der uiel nider zu der erde .

er clopfet an sine bruste .

do bette er zu criste .

er sprac “herre got du bist lobelich .

mit dinen truen pist du wovnderlich .

di dine widerwarten .

di refsest du auer uil harte .

den guoten bist u suoze . den ubelen scarf .
den guten linde den ubelen starch .

du arrium hivte uon der werlte taete .
durch der cristenhaite not .

nu mane ich dich herre .

diner urstende here .

eroffene uns dise tovgen .

daz daz livt uollecliche muoze gelovben .
uergiz unser sunden

zeig uns daz urkunde .

der iungisten urstende .

want du bist anegenge unt ende .

ich en ger es herre durch mich niht .
sunder durch dise misseliche diet .

daz di wizzen waerliche .

daz du kovmest uorhtliche .

ze iungest an dem ende .

so wirt ovch unser urstende .

al nach dinen genaden

di cristen sprachen alle amen .

Do rezunte serapion .

“ich en waiz wannen ich her bin komen”
sprah der hailige man .

“do wir waerlichen horten sagen .

daz div achte geboten wart .

z effeso uber di stat .

du fluhe wir hin .

ich en waiz . auer in der werlte wa ich pin .
ad celeum monte- .

welt ir selbe daz urchunde sehen .

ich waene ir sit cristen .

war umbe solt ich si uor iv fristen .

0,13561
0,13562
0,13563
0,13564
0,13565
0,13566
0,13567
0,13568
0,13569
0,13570
0,13571
0,13572
0,13573
0,13574
0,13575
0,13576
0,13577
0,13578
0,13579
0,13580
0,13581
0,13582
0,13583
0,13584
0,13585
0,13586
0,13587
0,13588
0,13589
0,13590
0,13591
0,13592
0,13593
0,13594
0,13595
0,13596
0,13597
0,13598
0,13599
0,13600
0,13601
0,13602
0,13603
0,13604
0,13605
0,13606
0,13607
0,13608

dannen sciet ich hivte morgen fru .
welt ir ich wise ivh alle samt dar zu
si slaffent noch alle samt .

herre wi haizet diz lant .

oder wi bin ich her komen .

der berch haizet zeleon .

ist er hie iht nahen bi

ist hi iemen dem dar kunt si
Dov frovete sich elliv div menige .
si lobeten got uon himele .

sie maeheten . sich wovllen unt baruovz .
div menige wart also groz .

baide wip unde man .

allenthalben zu san .

div cruce trugen si dar .

in uolgete ain wovnneclich scar .
der kaiser gie ze alleruorderost .

da gescach der cristenhait ain michel trost .
Do si komen so nahen .

daz si daz loch an sahen .

di herten flinstaine .

zespilten algemaine .

di mure zeuielen in allen gahen .
da mit si uerworht waren .

da gesahen si uz dem perge gan .
sehs herliche man .

si waren ane wandel .

in hare unt in gewande .

an in ne was mail nehain .

ir antluzze skein .

alse der morgensterne .

daz sach daz uolch gerne .

do sprach serapion .

“hi ist der berc zeleon .

nu meget ir alle wol uerstan .

daz ich di warhait han .

min bruoder uindet ir hie ”

der kaiser uil nider an div knie .
unt elliv div menige .

uiel nider ir uenie .

Malchus hiez in ovf stan .

er sprah “daz hat dir got ze liebe getan .
di waren urstende ich dir kunde .
an disem libe wis gesunde .

lob unt ere

gip dem himeliscen herren .

daz ist der hailige crist .

der din urlosaere ist .

0,13609
0,13610
0,13611
0,13612
0,13613
0,13614
0,13615
0,13616
0,13617
0,13618
0,13619
0,13620
0,13621
0,13622
0,13623
0,13624
0,13625
0,13626
0,13627
0,13628
0,13629
0,13630
0,13631
0,13632
0,13633
0,13634
0,13635
0,13636
0,13637
0,13638
0,13639
0,13640
0,13641
0,13642
0,13643
0,13644
0,13645
0,13646
0,13647
0,13648
0,13649
0,13650
0,13651
0,13652
0,13653
0,13654
0,13655
0,13656

uollesta . an diner guote .

wis deovmuot .

rihte wol der diete .

nim nehaine miete .

uber di armen

la du dich erbarmen .

witwen unt weisen .

hilf uz den fraisen .

uesten den gelovben .

habe got uor ovgen .

so git dir got ze lone .

di himeliscen crone .

unt sin riche .

buwest du iemer ewecliche .

du unt alle dine holden .

nu weset gote beuolhen .

unt weset wol gesunde ”

do kerten si sich umbe .

si legeten sich hin widere .

daz gebot in got uon himele .
Der kaiser Theodosius .

der hvop Te deum laudamus .

si lobeten unt sungen .

mit herzen unt mit munde .

da wart michel frovde . unt lop .
si sprachen an got .

ne mahte niemen genesen .

uon div sol man iemer singen unt lesen .
div wovnder div got selbe tet .
durch des kaiser bete .

uon div sprichet da .

dauid psalmista .

“swes di rehten gerent .

des werdent si alles geweret .
Theodosius der herre .

der diente gote iemer mere .

mit michelm flize .

rihte er daz riche .

daz saget daz buoch uovr war .
sehs unt zwenzech iar .

unt siben manode mer .

di engel uon himele ladeten sine sele .
Nach des edelen kaisers tode

do huop sich in der stat ze rome .
urlivge . unt strit .

si waren uil manige zit .

daz si nie rihtaere gewovnnen .
ir nehain wolte sin dem anderen guonnen .

0,13657
0,13658
0,13659
0,13660
0,13661
0,13662
0,13663
0,13664
0,13665
0,13666
0,13667
0,13668
0,13669
0,13670
0,13671
0,13672
0,13673
0,13674
0,13675
0,13676
0,13677
0,13678
0,13679
0,13680
0,13681
0,13682
0,13683
0,13684
0,13685
0,13686
0,13687
0,13688
0,13689
0,13690
0,13691
0,13692
0,13693
0,13694
0,13695
0,13696
0,13697
0,13698
0,13699
0,13700
0,13701
0,13702
0,13703
0,13704

iegelich geslachte .

duhte sich so mahtech .

daz si niemen solte uberkomen .

des heten si ovch nach alle ir ere uerlorn .
In dem senati

komen . si des ze rate .

daz si sich besanten .

in allen ir landen .

nach den allerwisten herren .

si ne wolten nie mere .

an rihtaere sin .

do gehalf in min trehtin .

daz si sich uerenden dov .
constantinus leo .

besaz do daz riche .

er rihte harte wisliche .

er hiez di edelen iuncherren .

alle div buoch lern .

er kert allen sinen muot .

so ie guot rihtaere tuot .

di uovrsten begund er minnen .

di ubelen alle twingen .

den armen was er milte .

den guten gehende .

got begund er flegen .

in allen tugenden was er wol ze eren .
Do kom iz also .

daz constantinus leo .

begunde harte sichen .

des froveten sich di crichen .

wande si daz riche uon rehte wolten han .
daz en mahten romaere niht uertragen .
Romaere gebuten ain heruart .

div uil sciere gekundet wart .

in allem romischem riche .

uil harte uermezzenliche .

si sich uz huoben .

ingegen dem mer si uovren .

Dov si alle gerait waren .

der kaiser hiez sih paren .

er sprac er ne wolte nehainen rat han .
er ne wolte selbe der mite warn .

di crichen fraiscten daz .

daz div hervart ovf si was .

si namen di allerwisten herren .

di under in waren .

si rewelte- dar uz zwelfe .

si enboten dem chunige .

0,13705
0,13706
0,13707
0,13708
0,13709
0,13710
0,13711

0,13712
0,13713
0,13714

0,13715

0,13716

0,13717

0,13718

0,13719

0,13720
0,13721

0,13722
0,13723
0,13724
0,13725
0,13726
0,13727
0,13728
0,13729
0,13730
0,13731

0,13732
0,13733
0,13734
0,13735
0,13736
0,13737
0,13738
0,13739
0,13740
0,13741

0,13742
0,13743
0,13744
0,13745
0,13746
0,13747
0,13748
0,13749
0,13750
0,13751

0,13752

daz er di heruart wante .

sin geslaete da niene gescante .

si gewovnnen sine hulde .

mit silber unt mit golde .

Romaceren was div heruart liep .

si ne wolden durch di rede erwinden niht .
di boten komen tovge-liche .

ze constantino dem richen .

si sprachen “nu rat dv uns herre .
durch dine kuneclich ere .

din geslachte ist ze constenobile .

iz gezimet dir herre ubele

do sprach der chunich maere .

“ir habet ainen hailigen marterare .
wirt mir der ze minnen .

so hilf ich iv wol dingen

den sant helena div chuniginne .

got uon himele gab ir den sin .

hin ze constaenobile .

constantino dem chunige .

nu kort mir in gewinnen .

ich sage iv allen minen willen .

ir muozet uehten oder flihen .

des en gehilfet iv in der werlte niemen .
iz ist umbe die criche so getan .

helfe muzen si han .

uz anderen richem .

oder si muozen entwichen .
romaeren ne meget ir niht gestriten .
noch an dem uelde geturret ir ire niender rebiten .
uon div uart ir hin sciere .

reuart mir div maere .

unt wirt mir der herre .

so lebet ir iemer iemer mit eren .”
Die boten ilten ze den stunden .

da si der crichen her uovnden .

si sageten groz nivmaere .

daz di kunen romare

wolten ir lant rovben .

si ne wolten sich is niemer gelovben .
unz si constenobile zestorten .

unt in allez ir riche zeuovrten .

Die boten waren wise .

si namen di uovrsten lise .

si sageten in di botescast .

“dir maeren romaere craft .

si wellent uolleuarn .

dar under hiez iv der chunich selbe sagen .

0,13753
0,13754
0,13755
0,13756
0,13757
0,13758
0,13759
0,13760
0,13761
0,13762
0,13763
0,13764
0,13765
0,13766
0,13767
0,13768
0,13769
0,13770
0,13771
0,13772
0,13773
0,13774
0,13775
0,13776
0,13777
0,13778
0,13779
0,13780
0,13781
0,13782
0,13783
0,13784
0,13785
0,13786
0,13787
0,13788
0,13789
0,13790
0,13791
0,13792
0,13793
0,13794
0,13795
0,13796
0,13797
0,13798
0,13799
0,13800

ir habet ainen heren lichnamen .

den guten sante Stephane- .

welt ir im den ze minnen senden .

di heruart wil er gerne erwenden .

unt weset ovch iemer mer mit genaden .
under den crichen wart ain michel jamer .
Ich wil iv kurzlichen sagen .

nehain ander gedinge ne mahten si haben .
unze si den heren lichnamen .

dem kaiser regaben .

Alse der chunic daz hailige gebaine resach .
ze den romaeren er do sprac .

“iz mach wol daz rehte hertovm sin .

so helf auer mir min trehtin .

hant mich di creche betrogen .

si habent alle ir ere der mit uerlorn .

iz wirt in ze laide .

ich gesuoche si da haime .

iz gat in an daz leben .

si muozen mir in doch ze ivngist geben ”
Der kaiser dar naher gie .

uorhtliche uiel er an sine knie .

hin ze himel er sach .

uil teumuotliche er sprach .

“wol du herre sante Stephan .

got hat michel wovnder durch dich getan .
herre want du z wol maht getuon .

nu wis mir hivte umbe got frum .

gim mir wider den lip .

unt gesceide disen michelen strit .

daz wil ich trut herre .

dienen iemer mere

Alse der kaiser sin gebet uolesprach .

ain michel liht er resach .

di himele waren ovf getan . do

geweget im der guote sante Stephane .
der kaiser gesunt ovf spranch .

da sageten gotte danch .

alle di da waren .

si namen den heren lichnamen .

mit frovden fuorten si in dan .

romaeren wanden ir uanen .

si lobeten ir herren .

si uovrten in mit grozen eren .

ze rome in di stat .

hai wi wol er enphangen wart .

In dem senate .

komen romaere des ze rate .

0,13801
0,13802
0,13803
0,13804
0,13805
0,13806
0,13807
0,13808
0,13809
0,13810
0,13811
0,13812
0,13812a
0,13812b
0,13813
0,13814
0,13815
0,13816
0,13817
0,13818
0,13819
0,13820
0,13821
0,13822
0,13823
0,13824
0,13825
0,13826
0,13827
0,13828
0,13829
0,13830
0,13831
0,13832
0,13833
0,13834
0,13835
0,13836
0,13837
0,13838
0,13839
0,13840
0,13841
0,13842
0,13843
0,13844
0,13845
0,13846

si bestatten in so groze .

ze sante Laurentio sinem genoze .
alse man den sarch ovf tete .

da wart michel opfer unt gebet .

in ainer luzzelen stunde .

sante Laurentius kerte sich umbe .
er enphie sinen ebenhait .

do frovete sich div cristenhait .

er ructe hin naher baz uovr

war wizzet daz .

im uolgent alle rehte sele .

sin ist . rome iemer mer . tivre unt here .
da wart michel frovde . unt lop .

daz gab in der waltinde got .
Constantinus leo .

in gote frovet er sich do .

gvoter werke er do phlac .

daz en liez er do nehainen tach .

er ne besuchte sine herren .

er beualch in sine sele .

er hiez im im dem muonster ain grap graben .
er sprac sin urstende wolte er mit in haben .
daz riche het er uovr war .

rehte drizec iar .

unt sehs wovchen mere

romaere begruoben ir herren .

Daz riche besaz do .

ain altherre der hiez zeno .

want er uon crihen geborn was .

do minnet er sin geslachte baz .
danne den di romaere .

daz wart in harte swaere .

er rewarf ze ivngest mit pete .

daz si romaere in der stete .

lobeten . ain rihtaere .

unz er wider kome .

der hiez Ecius .

der kaiser huop sich in beteuerte uz .
hin ze constenobele .

er ne wolte niemer komen widere .
Nu lazen wir di rede stan .

ain uovrste was do ze meran .
gehaizen was er der alte Dieterich .
ain helt beuollen erlich .

der ne wolte nie werden Ezzelen man .
mit her rait er ze meran .

sines erbes er sich underwant .

er nam in luote unt lant .

0,13847
0,13848
0,13849
0,13850
0,13851
0,13852
0,13853
0,13854
0,13855
0,13856
0,13857
0,13858
0,13859
0,13860
0,13861
0,13862
0,13863
0,13864
0,13865
0,13866
0,13867
0,13868
0,13869
0,13870
0,13871
0,13872
0,13873
0,13874
0,13875
0,13876
0,13877
0,13878
0,13879
0,13880
0,13881
0,13882
0,13883
0,13884
0,13885
0,13886
0,13887
0,13888
0,13889
0,13890
0,13891
0,13892
0,13893
0,13894

er uorhte im so harte .

er floch ze lancparten .

da gewan der alte Dietrich

uier sune herlich .

den kunen Dietmaren .

dem si alle grozer knehthaite sit iahen .
Do der alte dietrich an dem tode gelach .
sinen mannen er phalch .

sine sune liebe .

do geuovct es sich dar nach sciere .

daz ezzel retranch . in sin selbes plute .
Dietmar der helt guot .

der rait ovf daz lant ze meran .

uil willic waren im des alle sin man .
Ezzel liez zwene sune in den ziten .
plodelen . unt fritelen .

den uersmahete daz .

daz dietmar ovf dem lande saz .

si enboten dietmar

si suochten in ze ware .

oder er wovrde ir man .

oder si wolten den cins der uon han .
Den boten antwovrte do Dietmar .

“ia waiz ich wol uovr war .

min uater ne wart nie Ezzelen man .
mit gewalt benam er im meran .

div kint maehten sich iz wol mazen .
nu si mich es niht wellen erlazen .

nu sage du Ezzelen kinden .

si muozzen den cins selbe hi gewinnen ”
Do besameten sich in den ziten .
plodel unt fritele

uon ruozen unt uon polan .

si riten ovf daz lant ze meran .
Dietmar gehaete harte .

er sante ze lancparten .

nach sinen magen .

hai wi willich si im alle waren .

di turlichen helede .

riten im do ingegene .

di marke si harte gescieden .

uil unsanfte si gebiegen .

da wart der hune mage .

allermaist gar reslagen .

Ezzelen sune gelagen da tot beide .

di hune geuorderten den cins da niemer mere .
Di helde wanten ir uan .

frovliche riten si dane .

0,13895
0,13896
0,13897
0,13898
0,13899
0,13900
0,13901
0,13902
0,13903
0,13904
0,13905
0,13906
0,13907
0,13908
0,13909
0,13910
0,13911

0,13912
0,13913

0,13914
0,13915

0,13916
0,13917
0,13918
0,13919

0,13920
0,13921

0,13922
0,13923
0,13924
0,13925
0,13926
0,13927
0,13928
0,13929
0,13930
0,13931

0,13932
0,13933
0,13934
0,13935
0,13936
0,13937
0,13938
0,13939
0,13940
0,13941
0,13942

do komen boten ze ware

si sageten Dietmare .

im ware ain sun geborn

da was er froliche uon dem strite komen .
er sprach nu muze sin got phlegen .
min erbe wil ich im hie zestete allez samt geben .
der alte zene

muz en noch flegen .

er besizzet ovch warliche

elliv romiscen riche .

Nidare dov da waren .

di ilten harte gahen .

si sageten dem kaiser ze ware

uon Dietmare .

wi er di hunen hete reslagen .

wi er daz riche wolte behaben .

si sageten im uon sinem sun .

si sprachen “herre du solt ez haizen wirdertuou
ain sinen kebeselinge .

er ne sol dine hulde niemer gewinne .
Der kaiser sante sin her .

si huoben sich ovf daz mer .

an daz lant ze meran .

Dietmar unt sine man .

iltem sich gerehten .

si wolten gerne uehten .

daz widerrieten do di wisen .

sinen sun gab er dar ze gisel .

den jungen Dietrichen .

man vovrt in do ze crichen .

Do zoch man daz kint mit flize .

ia wovhs er agelaize .

herzogen . unt grauen .

di in des kuniges houe waren .

di edelen ivncherren .

di muosen in alle flegen .

si wovrden alle sine man .

er wart ain helt lussam .

Dov dietrich gewaeffen nam .

der kaiser enphalch im sinen uan .

uil manegev lant .

er under sich getwanch .

daz si dem kaiser den cins gaben .

in uorhten alle di im gesezzen waren .
er wart dem kaiser ain so lieber man .
daz er in ze sinem rate nam .

Nu suln wir wider grifen .

da wir di rede liezen .

0,13943
0,13944
0,13945
0,13946
0,13947
0,13948
0,13949
0,13950
0,13951
0,13952
0,13953
0,13954
0,13955
0,13956
0,13957
0,13958
0,13959
0,13960
0,13961
0,13962
0,13963
0,13964
0,13965
0,13966
0,13967
0,13968
0,13969
0,13970
0,13971
0,13972
0,13973
0,13974
0,13975
0,13976
0,13977
0,13978
0,13979
0,13980
0,13981
0,13982
0,13983
0,13984
0,13985
0,13986
0,13987
0,13988
0,13989
0,13990

ia kom iz alsus .

daz der rihtare Etius .

gespote der chuniginne

daz hete si ze unminnen .

durch di grozen scande .

ir boten si sante .

si enbot Elio .

si ne wovrde niemer fro .

er ne kome in ir phisel .

daz er di wolle ziese .

under anderen ienezwiben .

oder iz stunde iemer mit nide .

Etius antwovrte den boten do .

“ne werde ovch div chuoniginne niemer fro .
ich ne kan niht wolle zeisen .

dise rede machet manigen waisen .
daz si habe undanch .

ir ist div zunge ze lanch .

ich gezaise ir ain wollen .

ir gebot sol ich eruollen .

si uberwindet si niemer an ir eren .
daz sage du dem kaiser zenen ”

Etius en twalt do nehaine wile .

er ilte hin ze stire .

da was ain vovrste gesezzen .

kune unt uermezzen .

Otacher gehaizen .

er mahte her wol gelaisten .

er sprac “du bist hi in ainem geuelle .
du ne hast niht wan gebirge . unt enge .
wil du sam mir rieten .

gevach dir di wite

rome gemache ich dir undertan .

di corone solt du uon rehte han .
romare enphahent dich .

ovch uermiz ich mih .

daz riche behabest du iemer mit eren .
wir ne ruchen niht umbe den alten zenen
Otacher wart uil fro .

uil sciere besant er sich do .

er gewan in ainer luzelen stunt .
guter cnehte fivaf tusunt .

er rait ze der burch ze bauaie .
lancparten . dienet im do uovr aigen .
si uovrten in ze rome .

si sazten im ovf di crone .

si enphiengen in ze herren .

si sprahen daz si zenen .

0,13991
0,13992
0,13993
0,13994
0,13995
0,13996
0,13997
0,13998
0,13999
0,14000
0,14001
0,14002
0,14003
0,14004
0,14005
0,14006
0,14007
0,14008
0,14009
0,14010
0,14011
0,14012
0,14013
0,14014
0,14015
0,14016
0,14017
0,14018
0,14019
0,14020
0,14021
0,14022
0,14023
0,14024
0,14025
0,14026
0,14027
0,14028
0,14029
0,14030
0,14031
0,14032
0,14033
0,14034
0,14035
0,14036
0,14037
0,14038

in crichlanden

wolten gescenden .

Alse der kaiser horte sagen .

daz romare ain kunich heten rehaben .
sin herze habet ungemach

daz wort er trurecliche sprah .

“owi wan heten mich romare e reslagen .
sol ich min ere nu sus uerlorn han .
mir waere der tot alle tage liep .

iz ist ain ungetruwe diet ”

Wol trost in do der helt Dietrich .

er sprah “herre man uerdenket es dich .
nu la din truren sin .

sol ich haben den lip min .

ih beherte dir din ere .

lich du mir daz lehe .

daz ich daz gerichte uon din genaden habe .
ze ware ich dir daz sage .

mag ich dine helfe dar zu han .

uil willic ist mir meran .

min kunne ist ze lancperten .

ich gezuhtige sie mit den swerten

daz Otacher waere daz da haime .
Etius muoz di wolle noch zeisen .
oder ich tribe in in weberisk gescirre .
wes uovr er snurrinch irre ”

Do frovete sich der kaiser zeno .

er lech Dieteriche div lehen .

uil sciere er sich besante .

uon lande ze lande .

ruzen unt pomeran .

bruzen unt polan .

petsenaere unt ualwen .

di winde allenhalben .

sclauenie unt crichen

affrikaere kome- willecliche .

dem helede Dieteriche .

si heten so getane hers craft .

daz man uovr war sagen mach .

daz der uogel bi den luften .

mit allen sinen creften .

ne mahte entrinnen .

er ne muse nider uallen .

Wir horem div buoch iehen .

ane Tulium ceserem .

so ne gesamente sich nie so getan magen .
als ez romare horten sage- .

si gebuten ir samenunge .

0,14039
0,14040
0,14041
0,14042
0,14043
0,14044
0,14045
0,14046
0,14047
0,14048
0,14049
0,14050
0,14051
0,14052
0,14053
0,14054
0,14055
0,14056
0,14057
0,14058
0,14059
0,14060
0,14061
0,14062
0,14063
0,14064
0,14065
0,14066
0,14067
0,14068
0,14069
0,14070
0,14071
0,14072
0,14073
0,14074
0,14075
0,14076
0,14077
0,14078
0,14079
0,14080
0,14081
0,14082
0,14083
0,14084
0,14085
0,14086

wi sciere si gewovnnen

zwai hundert tusent man .

Etius nam romare uan .

dannen wiset er di snellen .

si heten groz ellen

unt guoten willen . dar zu .

aines morgenes fru .

uor der burch ze rabene .

da chomen si zesamene .
Dieterich nam selbe sinen uannen .
wol manet er sine man .

er sprah wol ir snellen iungelinge .
hivte suolt ir hie gewinnen .
rovm unt ere .

behabet dem kaiser sin ere .

so git man iv daz rote golt .

der kaiser ist iv willich unt holt .
phellel unt more .

di mentel uil ziere .

div uil guten lehen .

ia lebet ir iemer mit eren .

geliget ir hohnart da nidere .

ir uan strebet so widere .

ich waen iz hivte so ergat .

so sich Ezzius uermezzen hat .
daz er rome bove .

ich waene in der spot geriwe .

daz ros er mit dem sporn nam .
do rant er Etium an .

Etius dar engegene .

gelich ainem degene .

div sper si uerstachen .

di scefte si zebrachen .

Dieterich daz swert gewan .

daz hovbet sluoc er im abe .

der botech begunde tovven .

er sprach “niemer en spottes du der froven .
noch gehilfest . Otachere dinem herren .
niemer nehainer eren

Daz uolcwich was erhaben .

in iewederem taile der magen . da
kerte scar . wider scar .

romare beliben da so gar .

ovch uergulten si sich harte .

mit ir scarpfen swerten .

swaz si ir mahten relangen .
baidiv bogen unt strangen .
baidiv stahl unt horn .

0,14087
0,14088
0,14089
0,14090
0,14091
0,14092
0,14093
0,14094
0,14095
0,14096
0,14097
0,14098
0,14099
0,14100
0,14101

0,14102
0,14103
0,14104
0,14105
0,14106
0,14107
0,14108
0,14109
0,14110

0,14111

0,14112
0,14113

0,14114
0,14115

0,14116

0,14117

0,14118

0,14119

0,14120
0,14121
0,14122
0,14123
0,14124
0,14125
0,14126
0,14127
0,14128
0,14129
0,14130
0,14131
0,14132
0,14133
0,14134

da gie der romaere zorn .

uber di windisce man .

der wart also uil da reslagen .

daz der urmaeren scar .

hat daz buch nehain zaz .

di alle da tot lagen .

wi luzel der genaren .

di in Otacheres scar .

di fluohen uon der wal

ze raben in di burch .

Dieterich der helt guot .

uor der burch er saz .

uil tivre er sich uermaz .

er zestorte in elliv ir hus .

si ne gaeben Otacheren dar uz .
do uersmahet iz in uon Dieteriche
do hiez er taegeliche .

mit sturme zu der burch gan .
ovch uovlte man in di burchgraben .
si ne mahten der wider niht getuon .
da gewan der dietmares sun .

daz man iemer uon im sagete .

di wile daz er lebete .

Otacher gesach daz

daz iz frum niene was .

er gie ovf den burcgraben .

er hiez Dieterich sagen .

er ne waere niht edele .

geborn uon ainer kebese .

getorst er mit im uehten

uor so manigem guoten chnete .
er wolte in urtaile sezzen . den lip .
“nu ne bin doch ich nih ain wip
sprah der helt Dieterich .

do strebet er uovr sich .

alse der lewe tuot

sin grimmigez muot

im do niht entwaich .

daz swert er begereif .

mit baiden sinen handen .

daz wart harte enblanden .
Otachere dem ubersezzen .

do wart er hart gelezzet .

der chuniclichen eren

er en gerret in niemer mer .
Dieterich unt sin man .

mit ovf gerihten uan .

riten si ze rome . in daz lant .

0,14135
0,14136
0,14137
0,14138
0,14139
0,14140
0,14141
0,14142
0,14143
0,14144
0,14145
0,14146
0,14147
0,14148
0,14149
0,14150
0,14151
0,14152
0,14153
0,14154
0,14155
0,14156
0,14157
0,14158
0,14159
0,14160
0,14161
0,14162
0,14163
0,14164
0,14165
0,14166
0,14167
0,14168
0,14169
0,14170
0,14171
0,14172
0,14173
0,14174
0,14175
0,14176
0,14177
0,14178
0,14179
0,14180
0,14181
0,14182

do gelaiste wol der wigant .

daz er gelobete . wider sinen herren .
in irrete do da niemen mere .

im ne mahte da niht widerstan .

si wovrden alle sine man .

im dienten uorhtliche .

elliv romiscen riche .

In den ziten was da

Boetius unt seneca .

unt ain hailiger babes

gehaizen sancte Iohes .

di santen ze dem kaiser zenen .

si sprachen iz en gezaeme niht sinen eren .
daz ain ungeborner man .

romisk riche solte bewarn .

di boten uie man underwegen

do muosen si ovf dem babes iehem .
unt ovf ander di herren

di an dem rate waren .

Dietrich der ubel wovtgrimme .

hiez in di herren gewinnen .

uon sancte petris stule .

hiez er den babes uovren .

pfaffen unt laien .

hiez er uovren ze baueie .

er hiez si in den karcaere werfen
niemen getorst in do helfen .

unz alle di des hungeres ertvvalen .
ovf di di boten iahen .

Di cristen do clageten .

daz si uerlorn habeten .

ir maister also lieben .

do rach got sciere .

want er di cristen hete gelaidet .

do wart im uor gote uertailet

uil mange daz sahen .

daz in di tieuel namen .

si uovrt in in der berch ze uovlkan .
daz gebot im sancte Johes der hailige man .
da brinnet er unz an den iungisten tac .
daz im niemen gehelfen ne mach .
Swer nu welle bewaeren .

daz Dieterich Ezzelen sahe .

der haize daz buch uovr tragen .

do der chunic Ezzel ze ouene wart begraben .
dar nach stunt iz uovr war .

driv unt fierzech iar .

Daz dieterich wart geborn .

0,14183
0,14184
0,14185
0,14186
0,14187
0,14188
0,14189
0,14190
0,14191

0,14192
0,14193

0,14194
0,14195

0,14196
0,14197
0,14198
0,14199
0,14200
0,14201
0,14202
0,14203
0,14204
0,14205
0,14206
0,14207
0,14208
0,14209
0,14210
0,14211

0,14212
0,14213

0,14214
0,14215

0,14216

0,14217

0,14218

0,14219

0,14220
0,14221
0,14222
0,14223
0,14224
0,14225
0,14226
0,14227
0,14228
0,14229
0,14230

ze chrichen . wart er rezogen .

da er daz swert umbe bant .

ze rome wart er gesant .

ze uovlkan wart er begraben .

hi meget ir der luge wol ain ende haben .
Zeno wonete an dem riche .
mitsamt Dieteriche .

daz saget daz buoch uovr war .
sehse . unt drizech iar .

unt fivnf manode mere .
constenobelaere begruben den herren .
Daz buoch kundet uns sus .

daz riche baesaz constantius

uon den crichen geborn .

di heten in ovch ze rihtere rekorn .
Herena hiez sin muoter .

div was ain frove alse guote .

uon constantini geslaehte .

so niht pezzers sin ne mahte .

Div frove aines nahtes an dem pette gelach .
ainen swaeren trovm si gesach .

wi si uber daz mere solte uarn .
daz scef ne mahte niemen bewarn .
wi iz an den grunt sunke .

wi ir sun retrunke .

wi si uz kome .

wi si ain per naeme .

wi er si truge ze walde in .

des wart beswaeret div kunigin .
Div frove dem sun an lac .

baidiv naht unt tac .

er sante si ze rome

ze den poten frone .

ungern er z tete .

ze ivngest gewert er si der bete .

er huob sich mit michelen flize .
in romischem riche .

div muoter uovr al mite .

si hete tugentliche site .

si uovrte michelen scaz .

daz tet div frovve umbe daz .

daz div ir gebe maere .

gestilte romare .

unt si di alten sculde .

uersunte alle mit golde .

Elliv romiske craft .

enphiengen wol di herscaft .

mit michelen . eren .

0,14231
0,14232
0,14233
0,14234
0,14235
0,14236
0,14237
0,14238
0,14239
0,14240
0,14241
0,14242
0,14243
0,14244
0,14245
0,14246
0,14247
0,14248
0,14249
0,14250
0,14251
0,14252
0,14253
0,14254
0,14255
0,14256
0,14257
0,14258
0,14259
0,14260
0,14261
0,14262
0,14263
0,14264
0,14265
0,14266
0,14267
0,14268
0,14269
0,14270
0,14271
0,14272
0,14273
0,14274
0,14275
0,14276
0,14277
0,14278

sunderliche die muoter Herenen .
do hiez der chunich maere
phellel unt more .

scuzzelen unt nepfe .

di guldine- copfe .

uil wahe regraben .

alle dar uovr tragen .

do gebet er sinen mannen .

do iahen si im alle .

daz si nie gesachen

gebe . also maere .

unt si waeren im ungeswichen .
ze allen sinen sachen .

Herena div muter

div gebet in do . bisunder .
povge uil rote .

phellel uil braite .

di wile in der kamere iht was .

di uovrsten heten si al deste baz .
alse di kamere wovrden laere .

do ubten romaere .

ir alte gewonhait .

si sprahen di grozen . herzelait .
di ir uorderen heten getan .

iz solt im pilliche an daz leben gan .
Do geuovct ez der tieuel drate .
daz im uz dem senate .

ain uovrste wart erslagen .

die frivnt begunden ez clagen .
dem kaiser constantio .

di sculdigen uordert er do .

si ne wolten niht uovr komen .
daz wart dem kaiser zorn .

sin aeht er uber sich gebot .
zewene wovrden ir gehovbetot .
die frivnt trungen ovf den palas .
da div muter bi in was .

da ne mahte niemen niht wider getuon
si namen di muter mit den sune .
si uiengen si bi dem hare .

si uovrten si baide ze ware .

uovr di burch an daz uelt .

uil michel wart ir gelpf .

div ovgen si in uz prachen .

ir zorn si harte rahen .

di nasen si in baiden ab sniten .
da scante- si si mite .

uon dannen wart romisc riche

Referenzkorpus Mittelhochdeutsch v2.0 (https://linguistics.rub.de/rem)

262


https://linguistics.rub.de/rem

M121Y: Kaiserchronik A (V)

Modernisierter Lesetext

0,14279
0,14280
0,14281
0,14282
0,14283
0,14284
0,14285
0,14286
0,14287
0,14288
0,14289
0,14290
0,14291
0,14292
0,14293
0,14294
0,14295
0,14296
0,14297
0,14298
0,14299
0,14300
0,14301
0,14302
0,14303
0,14304
0,14305
0,14306
0,14307
0,14308
0,14309
0,14310
0,14311

0,14312
0,14313
0,14314
0,14315

0,14316
0,14317
0,14318
0,14319
0,14320
0,14321
0,14322
0,14323
0,14324
0,14325
0,14326

gesceiden . uon den crichen .

daz si niemer mere .

geuorderten daz gerihte noch di ere .
Daz riche stunt do laere .

ovf sante peters altare .

sazten si di chrone .

di herren uon rome .

komen alle zesamene .

si sworen uor der menige .

daz si uon ir chunne .

niemer mer . chunige gewovnnen .
noch rihtaere noch herren .

si ne mahten ir triwe . unt ir ere .
an in niht wol bewarn .

si wolten kunige haben .

uz anderen richen .

di uon in mahten entwichen .
Ain site was dannoch

daz man di iuncherren zoch .
mit michelen flize .

uzer aller slahte riche .

in romiscem houe .

swenn ez dar zu kom .

daz im romaere swert gaeben .
wi willich si in waren .

froliche si si dane santen .

wider zu ir lanten .

uon div dienden in div riche .
elliv uorhtliche .

Dov kom iz alsus .

daz uon karlingen pippinus .

ain chunich riche .

hete zwene sune herliche .

der ain hiez leo .

ze rome zoch man in do .

sant peters stuol er besaz .

karl dannoch da haime was .
Aines nahtes do karl enslief .

ain stimme drie stunt zu im rief .
“wol ovf karl liebe .

ze rome uar du sciere .

dich uordert din pruoder Leo
uil sciere berait er sich do .
nehaines sines willen .

ne braht er niemen innen .

unz er den chunige bat urlovbes .
er sprach er wolte gesehen den babes .
er wolt ovch gerne gebetten .

0,14327
0,14328
0,14329
0,14330
0,14331
0,14332
0,14333
0,14334
0,14335
0,14336
0,14337
0,14338
0,14339
0,14340
0,14341
0,14342
0,14343
0,14344
0,14345
0,14346
0,14347
0,14348
0,14349
0,14350
0,14351
0,14352
0,14353
0,14354
0,14355
0,14356
0,14357
0,14358
0,14359
0,14360
0,14361
0,14362
0,14363
0,14364
0,14365
0,14366
0,14367
0,14368
0,14369
0,14370
0,14371
0,14372
0,14373
0,14374

ze rome in der stete .

Alse der iuncherre urlobes pat .

der uater er z im uil gerne gab .

den sun frumt er dane .

so iz aim richem chunih wol gezam .
mit der allermaisten gebe .

der kint huop sich ze wege .

Karl uovr do maere .

durch di boten here .

denn er durch den bruoder taete .

er was fru unt spaete .

er minnete got stille .

des en liez er niemen werden innen .
uil dike er aine gestunt .

ze gote kert er allen sinen muot .
mit nazen sinen ovgen .

fleget er got tovgen .

daz in der tieuel niene bekorte .

wi wol in got siht bewarte .

Do der herre ze rome kom .

do wart er wol enphangen .

uon alten unt uon iungen .

als im des got wolte guonnen .

der babes Leo .

ain misse sang er . do .

dem hailigen gaiste ze eren .

ze uolleist dem herren .

da enphiench er den gotes lichnamen
alle di da waren

di lobeten min treihtin .

si sprachen daz er uon rehte solte sin .
uoget unt rihtaere .

er waere in liep . unt gezaeme .

Karl ne tet der rede nehain war .

er was durch gebet komen dar .

des en irret in nehain unmuze .

mit paren sinen uovzen .

besucht er di chirchen .

er flehte got innecliche .

er diget umbe di sele .

des behielt er ovch alle werltlich ere .
Also wonet er uier wochen .

daz er in niemen mahte an gesprechen .
sin pruoder der babes leo

uiel im ze uovzen do .

unt elliv div menige .

do manet er got uon himele .

oder dar zu niht frum ne ware .

0,14375
0,14376
0,14377
0,14378
0,14379
0,14380
0,14381
0,14382
0,14383
0,14384
0,14385
0,14386
0,14387
0,14388
0,14389
0,14390
0,14391
0,14392
0,14393
0,14394
0,14395
0,14396
0,14397
0,14398
0,14399
0,14400
0,14401
0,14402
0,14403
0,14404
0,14405
0,14406
0,14407
0,14408
0,14409
0,14410
0,14411
0,14412
0,14413
0,14414
0,14415
0,14416
0,14417
0,14418
0,14419
0,14420
0,14421
0,14422

daz er der niemer an kome .

do enphiench er div regalia .

ovf sazten si im sa .

ain uil tivrliche crone .

do froveten sich ze rome .

alle di da waren .

si sprahen alle amen .

Der chunic an daz gerihte saz .

der babes claget im daz .

daz zehende unt wideme .

waeren hin uerlihene .

uon sinem uoruarn .

dannen er di sele solte bewarn .

sin pfrunde waere im genomen .
daz wart sumelichen fuorsten zorn .
Carl do herliche sprach .

“ich waen ez ie in der werlte gescach .
daz einer durch got gaebe .

daz der ander daz naeme .

daz waere ain offener rovb .

nehein lain ne tovc

daz ovf div gotes hus ist gegeben .
daz er iemer geturre der uon genemen .
da div gotes hus sint mit gestifte .
gotes dieste uon gerihtet .

swer im des iht naeme .

der waere gote widerzaeme .

unt ne waere niht guot cristen .

di clage muzen wir nu fristen .
want ich iz nie wol gerihten . so ne mach .
geleb ich auer den tach .

daz ich iz wol mac getuon .

so uordere mur z sante peter zu .

ob ich iv niene rihte gerne .”

do scieden sich di herren .

mit michelm nide

karl ne wolte da niht langer beliben .
Karl kerte do ze den riflanden .
romaere uil wol rekanten .

daz er reht rihtaere was .

di tumpen uersmahte daz .

daz si in ie gelobeten .

uil manige daz clageten

in dem muonster sancte Peters .
uiengen si den babes .

div ovgen si im uz prachen .

si ne westen waz si an im rachen .
si santen in also blinden .

0,14423
0,14424
0,14425
0,14426
0,14427
0,14428
0,14429
0,14430
0,14431
0,14432
0,14433
0,14434
0,14435
0,14436
0,14437
0,14438
0,14439
0,14440
0,14441
0,14442
0,14443
0,14444
0,14445
0,14446
0,14447
0,14448
0,14449
0,14450
0,14451
0,14452
0,14453
0,14454
0,14455
0,14456
0,14457
0,14458
0,14459
0,14460
0,14461
0,14462
0,14463
0,14464
0,14465
0,14466
0,14467
0,14468
0,14469
0,14470

nach dem chunige zu dem riflanden .
Dov ne was des nehain rat .

der babes huop sich an die uart .
als im gescehen was .

ovf ainen esel er gesaz .

siner kappelane nam er zwene .

er ne wolte heres nie mere .

wan zwene knehte .

di im den wec rihten .

di huten sin ovf dem esele .

do uovr der babes edele .

ingegen den riflanden .

do ne maht er sine scande .

laider niht langer uerheln .

uil dike gebrast im underwegen .
Der babes kom zu ingelnhaim .
mit sinen kapelanen zwain .

er rait in des chuniges hof .
niemen ne wesse dennoch .

waz im gescehen was .

ovf dem esele uil stille er gesaz .

er hiez ain sin kappelan .
tovgenliche zu dem chunige gan .
er sprach “nu scone du diner worte .
gahe niht ze harte .

sage dem chunige here .

in spraeche ain armer pilgrim gerne ”
Dannen gie der ewarte .

er wainte also harte .

daz im daz pluot uber den part ran .
alse in der chunich sach zu gan .

er sprah ze ainem sinem man .
“disem pilgrime ist laide gescehen .
wir suln im rihtem ob wir megen .
sin dinch im notlichen stat .

ich wane in ettewer berovbet hat .
Nider cniet do der ewart .

vil kume gesprach er daz wort .
“wol du chunich riche

nu sprich du tovgenliche .

ainen dinen kappelan .

der wil dir sine not clagen .

im ist harte missegangen .”

der chunich en twalte niht langer .
er uolget dem ewarten .

er gahete uber hof harte .

ia hiez der chunich riche .

di lute uon im entwichen .

0,14471
0,14472
0,14473
0,14474
0,14475
0,14476
0,14477
0,14478
0,14479
0,14480
0,14481
0,14482
0,14483
0,14484
0,14485
0,14486
0,14487
0,14488
0,14489
0,14490
0,14491
0,14492
0,14493
0,14494
0,14495
0,14496
0,14497
0,14498
0,14499
0,14500
0,14501
0,14502
0,14503
0,14504
0,14505
0,14506
0,14507
0,14508
0,14509
0,14510
0,14511
0,14512
0,14513
0,14514
0,14515
0,14516
0,14517
0,14518

er sprac “uil guot pilgrim .

welt ir hie mit mir sin .

ich behalt ivch uil gerne .

saget mir ob iv iht werre .

des ich iv mege gebuozen .

wan ruochet ir z erbaizen ”

Do wolte der babes here .

ingegen dem chunige sich keren .

daz hovbet stunt im twerhes .

daz gesune was scelhezs .

er sprac “daz mir din got gunne .

des gert min zunge .

ovch ist iz en porlanch .

daz ich dir ze rome ain misse sanch .
want ich dannoch wol gesach

an dem worte daz er sprah .

so rechant in der chunich here .

er rechom so sere .

daz er ne horte noch en sach .

er ne weste selbe waz im gescehen was .
daz wort ne maht er nie gesprechen .

si ne westen waz si rachen .

des ahtmen im zeran .

dar zu sprungen sine man .

si gehabeten ir herren .

daz er niht kom zu der erder .

Do sich der kaiser rehalte .

der babes im do clagete .

er sprac “ze dinen genaden bin ich komen .
div ovgen han ich durch dich uerlorn .
daz iz dir ze laster getan .

pruder du solt dich uil wol gehaben .
ne waine niht mere .

loben wir unseren herren

aller siner genaden ”

da wart der allermaiste iamer .

dannen ir ie gehortet gesagen .

da ne mahte niemen wainen uerhaben .
Der kaiser in selbe abe huop

uber hof er in truch .

in sine haimeliche kamere .

da sazen si zesamene .

di lute hiez er uz gen .

er sprach “bruder wie ist iz iv gescehen .
iwer clage wil ich gerne horen

dar nach wil ich min gerihte danne keren ”
Der babes Leo .

antwovrte dem chunige do .

Referenzkorpus Mittelhochdeutsch v2.0 (https://linguistics.rub.de/rem)

267


https://linguistics.rub.de/rem

M121Y: Kaiserchronik A (V)

Modernisierter Lesetext

0,14519
0,14520
0,14521
0,14522
0,14523
0,14524
0,14525
0,14526
0,14527
0,14528
0,14529
0,14530
0,14531
0,14532
0,14533
0,14534
0,14535
0,14536
0,14537
0,14538
0,14539
0,14540
0,14541
0,14542
0,14543
0,14544
0,14545
0,14546
0,14547
0,14548
0,14549
0,14550
0,14551
0,14552
0,14553
0,14554
0,14555
0,14556
0,14557
0,14558
0,14559
0,14560
0,14561
0,14562
0,14563
0,14564
0,14565
0,14566

“bruder do du uon rome sciede .

dar nach uil sciere .

komen romaere des inain

daz si uber mich frumten daz main .

in dem muonster si mich uiengen .

an mir si beginen .

ain uil michel unpilde .

di rache such ich hin ze himele .

bruder wir suln iz gedultecliche tragen .

du ne solt ir nehainem niemer dar umbe werden ze scaden .

Do sprah der chunich here .

“daz ne waere nehain gotes ere .

daz man di mordaere sprate

hai wi ser ez der christenhaite gescadete .
ich haize rihtaere unt uoget .

durch daz pin ich gelobet .

daz ich rihte der diete .

weset ir als iv got gebiete .

mit dem swerte sol ich di christenhait bescirmen
si muozen ivh uil sere arnen .

ich geriche iwer ovgen .

oder ich wil mich des swertes gelovben ”
Do sant er boten sine .

ze dem chunige Pippine .

er hiez im sine not clagen .

unt hiez im dar zu sagen .

dem uovrsten uon kerlingen .

ob si got wolten minnen .

si komen im sciere .

do lebete manne niemen .

si ne sprachen alle bi ainem munde .
“we der wil . unt der stunde .

daz rome ie wart erhaben

uil michel wart ir iamer unt ir clage .
die boten ilten flizecliche .

uon riche ze riche .

uon herren ze manne .

uil willich waren si im alle .

bvolute unt kovfman .

die ne mahte niemen ovf gehaben .
sie liezen alle ir habe .

si huoben sich ze wege .

ia huop sich in der cristenhait .
michel iamer unt lait .

uon uolke ze uolke .

si sigen zu sam div wolken .

uber monte iob .

hai wi daz her da uber zoch .

0,14567
0,14568
0,14569
0,14570
0,14571

0,14572
0,14573
0,14574
0,14575
0,14576
0,14577
0,14578
0,14579
0,14580
0,14581

0,14582
0,14583
0,14584
0,14585
0,14586
0,14587
0,14588
0,14589
0,14590
0,14591

0,14592
0,14593
0,14594
0,14595
0,14596
0,14597
0,14598
0,14599
0,14600
0,14601
0,14602
0,14603
0,14604
0,14605
0,14606
0,14607
0,14608
0,14609
0,14610
0,14611

0,14612
0,14613
0,14614

durch triental

der ne hat daz . buch nehain zal .
daz was div allermaiste heruart .
div ie ze rome gefrumet wart .

Dov di herren komen .

daz si sahen ze rome .

ovf mendelberge

da bet im der chunich werde .

dri tage unt dri naht .

daz was den uovrsten ungemach .
di herren giengen ze dem chunige .
si sprachen . iz gezaeme siner herscefte ubele .
daz si so nahen komen waeren .
unt ir lait an sahen .

Do antwovrte in der chunich here .
“wir muozen e got flegen .

wir muozen daz urlop da ze im gewinnen .
so megen wir denne samphte ringen .
ovch mangel ich aines man .

den ich ze note sol han .

er gezimt wol dem riche .

got sende mir in genaedeliche
Aines morgenes fru .

div gotes stimme sprac im zu .
“got uon himele

gebivt dir chunic .

nit langer du ne bit .

hin ze rome du rit .

div urtaile ist uor gote getan .

div rach sol uber si regan ”

Dov geraite man des chuniges uan .
er hiez uber al daz her sagen .
swenne si gereht waren .

daz si des uannen war naemen .
unt der scar huoten .

mit erbulgem muote .

daz uolc uber den berch saich .
Gerolt im engegen rait .

als in der chunic an sach .

uil herlich er sprach .

“ia baite ich din uil lange .

liebest aller manne

den helmhuot er uof ructe .

uil holtliche er in kuste .

da wovndert alle di herren .

wer der ainscilte waere .

daz der chunich des geruchte

daz er in so wol geruzte .

0,14615
0,14616
0,14617
0,14618
0,14619
0,14620
0,14621
0,14622
0,14623
0,14624
0,14625
0,14626
0,14627
0,14628
0,14629
0,14630
0,14631
0,14632
0,14633
0,14634
0,14635
0,14636
0,14637
0,14638
0,14639
0,14640
0,14641
0,14642
0,14643
0,14644
0,14645
0,14646
0,14647
0,14648
0,14649
0,14650
0,14651
0,14652
0,14653
0,14654
0,14655
0,14656
0,14657
0,14658
0,14659
0,14660
0,14661
0,14662

daz was der chune Gerolt .

dem uolget allez swaebischez uolc .
Dar nach begunden sigen

grozer scar drie .

di waren also wovnnesam .

so iz dem riche wol gezam .

si dienten Gerolde dar .

si waren also herlichen gar .

do uerlech der chunic karle

Gerolde . dem helde .

daz di swabe uon rehte .

iemer suoln uovr uehten .

durch des riches not .

daz uerdiende Gerolt der helt guot .
Owi welch her daz was .

daz rome unt lateran . besaz .

siben tage unt siben naht .

daz in da niemen mit uaht .

an dem ahtoden tage .

ze ware . ich iv daz sage .

div burgetor hiezen sie ovf sliezen .
den chunich si dar in liezen .

mit so getanem gedinge .

swer sin unsculde mahte bringen .
daz er z selbe nie taete .

noch en frumete noch en riete .

er waere in des chuniges hulden .
unt rihte auer uber di sculdigen .
nach rehter urtaile .

des geuolgeten di uovrsten algemaine .
Alse der kaiser an daz gerihte gesaz .
unt man den brief gelas .

do man die sculdigen nante .

di man dar uz erkante .

do man si uovr uovrderote .

si lovgenoten alle genote

der chunich hiez si ir untankes .
gihtigen . mit kampfe .

do sprachen romaere .

daz iz ir reht niene waere .

si getwong es kaiser e nie nehain .
solten rihten mit ir uingeren zwain .
Der chunich karl do sprach .

“ich waene ie dehain unpilde so grozez gescach .
nu ne weset niht ze gache .

ich waene si min bruoder selbe sache
ie dannoch bovten genuge .

ir aide in dem tovme .

0,14663
0,14664
0,14665
0,14666
0,14667
0,14668
0,14669
0,14670
0,14671
0,14672
0,14673
0,14674
0,14675
0,14676
0,14677
0,14678
0,14679
0,14680
0,14681
0,14682
0,14683
0,14684
0,14685
0,14686
0,14687
0,14688
0,14689
0,14690
0,14691
0,14692
0,14693
0,14694
0,14695
0,14696
0,14697
0,14698
0,14699
0,14700
0,14701
0,14702
0,14703
0,14704
0,14705
0,14706
0,14707
0,14708
0,14709
0,14710

do sprac der chunich here .

“uon iewerem rehte ne tribe ich iv niht mere .
ich waiz auer hi ain kint .

wol rekenne ich siniv dinch .
pancratius ist er gehaizen .

welt ir daz gerihte da laisten .

unt verdolt er daz .

ich gelovbe iv ale deste baz ”

Dov romaere di rede erhorten .
uil harte si in z eruorhten .

do si chomen an di stat .

da sancte pancratius bestiftet wart .
unt si die uinger ovf solten legen .
daz si allezan solten sweren .

unt ainem gebrast .

do gezviuelt allez daz da was .

si wehen zerucke .

si fluhen wider uber di bruke .

ia kerten ir genuoge

ZU sante peters tovme .

Karl do niene bait .

mit zorn er in nach rait .

dri tage si si sluogen .

dri tage si si uz trugen .

den esterich si spulten

den babes si mit gewalt dar in uovrten .
karl uiel uovr sancte peters reste .
do diget er hin ze criste .

er sprac “herre got uon himele

z wiv docht ih dir ze chunige . do
duo des uerhanctes

daz man mich gescante .

doch ich si ain suntaere .

ioch riht ich gerne so ez dir gezaeme .
romaere lobeten ainen babes .
dem gundes du dines gewaldes .
daz er zeloste unt enbuonde .

di lute uon ir sunden .

nu waz mag ich nu mere .

ich mane dich diner marter here .
diner urstende frone .

daz div ubel diet uon rome .

diner tovgen ettewaz erkenne .

so wizzen si uovr war denne .

daz du ain warer got pist .

des uerlich du mir hailiger crist .”
Karl der chunich here .

uiel an der stunt zu der erde

0,14711
0,14712
0,14713
0,14714
0,14715
0,14716
0,14717
0,14718
0,14719
0,14720
0,14721
0,14722
0,14723
0,14724
0,14725
0,14726
0,14727
0,14728
0,14729
0,14730
0,14731
0,14732
0,14733
0,14734
0,14735
0,14736
0,14737
0,14738
0,14739
0,14740
0,14741
0,14742
0,14743
0,14744
0,14745
0,14746
0,14747
0,14748
0,14749
0,14750
0,14751
0,14752
0,14753
0,14754
0,14755
0,14756
0,14757
0,14758

er sprac “wol du herre sancte peter .
du bist ain gotes trut uil her .

ain wahtaer der cristenhait .

nu gedenke herre an min arbait .
du bist ain ladaere des himelriches .
nu scove an dinen babes .

den liez ich dir gesunden .
plinden han ich in uovnden .

unt ne machest . du den plinden .
hivte niht gesunden .

din hus ich dir zestovre

dinen widemen ich dir zeuovre .
ich laze dir in also blinden .

unt uare hin wider ze den riflanden
Uil sciere gart sich do .

der edel babes leo .

als er di bihte uolesprach .

ain himelisik lihte er gesach .

mit baiden sinen ovgen .

uil michel sint div gotes tovgen .
Der babes kerte sich widere .

er sprac zu der menige .

“nu min uil lieben kint .

di witen gesament sint .

nu gehabet ivh froliche .

iv nahet daz gotes riche .

got hat ivh erhoret .

sin antluze gekeret

durch iwer hailigez gebet .

nu ist hie zestet .

daz ir offenliche wol meget ichen .
daz ain groz zaihen ist gescehen .
got hat iv eroffenet siniv tovgen .
ich gesihe mit baiden ovgen .

so ich in der werlte ie baz gesach
als er daz wort uollesprach .

der chunich uiel in crucestal

sam tet daz uolc uberal .

omnis clerus .

sungen . Te deum laudamus .
Der babes wiht in do ze kaiser .
allen sinen miteraisen .

sprach er do antlaz

owi welh frovde do ze rome was .
daz uolc frovete sich allez do

si sungen gla in excelsis deo .

Karl sazte do di pfahte .

der engel si im uor thihte .

0,14759
0,14760
0,14761
0,14762
0,14763
0,14764
0,14765
0,14766
0,14767
0,14768
0,14769
0,14770
0,14771
0,14772
0,14773
0,14774
0,14775
0,14776
0,14777
0,14778
0,14779
0,14780
0,14781
0,14782
0,14783
0,14784
0,14785
0,14786
0,14787
0,14788
0,14789
0,14790
0,14791
0,14792
0,14793
0,14794
0,14795
0,14796
0,14797
0,14798
0,14799
0,14800
0,14801
0,14802
0,14803
0,14804
0,14805
0,14806

di waren rede uon gote

des half im der himelisce bote

uil dike tovgenliche

der kaiser also riche .

uerliez uns manegiv reht guot .

div im div gotes devmuot .

uor wissagete .

want er div riche habete .

mit michelen eren .

ia swovren im alle di herren .

di der lande wilten .

daz si di pfaht behilten .

mit triwen . als ir lip .

daz er durch daz kint noch durch daz wip .
bescirmte daz unreht .

uon dem tage behielt sich iegelich guot cneht .
er uorhte ob man in wante .

sunde oder scante .

daz er sin waere uerlorn .

iemer mer ze allen eren uerkorn .

Dov rihte der kaiser ze allererst .

daz in do duhte allerherest .

umbe di biscolfe unt umbe di ewarten .
ia waz uergezzen harte .

der pfihte constantini .

do rihte er da bi .

umbe zehent unt umbe widemen

do behert er auer widere .

div sacrificia .

do riht er auer sa .

umbe der bovlute gewaete .

daz machte der babes do staete .

Nv wil ich iv sagen umbe den bovman .
waz er nach der pfaht solt an tragen .
iz si swarz oder gra .

niht anders relovbet er da .

geren da enneben .

daz gezimet sinem leben .

sinen rinderinen suoch .

da mit ist des genuch

siben elne ze hemede unt ze bruoch .
rupfen tovch .

ist der gere hinden oder uor .

so hat er sin ewerch uerlorn .

sehs tage bi dem pfluge .

unt ander arbait genuge .

an dem suntage sol er ze kyrchen gan .
den gart in der hant tragen .

0,14807
0,14808
0,14809
0,14810
0,14811
0,14812
0,14813
0,14814
0,14815
0,14816
0,14817
0,14818
0,14819
0,14820
0,14821
0,14822
0,14823
0,14824
0,14825
0,14826
0,14827
0,14828
0,14829
0,14830
0,14831
0,14832
0,14833
0,14834
0,14835
0,14836
0,14837
0,14838
0,14839
0,14840
0,14841
0,14842
0,14843
0,14844
0,14845
0,14846
0,14847
0,14848
0,14849
0,14850
0,14851
0,14852
0,14853
0,14854

wirt daz swert da z im uovnden .
man sol in uovren gebovnden .

ze dem kyrhzune .

da habe man den geburen .

unt slahe im hut unt har abe .

ob er auer uuentscaft trage .

so wer sich mit der gabelen .

daz reht sazt in der chunich karle .
Karl der Pippines sun .

der saeligen perhtun .

der gwan den namen scone .

daz er der erste kaiser wart ze rome .
uon tutisken landen .

romare in wol rekanten .

uon dem tage iemer mer .

so wovhsen karle sin ere .

want er mit sinem swerte uberwant .
daz er romaere betwanch .

daz si gote wovrden undertan .

uil manige sele er dem tieuel benam .
Dov er ze rome geuestente sine pfahte .
unt er elliv reht betrahte .

umbe aigen unt umbe lehen .

umbe man . unt umbe herren .

do kert er ze appullia .

ain uovrste was da .

gehaizen was er Adelhart .

ain gotes widerwart .

durch des riches not .

der uovrste wart gehovbetot .

di sine wovrden geuangen .

der kaiser kerte dannen .

Ain stat ist da .

gehaizen Sosinnia .

der uovrste hiez Desiderius .

der berihte elliv sine hus .

wider dem riche werhaft .

do getwanc in des kaisers craft .

daz er muse dingen .

mit siner tohter minnen .

div frove hiez Aua .

di froven nam er da .

er uovrte si ze dem rine .

des froveten sich di sine .

Do di westualen

ir lant im ergaben

di frisen sazten sich do harte widere
ir ubermuot gelach da nidere .

0,14855
0,14856
0,14857
0,14858
0,14859
0,14860
0,14861
0,14862
0,14863
0,14864
0,14865
0,14866
0,14867
0,14868
0,14869
0,14870
0,14871
0,14872
0,14873
0,14874
0,14875
0,14876
0,14877
0,14878
0,14879
0,14880
0,14881
0,14882
0,14883
0,14884
0,14885
0,14886
0,14887
0,14888
0,14889
0,14890
0,14891
0,14892
0,14893
0,14894
0,14895
0,14896
0,14897
0,14898
0,14899
0,14900
0,14901
0,14902

di sahsen ne wolten sin niht enphahen .
uovrsten di do da waren .

di uobten ir alten site .

dem kaiser uahten si mit .

der kaiser wart sigelos .

witekint des niene genoz .

Gerolt ain helt guot .

mit listen er in sit sluch .

Die sahsen sazten sich do harte widere .
si ne wolten dem chunige

nie werden undertan .

der kaiser besante sine man .

die uovrsten in dem riche .

si komen im harte willecliche .

manic uermezzen man

di sachsen wovrden reslagen .

Gerolt da uor uaht .

di uovrsten uerlorn ze sahsen alle ir craft .
Ain bistovm stift er ze breme

sante Willibolt bekerte do di tene .

mit siner suzen lere .

dannen uovr der kaiser here .

er kerte in yspaniam

daz livt braht er gote gehorsam .

do uovr er ze nauarren .

di wolten in gerne irren

ze ware ich iv daz sage .

si uahten zwene lange tage .

der kaiser behabte di walstat .

daz livt wart harte scadehaft .

Dov besaz auer der kaiser karl .

aine burch haizet Arl

da saz er uovr war .

mer denne siben iar .

si habeten in unwerde .

daz wazzer under der erde .

den win dar in truch .

si habeten ebene genuoch .

daz underuovr karl mit michelen listen .
alse si di burch niht langer ne mahten gefristen .
si wovrfen ovf div burgetor .

si uahten da uor

mit michelem grimme .

si ne bovten nehainer slahte gedinge .

ir wart in iewederen taile so uil reslagen .
de iz niemen dem anderen mac gesagen .
wi uil der waren .

di an den wal tot lagen

0,14903
0,14904
0,14905
0,14906
0,14907
0,14908
0,14909
0,14910
0,14911
0,14912
0,14913
0,14914
0,14915
0,14916
0,14917
0,14918
0,14919
0,14920
0,14921
0,14922
0,14923
0,14924
0,14925
0,14926
0,14927
0,14928
0,14929
0,14930
0,14931
0,14932
0,14933
0,14934
0,14935
0,14936
0,14937
0,14938
0,14939
0,14940
0,14941
0,14942
0,14943
0,14944
0,14945
0,14946
0,14947
0,14948
0,14949
0,14950

der cristen ioch der haiden .

di toten ne mahte niemen gesceiden .
unz ez der kaiser mit got uberwant .
di cristen er do sunterlichen vant .
in wol gezierte sarke begraben .

daz mac man iemer wol ze maere sagen .
Dannen sciet der gotes dienestman .
do er daz livt unserem herren gewan .
ze ainer burch haizet Gerundo .

di twang er mit hunger .

unze si im di burch ergaben .

sich tovften alle di da waren .

Der kaiser unt sine man .

di kerten in galatia- .

der chunich uon den haiden

der tet im uil ze laide .

di cristen wovrden alle reslagen .
karl uil kume dannen entran .

hivte ist der stain naz .

da karl ovfe saz .

uil haize wainende .

claget er sine sunde .

er sprach “wol du got here .

nu genade mir an der armen sele .
der lip sceidet uon der werlte .

daz min daz livt iht engelte .

ia ne wird ich niemer mer fro ”

der engel getrost in do .

er sprah “karl got liebe .

din frovde kumt dir sciere .

haiz di boten ilen .

nach magenlichen wiben .

di gehiten la da haime

got wil sine tugent dar an resceinen .
wil du got uovrhten unt minnen .

di megede suln dir din ere wider gewinne-
Di boten ilten do mit flize .
allenthalben in div riche .

si samenten di maegede .

unt brahten si zesamene .

ad portam cesaris

da baite ir der kaiser gewis .

dov kom . ze der samunge .

manich maget junge .

fivnfzech tusent . unt driv .

ze ware sagen ich iz iv .

unte sehs unt sehszech mer .

der kaiser lobete unsern herren .

0,14951
0,14952
0,14953
0,14954
0,14955
0,14956
0,14957
0,14958
0,14959
0,14960
0,14961
0,14962
0,14963
0,14964
0,14965
0,14966
0,14967
0,14968
0,14969
0,14970
0,14971
0,14972
0,14973
0,14974
0,14975
0,14976
0,14977
0,14978
0,14979
0,14980
0,14981
0,14982
0,14983
0,14984
0,14985
0,14986
0,14987
0,14988
0,14989
0,14990
0,14991
0,14992
0,14993
0,14994
0,14995
0,14996
0,14997
0,14998

Ainez haizet de karles tal .

dar chomen di maegede uberal .
ze wige si sich garten .

scoven maenliche si sich scarten .
da wolte der kaiser scoven
manich edele iuncfrovgen .

der haiden wartman .

michel wovnder nam .

wer daz uolc waere

iz duhte si harte seltsaene .

si ilten hin widere .

si sprachen ze dem chunige .
“herre han wir di alten reslagen .
wir megen dir auer uovr war sagen .
di iungen sint her nach komen .
ich waene si wellen rechen ir zorn .
si sint groz umbe di bruste .
herre dich en darf niemer gelusten .
daz du mit in uehtest .

si sint uil gute cnehte .

ir har ist in lanch .

uil scone ist ir ganch .

iz ist ain uermezzenz uolc

unser uehten daz en tocv

svvaz in disem ertpodeme .

mac komen zesamene .

di ne durfen si niemer bestan .

ir geberde di sint harte fraissam .”
Dem chunige rieten do di wisen .
dem kaiser gab er sine gisel .

der chunich sich do tovfte .

wi wol er an got gelovpte .

unt elliv siniv diet .

im wart div cristenhait liep .

alse tet in got sigehaft .

ane stich unt ane slach .

wol rechanten do di maegede daz .
daz got uon himele mit in was .
Karl unt sine helde .

kerten wider ze den seleden .
haim in ir riche .

di maegede erliche .

komen an aime wise grune .
helede hermuode .

ir scephte si ovf stachten .

in crucestal si sich strachten .

si lobeten got der guote

di er zu in getan . hete

0,14999
0,15000
0,15001
0,15002
0,15003
0,15004
0,15005
0,15006
0,15007
0,15008
0,15009
0,15010
0,15011
0,15012
0,15013
0,15014
0,15015
0,15016
0,15017
0,15018
0,15019
0,15020
0,15021
0,15022
0,15023
0,15024
0,15025
0,15026
0,15027
0,15028
0,15029
0,15030
0,15031
0,15032
0,15033
0,15034
0,15035
0,15036
0,15037
0,15038
0,15039
0,15040
0,15041
0,15042
0,15043
0,15044
0,15045
0,15046

si woneten da uber naht .

ain michel zaichen da gescach .

di scephte beguonden gruonen .
lovben unt bluogien

durch daz haizet er der sceftewalt .
alse man hiute sehen mach .

Karl der riche .

der zimperte da aine kyrchen .

gut unt ueste .

ze lobe dem hailigen criste .

in ere . sante marien .

unt allen gotes hailigen .

ze troste der cristenhait .

durch di kusce unt durch di rainechait .
daz iz der megede sigenunf was .

so haizet ez “d-ni sci-tas

Karl hete ain sunde getan .

er sprah nehaim werltlichem man .
wolt er si niemer gesagen an den erden .
er wolt e dar inne resterben .

div burde tuht in groz . unt lanc .

div uorht in ze jungest dar zu twanc .
do er horte sagen .

sanct EGidius ware ain hailiger man .
der was bi sinen ziten .

dem tet er sine bihte .

do der kaiser al daz gesagete .

daz er anders gefrumet habete .

er sprac “Egidius guot man .

ienoch habe ich aine sunde getan .
div ist uerholn lange .

mit angesten ist min herze beuangen .
di ne mac ich dir niemer geoffen .

nu rat mir ze minnen sachen .”
Sancte Egidius kom in grozen sorgen
er gefrist ez unz an den anderen morgen .
iedoch trost er in uvol ze gote .

do bat der frone gottes pote .

den kaiser da twellen .

di lieben hergesellen .

woneten da baide . uber naht .

ir neweder slafes ne phlach .

Sa an dem anderen morgen fruo .

der kaiser bat dvo .

den waren gotes holden .

daz er im uertigen wolte .

mit dem fronem ambehte .

getweln er langer da ne mahte .

0,15047
0,15048
0,15049
0,15050
0,15051
0,15052
0,15053
0,15054
0,15055
0,15056
0,15057
0,15058
0,15059
0,15060
0,15061
0,15062
0,15063
0,15064
0,15065
0,15066
0,15067
0,15068
0,15069
0,15070
0,15071
0,15072
0,15073
0,15074
0,15075
0,15076
0,15077
0,15078
0,15079
0,15080
0,15081
0,15082
0,15083
0,15084
0,15085
0,15086
0,15087
0,15088
0,15089
0,15090
0,15091
0,15092
0,15093
0,15094

sanct Egidius der guote .

bat got mit herzen unt mit muote .
er reoffente im disiv tovgen .

swer gote wil getruwen .

er genadet ovch im gewisse .

als er uerente di misse .

unt er den segen sprach .

ain brief er gesach .

gescriben ane mennisken hant .

uon himel was er her nidere gesant .
er zect in dem chunige .

er sprach “niemen tuot in der werlte so ubele .
wirt er gote gehorsam .

daz himelriche ist im ovf getan .
Der kaiser als er den brief las .

do uant er gescriben daz .

“du hast gotes hulde .

sweri iemer sine sculde .
inneclichen geriuvet .

unt der gote dar zu getruwet .

di geuordert im got niemer mere .”
daz erwarf sante Egidius der hailige herre .
Solten wir sine wovnder elliv sagen .
so muosen wir di wile haben .

des zites ist nu niht

karl hat ovch enderiv liet .

karl was ain gotes warer wigant .

di haiden er ze der cristenhaite getwanc .
karl was saelich .

karl was scone .

karl was genaedic .

karl was chune .

karl was teuomovte .

karl was staete .

unt hete iedoch di gute .

karl was lobelich .

karl was uovrhtlich .

karl lobete man pilliche .

in romiscen richen .

uor allen werltkuningen .

er habete di allermaisten tugende .
daz buch saget uovr war .

daz riche het er sehs vnt uierzec iar .
unt nivn manode mere .

da ze ache begruob man den herren .
Dov der maere kaiser uersciet .

ain guten erben er ueliez

gehaizen was er Ludeuvich .

0,15095
0,15096
0,15097
0,15098
0,15099
0,15100
0,15101
0,15102
0,15103
0,15104
0,15105
0,15106
0,15107
0,15108
0,15109
0,15110
0,15111

0,15112
0,15113

0,15114
0,15115

0,15116

0,15117

0,15118

0,15119

0,15120
0,15121
0,15122
0,15123
0,15124
0,15125
0,15126
0,15127
0,15128
0,15129
0,15130
0,15131
0,15132
0,15133
0,15134
0,15135
0,15136
0,15137
0,15138
0,15139
0,15140
0,15141
0,15142

dov was gehienes zit .

di uovrsten in do lobeten

ze herren . unt ze uogete .

den cristen ze ainem rihtaere .

si sprachen daz er genuch wise waere .
Alse Ludewich daz riche besaz .

den uovrsten hiez er sagen daz .

daz si di iuncherren .

di pfaht hiezen leren .

nach romiscem rehte .

do sprachen di guten cnehte .

wi willec si im waren .

do hiez der chunic maere .

den uovrsten allen sagen .

er wolte ze megenze sinen ersten hof han .
Do samenten sich ze den ziten .

di uovrsten also witen .

der hof wart also grozlich .

zwene gebruder uermazen sich

si ne wolten den chunich niemer gesehen .
noch sin ze uogete noch ze rihtare . gehen .
Nu saget daz buch uovr war .

der aine der hiez Germar .

der ander hiez Guotwin .

der uovrsten hovlfen uil in .

dem chunige si geswichen .

daz riche si ane grifen .

Do gedahte der chunich Ludewich .

daz pi sines uater zit

niemen den andem sluoch .

er gewan ainen grimmigen muot .

durch di micheln not .

sin achte er uber si gebot .

daz en stunt niht lange .

unze si ze oppenhaim wovrden geuangen .
ain hof gelobet wart .

hin wider ze megenze in di stat .

der chunich rihte naht der pfahte .

der herren wovrden ahte

mit urtaile algemaine .

der biscolfe unt . der laien .

hiez er si hovbeten .

di uovrsten in daz eruovrhten .

Mit rate also wislichem .

rihte der chunic do daz riche .

er gebot ainen gotes fride .

nach dem scachrovbe retaile ma- di wide .
nach dem morde daz rat .

0,15143
0,15144
0,15145
0,15146
0,15147
0,15148
0,15149
0,15150
0,15151
0,15152
0,15153
0,15154
0,15155
0,15156
0,15157
0,15158
0,15159
0,15160
0,15161
0,15162
0,15163
0,15164
0,15165
0,15166
0,15167
0,15168
0,15169
0,15170
0,15171
0,15172
0,15173
0,15174
0,15175
0,15176
0,15177
0,15178
0,15179
0,15180
0,15181
0,15182
0,15183
0,15184
0,15185
0,15186
0,15187
0,15188
0,15189
0,15190

hai welch fride do wart .

dem rovbare den galgen .

dem diebe an div ovgen

den fridebraechel an di hant .
den hals umbe den brant .

Der fride wovhs do in dem riche .
der cunich rihte gewaltecliche .
alse der uater da uor .

ganz bestunden div urbovr
unberovbet unt unuerbrant .
daz kint nach sinem uater uant .
daz erbe also lussam .

uil wol bestate sine man .

di gezamen in des kuniges scar .
mit eren braht er daz swert dar .
kom er in daz uolcwic .

dem herren gefrist er den lip .
der man starp oder genas .

daz lehen des sunes was .

ane golt unt ane gimme .

unt ane scazzes gevvinne .

Bi dem kunige Ludewige .

ne dorfte niemen des gezwiuelen .
svver wider dem gerihte iht getete .
man rach ez sa zestete .

alse der rehte was .

si warneten sich aldeste paz .
dov was triuve unt ere .
inzwisken man . unt herren .

do was luft unt zuht .

do was wovnne unt genuoht .
do uersmahte niemen daz .

swaz in an geerbet was .

uil wol sich maenneclich begie .
mit div im sin uater lie .

Bi dem chunige Ludewige .
saget daz buoch ane zwiuel .
waren uovrsten di herren .
getuwe unt geware .

si rihten wol div richte .

unt redeten waerlich

swaz si iemen gehiezen .

owi wi war si daz liezen .

daz maistert allez der cunich mere
dov getorsten lugenaere .

ze houe niht tringen .

ze haim tegedinge

knien vovr di herren .

0,15191
0,15192
0,15193
0,15194
0,15195

0,15196
0,15197
0,15198
0,15199
0,15200
0,15201
0,15202
0,15203
0,15204
0,15205
0,15206
0,15207
0,15208
0,15209
0,15210
0,15211

0,15212
0,15213

0,15214
0,15215

0,15216
0,15217
0,15218

0,15219

0,15220
0,15221
0,15222
0,15223
0,15224
0,15225
0,15226
0,15227
0,15228
0,15229
0,15230
0,15231

0,15232
0,15233
0,15234
0,15235
0,15236
0,15237
0,15238

nehaine boshait . gemeren .

do rieten di der tohten .

di bosen di ne mahten .

do hiez man sprechen den man .
der wol ze den eren gezam .

mit alter der tugende .

oder der edel was . in der iugende .
ere tugent alten .

di iungen di zuht behalten .

da mit waren di zwene man .

ze houe liep unt lobesam .

Bi des chuniges Ludewiges ziten .
frovete sich div cristenhait witen .
ia flizte sich der herre .

mit welhen eren .

er sich uovr naeme .

so iz ovch gote wol gezaeme .

kint der uovrsten slaht .

hiez er leren di phfaht .

here unt riche .

raete also wisliche .

uon div gedaht er ovch an daz .
daz er uon adele geborn was

er uerkos der armen miete .

er rihte wol der diete .

als ez div pfaht gebot .

kom der riche auer in not .

dem kovnd er selbe wol geraten .
do hiez man ze siner kemenaten
di allerwisten gan .

do musen da uor bestan

di smaehe gebornen .

daz waren die uerkorn .
Ludewich rihte daz riche .

uil harte wisliche

wider ubel was er genaedich .

den guoten was er staetich .

gotes dienest was im liep .
geminnet was er uon der diet .

di armen liebet er durch got .

uon dem gerihte genam er nie silber noch golt .
daz riche het er uovr war .

siben unt trizech iar .

unt zwelfe tage mere .

in der besten tugende uersciet der herre .
Alse Ludewich uon der werlte uersciet .
ainen tivrlichen sun er liez .
Leovther was er gehaizen .

0,15239
0,15240
0,15241
0,15242
0,15243
0,15244
0,15245
0,15246
0,15247
0,15248
0,15249
0,15250
0,15251
0,15252
0,15253
0,15254
0,15255
0,15256
0,15257
0,15258
0,15259
0,15260
0,15261
0,15262
0,15263
0,15264
0,15265
0,15266
0,15267
0,15268
0,15269
0,15270
0,15271
0,15272
0,15273
0,15274
0,15275
0,15276
0,15277
0,15278
0,15279
0,15280
0,15281
0,15282
0,15283
0,15284
0,15285
0,15286

di uovrsten ne wolten daz niht lazen .
si ne behilten ir ere .

si rekorn in ze herren .

Luother was ain helt guot .

ain hof gebot er ze regenesburch .
Ain herzoge was do . ze baieren .
der wolte des houes gerne waegeren .
er sprac iz waere sin gerihte .

ze wiv im daz swert denne tohte .
der herzoge graif ze were .

er samente ain groz here

di baier im alle gehiezen .

daz si in niemer uerliezen .

unt swelhe im entrunnen .

daz di niemer mer gewovnnen

in baieriscer erde .

neweder aigen noch lehen .

Der chunich Liuther unt di sine .

di waren ane zwiuel

daz im in dem riche iht wider ware .
nu hort seltsaeniv maere .

als er ze baieren kom in daz lant .
der herzoge sinen uan ane bant .
den uovrte der marcgraue herman .
dem chunige wovrden reslagen .
sine tuerliche man .

der chunich sciet an sik tan .

Der chunich hiez di boten riten .

er besande sich so witen .

uon dem rine unz an den roten .

so ulovgen boten uber boten .
buorgundere . unt swaben

di huben die ungenade .

dem herzogen rieten di wizzigen .
er ne mahte dem riche niht gesizzen .
do mus er rovmen daz lant .

di geste huben den brant .

der chunich mit michelre craft .

rait ze regenesburch in di stat .

da besceint er sine craft .

di baier wovrdcn scadehaft .

wikhus unt turne

zeuovrten si dar inne .

mit urtaile .

der baier algemaine .

der margraue herman wart erslagen .
er hiez uerwerfen di burgraben .
dannen sciet der chunich Luther .

0,15287
0,15288
0,15289
0,15290
0,15291
0,15292
0,15293
0,15294
0,15295
0,15296
0,15297
0,15298
0,15299
0,15300
0,15301
0,15302
0,15303
0,15304
0,15305
0,15306
0,15307
0,15308
0,15309
0,15310
0,15311

0,15312
0,15313
0,15314
0,15315

0,15316
0,15317
0,15318
0,15319
0,15320
0,15321
0,15322
0,15323
0,15324
0,15325
0,15326
0,15327
0,15328
0,15329
0,15330
0,15331

0,15332
0,15333
0,15334

er nam zu im ain michel her .
Agest er besaz .

da der herzoge ovfe was .

der herzoge . dar abe entran .

di sine wovrden geuangen unt reslagen .
Der herzoge rumte daz riche .

do uovr er ze den crichen .

Luther unt di sine .

kerten zu dem rine .

der baier lant .

nam der chunich in sine gewalt .
daz dienet im uovr war .

mer denne fiunfiar .

der herzoge ne mahte niht gedingen .
in getorste niemen uovr bringen .
der herzoge Otto beguonde sichen
also belach er ze den crichen .

Der chunich Luther gewan do sciere .
edelre sune uiere .

der ain hiez Ludewich .

daz riche besaz er sit .

der ander hiez luther .

der wart ain helt chune unt snel .
der dritte hiez karle .

nu ware iv lanc ze sagene .

wi dike si gestriten under in .

der uierde hiez Pippin .

daz riche hete luther uovr war .
rehte sibenzehen iar .

dov munechete sich der herre .
gote antwovrt er lip unt sele .

Daz riche besaz do ludewic .

do hup sich michel strit .

karl unt Pippin .

di gebiegen under in .

frivat unt mage .

owi wi uil der tot lagen .

man unt dienestman .

di wovrden allermaist da reslagen .
iz ne mahte niemen gefriden . noch gescaiden .
di uovrsten algemaine .

redeten mit dem chunige .

iz gezaeme dem riche ubele .

daz er des uerhancte .

daz man div riche brante .

Durch di grozen not .

ze wormez er ain hof gebot .

als er an daz gerihte gesaz .

0,15335
0,15336
0,15337
0,15338
0,15339
0,15340
0,15341
0,15342
0,15343
0,15344
0,15345
0,15346
0,15347
0,15348
0,15349
0,15350
0,15351
0,15352
0,15353
0,15354
0,15355
0,15356
0,15357
0,15358
0,15359
0,15360
0,15361
0,15362
0,15363
0,15364
0,15365
0,15366
0,15367
0,15368
0,15369
0,15370
0,15371
0,15372
0,15373
0,15374
0,15375
0,15376
0,15377
0,15378
0,15379
0,15380
0,15381
0,15382

daz buch kundet uns daz .

do komen zaichen uon himele .
daz dem richen kunige .
geswichen alle sine man .
wormeze div stat uerbran .

uon ainer donrestrale .

ovch sage ich iv ze ware .

si sahen uil dike .

di grozen himelblike .

di unmazen tonreslege

der chunich lait . so groz ege .
daz er dannen muose entinnen .
si scieden sich mit unminnen .
Do huop sich in dem zit .
michel urlivge unt strit .

hunger unt bisez .

daz livt scultigete des .

den chunich Ludewigen .

si sprachen iz waren sculte sine .
iz ware uon sinen sculden komen .
biscolfe unt herzogen .

ladeten den chunich ze rome .
dar uovr der herre scone .

Di uovrsten clageten do .

den babes Adriano .

uber den chunich Ludewigen .
si sprachen iz waren sculde sine .
daz daz riche ware zeuovret .

div cristenhait zestoret .

er ne wolte nehain gerihte haben
si ne mahten ez langer niht uertragen .
Der babes adrianus .

der sciet den strit sus .

daz ludewich wider rihte

al nach karles pfahte .

Swaz e uersumet ware .

di sedelhoue maere .

urbovr unt uorwerch .

alse bi karles wert .

brachte wider zesamene .

uz des kuniges kamere .

Da besuonden sich di herren .
mit michelen eren .

gescieden si di strite .

ze kaiser er in do wihte .

do ne maht des nehain rat sin .
karl unt pippin .

muosen sich do sceiden .

Referenzkorpus Mittelhochdeutsch v2.0 (https://linguistics.rub.de/rem)

285


https://linguistics.rub.de/rem

M121Y: Kaiserchronik A (V)

Modernisierter Lesetext

0,15383
0,15384
0,15385
0,15386
0,15387
0,15388
0,15389
0,15390
0,15391

0,15392
0,15393
0,15394
0,15395
0,15396
0,15397
0,15398
0,15399
0,15400
0,15401
0,15402
0,15403
0,15404
0,15405
0,15406
0,15407
0,15408
0,15409
0,15410
0,15411

0,15412
0,15413

0,15414
0,15415

0,15416
0,15417
0,15418

0,15419

0,15420
0,15421
0,15422
0,15423
0,15424
0,15425
0,15426
0,15427
0,15428
0,15429
0,15430

der chunich sante dov den ainen .

ze sinen alten magen .

dannen si alle geborn waren .

den anderen ze burgentriche

di slugen in da warliche .

Ludewic rihte daz riche .

so iz. den uovrsten wol mahte lichen .
daz saget daz buoch uovr war .

sehs unt drizech iar .

unt dri manode mere .

di uovrsten clageten in sere .

Alse Ludewich uon der werlte uersciet .
dri sune er uerliez .

karlen den maeren .

ludewigen . den chuenen .

der dritte hiez karleman .

si wovrden alle lobelich unt hersam .
Karl daz riche besaz .

daz buch kundet uns daz .

er nam eine froven .

wir suln gote wol getruwen .

daz ir sele bi den rehten si

aller boshaite was si fri .

Div frove was lussam unt erlich .

mit manigen tugendent zirte si sich .
nidaere in dem houe waren .

do si ir tugent ersahen .

si gewovnnen zu der chunigin arcwan .
si sprahen si taet aez durch unrehte man .
si begrifen si mit lugene .

iz ergiene in sit allen ubele .

Aines morgenes uil fru .

der chunich gie ze mettin do .

im uolgete ain sin dienestman .

sine raete waren fraissam .

gehaizen was er Sigerat .

er sprach “herre daz min frove begat .
daz en gezimet niht iweren eren .

nu getar ich reden niemere .

Der chunich in do an sach .

daz wort er trureclichen sprach .
“sage an balde .

daz din got walde .

du solt mir der warhaite gehen .
habes tu iender iht gesehen .

wider des riches ere .

daz en uerswich du niht mere .

Der alte sprach do .

0,15431
0,15432
0,15433
0,15434
0,15435
0,15436
0,15437
0,15438
0,15439
0,15440
0,15441
0,15442
0,15443
0,15444
0,15445
0,15446
0,15447
0,15448
0,15449
0,15450
0,15451
0,15452
0,15453
0,15454
0,15455
0,15456
0,15457
0,15458
0,15459
0,15460
0,15461
0,15462
0,15463
0,15464
0,15465
0,15466
0,15467
0,15468
0,15469
0,15470
0,15471
0,15472
0,15473
0,15474
0,15475
0,15476
0,15477
0,15478

“herre ia ne wirde ich niemer fro .

des ich da resehen han .

min frove minnet ander man .

herre werde ich an der luge reuarn .
haiz mich an ain bovm haben

Der chunich ilte wider drate .

ze siner kemenaten .

an daz pette er sich legete .

div frove zu im redete .

si sprach “herre des pin ich ungewovn .
wi birt ir so sciere wider komen .

ia bette ir unz an den tac

er sluch ir ainen michelen uovsteslach .
daz wort er dar nach sprach .

“owe daz ich dich ie gesach .

sol ich min ere durch dich uerlorn han .
daz muz dir an daz leben gan

Div frove rewainde harte .

si sprach “herre nu sconet iwer worte .
gehaltet iwer ere .

ich uovrhte uil sere .

ich si wider ivh belogen .

si daz iender uon min sculden komen .
sa lat mich den lip uerlorn han .

uil gerne west ich den ursagen ”

Karl dem richen .

begunde div rede lichen .

sinem zorne er twanc .

ia sprac er uberlanc .

“ist ez als ich uernomen han .

so hast du unrehte geuarn .

du phlegest unrehter minnen .

waz tohtest du dem riche ze ainer chuniginne .”
“han ich herre” sprac si “daz getan .

so sol ich den lip uon rehte uerlorn han .
des wil ich ze rehte dingen .

mit gote sol ich ez uberwinden .

ich getruwe gote iemer deste baz .
wande Susanna genas .

uor bosen lugenaeren .

der gedenke ovch min . armer suntaeren .”
Div frove sante sciere .

nah biscolfen uieren .

di ir bihte uernamen .

unt allezan mit ir waren .

si bette unt uaste .

ir sunde sie do lahste

ir uenie waren manicualt .

0,15479
0,15480
0,15481
0,15482
0,15483
0,15484
0,15485
0,15486
0,15487
0,15488
0,15489
0,15490
0,15491
0,15492
0,15493
0,15494
0,15495
0,15496
0,15497
0,15498
0,15499
0,15500
0,15501
0,15502
0,15503
0,15504
0,15505
0,15506
0,15507
0,15508
0,15509
0,15510
0,15511
0,15512
0,15513
0,15514
0,15515
0,15516
0,15517
0,15518
0,15519
0,15520
0,15521
0,15522
0,15523
0,15524
0,15525
0,15526

si enphalch sich in mines trehtines gewalt .
Als ir taegedinch kom .

biscolfe unt herzogen .

komen alle zesamene .

unt anders uolkes ain michel menige .
div chunigin sich garte .

ze ir grozen arbaite .

di biscolfe unt di herzogen .

wolten der gerne sin underkomen .

do sprac div edel chunigin .

“nu ne welle selbe min trehtin .

ob ich iemer mer crone getrage .

daz man so getane maere uon mir iht sage .
daz ich mail habe begangen ”

des iamerte di uovrsten alle .

Dar uovr gie div frove .

mit ovf erhaben ovgen .

mit manigem gutem segene .

si slovf in ain hemede .

daz dar zu gegerwet was .

man sanch unt las .

alle di da waren .

di wovnescten ir umbe got genaden .
In allen uier enden

ze den uovzen ioch ze den handen .
daz hemede si do zunten .

in ainer luzzelen stunden .

daz hemede gar ab ir bran .

daz wahs an daz pflaster ran .

der froven arges niene was .

si sprachen alle “d-o gra-s ”

Do di biscolfe urlovp namen .

der chunich hiez di lugenaere . uahen .
si wovrden an ainen galgen rehangen .
div chunigin sciet froliche danen .

si gelovpte sich des riches .

si diente gote iemer mer mit flize .
karl ne rihte ovch niemere

ainlef iar was er herre .

Ain uovrste was in den ziten .

den lobete man witen .

gehaizen was er arnolt .

di uovrsten waren im willich unt holt .
der was karlemannes sun .

si sprachen waz si baz mahten getuon .
An dem allerersten iare .

saget daz buoch ze ware .

ze wirzeburch was ain biscolf .

0,15527
0,15528
0,15529
0,15530
0,15531
0,15532
0,15533
0,15534
0,15535
0,15536
0,15537
0,15538
0,15539
0,15540
0,15541
0,15542
0,15543
0,15544
0,15545
0,15546
0,15547
0,15548
0,15549
0,15550
0,15551
0,15552
0,15553
0,15554
0,15555
0,15556
0,15557
0,15558
0,15559
0,15560
0,15561
0,15562
0,15563
0,15564
0,15565
0,15566
0,15567
0,15568
0,15569
0,15570
0,15571
0,15572
0,15573
0,15574

unt was dike in des chuniges houe .
ze sahsen er in do sante .

ir ubele er wol rekante .

daz gotes wort er in da uovr sprah .
daz was dem livte ungemach .

der biscolf hiez arn .

der wart ob dem alter reslagen .

als er den segen sprah .

hai wi tivre in der chunich siht rach .
Der chunich twanc do di nortman .
sam tet er ytaliam .

daz si romischem riche .

dienten iemer mer mit flize .

Bi des chuniges Arnoldes ziten .
der hunger huop sich witen .

div erde was so harte besezzen .

di livte wolten alle ainander ezzen .
di unger uovren do uber lant .

daz der chunich mit gote wol ubewant .
der hune wart uil reslagen .

si movsen scentliche wider uarn .
Der chunich uovr do ze rome .

der babaes formosus . segende im di crone .
ia sprahen romaere .

daz er guot rihtare ware .

want er di hune fluhte twanc .

des siges sageten im romare danch .
Der kaiser kerte wider in tutisk lant .
ain uil bose maere er da uant .

ze regenespurch was ein bischolf
so stat ez gescriben noch .

gehaizen was er Emmeram .

daz liuth er got da gewan .

mit michelre noete .

der baier herzoge hiez do diete .
Der hete aine scone tohter .

div geuiel in ain laster .

ane sculde . unt ane reht .

den marterte Lampreht .

des herzogen parn .

des nam er sicht grozen scaden .
der kaiser arnolt in zestorte

sin geslahte er im gar zewrte .

Also der kaiser Arnolt uernam .

daz der govte sancte Emmeram .
ain warer gotes holde was .

er minnet in ie baz . unt baz .

ain munster er im worhte

Referenzkorpus Mittelhochdeutsch v2.0 (https://linguistics.rub.de/rem)

289


https://linguistics.rub.de/rem

M121Y: Kaiserchronik A (V)

Modernisierter Lesetext

0,15575
0,15576
0,15577
0,15578
0,15579
0,15580
0,15581
0,15582
0,15583
0,15584
0,15585
0,15586
0,15587
0,15588
0,15589
0,15590
0,15591
0,15592
0,15593
0,15594
0,15595
0,15596
0,15597
0,15598
0,15599
0,15600
0,15601
0,15602
0,15603
0,15604
0,15605
0,15606
0,15607
0,15608
0,15609
0,15610
0,15611

0,15612
0,15613
0,15614
0,15615

0,15616
0,15617
0,15618
0,15619
0,15620
0,15621
0,15622

so er baz ne dorfte .

ze regensburch in der stat

sin erbe er dar zov gab .

daz saget daz bovch uur war .

daz riche het er zuelf . iar .

unt uumfe manod mere .

ze regensburch begraben sie den herren .
Also der chaiser Arnolt uerscieth .
ainen sun er uerliez .

gehaizen . was er Liudewich .

sui sin dannoch nine waere zit .

daz rich er nach dem vater besaze
iedoch er ein wenigez chint was .
Die ovnger horten sagen mare .

daz der kaiser arnolt tot ware .

die ovnger uersmahten den iungen heren .
sie hovben in dem riche ainen michelen werren .
sie cherten in baierlant .

si stithten raub unt brant .

diu goteshus sie zestorten .

daz liuth sie hine uurten .

der iunge chunich Ludewich .

der chom dem liute an der zith .

Ain wazer haizet enese .

da wolten die uonger uber sin .

der iunge chovnich ine da mit uaht .
da half im diu gotes craft .

daz er wol den sich genam .

der hovnen wrden aht tovsen erslagen .
Aien furste hize Chovnrad .

also da gescriben stat .

der hette ain brovder hiez liudewich .
die gefrumten samt ain strith .

uon den zuain herren .

huob sih ze baieren . michel werre .
chunrat erslagen lach .

der chunich Ludewich in rach .

Ain biscolf hiez Albreht .

doch tet man im daz gotes unreht .
durch aine luge er geuangen wart .
uovr den chunich Ludewigen braht .
mit urtaile wart er gehovbetot

ane sculte lac er da tot .

IN dem uierdem iare .

di unger rachen sich ze ware .

ain wazzer haize in .

da uahten di baier mit in .

uil luzel der baier genas .

0,15623
0,15624
0,15625
0,15626
0,15627
0,15628
0,15629
0,15630
0,15631
0,15632
0,15633
0,15634
0,15635
0,15636
0,15637
0,15638
0,15639
0,15640
0,15641
0,15642
0,15643
0,15644
0,15645
0,15646
0,15647
0,15648
0,15649
0,15650
0,15651
0,15652
0,15653
0,15654
0,15655
0,15656
0,15657
0,15658
0,15659
0,15660
0,15661
0,15662
0,15663
0,15664
0,15665
0,15666
0,15667
0,15668
0,15669
0,15670

des nuzze oder frume was .
Vnger di uil ubelen .

sahsen unt durenge .

mit swerten si cholten .

wip unt chint . si hin herten .
do riten si in frenkiske lant .
si stiphten da rovp unt brant .
di osterfranchen komen .
hinden unt forne .

sam taten di uon rine .

daz buch saget iv an zwiuel .
anes suntages fruo .

ze franchenuovrt chomen si ainander zuo .

si slugen unt stachen .

ir wip . unt ir kint si rachen .

durch daz haiezet iz der franken . uovrt .
da belach uil manich helt guot .

di cristen in den wal .

uielen . tot ane zal .

der herzoge burchart wart reslagen .
bi im gelagen sine man .

di cristen strebeten unz an di naht .
di hune behabeten daz phat .

uil harte grimmecliche .

Ludewich rihte daz riche .

daz saget daz buoch uovr war .

rehte zwelf iar .

ab ainem turne er sich eruiel

aller dinge gelich ist also got wil .
Also der chunich Ludewich erstarp .
unt ane erben uovr wart .

biscolf unt herzogen .

komen ze maingenze ze aim grozen houe .

si komen alle ze rate .

si griffen an ainen Chovnraten .

sin uater hiez ovch Chovnrat .

alse da gescriben stat .

der wart uon ainem albreht erslagen .
dannen der nit allererist wart erhaben .
babenberch was sin aigen .

uon dannen was div frivntscaft under in iemer mer gesceiden .

Chovnrat rihte do daz rihe .
genuch uermezzenliche .

di unger sich wider uz huben .
ze baieren si uovren .

allez daz si da uovnden .

in rovbe ioch in gehunde .

daz was allez samt uerlorn .

0,15671
0,15672
0,15673
0,15674
0,15675
0,15676
0,15677
0,15678
0,15679
0,15680
0,15681
0,15682
0,15683
0,15684
0,15685
0,15686
0,15687
0,15688
0,15689
0,15690
0,15691
0,15692
0,15693
0,15694
0,15695
0,15696
0,15697
0,15698
0,15699
0,15700
0,15701
0,15702
0,15703
0,15704
0,15705
0,15706
0,15707
0,15708
0,15709
0,15710
0,15711
0,15712
0,15713
0,15714
0,15715
0,15716
0,15717
0,15718

div erde gebar win noch korn .
nehainer slahte wovcher si truoch .
di cristen heten arbait genuch .

Der chunich Chovnrad besamete sich do drate .
al nach der uovrsten rate .

uon baieren unt uon swaben .

durch di grozen ungenade .

si baten got uon himele .

daz er dem chunige

gaebe hail unt sigenunft

uil harte widersazen si der unger kunft .
Daz buoch saget an zwiuel .

der chunich unt di sine .

paten ir scepfaere .

daz er selbe ir fride waere .

do erhort ovch si min traehtin .

ain wazer haizet in

da gerieten si ir halscar .

in gotes namen huben si sich dar .
di hunen durch ir ubermuot .

so ie der unsaelige tuot .

si waren so uermezzen

si ne wolten niht uergezzen .

der ir alten eren .

si huben sich an den herren .

mit ovf gerihten uan .

ranten si den chunich an .

der chunich also wise .

der enthilt also lise .

di sine halscar .

do si sich gemiscten gar .

inneben unt hinden . si si an ranten .
di hune widerwanten .

da was flihenes zit .

di baier rachen kint unt wip .

di hune begunden muden .

da uielen di ungeriwen

daz iv daz niemen gesagen ne mach .
si slugen si naht unt tach .

unz an di lita .

den hunen da uor nie so laide gescah .
Die wilten unger .

clageten ir iungen .

ir uil michel herzeser .

si sprachen in waere bezzer .

daz si in den tot uovren .

denne si daz unpilde uertrugen .
uermezzenliche si sich uz huben .

0,15719
0,15720
0,15721
0,15722
0,15723
0,15724
0,15725
0,15726
0,15727
0,15728
0,15729
0,15730
0,15731
0,15732
0,15733
0,15734
0,15735
0,15736
0,15737
0,15738
0,15739
0,15740
0,15741
0,15742
0,15743
0,15744
0,15745
0,15746
0,15747
0,15748
0,15749
0,15750
0,15751
0,15752
0,15753
0,15754
0,15755
0,15756
0,15757
0,15758
0,15759
0,15760
0,15761
0,15762
0,15763
0,15764
0,15765
0,15766

underwegen si do sworen .

swi so in gelunge

swer in an der note entrunne .

iz en gescache uon dem getwange der wovnden .
ain stain man im an den hals bunde .
unt in in dem warzzer retrancte .

oder in dem fivre uerbrante .

Ia liezen di unger ir ait wol an scin .

si herten unz uber den rin .

ain burch haizet basila

di zestorten si da .

elsazen si herten .

daz livt si kolten mit den swerten .

da ne maht in niht uor gestan .

daz fivr liezen si alnach gan .

daz lant lac allez nidere .

ze burgenden kerten si do wider .
swaben unt baieren .

dieneten in do uovr aigen .

si riten wider ir phat .

daz in niemen do mit uaht .

Der chunich Chuonrat begunde sichen .
di uovrsten sprachen waerliche .

er ne mahte dem riche nehain frum sin .
si redeten ovch alle under in .

si ne wolten sin niht mere .

ze rihtaere noch ze herren .

Ain hof ze wirzeburch gesprochen wart .
da gefrist ez der biscolf Gebehart .

er sprach daz iz dem riche niene zaeme .
daz man dehainen romiscen rihtaere .
ane sculde uerstieze .

daz man in uovr komen lieze .

ze ainer andern sprache .

di uovrsten gelobeten daz hin ze ache .
der herzoge Erchenger unt sin pruoder P’htolt .
di wovrden da baide gehovbetot .
innerhalp der sprache .

di di uovrsten gelobeten ze ache .

so uersciet der chunich Chuonrat .
siben iar . er des riches phlach .

Di uovrsten wovrden do ze rate .

unt gesamenten sich drate .

si gelobeten alle geliche .

den grauen Hainrichen .

si sprachen daz der herre waere

getrue . unt gewaere .

aines staetigen chunnes .

0,15767
0,15768
0,15769
0,15770
0,15771
0,15772
0,15773
0,15774
0,15775
0,15776
0,15777
0,15778
0,15779
0,15780
0,15781
0,15782
0,15783
0,15784
0,15785
0,15786
0,15787
0,15788
0,15789
0,15790
0,15791
0,15792
0,15793
0,15794
0,15795
0,15796
0,15797
0,15798
0,15799
0,15800
0,15801
0,15802
0,15803
0,15804
0,15805
0,15806
0,15807
0,15808
0,15809
0,15810
0,15811
0,15812
0,15813
0,15814

wol trosten si sich des .

uil chume si in gewovnnen .

mit noten si in dar zuo tovngen .

daz er daz riche besaz .

hai wi lange er der uider was .

Die hune uraiscten daz .

daz ain niver chunich erhaben was .

si sprachen si solten in enphahen .
durch bairer unt durch swaben .
aelsazen unt lutringen

muse allez samt brinnen .

der herzoge burchart .

da ze franchen mit den ungeren uaht .
da wart der herzoge erslagen .

di sine fluhen uon dem uan

daz lant si allez wovsten . unt branten .
den cristen ze scanden .

Dov ne mahte div cristenhait den zwiuel .
langer niht erliden .

si riefen alle ze gote .

do kom ovch sin bote .

der erzebiscolf Herger .

di cristenhait manet er .

der chunich Hainriche was ze den nortmannen .
d er mit michelem getwange .

der tovfe getwanc .

daz tuhte di cristenhait uil lanch .
Dem chunich Hainriche wart chunt getan .
di ungere waeren uber lant geuarn .

si herten im sine marche .

der chunich ilte starke .

baidiv naht unt tach .

hai wi luzel rovwe er pflach .

uovrsten di do waren

di begunde harte ameren .

daz man div goteshus brante .

uon lande ze lande .

der biscolf chunte sinen ban .

do was luzel dehain frum man .

der z getorste uerlazzen .

alse si sazen .

so chomen si dem chunige .

in daz lant ze swovrben .

Aines morgenes fru .

di uovrsten . waeren alle willich dar zu .
der chunich si wol manete .

in di herberge si in ranten .

di unger wovrden zwiuelhaft .

0,15815
0,15816
0,15817
0,15818
0,15819
0,15820
0,15821
0,15822
0,15823
0,15824
0,15825
0,15826
0,15827
0,15828
0,15829
0,15830
0,15831
0,15832
0,15833
0,15834
0,15835
0,15836
0,15837
0,15838
0,15839
0,15840
0,15841
0,15842
0,15843
0,15844
0,15845
0,15846
0,15847
0,15848
0,15849
0,15850
0,15851
0,15852
0,15853
0,15854
0,15855
0,15856
0,15857
0,15858
0,15859
0,15860
0,15861
0,15862

si uerluorn alle ir craft .

di hant si nie ovf gehovben .

di cristen si do reslugen .

daz was mines trachtines zaichen .
ir nehain mahte sich gelaichen .
neweder hin noch her .

si ne frumte scilt noch sper .
halspeger . noch helme .

sam si laegen . in ainem twalme .
uil luzel ir dannen entrunnen .
gote si lop sungen .

Die uovrsten rieten do alle geliche .
dem chunich Hainriche

er uovre hin ze rome .

zu den boten frone .

al nach der uovrsten lere .

do uolget in der herre .

der babes wihet in do ze chaiser .
ze troste witwen unt waesen .

di cristenhait ze bescirmen .

ia ne wolten niht gehirmen .

di wovtigen bachaime .

di taten dem chunige uil ze laide
daz er mit gote wol uberwant .

er rait ze baechaime in daz lant .

si ne mahten im niht uor gehaben .
den uovrsten hiez er div hovbet ab slahen .
si uovrhten in iemer mere .

ia rihte der kaiser here .

uil harte wisliche .

ia was er an dem riche .

daz saget daz buch vovr war .
rehte sibenzehen iar .

unt aines manodes mere .

di uovrsten clageten in do sere .
Alse der kaiser Hainrich . uersciet .
ainen sun . er liez .

gehaizen was er Otto .

di uovrsten rewovnden nie do .
unze si Otten . den iungen .

ze ainem rihtaere gewovnnen .
want der uater also biderbe was .
so lobeten si den sun deste baz .
Otto lobete ain sprache .

hin zu Ache .

do chomen boten frone .

der babes uon rome .

hiez im innecliche clagen .

0,15863
0,15864
0,15865
0,15866
0,15867
0,15868
0,15869
0,15870
0,15871
0,15872
0,15873
0,15874
0,15875
0,15876
0,15877
0,15878
0,15879
0,15880
0,15881
0,15882
0,15883
0,15884
0,15885
0,15886
0,15887
0,15888
0,15889
0,15890
0,15891
0,15892
0,15893
0,15894
0,15895
0,15896
0,15897
0,15898
0,15899
0,15900
0,15901
0,15902
0,15903
0,15904
0,15905
0,15906
0,15907
0,15908
0,15909
0,15910

daz di uon mailan .

di cristen uiengen .

di haidenscaft mit in begiengen .
daz lant si im herten .

daz er in daz werte .

want er uon rehte ware

romaere uoget . unt des riches rihtaere .
vil sciere beraite sich do .

der maere chunich otto .

di uovrsten swovren ir heruart .
hin ze mailan . uovr di stat .

do duhte mailanaere .

daz gesez harte smache .

mit geren unt mit swerten .

hai wi wol si sich werten .

mit swerten si sich underslugen .
di burgaere ie den scaden hin trugen .
ovch gelagen dem chunige

sine tuerlichen helde .

baide wovnt unt tot .

da gescach diche scade unt not .
Der kuonich gedaht im dike laide .
ob er so der uon solte scaiden .

er ne geraeche sinen zorn .

do hiez er wovrken ainen turn .
der ubertraf alle di stat .

dannen wovrden si dike scadehaft .
iz stunt do unlange .

uon hunger unt uon getwangen .
muosen die burgaere dingen .

des chuniges hulde gewinnen

ich sage iv ane zwiuel .

der chunich unt di sine .

riten mit scar dar in

do musen si rovp unt gewin .
gelten uil sere .

er benam in alle ir ere .

Ia rieten dem chunige . di wisen .
er naeme uon der stat gisel .

dar nach hiez er uz wellen zwelfe .
di duhten da genuch edele .

er hieze si binden mit snuren .

an daz welt uovren

des chuniges zorn rechen .

den ainleffen div ovgen uz stechen .
dem zwelften ain ovge lazen .

der wiste di anderen di straze .
wider ze den herbergen

0,15911
0,15912
0,15913
0,15914
0,15915
0,15916
0,15917
0,15918
0,15919
0,15920
0,15921
0,15922
0,15923
0,15924
0,15925
0,15926
0,15927
0,15928
0,15929
0,15930
0,15931
0,15932
0,15933
0,15934
0,15935
0,15936
0,15937
0,15938
0,15939
0,15940
0,15941
0,15942
0,15943
0,15944
0,15945
0,15946
0,15947
0,15948
0,15949
0,15950
0,15951
0,15952
0,15953
0,15954
0,15955
0,15956
0,15957
0,15958

di burgaere waren do mit sorgen .
Der maere chunich Otto .

ia gebot ovch do .

umbe munze unt umbe zol .

daz man iemer mer sol .

dem riche der uon dienen .

ze lancparten ne was do niemen

si ne spraechen alle samt .

“der chunich chom in daz lant .
uns ze haile . unt ze troste .

der uns uon mailanaren reloste .
Di unger uraiscten do daz .

daz der chunich ze lancparten was
si huben sich wider in div lant .

si stiften rovp unt prant .

si wovsten daz riche .

si gebarten harte ungezogenliche .
div gotes hus si zeuovrten

div wip si behurten .

div kint si kolten .

mit fivre unt mit swerten .

Min traehtin selbe gebot do .

daz der chunich Otto .

reloste si uz den sorgen .

er ilte durch di berge .

ovgesburch haizet ain hovbetstat .
dar div samenunge geboten wart .
di cristen gewovnnen an der stunt
sehse unt zwenzec tusunt .

der haiden menige .

cehenzech tusent dar ingegene .
zwaier minre . denne drizech tusent mere .
sante Ovdalrich der hailige herre .
der flegete gote dar umbe .

alle wile unt alle stunde .

unz dem hailigem biscolf .

uon gote wart eroffenot .

daz den wovtigen haiden .

uor gote waere uertailet .

Aines morgenes fru .

der biscolf sanc ain misse do .

der chunich nam selbe sinen uanen .
di haiden rant er uermezzenliche an .
got selbe was da mit .

er ubte sine tugentliche sit .

uz aller der haideniscer menige .
genaren ir niht wan sibene .

Do frovete sich div cristenhait .

0,15959
0,15960
0,15961
0,15962
0,15963
0,15964
0,15965
0,15966
0,15967
0,15968
0,15969
0,15970
0,15971
0,15972
0,15973
0,15974
0,15975
0,15976
0,15977
0,15978
0,15979
0,15980
0,15981
0,15982
0,15983
0,15984
0,15985
0,15986
0,15987
0,15988
0,15989
0,15990
0,15991
0,15992
0,15993
0,15994
0,15995
0,15996
0,15997
0,15998
0,15999
0,16000
0,16001
0,16002
0,16003
0,16004
0,16005
0,16006

uon ir grozen arbait .

si wol getrostet waren .

daz riche stunt iemer mer mit genaden .
uon huniscer diet .

der chunich en lie daz niht .

durch die michelen liebe .

er ne wolte gote dar umbe dienen .
gote saget er ere . unt rovm .

do stift er ain erzebishtovm .
maegedeburch haizet div stat .

da er siht begraben wart .

daz riche het er uovr war .

zwaier minre denne uierzech iar .
unt zwelf tage mere .

di uovrsten clageten in sere .

Also der kunich Otto uersciet .
ainen turlichen sun er liez .
gehaizen was er Otto .

daz riche besaz er do .

Ain uovrste was do da .

in ainem lande . haizet kalabria .
Regenwart hiez er .

sin livt liez er .

rovben unt brennen .

des en wolten di crichen niht uerhengen .
di crichen nie geliben .

unze si in hin ze bulle uertriben .
uon sinem aigen lande .

do mus er dolen scande .

Sine brieue sant er do .

er enbot dem chunige Otten so .
wolt er im helfen siner eren .

daz er denne iemer mer .

im dienestes waere undertan .
bihanden wolt werder sin man .
daz lant er im ergaebe .

wi wol daz romischem riche gezaeme .
Mit rate der uovrsten do .
besamete sich der chunich Otto .
do sprachen romaere .

wi willich si im waren .

mit flize worhten si im sciere .

div scef beuollen ziere .

der babes iz dem chunich widerriet
durch daz en liez er nit .

nehain sinen willen .

si uovren durch pulle .

Romaere sumeliche .

0,16007
0,16008
0,16009
0,16010
0,16011
0,16012
0,16013
0,16014
0,16015
0,16016
0,16017
0,16018
0,16019
0,16020
0,16021
0,16022
0,16023
0,16024
0,16025
0,16026
0,16027
0,16028
0,16029
0,16030
0,16031
0,16032
0,16033
0,16034
0,16035
0,16036
0,16037
0,16038
0,16039
0,16040
0,16041
0,16042
0,16043
0,16044
0,16045
0,16046
0,16047
0,16048
0,16049
0,16050
0,16051
0,16052
0,16053
0,16054

di enbovten do den crichen .

daz si sich wol bedaehten .

unt mit dem chunige uaehten .

er muse dannen entrinnen .

ovch gaben in di crichen ze minnen .
baide silber unt golt .

si sprahen si waeren den crichen willich unt holt .
si gehulfen dem chunich niemer mer .
nehainer siner eren .

Alse der chunich unt sine man .
chomen in kalabriam .

dov hovp sich der criche her .
ingegen im ovf daz mere .

di mit dem chunige waren

unt in ungetruweliche hin gebaen

di fluhn e zit .

ane sculde unt ane strit .

der chunich kom in aine michelen not .
der siner lac da uil tot .

ovch werten sich mit grimme .

di sine snellen iungelinge .

der crichen wovrden reslagen .

di warhait wir uon den bovchen han .
driezec tusent . unt mere .

den sik kovften di crichen sere .

Der chunige unt di sin

an den galinen

tovwngen di riemen

do was zit . ze flihen .

si ilten unt uerten .

wi luzel si sich sparten .

welch wovnder daz was .

daz ie dehain tutisker genas .

si komen wider an daz lant .

als ez der babes beuant .

er claget ez dem senate .

der chunich waere uerraten .

di triwe waeren da ubel behalten .

ia sprachen di jungen mit den alten .
man solte si uon rehte ertoten .

di den chunich uerchovft heten .
Zwenzech der waren .

di den chunich hin gaben .

uil harte si lovgenoten .

e man si retote .

si uahten ir champf .

da in ubele zu gelanch .

der herren wovrden fierzehene .

0,16055
0,16056
0,16057
0,16058
0,16059
0,16060
0,16061
0,16062
0,16063
0,16064
0,16065
0,16066
0,16067
0,16068
0,16069
0,16070
0,16071
0,16072
0,16073
0,16074
0,16075
0,16076
0,16077
0,16078
0,16079
0,16080
0,16081
0,16082
0,16083
0,16084
0,16085
0,16086
0,16087
0,16088
0,16089
0,16090
0,16091
0,16092
0,16093
0,16094
0,16095
0,16096
0,16097
0,16098
0,16099
0,16100
0,16101

0,16102

riche . unt edele .

unt ander smahlivt genuc .

den man alle div hovbet ab sluoch .
Also der chunich gefloch uon den crichen .
do begund er harte sichen .

daz riche het er uovr war .

rechte nivn iar .

ze rome wart er begraben

der tutisken wart do uil reslagen .
Alse der chunich Otto uersciet .
ainen sun er liez .

er ne was niht alt .

wane zewelf iaren gezalt .

daz was der dritte Otto .

di uovrsten gesamenten sich do .
ze maegenze ze aim houe .

biscolfe unt herzogen .

gerieten alle under in .

doch er ware ain kindelin .

unt der uater waere .

getrove unt gewaere .

si rewelten in ze herren .

in dem riche huop sich michel werre .
Bi dem rine do waren .

zvene riche grauen .

der ain hiez Dietrich .

ain uovrste also herliche .

der ander hiez Willehalme .

die ne wolten nie werden man .

si uersmaheten in ze herren

si huoben ainen michelen werren .
si sprachen daz nie chint gewovnne .
riche sam iunger .

ob div wal fri waere

daz man ain chunich naeme .

der uon sin selbes wizzen .

daz riche konde berihten .

iz waere ain michel arbait .

der uon kinthait .

ne kovnde ze mazen .

tuon noch uerlazen .

Otto der iunge .

hete si gerne mit gute uberwovnden .
er bot in lehen unt scaz .

niht en half in daz .

ze wirzeburch was ain biscolf .

der was dike in des chuniges hof .
Huoc hiez der herre .

Referenzkorpus Mittelhochdeutsch v2.0 (https://linguistics.rub.de/rem)

300


https://linguistics.rub.de/rem

M121Y: Kaiserchronik A (V)

Modernisierter Lesetext

0,16103
0,16104
0,16105
0,16106
0,16107
0,16108
0,16109
0,16110
0,16111

0,16112
0,16113
0,16114
0,16115

0,16116

0,16117

0,16118

0,16119

0,16120
0,16121
0,16122
0,16123
0,16124
0,16125
0,16126
0,16127
0,16128
0,16129
0,16130
0,16131
0,16132
0,16133
0,16134
0,16135
0,16136
0,16137
0,16138
0,16139
0,16140
0,16141
0,16142
0,16143
0,16144
0,16145
0,16146
0,16147
0,16148
0,16149
0,16150

dem waren liep des riches ere .

do di herren pranten .

der hunger wovhs in dem lande .
daz livt chom in aine michel not .
uor hunger lac ir uil tot .

daz erbarmete dem biscolf Hugen .
uil tiche rait er tovgen .

alse lise er in nach slaich .

da ze kastel er si baide begraif .

er uovrte si ovf des chuniges hof .
des lobeten den biscolf .

alle geliche

arme unt riche .

Nach urtaile

pfaffen unt laien .

Dietrich unt willehalm .

wovrden ze wormeze reslagen .

Nu horen wir ovch div buoch sagen .
ain michel unzuht wart erhaben .
uon windiscer diet .

si ne liezen durch got niht .

ze brage was ain biscolf .

daz urchunde ist an den buchen noch .
gehaizen was er Albreht .

si taten in daz gotes unreht .

da er an sinem gebete lac .

dem chunige Otten nie laider gescach .
si marterten in ze tode .

in der marterare kore .

hat er daz himelriche besezzen .

da ne sol er unser niht uergezzen .
Got rach sinen scalch do .

dar uovr der chunih Otto .

daz lant er gar beherte .

mit fivre unt mit swerten .

daz rich het er uovr war .

rehte ahtzehen iar .

unt uier manode mere .

da ze alche begruben si den herren .
Die uovrsten lobeten do geliche

ain Hainrichen .

si sprachen er waere getrove . unt geware .
daz er dem riche wol gezaeme .

er was der baier herzoge .

unt was in allem riche komen ze lobe
siner milte . unt siner guote

unt ze grozer diemuote .

Die uovrsten nie rewovnden .

0,16151
0,16152
0,16153
0,16154
0,16155
0,16156
0,16157
0,16158
0,16159
0,16160
0,16161
0,16162
0,16163
0,16164
0,16165
0,16166
0,16167
0,16168
0,16169
0,16170
0,16171
0,16172
0,16173
0,16174
0,16175
0,16176
0,16177
0,16178
0,16179
0,16180
0,16181
0,16182
0,16183
0,16184
0,16185
0,16186
0,16187
0,16188
0,16189
0,16190
0,16191
0,16192
0,16193
0,16194
0,16195
0,16196
0,16197
0,16198

unze si den herren gewovnnen .

ze regenesburch wart ain hof .

dar chom manich biscolf .
herzogen unt grauen .

hai wi willich . si im waren

si uovrrten in ze Ache an den stul .
swa der chunich hin uovr .

unt im der arme bot sine hant .

er slovft in in sin gewant .

di uovrsten er uersunde .

die uienscaft er zeuovrte .

er gab unt lech .

swes er dem armen uerzech .

daz ne maht er niender gewinnen .
got beguond er minnen .

er was ain warer gotes dienestman .
des er siht groze genade gewan .
Ast ez als wir z uernomen han .

di behaim unt di bolan .

mit michelen arbaiten .

betwang er ze der christenhaite .
unt alle windiske zungen .

do kert er ovf di unger .

di musen . im entrinnen .

unt ne mahten nie anders gedingen .
unze si sich tovften .

an ainen waren got gelovpten .

Do er div riche elliv gewan .

daz si gote wovrden gehorsam .

do uovr er hin ze regenesburch .
den bairen was do frides turft .

den machet er guot . unt ueste .

do gedaht er auer des pesten .

wi er an der erde .

gote ze dieneste mahte werden .

so er langer ne waere .

daz sine nachchomen pilde der bi sachen .
Der herre was dike in trehte .

waz er so getanes gefrumen mahte .
da man sin bi gedachte .

ob er z ovch uovr braehte .

ze iungest gedaehte er ze babenberch .
da worht er ain herlich werch .

da stift er ain bistovm .

in namen des uater . unt des sunes .
v . des hailigen gaistes dar zu .

da dient er gote spate unt fru

den widemen er wol beraite .

0,16199
0,16200
0,16201
0,16202
0,16203
0,16204
0,16205
0,16206
0,16207
0,16208
0,16209
0,16210
0,16211
0,16212
0,16213
0,16214
0,16215
0,16216
0,16217
0,16218
0,16219
0,16220
0,16221
0,16222
0,16223
0,16224
0,16225
0,16226
0,16227
0,16228
0,16229
0,16230
0,16231
0,16232
0,16233
0,16234
0,16235
0,16236
0,16237
0,16238
0,16239
0,16240
0,16241
0,16242
0,16243
0,16244
0,16245
0,16246

mit maniger hube braite .

uil manich guot uorwerc .

uon div ist babenberch .

ain bistovm lobelich .

so iz wol gezimet dem riche .

Mit der uovrsten rate .

der chunich ilte do drate .

er huop sich ze rome .

do wihte in scone .

der babes Benedictus .

do ladete ovch in der kaiser ze hus .
in di stat ze babenberch .

daz er da gestaetigete sin werc .
daz widerte der biscolf Hainrich .
er sprah daz waere ungewonlich .
daz man im sin bistovm benaeme .
daz babenberch ain rovp ware .
Mit der uovrsten gelovbede .

so gerieten si dem chunige .

des half der babes Benedictus .
den strit . den gescieden si alsus .
daz der chaiser der franken herzentovm .
gab do ovf daz bistovm .

swer den gewalt besizzet .

daz er in iewederem taile rihtet .
er ist herzoge unt biscolf .

daz urchunde habent si noch .
Also der strit gesceiden wart .

ze babenberch in der stat .

da wihete der babes ze ware .

dem guoten sante Stephane .

ain muonster z eren .

des froveten sich alle di herren .
under div wart ain ertbibe .

daz sie harte beguonden zwiuelen .
div stainhus erwageten .

di lute uerzageten

si langen uovr tote .

si ne westen waz si taten .

di uovrsten wanden algemaine .

iz waere an dem iungisten urtaile .
Dov wonete gutliche .

kaiser an dem riche .

daz saget daz buch uovr war .

driv unt zewenzec iar .

unt zwene manode mere .

di engele ladeten sine sele .

In sante Peters muonster wart er begraben .

0,16247
0,16248
0,16249
0,16250
0,16251
0,16252
0,16253
0,16254
0,16255
0,16256
0,16257
0,16258
0,16259
0,16260
0,16261
0,16262
0,16263
0,16264
0,16265
0,16266
0,16267
0,16268
0,16269
0,16270
0,16271
0,16272
0,16273
0,16274
0,16275
0,16276
0,16277
0,16278
0,16279
0,16280
0,16281
0,16282
0,16283
0,16284
0,16285
0,16286
0,16287
0,16288
0,16289
0,16290
0,16291
0,16292
0,16293
0,16294

wir megen iv wol waerlichen sagen .
di blinden werdent da gesehende .
den sundigen ist er wegende .

halz unt crumbe .

di werdent da gesunde

daz tuot got durch sin ere .

sante Hainrich wege uns an dem libe unt an der sele .

Do clageten in mit flize .

di uovrsten in dem riche

si komen do ze rate .

si rewelten ain Chuvnraten .
dov huop sich michel werre .
herre wider herren .

lant wider lante

mit rovbe unt mit brande .

ze ovgesburch was ain biscolf
Pruon . hiez er iedoch .

der urlugete mit Welfe .

durc ir michelen gelpfe .

so stunt daz lant in fraise .
witwen . unt waisen .

di waren des hungeres nach tot .
do rebarmte got ir not .

der ain uber den tisc gesaz .

daz buoch urchundet daz

div ovgen im uergiengen .

daz urlivge si da mit scieden .
daz er niemer mer dehain stik gesach .
wi wol do got di sine rach .
Uon ungeren der chunich Stephan .
hete wider dem riche uil getan .
daz zovrnten di uovrsten harte .
si westen ez dem Chovnrate .

ia gebot der chunich Chuonrat .
hin ze ungeren ain heruart .

di uovrsten mit michelen flize .
alle durch osterriche .

baier unt swaben .

hai wi willich si im waren .

Do hiez der chunich Stephan .
sine rechen uovr uarn .

er sprach ze den ungeren .

“nu uernemet alt unt iunge .

nu hor ich waerliche sagen .
daz mine uovruarn .

herten unz uber den rin .

suoln wir nu erger sin .

daz si unsich wellent heren .

0,16295
0,16296
0,16297
0,16298
0,16299
0,16300
0,16301
0,16302
0,16303
0,16304
0,16305
0,16306
0,16307
0,16308
0,16309
0,16310
0,16311
0,16312
0,16313
0,16314
0,16315
0,16316
0,16317
0,16318
0,16319
0,16320
0,16321
0,16322
0,16323
0,16324
0,16325
0,16326
0,16327
0,16328
0,16329
0,16330
0,16331
0,16332
0,16333
0,16334
0,16335
0,16336
0,16337
0,16338
0,16339
0,16340
0,16341
0,16342

unt ne megen wir uns des niht erwern .
swer mir hivte hilfet miner eren .

ich wil es im iemer gerne lonen .
gesendet in got hinnen .

er hat min iemer minne .

Der chunich Chovnrat . unt ain sin man .
uon dem her er sich nam .

er chom an aine hohe liten .

da er di unger sach riten .

di unger kusten sich an der stunt .
ahte unt zehenzech tusuont .

der chunich kerte uon der warte .

ze den sinen ilet er harte .

di uovrsten ilten im zuo .

er sprach “mir getrovmte gesteren fru
wi der chunich Stephan .

ingegen mir solte uarn .

an ainem grozen scefte .

als er mich wolte sprechen .

daz scef sanc an den grunt .

do chom ain alswarzer hunt .

er uerswalh im di lute .

ich en waiz waz daz duote ”

Do sprachen di uovrsten alle

“den trovm sceiden wir dir denne .

di unger sehent in hivte laide .

si sint alle uaige .

oder si muzen uns entrinnen .

ir lant daz sol brinnen

da ne sol niht ovfreht gesten .

der trovm sol hivte uber si regen .”
Div here sigen do zesamene .

mit michelem magene .

uzer iewederem riche

si nahten auer ungeliche

div sper si uerstachen .

di baier da durch prachen .

der chunich Stephan . uil chume dannen entran .
mit uil unmangen man .

in dem rammeswerde er genas .

hai welh not ze den hunen do was .
Der wovft uon den armen .

begunde dem chunich Chuonrate rebarmen .
di grozen unmaze .

der chuonich hiez do lazen .

daz smaehe gehunde

da ze der sovwe kert er wider umbe .
Nu sagent uns div buch daz .

0,16343
0,16344
0,16345
0,16346
0,16347
0,16348
0,16349
0,16350
0,16351
0,16352
0,16353
0,16354
0,16355
0,16356
0,16357
0,16358
0,16359
0,16360
0,16361
0,16362
0,16363
0,16364
0,16365
0,16366
0,16367
0,16368
0,16369
0,16370
0,16371
0,16372
0,16373
0,16374
0,16375

die wile daz der chunich in heruerte was .
di wovtigen haiden .

taten im uil ze laide .

ain kastel haizet wirbin .

do uerhancte min trehtin .

daz si di haiden reslichen .

swaz si der cristen begrifen .

an di galgen . si si hingen .

di tursten si do uiengen .

si uovrten si ze lante .

di burch si do branten .

daz rach der chunich Chovnrat .
min traehtin gab im di craft .

ze den lutezen er do rait .

di haiden komen in groz arbait .
si wovrden allermaist erslagen .
di cristen er wider gewan .

di e waren geuangen .

die uovrt er mitsamt im dannen .
di haiden di dort waren .

den cins si dem chunige gaben .
alse lange so er lebete .

ir urlivges was da ende .

Der chunich Stephan .

der sante do sine man .

ze dem chunich Chovnrate .
frides si do baten .

des gewerte si der chunich Chovnrat .
mit aiden daz geuestenet wart .
Daz riche het er uovr war

rehte fivnfzehen iar .

ze spire wart er begraben .

di uovrsten begunden in harte clagen

Referenzkorpus Mittelhochdeutsch v2.0 (https://linguistics.rub.de/rem)

306


https://linguistics.rub.de/rem

